
Fobitro Tourat Shorif dusra sifara
Hizrot
Forisiti

Ou sifara oilo hizrot sifara, Hozrot Musar (a:) ufre nazil oa Fobitro
Tourat Shorifor dui nombor sifara. Alla Pakor kas kudroti bole leka ou
sifarar maze Alla Rabbul Alamine tan foeda kora ashraful moklukator
(shristir shera zat) gese nizor forisoe zair korsoin. Tan nizor munsha-
morzi, tan kial-kushi, kun kam korle tain kushi ar kun kame tain bezar
oin, ar tan bonda okolre tain koto maea koroin, naforman okolre touba
korar koto beshi shuzug dein, ou sifarar maze ita zana zae.

Hozrot Isa al-Mosir zonmor onuman 1400 bosor age ou sifara leka oe.

I sifarar maze Allar nobi Hozrot Musar (a:) itihash ase. Tan zonom oilo
kila, tain kila huru taki boro oila, kemne deshantori oila, bia-shadi korla,
ar kun halote Alla Mabudor didar-doroshon faila ota zana zae.

Musar (a:) zomanar 400 bosor age, Mishoror bashsha ek Feraune Hozrot
Tusufre (a:) kub maea korta, Iusufor baba Hozrot Iakubor (a:) bongshodor
Boni Israilreo kub maea korta. Mishori okole erare Boni Israil na koia,
Ibrani koia dakita. Ibrani shobdor mani oilo, rifuzi ba boitol. Iusuf (a:)
mara zaoar bade, arok Feraun Mishoror bashsha oia Boni Israilor ufre
kub zur-zulum koria tarare gulam banailo, oile Allae Hozrot Musare (a:)
bezila Boni Israilre azad korar lagi, ar tain tarare Feraunor gulami taki
azad korla.

Alla Pake Hozrot Musar (a:) gese Boni Israil zati ar tamam Adom zatir
lagi Allai shoriotor sirokalin doshta hukum zanaila. Ou hukum hokkol
nobi, rosul, fegambore manchoin. Er kunu rod-bodol nai.

Oussifarat deka zae, Allae Hozrot Musare hukum dila, Allar lagi tain ekan
fobitro gor banaita, ou goror nokshao Allae tanre dekaila. Ou goror bitre
asil fobitro herem shorif, manshe i gorre fobitro milon-tambu koia dakita.
Ikan oilo hou amolor kaba shorif, asta duniar hokol muminor kibla. Oile
Boni Israil zati ou shomoe musafiror lakan zagae zagae gia roita, erlagi ou
ebadot kanare tarar loge kori boia nita. Hozrot Musar (a:) hukum mafik
Boni Israile ou gor banaila.

Ermaze ase:

(1) Allae Boni Israilre azad korla 1:1-15:21 aeat

(2) Morubumit Boni Israilor sofor 15:22-18:27 aeat

(3) Mabudor loge tan bondar milonor usilla 19-24 ruku

(4) Allar fobitro gor bananir hukum 25-31 ruku

(5) Allar birudde Boni Israilor naformani 32-34 ruku

(6) Allar fobitro gor banani 35-40 ruku

Allae Boni Israilre azad korla (1:1-15:21)

Boni Israilor ufre zulum
1 Allae Hozrot Iakubor noea nam disla Israil, erlagi tan bongshor nam
oilo Boni Israil. Iakube tan bibi-baichcha ar foribaror hokolre loia Mishor
desho gelagi. Ou shomoe tan loge oia zera gela, erar nam oilo, 2 Ruben,
Shimion, Lebi, Ehuda, 3 Isakor, Shobulon, Bin-Iamin, 4 Dan, Noftali, Sadu
ar Ashir. 5 Iakubor bongshor hokoltae milia shottoir zon asla. Ar Iusuf ag
taki-u Mishoro takta. 6 Bade Iusuf, tan baiain, ar hi amolor hokol mara

gela. 7 Oile tarar bador bongshodor baria kub bolala oila. Era sairobae
sitria asta Mishor desh borigela.

8 Ermaze Mishoro ekzon noea bashsha oila, ein Iusufre sinoin na. 9 Ein
nizor proza okolre koila, “Saia deko, Boni Israil okol amra taki beshio
ar bolalao. 10 Te ao, amra ek fondi kori, ita zenu ar na baroin. Arnae
tara baria heshe zuddor kalo amrar dushmonor loge milia amrar birudde
zuddo korbo, bade amrar desh taki zaibogi.”

11 Teu tara shordar lagaila erare maria-doria zur-zulum koria kam
koranir lagi. Era Feraunor foshol rakar lagi Pitum ar Ramashesh namor
duita tauno banaila. 12 Qile erar ufre zoto beshi zur-zulum kora oilo, erao
oto beshi barila ar sitrila. Erlagi Mishori okole Boni Israilre kub doraigela.
13 Doraia eraredi aro kotin kam koraila. 14 Mati kam, itor kam ar ketor
maze kostor kam koraia erar zanre titta banaililo. Ar tara zur-zulum koria
nistur-pashanor lakan kam koraito.

15Bade Mishoror bashshae Shifra ar Fua namor duizon Ibrani dai betire
hukum dila, 16 “Tumra Ibrani betintor dai girit gia, itar fuain foeda oile-u
marilaio, kali furintore zita rakio.” 17 Oile hi dai betinte Allare doraita

otike, Mishori bashshar hukum na mania fuaintoreo zita rakto. 18 Teu
aﬁ{lsh?ae erare nia zikaila, “Ita kam kene korlae? Fuaintore kene zita
raklae?”

19 Tara zuaf dila, “Ibrani betin Mishori betintor lakan nae, tara bout
bolala. Dai tarar kasat zaibar age-u tarar hurutta foeda oizae.” 20-21 Ou
duio betie Allare doraita kori, Allae rohomot koria tarareo aolad dila. Ar
Boni Israilo aro beshi kori baria kub shoktiman oila. 22 Ita dekia Feraune
nizor proza okolre hukum dila, “Ibrani okolor kunu fuain oile-u tumra Nil
nodo falai dio, kali furintore zita rakio.”

2

Hozrot Musar (a:) zonom

1 Ermaze Lebi gustir ekzon manshe, tan nizor gustir ek koinnare shadi
korla. 2 Ou koinnar goro ek fuar zonom oilo. Fuagu dekte kub shundor
oae, tin mash dori lukai rakla. 3 Heshe ar lukaita na faria, tain nol-kagrar
ek tukri loila. Ou tukrit matia tel ar alkatra lefia ogur bitre hurutare
haraia, gangor soror nol bonor maze toia aila. 4 Ar er kita dosha oe dekar
lagi, tar boin duroi ubailo.

5 Tura bade Feraunor furi gango naoat aila. Gangor faro tan bandi okol
guragurit asil. Tain soror nol-kagrar maze ou tukri dekia, tan bandire
koila, “Ou tukrigu an.” 6 Tukrir dala kulia dekla, er bitre ek fuae kander.
Dekia tan maea lagigelo. Tain koila, “Ish, igu to kunu Ibranir fua.”

7 0u shomoe fuar boin aia Feraunor furire zikailo, “Rani ma, i huruttare
dud kaoanir lagi kunu Ibrani betire faile afnar gese antam ni?” 8 Feraunor
furie koila, “Za angi.” Teu furie gia fuar ma’re loia ailo. 9 Feraunor furie
tanre koila, “Ogo, ami tumar beton dimune, tumi amar oia ou fuagure
bukor dud kaoao.” Ou hi betie nia huruttare dud kaoaia falila. 10 Fuagu
kisu boro oar bade tain nia Feraunor furir gese dilaila. Feraunor furie
enre nizor fua banai falila. Tain koila, “Ami tare fani taki tania tulsi.”
Erlagi tar nam rakla Musa [mani, tania tula].

Hozrot Musa (a:) Mishor desh taki bagi gela
11 Heshe Musa boro oigele ekdin tan nizor zatir baiaintor gese gia dekla,
tara kub kostor kam korra. Ermaze dekla, tan nizor Ibrani zatir ek betare,
ek Mishorie mair-doir korer. 12 Dekia sairobae saia ar kunu manush na

dekae, tain hou Mishorire kun koria balur tole garilla. 13 Bador dino tain
hirbar bare gela. Gia dekla, duizon Ibranie nize nize maramari korer.
Ou tain dushi zonre koila, “Oba, tumar baire kene marrae?” 14 He koilo,
“Tumare kegie amrar hakim banaia bisar korat fatailo? Kail zela hou
Mishorire kun korso, oula amareo kun koriltae sairae ni?” Ou Musae
doraigela. Tain buzla ita to zana-zani oigese.

15 Ar Ferauneo ita hunia Musare marilta saila. Ou shomoe Musa
Feraunor ges taki bagi gela. Bagia Madian desho boshot korar lagi aila. Aia
honor ek kuar kasat boila. 16 Madian desho Shuaib namor ek imam sab
asla. Tan shatzon furin asoin. Ou furinte kuar faro aia, tarar bafor sagol-
merare fani kaoaibar lagi gamla borat lagla. 17 Ou shomoe oinno rakal
okole tarare kedaia dilailo. Oile Musa ubaia tarare shaijjo korla, ar tarar
falre fani kaoaila. 18 Tara tarar bafor daro gia harle tain zikaila, “Tumra
aiz oto zoldi kemne ailae?” 19 Tara koila, “Ek Mishori betae amrare rakal
okolor at taki basaisoin. Ein amrar sagol-merare fani tulia kaoaisoin.”
20 Teu tain zikaila, “I manushgu kuai? Tumra tare toia aillae kene? Ere
dakia ania kana kaoao.” 21 Erbade Musae ou imamor barit roite razi oila.
Imam sabe tan furi Sofurare Musar loge shadi dila. 22 Bade Sofurar goro
ek fua oile Musae koila, “Ami to boitol bonia bidesho roiram.” Erlagi ou
fuar nam rakla Zarsum [mani, boitol].

23 Bout din bade Mishoror bashsha morigela. Boni Israile gulamir lagi
kator oia kanda-kati korlo. Tarar kandon Allar gese kobul oigelo. 24 Allae
tarar foriad hunla. Tain Ibrahim, Is’hak ar Iakubor loge tan oadar kota
iad korla. 25 Ar Boni Israilor bae muk firaila, doyar nozore tarar bae saila.

3

Tur faro Hozrot Musae (a:) Allar didar faila

1 Musae tan hour Madiani imam sab Shuaibor sagol-mera rakta. Ekdin
tan sagolor fal loia morubumir hesh galat Allar far Turor kasat gela.
2 Hono ek zonglar maze Mabudor firistae agunir lakan nuror maz taki
tanre deka dila. Musae dekla, zonglar maze aguin zoler otoso zongla zoler
na. 3 Ou tain taijjub oia koila, “Zongla ze zoler na er karon Kkita? Te aro
kasat gia deki sain.”

4 Mabude zebla dekla ein dekar lagi kasat zairagi, ou shomoe tain
zonglar maz taki dakia koila, “Musa, O Musa!” Musae koila, “Ounu ami.”
5 Allae koila, “Ar samne aguaio na. Tumar fao taki zuta kulilao. Zano ni,
tumi okon ze zagat ubaiso ikan fak zaga. 8 Huno, ami tumar bafor Alla,
Ibrahimor Alla, Is’hakor Alla ar Iakubor Alla.” Ikan huniau Musae tan
muk lukailla. Allar bae saite tan dilo dor hamaigelo.

7Mabude formaila, “Ami Mishor desho amar bonda okolor duk-mosibot
dekiar. Mishori shordar okolor lagi tarar kandon huniar. Tarar duk-koshto
hokolta ami deksi. 8 Dekia Mishori okolor zulum taki tarare basaitam kori
ami nize lamia aisi. Te ami tarare Mishor taki horaia nimugi. Nia roshail
zomir bout boro shundor ek desh dimu. Ikan dud ar mour bandarala desh.
Ou desh oilo okonkur Kenani, Hitti, Amuri, Farizi, Hibbi ar Zibuzi okolor
desh. 9 Boni Israilor foriad amar dorbaro aise, Mishori okole tarare zela
sataira, ita ami dekiar. 10 Erlagli ami tumare Feraunor gese fataiar. Tumi
zao, gia amar bonda Boni Israilre Mishor taki bar koria ano.”

11 Musae zuaf dila, “Ami arokzon ke, zein Feraunor samne gia Mishor
desh taki tarare horaitam farmu?”

12 Allae koila, “Ami to tumar loge loge roimu. Tumi Mishor taki
manshore horaia ania, tarare loia ou faro amar ebadot korbae. Teu
buzbae amiu tumare fataisi.”

13 Musae aroz korla, “Dekoukka, ami zebla Boni Israilre gia koimu,
tumrar baf-dadar Allae amare bezisoin, ou shomoe tara zudi zikain tan
nam kita, te tarare kita zuaf ditam?”

14 Allae koila, “Ami zein asi, asiu. Boni Israilre oula koio, zen nam ‘ami
asi’ tain amare tumrar gese bezisoin. 15 Tumi gia tarare koio, ‘Mabud’ zein
hor-hamesha asoin, ein tumrar baf-dadar Alla, Ibrahimor Alla, Is’hak ar
Iakubor Alla, einu amare tumrar gese bezisoin. Amar hor-hameshakur
nam ‘Mabud, zein asoin’. Zuge zuge, purushe purushe ou nam kaim
roibo. 16 Tumi zao, gia Boni Israilor murobbi okolre ekano dola koria ko,
Mabud, zein tarar baf-dadar Alla, Ibrahimor Alla, Is’hak ar Iakubor Alla,
tain tumare didar dia koisoin, ami tumrar bae kial korsi, tumrar uforor
zulum-mosibot deksi, Mishoro tumrar bae zeta kora or eota kial korsi.
17 Tta dekia ami koiar, ami Mishoror gulami taki tumrare basaia Kenani,
Hitti, Amuri, Farizi, Hibbi ar Zibuzi okolor dud ar mour bandarala desho
nimugi.

18 “Israilor murobbi okole tumar kota hunba, tumi tarare loge loia
Mishoror bashshar gese zaio. Gia koio, ‘Mabud, zein Ibrani okolor Alla,
tain amare doroshon disoin. Erlagi amra tan name ekan kurbani kortam
saiar, amra morubumir bae tin dinor fot gia kurbani dimu, te amrare
zaoar onumoti deukka.” 19 Oile ami zani Mishoror bashshae tumrare
zaite dito nae, zur-zobordosti korleo dito nae. 20 Teu ami amar kudroti
at lagaimu ar oula asanok gozob nazil kormu, zate he tumrare zaite dey.
21 Ar ami Mishori okolor dilor maze Boni Israilor bae emon ek doyar bab
foeda koraimu, era zanu Mishor taki kali ate na zain. 22 Hokol Israili
betinte tarar ari-fori ba zerar barit tara roin, oula Mishori betintor ges
taki tarar shuna-rufar goena-gati ar bala kafor-sufor kuzia nio. Ota dia
tumrar fua-furinreo hazaio, ou nomunae tumra Mishorintor don-samana
dokol korbae.”

4

Hozrot Musae (a:) keramoti-muzeza faila

1 Musae zuaf dila, “Mabud, tara zudi amare ekin na koroin, amar mat
na hunoin ba tara zudi koin, Mabude tumare doroshon disoin na, te ami
kita kortam?” 2 Ou Mabude tane zikaila, “Tumar ato igu kita?” Tain
koila, “Egu lati.” 3 Mabude koila, “Okta matit falao.” Musae latire matit
falaiteu ita haf oigelo. Haf dekiau tain faldi horla. ¢ Mabude tane hukum
korla, “At baraia ogur lenjo doro.” Ar tain dorar loge loge ogu hirbar lati
oigelo. 5Bade Mabude koila, “Tumio oula korio, teu tara hasau ekin korba
tarar baf-dadaintor Alla, Ibrahimor Alla, Is’hak ar Iakubor Allae tumare
doroshon disoin.”

6 Mabude hirbar koila, “Tumar at tumar saddoror tole harao.” Tain
at haraila, ar bar korar badeu tan at kusto-dolbeda bemare dudor lakan
dola oigelo. 7 Mabude koila, “Tumar at hirbar hono harao.” Tain haraila
ar saddoror tol taki bar koria dekoin, agor lakan bala oigese.

8 Mabude koila, “Tara zudi tumare ekin na koroin, te tumar latire haf
oa dekle ekin korba, ar eotae ekin na korle tumar ator bemaror keramoti
dekle tara ekin korba. 9 Ar zudi i duio keramotieo ekin na koroin, tumar
kota na manoin, te tumi Nil nod taki tura fani ania hukna matit falaio,
dekbae matit foriau i fani lou oizibo.”

10 Ou Musae Mabudre koila, “O malik, ami to bala kori mat-kotau
mattam fari na, ageo fartam na ar afne i gulamor loge batchit korar badeo
fari na, amar to zifra barua.” 11 Mabude koila, “Manshor muk ke banaise,
ami nae ni? Ke manshore buba, kalua ba anda banain? Souke dekar lagi
sokur faoar ke dein? Ita to ami Mabudeu dei na ni? 12 Te tumi zao, gia
kita mattae ami hikaia dimu. Tumar mukor zobanre ami shaijjo kormu.”

13 Tain koila, “O malik, ami minot koriar, oinno keurore fatai deukka.”
14 Ou Musar ufre Mabudor gusa utlo. Tain koila, “Tumar bal Harun bin
Lebi ase na ni? Ami zani, he bala boktita dito fare. He okon tumar loge
deka korat ar, tumare dekia he kub kushi oibo. 15 Tumi hikaia dio ar koio
he kita matito. Ami tumra duiozonor mukor zobanre shaijjo kormu. Ar
hono gia kita kortae ami hikaia dimu. 16 Tumar bai Harunor muk oibo
tumar muk, he tumar oia manshor loge matibo. Fegambor okole zela Allar
kalam koin, Harune oula tumar buli koibo. 17 Ou lati tumar ato rakio, ita
dia hou keramoti-muzeza okol zair korbae.”

18-19 Madian desho takteu Mabude Musare hukum korsla, “Tumi
Mishoro zaogi, karon Mishoror zeta manshe tumare kun korta saisla, ita
okon mori gesoin.” Teu Musae tan hour Shuaibor kasat gia koila, “Ami
amar zonom mati Mishor desho zaitam sairam, amar kesh-kutum okol
zita asoin ki na, tarar hal-hokikot dekat zaitam, te amare zaoar onumoti
deukka.” Houre koila, “Aichcha, sohi-salamote zao.” 20 Ou Musae tan
bibi ar fuaintore gadar ufre soraia Mishoror fote roana oila. Tan ato Allai
keramotir hou lati rakla.

21 Mabude Musare hukum dila, “Tumi Mishoro gia harle amar deoa
keramoti okol Feraunor samne dekaio, oile ami tar dilre fashan banailimu,
he manshore sarto nae. 22 Tumi Feraunre koio, Mabude nize koisoin,
‘Boni Israil to amar boro futor lakan. 23 Ami nize tumare hukum korslam,
amar ebadoto zaita kori tumi amar futre sari ditae, oile tumi mancho na.
Erdae amio tumar boro futre marilimu.” ”

24 Bade Mishoro zaoar foto rait kataibar zagat aile Mabude Musare
marilita kori mukamuki oila. 25 Qile tan bibi Sofurae ekan darail fattor
loia tan fuar mosolmani korailla ar okta tan zamai Musar faor maze
suaia koila, “Lour bodola ami tumare zamai hishabe faisi.” 26 Teu Musare
Mabude sari dila. Mosolmani kamor befare Sofurae to ou kotau koisla.

27 Ermaze Mabude Harunre koila, “Tumi morubumit gia Musar loge
deka koro.” Ou tain gela ar Allar far Turor gese aia Musare faia suma
dila. 28 Ar Mabude zeta zeta koibar lagi Musare hukum disla, Musae ita
hokkolta Harunre zanaila. Mabude zoto lakan keramoti dekanir hukum
disoin, ita hokoltau tain Harunre buzaila.

29 Bade Musa ar Harun Mishor desho gia Boni Israilor hokol murobbire
dola korla. 30 Mabude Musare zotota koisla, Harune ita hokolta tarare
zanaila, ar hou keramoti okolo manshor samne dekaila. 3! Erlagi manshe
ita ekin korla. Tara zebla hunla, Mabude tarar bae kial korsoin, tarar
uforor zulum-mosibot deksoin, ou tara tanre shoizda korla.

5

Feraunor loge foela shakkat
1 Musa ar Harune gia Feraunre koila, “Mabud, zein Boni Israilor Alla,
tain nize koisoin, amar bonda okolre tumi sari deo, amar name hoj korar
lagi, tara morubumit hizrot korte oibo, tumi tarare saro.” 2 Feraune
zuaf dilo, “I Mabud arokzon ke, zen hukum mania ami Boni Israilre sari
ditam? Ila kunu Mabudre ami sini na, ar Boni Israilreo ami sartam nae.”

3 Tara koila, “Ibrani okolor Allae amrare doroshon disoin. Erlagi amra
minot koriar amrare morubumir bae tin dinor fot gia, amrar Mabud Allar
name kurbani korte deukka, arnae tain hoeto amrare gozobi bemar dia ba
zuddor maze falaia marilaiba.” 4 Mishoror bashshae zuaf dila, “O Musa ar
Harun, tumra manshore kene kamo taki firairae? Zao, tumrao gia kamo
lago. 5 Dekrae ni, desho tumrar manush bout bari gesoin, ar tumrar lai
faia itae kunu kam korra na.”

6 Ou Feraune hou dinu Mishori zalim shordar ar Israili subedar okolre
hukum korla, 7 “It banaibar lagi tumra manshore agor lakan ker-nera
ania dio na, tara gia ita zugar koruk. 8 QOile age tara zotokan it banaito
okono otokan banaite oibo, ekano kom oito nae. Ita alshia oigesoin kori,
ono aia tarar Allar namor kurbani korta koia sillaira. 9 Tumra tarare aro
kostor kamo lagao, teu itae kunu lakan baze mat na hunia kamor maze
mon diba.”

10 Ou hi shordar ar subedar okol baroi gia manshore koila, “Feraune
koisoin, okon taki tain ar it bananir ker zugai dita nae. 11 Tumra zen taki
faro ker-nera zugaio, oile tumrar kam kuntau komail oito nae.” 12 QOu
manshe ker-nera tukaibar lagi hara Mishor desho sitri gela. 13 Ar shordar
okole bare bare tagda dia koilo, “Age ker zugaia deoar bala tumra fortek
din zotokan it banaitae, okono otokan banao.” 14 Feraunor zalim shordar
okole Boni Israilor ufre ze subedar lagaisil, hou shordar okol aia subedar
okolre mair-doir koria zikailo, “Tumra age zotokan it ditae, okon otokan
deo na kene?”

15 Ou Boni Israilor subedar okole aia Feraunor gese nalish dila, “Afnar i
gulam okolor loge ila bebohar kene korra? 16 Shordar okole amrare ker-
nera zugai dein na, ta-o it banaibar hukum dein ar afnar i gulam okolre
mair-doir koroin, oile dush to afnar nizor shordaror.” 17 Feraune zuaf dilo,
“Tumra alshia, kuria, erlagi koirae Mabudor name kurbani korat zaitam.
18 Zao, kam koro gia. Tumrare ker deoa zaito nae, ta-o fortek din zotokan
it banaibar kota asil, otokanu banaite oibo.”

19 Ou Boni Israilor subedar okole buzla, tara bifodor maze forsoin,
karon tarare hukum kora oise, age zotokan it banani lagto, okono otokan
it banaite oibo, kom oito nae. 20 Tara Feraunor ges taki zaoar foto Musa ar
Harunor loge deka oilo, era ubaia bar saoat asla. 21 Subedar okole koila,
“Mabude afnarar faona shaza diba, afnara Feraun ar tar uzir-naziror gese
Smrare fosa-ganda banaia, amrare kun korar lagi toluar nia tarar ato

isoin.”

22 Ou Musae hirbar gia Mabudor gese foriad korla, “O din duniar malik,
tumi kene tumar bondare musiboto falailae? Ar amare kitallagi bezilae?
23 Feraunor gese tumar kota hunanir bad takiu tumar bonda okolor ufre
zulum to aro barise. Oile tumi to kuntau korlae na.”

1 Mabude Musare koila, “Feraunor kita dosha oe tumi dekio, amar ator
zur dekleu he manshore sari dibo. Zurala ator kudrot dekleu he tar desh
taki erare kedai dibo.”

Boni Israilor logor oada Allar iad ase
2 Allae Musar loge batchit kori koila, “Ami ‘Mabud zein asoin’. 3 Ami
Ibrahim, Is’hak ar Iakubor gese shorbo-shoktiman Alla name didar ditam,
‘Mabud zein asoin’ name tarare didar ditam na. 4 Ami tarar loge ou oada
korslam, ami tumrare Kenan desh dimu, ze desho tumra musafir oia ro,

ou deshu ami tumrare dimu. 5 Kas kori Mishori okole Boni Israilre gulami
koranir lagi erar kandon hunia, amar hou oada iad korlam. 6 Okon tumi
gia Boni Israilre ko, Mabude koisoin, ami Mabud, ami tumrare Mishori
okolor tol taki bar kori anmu, tarar gulami taki azad kormu. Tarare
dekar moto shaza dia, amar kudroti atdi tumrare kalas kormu. 7 Heshe
tumrare amar nizor bonda banaimu, ami nize tumrar Alla oimu. Teu
tumra buzbae, ami Allau tumrar Mabud, ar Mishori okolor baror tol taki
amiu tumrare basaisi. 8 Ami Ibrahim, Is’hak, Iakubor loge ze deshor kota
oada korsi, hou desho tumrare loia zaimu, tumra hou deshor malik oibae.
Amiu Mabud.”

9 Musae gia ita hokolta tarare zanaila, oile hi betaea zulum-toklif ar
gulami korte korte mon-mora oizaoae, tara ar Musar mate kan dila na.

10 OQu Mabude Musare koila, 11 “Tumi gia Mishoror bashsha Feraunre ko,
he zanu tar desh taki erare zaite dey.” 12 Musae zuaf dila, “Boni Israileu
zebla amar mat huner na, te Feraune kila hunbo? Ar amar to matte muko
lagizae.” 13 Teu Mabude Musa ar Harunre koila, “Tumra Boni Israil ar
Mishoror raza Feraunre ko, Mabude amrare hukum disoin, Boni Israilre
Mishor taki bar kori neoar lagi.”

Hozrot Musa ar Harunor (a:) baf-dadaintor forisoe

14 Musa nobir nizor zati Boni Israilor fordan murobbi oila Hozrot Iakub,
Allae ou Iakubor noea nam disla Israil. Israilor fuain oila Ruben, Shimion,
Lebi ?31}1)(?110 mut barozon, ou Lebi oila Musa ar Harun kandanor mul-
murobbi.

Israilor boro fua Rubenor fuain oila Honuk, Pollu, Hasir ar Kormi, era
Ruben kandanor mul-murobbi.

15 Shimionor fuain oila Jimuel, Jamin, Ohod, Jakin, Shuhor ar tar Kenani
bour torofa fua Shoul, era Shimion kandanor mul-murobbi.

16 Kandan talika hishabe Lebir fuain oila Zarsun, Kahat ar Marari. Lebi
ek-sho shartish boros basisla. 17 Zarzir gustir fordan hishabe Zarsunor
fuain oila Libni ar Shimio. 18 Kahator fuain oila Imran, Izhar, Hebron ar
Ujjol. Kahat ek-sho tetrish boros basisla. 19 Mararir fuain oila, Moholi ar
Mushi.

Erau oila Lebir kandanor mul-murobbi.

20 Imranor fuain oila Musa ar Harun. Imrane tan fufu Iukabezre bia
korsla, tan feto erar zonom oisil. Imran ek-sho shartish boros basisla.

21 Izharor fuain oila Kurah, Nefog, Zikri.

22 Ujjolor fuain Mishael, Ilshafon ar Zitri. 23 Ar Harune Aminadabor furi
Nahishor boin Ilishebare bia korae, tan hurutta oila Nadab, Abihu,
Ali-Azor ar Isamar.

24 Kurahor fuain oila Oshir, Ilkana, Obiashof. Era Kurahi okolor mul-
murobbi.

25 Ali-Azoror fua oila Finhosh. Harunor fua Ali-Azore Futielor furire bia
korae tair feto Finhoshor zonom oisil.

Gusti hishabe era oila Lebi kandanor mul-murobbi.

26 Qu Harun ar Musare Mabude hukum korsla, tumra Boni Israilre sifai
dolor lakan Mishor taki bar koro. 27 Musa ar Haruneu Boni Israilre Mishor
taki bar kori anar kota Mishoror bashsha Feraunor loge matisla.

Mabude Hozrot Musa ar Harunre (a:) hukum dila
28 Mabude Musar loge zedin Mishor desho batchit korla, 29 hou din tain
koila, “Ami Mabud. Te tumare okon zeta zeta koimu, ita hokolta tumi
Mishoror bashsha Feraunre koio.” 30 Musae Mabudor dorbaro aroz korla,
“Dekoukka, amar to matte muko lagizae, Feraune kunu amar mat hunbo
ni?”

7

10u Mabude Musare koila “Huno, ami Feraunor gese tumare Allar lakan
banaimu. Ar tumar bai Harunre banaimu tumar nobi. 2 Ami tumare zela
hukum kormu, tumi oula Harunre koibae, ar Harune ota Feraunre koibo;
zate he Boni Israilre tar desh taki sari dey. 3 Oile ami Feraunor dilre fashan
korilimu. Mishor desho ami bout keramoti ar kudroti lila-kela dekaimu.
4 Tar badeo Feraune tumrar mator dam dito nae. Teu ami Mishoror ufre
amar at lagaia, dekar moto shaza dia Mishor desh taki amar nizor bonda
Boni Israilre sifair lakan dole dole bar kormu. 3 Mishoror maze amar nizor
at lagaimu, Mishori okolor maz taki Boni Israilre bar koria anmu, oudin
tara buzba amiu Mabud.” ¢ Bade Musa ar Harune oula korla, Mabudor
hukum mafik kam korla. 7 Feraunor loge mat-kotar shomoe Musar boeosh
asil ashi, ar Harunor tirashi boros.

Hozrot Harunor (a:) keramotir lati

8 Ou shomoe Mabude Musa ar Harunre koila, 9 “Feraune zebla koibo,
tumrar nizor kunu keramoti kam dekao, teu tumi Harunre koio, tar lati
nia Feraunor samne falaito, falanir loge logeu ita haf oizibo.” 10 Bade
Musa ar Harun Feraunor gese gela, gia Mabudor hukum mafik kam korla.
Harune Feraun ar tar uzir-naziror samne hou lati falanir loge logeu ita
haf oigelo. 11 Ou Ferauneo tar gunin ar zadugir okolre anailo, tarao tarar
zadu-montro dia oula dekaila. 12 Tara hokoleu zarzir lati sarlo, ar eota haf
oigelo, oile Harunor latie tarar hokkol latire gilililo. 13 Ita dekiao Feraunor
dil fashan roilo, he erar mate kan dilo na, zela Mabude age koisla.

Allar foela gozob, fani lou oigelo

14 Bade Mabude Musare koila, “Feraunor dil to fashan, he manshore
sarte razi nae. 15 Te tumi biani bala Feraunor gese zaio, gele dekbae he
fanir gese zaibo, tumi tar loge deka korar lagi Nil nodor faro ubaio. Tumar
ze lati haf oisil, ou lati ato kori nio. 16 Nia tare koio, ‘Mabud, zein Ibrani
okolor Alla, tain nize amare fataisoin afnare okan koitam, tumi amar
bonda okolre sari deo, tara amar bondegi korar lagi morubumit hizrot
koruk, ta-o okono tumi hunrae na. 17 Erlagi okon tumi buzbae, amiu
Mabud.” Okan koia hari tumi koio, ‘Dekoukka, ami nizor ator lati dia
ou Nil nodor fanit bari marmu, ar hokkol fani lou oizibo. 18 Hokkol mas
morizibo ar fosa gondo baroibo, teu Mishori okole ou Nil nodor fani kaita
farta nae.” ”

19 Mabude Musare koila, “Harunre ou kota ko, tumi nizor lati loia
Mishori okolor hokkol fanir ufre, deshor gang-nala, kal-bil, aor-baor
sairobae tumar at barao, teu itar hokkol fani lou oizibo. Fattor kudia
banail ba lakrir fatil-koloshir maze toa fanio lou oizibo.”

20 Ou Musa ar Harune Mabudor hukum mafik oula korla, tain lati usa
kori Feraun ar tar uzir-naziror samne Nil nodor fanit bari marla, teu hokol
fani lou oigelo. 21 Nil nodor hokol mas morigelo, hokol fanit fosa gondo
baroilo, Mishori okole fani ar kaita farla na, Mishor deshor hokol fani
lou oigelo. 22 Mishori zadugir okoleo tarar zadu-montro saria oula korlo,

ete Feraunor dil fashan roilo. He erar mato kan dilo na, zela Mabude age
koisla. 23 Bade Feraune Musa ar Harunre fis dia tar razbarit gelogi, ita
kuntatu kan dilo na. 24 Oile kunu Mishorie gangor fani kaite na farae,
fani kaoar lagi gangor faror sairobae tara gat kudila.

25 Nil nodor fanit Mabudor gozob nazil oar bade shat din guzori gelo.

8

Allar dusra gozob, beng
1 0u shat din bade Mabude Musare koila, “Tumi Feraunor gese zao, gia
tare ko, Mabude nize koira, amar kezmot korar lagi amar bonda okolre
sari deo. 2 Tarare na saria kunu bada dile, ami beng dia tumar asta desho
ozob dalmu. 3 Asta Nil nod benge boriziba, ar ita aia tumar razbarit,
utibar goro, tumar bisnat utiba. Ar tumar uzir-naziror goro, tumar proza
okolor goro, tumar undal ar fita banaibar gamlato aia hamaiba. 4 Tumar,
ar tumar uzir-naziror, ar proza okolor gotoro beng utiba.”

5 Bade Mabude Musare koila, “Harunre ko, tumi Nil nod ar kal-bilor
ufre hou latiala at baraia asta Mishoro beng anao.” 6 Ou Harune Mishoror
hokol fanir ufre tan at baraila, teu bengainte aia Mishor desh boria jam
oigela, kunu zaga kali roilo na. 7 Oile zadugir okoleo tarar zadu-montro
dia Mishoro oula beng anlo.

8 Bade Feraune Musa ar Harunre anaia koila, “Mabudor gese aroz koro,
tain amar ges taki ar amar proza okolor ges taki i beng okol horaia neukka,
taile ami manshore sari dimu, zate tara gia Mabudor name kurbani korto
fare.” 9 Ougi Musae Feraunre koila, “Afne amare tik kori koukka, ami kun
shomoekur lagi minoti kortam, kun shomoe afnar gor, afnar uzir-nazir ar
proza okolor gor taki beng okol horia zaitagi, gia kali gango roita?”

10 Tain koila “Kailkur lagi.” Ou Musae koila, “Afnar zoban motou ouk,
zate afne buzta faroin, amrar Mabud Allar homani ar keu nai. 11 Bengainte
afnar ges taki, afnar gor-bari taki, afnar uzir-nazir ar proza okolor gor taki
horia gia kali Nil nodo roiba.”

12 Musa ar Harun Feraunor ges taki bare gela, gia Musae Mabudor gese
foriad korla, Feraunor ufor taki bengor gozob horanir lagi. 13 Mabude
Musar arzi kobul korae, tarar bari-gor, utan ar bondor hokol beng
morigelo. 14 Ar manshe itare zagae zagae dola korle, fosia desho gondo
baroilo. 15 Qile Feraune zebla deklo, gozob to horigese, ou he tar dil fashan
korillo. Erar mato ar kan dilo na, zela Mabude age koisla.

Allar tin nombor gozob, mosha

16 Bade Mabude Musare koila, “Tumi Harunre ko, tumi tumar lati baraia
matir dulit bari maro, teu i duil mosha oia asta Mishor desh borizibo.”

17 Tara oula korla, Harune tan latiala at baraia matir dulit bari marla,
teu matir hokkol duil mosha oigelo. Ou moshae manush, zanuar ar
Mishoror hokkol bae borigelo. 18 Ar zadugir okoleo tarar zadu-montro
dia oula mosha banaito sailo, oile farlo na. Manush ar zanuaror maze
mosha roilo. 19 Teu zadugir okole Feraunre koila, “Ita to Allar kudrot.”
Ea—.oll—“eraunor dil fashan roilo, he erar mate kan dilo na, zela Mabude age

oisla.

Allar sair nombor gozob, fukor fal
20 Bade Mabude Musare koila, “Tumi fozore utia Feraunor gese azir
o, gele dekbae he fanir gese aibo. Tumi tare oula koio, Mabude nize

koira, amar kezmot korar lagi tumi amar bonda okolre sari deo. 21 Zudi
na saro taile ami tumar, tumar uzir-nazir, tumar proza okolor ufre, ar
tumar goraintor maze kamraora fukor fal fataimu, ita fale-fale aia Mishori
okolor goro ar tarar boshot-bita shoho hokol za%?t jam oiziba. 22 Oile
ami amar bonda okolor boshot kana Gushon elakare ita taki basaimu,
ino fukor fal aita nae. Teu tumi buztae farbae, ami Mabud i desho asi.
23 Ami to amar bonda ar tumar prozar maze tofat-fartokko kormu, kail
i nomuna dekbae.” 24 Ar Mabude oula korla, Feraun ar tar uzir-naziror
goro kamraora fukor fal ailo, asta Mishor deshor hokkol bae fukor lagi
shorbonash oigelo.

25 Teu Feraune Musa ar Harunre dakaia koila, “Tumra zao, deshor bitre
tumrar Allar name kurbani korogi.” 26 Musae koila, “Ila kora tik nae,
karon amrar Mabud Allar name Mishori okolor ginna kora kurbani korte
oibo. Ar dekoukka, Mishori okolor samne tarar ginna kora kurbani korle
tara to amrare kankordi itaia mariliba. 27 Te amrar Mabud Allae zela
hukum korba, amra morubumir bae tin dinor fot horia gia, tan name
oula kurbani kormu.”

28 Feraune koila, “Ami tumrare sari diar, tumra morubumit gia tumrar
Allar kurbani koro. Oile beshi duroi zaio na, tumra amar lagio minot
korio.” 29 Ou Musae koila, “Dekoukka, ami afnar ges taki horia gia
Mabudor gese minoti kormu, teu kail afnar ges taki, afnar uzir-nazir ar
afnar proza okolor ges taki fukor fal horiziba. Oile manshe Mabudor
kurbani korat zaite afne ar kunu baotabazi koroin na zanu.”

30 Bade Musae Feraunor ges taki gia Mabudor gese minoti korla. 31 Ar
Mabude Musar arzi mafik kam korla. Feraun, tar uzir-nazir ar tar proza
okolor ges taki hokkol fuk horigela, eguo roila na. 32 Oile hirbar Feraune
tar dil fashan korillo, manshore sarlo na.

9

Allar fas nombor gozob, foshur morki

1Bade Mabude Musare koila, “Tumi Feraunor kasat gia tare ko, Mabud,
zein Ibrani okolor Alla, tain nize koira, amar ebadot korar lagi amar
bonda okolre sari deo. 2 Tarare sarte razi na oia okono bada dile, 3 hunia
rako, bondor maze tumar foshuintor ufre, guraintor, gadaintor, ut, ar
goru-sagol, meraintor ufreo ami Mabude at dimu, betaea bemaror morki
sarimu. 4 Oile ami Mabude Mishoror ar Boni Israilor foshur maze tofat
kormu; Boni Israilor kunu foshu morta nae.”

5 Ar Mabude shomoeo tik koria dilaila, samnor kail tain desho i kam
korba. ¢ Hasau bador din Mabude oulau korla, teu Mishoror hokkol foshu
morigela, oile Boni Israilor egu foshuo morla na. 7 Feraune manushdi
kobor loia deklo, Boni Israilor egu foshuo morsoin na; ta-o tar dil fashan
roilo, he manshore sarlo na.

Allar soe nombor gozob, fut-ga

8 Ou Mabude Musa ar Harunre koila, “Tumra duiozonor muit boria
undalor sali ano, ania Musae ou salire Feraunor samne ufredi sitai deo.
9 Dekbaene, ita hara Mishor deshor maze fatla duil oia hokol zagar
manush ar foshuintor gotoro fut oia ga oibo.” 10 Teu tara undalor sali ania
Feraunor samne ubaia, Musae ufredi sitai dila, ete manshor ar foshuintor
gotoro ga-ala fut oilo. 11 Ar ou gar lagi zadugir okole Musar samne ubaita
farla na, hokol Mishori ar zadugir okolor gotoro-o fut oilo. 12 Oile Mabude

Feraunor dil fashan korilla. He erar mate kan dilo na, zela Mabude age
koisla.

Allar shat nombor gozob, hil-tufan

13 Bade Mabude Musare koila, “Tumi biane utia Feraunor samne ubaia
oula koio, Mabud, zein Ibrani okolor Alla, tain nize koira, amar ebadot
korar lagi amar bonda okolre sari deo. 14 Naile i fira ami tumar, tumar
uzir-nazir ar tumar proza okolor maze amar hokkol zator gozob sarimu.
Teu tumi buzbae, hara duniait amar homani keu nai. 15 Er ageu ami amar
at baraia betaea morki dia tumare ar tumar proza okolre martam farlam
one; tumi duniai taki binash oigelae one. 16 Asole erlagiu ami tumare
duniait otodin basaisi, zate tumare amar lila-kela dekai, ar hara duniait
amar nam zair oe. 17 Tumi okono amar bonda okolre sarrae na, tumar
betagiri dekairae, 18 te dekio, kail i shomoye ami ou lakan hil-tufan ar meg
dimu, zeta Mishoror zonom taki aiz forzonto kunudin oise na. 19 Erlagi
bondor maze tumar foshuin ar zotota ase, itare ania goro harao; manush
ba foshuin zeta goro hamaita nae, itar ufre hil foria hokkolti morba.”
20 Teu Feraunor uzir-naziror maze zera Mabudor zobane doraila, tara
zoldi kori nizor gulam ar foshuintore goror bitre anaila; 21 Oile Mabudor
zobanre zetae dam dilo na, tarar gulam ar foshuintore bondor maze toilo.

22 Bade Mabude Musare koila, “Tumi asmanor bae nizor at barao, teu
Mishoror hokkol zagat hil-tufan oibo, Mishoror manush, foshu ar ketor
hokol gas-gasalir ufre ita forbo.” 23 Ou Musae tan ator lati ufredi tulla,
Mabude Mishor deshor ufre megor dak-zilkanir loge hil-tufan deoaila; ar
asmani tata zomino forlo. 24 Ou hilor loge megor zilkani ar tatao asil. I
lakan gozobi hil-tufan Mishor deshor zonom taki kunudino oise na. 25 Hara
Mishor deshor bondor mazor hokkol manush ar foshuintor ufreo kub zure
zure hil forlo, ar ketor hokol foshol nosto oigelo ar hokol gas-gasalio bangi
gelo. 26 Kali Boni Israilor boshot kana Gushon elakat hil-tufan oilo na.

27 Bade Feraune manush fataia Musa ar Harunre anaia koilo, “I fira ami
oforad korsi. Mabud to pak-fobitro, oile ami ar amar proza okol oforadi.
28 Te gozobi megor dak ar hil-tufan to bout oise, ar zartam fariar na. Erlagi
ami okon tumrare sari dimu, ar atkaitam nae. Tumra amar lagi Mabudor
gese minot koro.”

29 Musae tare koila, “Ami taunor baire giau Mabudor gese at tulmu,
teu megor dak, hil-tufan bondo oizibo, zate afne buzta faroin i duniai to
Mabudor. 30 QOile ami to zani, afne ba afnar uzir-nazir okole okono Alla
Mabudre doraira na.”

311 shomoe ketor hokol nalia gas ar barli nosto oigelo, karon nalia gasor
ful ar barlir sora baroi gesil. 32 Oile kunu zator gomor gas boro na oae itar
keti oilo na.

33 Teu Musae Feraunor samne taki taunor bare gia Mabudor gese at
tulla, loge loge megor dak, hil-tufan bondo oilo, megor zorio bondo oigelo.
34 Oile Feraun ar tar uzir-nazir okole meg, megor dak ar hil fora bondo
oigese dekia tarar dil fashan korilla. Feraune hirbar guna korlo. 35 Tar dil
fashan oizaoae, he Boni Israilre sarlo na, Mabude age zela Musare koisla.

10

Allar at nombor gozob, fongofal
1 Mabude Musare koila, “Tumi Feraunor gese zao; ami to tar ar tar uzir-
naziror dilre fashan korilisi, zate tarar samne ami amar kudroti lila-kela

dekaitam fari. 2 Ami Mishori okolor ufre zeta zeta kotin gozob disi, tarar
maze kudroti zeta lila-kela zair korsi, tumi ita tumar aolad ar nati-futir
gese gof kortae faro, ar amiu zen Mabud ita buztae faro.”

3 Teu Musa ar Harune Feraunor gese gia koila, “Alla, zein Ibrani okolor
Mabud, tain nize koira, tumi amar samne mata nuaite ar kotodin horail
roitae? Huno, tumi amar bonda okolre amar ebadot korar lagi sari deo.
4 Tarare sarte razi na oile dekio, ami kail tumar shimanat fongofal okol
sarimu. S Itae aia tumar asta zominre oula beriliba, kunu manshe mati
dekto farto nae. Hil-tufan taki zotota basigese, ketor maze zoto gas-gasali
roise, ita hokkolta tara kailiba. 6 Tumar nizor gor-bari, tumar uzir-naziror
gorain, ar hokkol Mishori okolor gorain boria jam oiziba. Tumar moe-
murobbi ar tarar baf-dada okoleo duniait tarar zonom taki aiz forzonto
kunudin oula deksoin na.” Okan koiau tain muk firaia Feraunor ges taki
bare gelagi.

7 Feraunor uzir-nazire tare koilo, “I betae ar kotodin amrare sataito?
Otar Alla Mabudor ebadotor lagi otare sari deukka. Afne okono kunta
buzra na ni, asta Mishor desh nu sarkar oizar?” 8 Ou Feraune Musa
ar Harunre hirbar anailo, anaia koilo, “Tumra zaogi, gia tumrar Alla
Mabudor ebadot koro. Oile ke ke zaitae sairae?” 9 Musae koila, “Amra
to Mabudor name hojo zairam. Te amrar huruttain, murobbi, fua-furin
ar goru-sagol loia zaimu.” 10 Feraune koilo, “Aichcha, ami zudi hasau
tumrare huruta-muruta dia sari dei, te tumrar ou Mabudo zanu tumrar
loge oia zae%il. Kobordar! Tumrar motlob to bala nae. 1! Na, ila to oito
nae, tumrar hokkolta nite ditam nae. Tumra zebla zaitaeu sairae, te kali
betain zaogi.” Okan koia hari Feraune tar samne taki Musa ar Harunre
kedai dilo.

12 Teu Mabude Musare koila, “Tumi Mishor deshor ufre fongofalor lagi
at tulo, fongofale aia Mishoror zominor hokol gas-gasali kailibo. Hil-tufan
taki zotota basise, ita hokkolta kailibo.”

13 Musae Mishoror ufre tan lati melia dorla, ar Mabude hara din, hara
rait deshor maze fubali haoa sarla, ou fubali haoae biane fongofal loia
azilo. 14 Hara Mishor deshor ufre fongofale jam oigela. Mishoror hokol
zagat fongofale gis-gis korla, kub bezati fongofal aila, oula fongofal er
ageo kunudin oisoin na ar badeo kunudin oita nae. 15 Tara asta zominor
ufor gurilila, desh andair oigelo, ar zominor zoto ket, gas-gasali hil-tufan
taki basi gesil, ita hokkolta kailila. Asta Mishoror kunu gas-gasali ba ketor
foshol kuntau roilo na. 16 Feraune zoldi kori Musa ar Harunre anaia koilo,
“Ami to tumra ar tumrar Alla Mabudor gese gunagar oigesi. 17 Te minot
koriar, kali ekan bar amar guna maf kori deo. Amar ges taki i ka’l okolre
horai neoar lagi, tumrar Alla Mabudre minot koro.”

18 Ou Musae Feraunor ges taki horia gia Mabudor gese minot korla; 19 Ar
Mabude kub zure fochchima haoa sarla, itae fongofal okolre kedaia saf
koria Nil doriat falailo, Mishoror kunu zagat egu fuko roilo na. 20 QOile
Mabude Feraunor dil fashan korilla, he Boni Israilre sarlo na.

Allar noe nombor gozob, andair
21 Bade Mabude Musare koila, “Tumi asman muka tumar at barao; teu
hara desho oto gono andair oibo, i andair at dia soa zaibo.” 22 Musae
asman muka at baraile tin din forzonto hara Mishor desh kub gono andair
oilo. 23 Tin din keu keuror muko dekto farlo na, keu zaga taki lorto farlo
na. Oile Boni Israil okolor goro kunu rushonir obab asil na. 24 Feraune

Musare anaia koilo, “Zao, tumra gia tumrar Mabudor ebadot koro, tumrar
huruttainreo neogi, kali tumrar goru-sagolor fal takuk.”

25 Musae koila, “Amrar Mabud Allar name dibar lagi, foshu kurbani ar
Zalail Kurbanir foshuin amrar loge nite oibo. 26 Amrar loge oia amrar
foshuino zaiba, foshur ekan kurao toia zaitam nae. Amrar Mabud Allar
ebadotor lagi on taki kurbani kora lagbo, ar kita kita kurbani kortam, ita
amra hono na gele koitam fartam nae.”

27 Oile Mabude Feraunor dil fashan korilla, he erare sarte razi oilo na.
28 Feraune koilo, “Amar samne taki bago. Kobordar! Amar mukor samne
ar kunudin aio na. Amar samne zedin aibae, hidin zan kuaibae.” 29 Musae
koila, “Balare bala! Ami shok koria kunudinu afnar muk dekat aitam
nae.”

11

Akeri gozobor hushiari

1 Mabude Musare koila, “Ami Feraun ar Mishor deshor ufre ar matro
ekta gozob sarmu, erbade he tumrare on tone sari dibo, sarar bala he
tumrare ekkebare kedai dibo. 2 Tumi Boni Israilre hikai deo, hokkol
betain-betinte tarar Mishori ari-forir ges taki shuna-rufar goena-gati kuzia
neuk.” 30u haloto Mishori okolor nozoro maea faite Mabude shaijjo korla.
Ermaze Mishor desho Feraunor uzir-nazir ar proza okolor gese Hozrot
Musa kub ijjoti bonigela.

4 Musae Feraunre koila, “Mabude nize koira, ami ada raitkur bala
Mishor deshor mazdi zaimu. 5 Ete godit boa Feraunor boro fua taki bara-
banra bandir fua forzonto, Mishor deshor maze rora hokkol foribaror boro
fuain moriziba. Erloge hokol foshuintor foela meda baichchao moriziba.
6] lakan dosha Mishor desho kunudin oiseo na ar oito-o nae, asta Mishor
desho ou lakan kandon kandiba. 7 Oile Boni Israilor kunu manush ba
foshur bae egu kukureo uh korto nae, zate afnara buzta faroin ami
Mabude Mishori ar Boni Israilor maze tofat kori.” 8 Heshe Musae Feraunre
koila, “Ou shomoe afnar hokkol uzir-nazire aia amar tengo foria koiba,
afne afnar hokol manshore loia bidae neingi, erbade ami baroimu.” Okan
koia tain gusae aguin oia Feraunor ges taki baroi gela.

9 Mabude Musare koisla, “Feraune tumar kota manto nae, zate Mishor
desho amar keramotir foriman aro bare.” 10 Erlagi Musa ar Harune
Feraunor samne ou keramoti okol dekaila. Oile Mabude Feraunor dilre
fashan korilla, he nizor desh taki Boni Israilre sarlo na.

12

Azadi Id adae korar hukum

1 Bade ou Mishor deshor bitre Mabude Musa ar Harunre koila, 2 “I
sandkan bosoror foela sand oibo, tumra i sandre bosoror foela sand gonio.
3 Tumitain tamam Boni Israilre dola kori zanai deo, ou sandor dosh tariko
tumrar hokol foribaror murobbie, zarzir foribaror lagi egu kori mera ba
sagolor baichcha nibae. 4 Oile kunu foribaro er gust kaoar manush kom
oile, laga goror manshor loge milia, duio foribare zotokan kaita faroin,
hou onumane mera ba sagolor baichcha nibae. 51 baichcha oibo nikut, ek
boros boeoshor fata baichcha oite oibo; tumra mera ba sagolor baichcha
nitae farbae. 6 Ar ou sandor souddo tarik forzonto itar zoton korbae,
bade tamam Boni Israil ekloge milia, tara hainja bala zarzir foribare ou
baichchain zobo korba. 7Zobo korar bade tara er kisu lou nia zoto goro er

gust kaiba, oto goror duaror soukator duio galat ar uforor soukato ou lou
lagaiba. 8 Hou raitu tara i gust aguindi sekia kamir sara ruti ar titta hagor
loge milaia kaiba. 91 gust tumra kasa, ba fanidi randia kaio na. Kali
aguindi sekia kaio, er teng, kolla shudda bitoror hokkolta ekano sekio,
bade kaio. 10 Rait fuanir age kani shesh korio, bian forzonto kuntau baki
toio na. Zudi kunta baki roizae, te aguindi zalailio. 11 I kani kaoar bala
tumrar komoror kafor mozbut kori findio, faot zuta lagaio, ator lati loio.
Zoldi kori kani kaio. Ita oilo Mabudor namor Azadi Id. 12 Hou raitu ami
Mishor deshor mazdi zaimu, deshor hokkol manshor boro fuare ar foshur
foela meda baichchareo marilimu. Mishoror hokol deb-debir bisar koria
shaza dimu; amiu Mabud. 13 Oile tumrar duaror soukato lefa lou dekle ami
buzmu i goro tumra ro. Erlagi ami Mishor desho gozob dalibar shomoe,
lou lefa ou gor bad dia samnedi zaimu. Moutor gozob tone tumra rehai
faibae. 14 Qu dinre tumra iad rakio ar ami Mabudor name idor din manio.
I idre tumra amar hukum mono koria hor-hamesha oarishor for oarish
dori mania zaio.”

Kamir sara ruti kaoar hukum

15 Mabude koila, “Tumra shat din forzonto kamir sara ruti kaibae. Foela
dinu zarzir gor taki hokol kamir falai dibae. I shato dinor maze zegue
kamirala ruti kaibo, tare Boni Israil tone fusia falail oibo. 16 Foela din ar
shat nombor din tumra fobitro milon-mahfil adae korbae, i dui din kali
zoruri kaoa-daoa sara dusra kunu kam-kaz korbae na. 17 Ou lakan tumra
kamir sara rutir i id adae korio, amar hukum mono koria oarishor for
oarish dori hor-hamesha i id adae korio. Ou dinu ami tumrare sifai dolor
lakan kori Mishor desh taki bar kori anmu. 18 Tumra foela sandor souddo
tarikor hainja taki shuru koria, ekoish tarikor hainja forzonto kamir sara
ruti kaio. 19 Ou shat din zate tumrar goro kamiror kunu nam-nishana na
take, ou shomoe keu zudi kamirala kani kae, te he tumrar nizor zatir ouk
ba bin zatir ouk, tare Boni Israilor shomaz taki fusia falail oibo. 20 I shat
din tumra zenou ro na kene kamirala kuntau kaio na; kali kamir sara
ruti kaio.”

21 Musae Boni Israilor hokol moe-murobbire dola koria koila, “Afnara
zaukka, gia zarzir foribaror lagi Azadi Idor merar baichcha ania zobo
koroukka. 22 Ar ‘esub’ gasor ek ati deta loia, fatilo toa lout buraia duaror
soukator duio galat ar ufre lagaio. Shabdan! Shuruz utar age keu goror
bare baroio na. 23 Mishori okolre marar lagi Mabude zebla Mishor deshor
mazdi toshrif niba, ou shomoe tumrar soukator ufre ar duio galat lou
dekle, tain i gor bad dia samnedi aguaiba. Azrail firistare tumrar goro
hamaia marte dita nae.

24 “Amar batail hukum mono koria tumra ar tumrar aolad okole i idre
adae korio. 25 Ami amar nizor oada mafik tumrare ze desh dimu, hou
desho gia harleo tumra i id adae korio. 26 Tumrar huruttainte zebla
tumrare zikaiba, i idor karon kita? Ita kila aise? 27 Te tumra zuaf dio,
ita Mabudor name Azadi Idor kurbani. Mishori okolre marbar bala tain
Mishor desho Boni Israilor gor bad dia samnedi aguai gia, amrare azad
korsla.” Ikan hunia hokol manshe Mabudre shoizda korla. 28 Musa ar
Harunre Mabude zela batai disla, Boni Israil okol tarar goro gia ou lakan
kam korla.

Dosh nombor ba akeri gozob, boro fuar mout
29 Heshe maz raite ou lakan gotlo, Mabude godit boa Feraunor fua tone
zel kanar bondir fua forzonto hokkolre marilila. Mishor deshor hokkol

foribaror boro fuain ar foshuintor foela meda baichchareo tain marilila.
30 Teu Feraun ar tar uzir-nazir okol, Mishoror hokol manush hozag oia
utla, asta Mishor desho betaea kandonor ruil forlo; karon ola kunu gor
roisil na, ze goro keu na keu morse na.

Mishor desh taki Boni Israilor hizrot

31 Hou raitu Feraune Musa ar Harunre anaia koilo, “Tumra zoldi zao,
Boni Israilre loia amar prozar ges tone horo. Tumra zela koiso, oula gia
Mabudor ebadot koro. 32 Tumrar zoban motou tumrar goru-merar fal
neogi. Tumra amareo nek dua deo.”

33 Mishori okole kub doraila, tara mono korla tarao moriziba. Erlagi
tara tagda dita lagla, Boni Israil hokkol zoldi kori bidae oita. 34 Boni
Israile tarar moedar kair maze kamir furaibar ageu, kai shoho gamlain
kafordi gait bandia kando loila. 35 Hokol Boni Israile Musar foramish
moto, Mishori okolor shuna-rufar goena-gati ar kafor-sufor kuzia nila.
36 Mabude ag toneu Mishori okolor dilor maze ek doya-maea foeda korsla,
zate Boni Israile zeta kuziba, otau zanu tarare dein. Ou lakan kori tara
Mishori okolor bout don-douloto kobza korla.

37 Ota nia Boni Israil okol Ramashesh elaka taki Shukkotor muka roana
oila. Tarar maze onuman soe lak shobol betain atia gela. Erar loge betin
ar huruttaino asla. 38 Boni Israil badeo tarar loge rora aro bout manush,
goru-merar fal hokolta milia bout boro dol bandia roana dila. 39 Bade tara
Mishor taki ana hou moedar kai dia kamir sara ruti banaila. Mishor taki
tarare zoldi kori bidae deoae i kait kamir makaibar shomoeu faisla na, ar
fotor lagi kunu mosao nita farsla na.

40 Boni Israil okol Mishoro hokoltae sair-sho tish boros boshot korsla.
41 Tik ou sair-sho tish boros fura oibar dino Mabudor hokkol bonda, sifai
dolor lakan hazia Mishor desh taki baroila. 42 Ou rait Mabude afon kudroti
saeae fahara dia tarare Mishor desh taki bar koria anae, i raitkan ebadotir
rait. Hokkol Boni Israilor lagi oarishor for oarish dori, Mabudor name
uzagori korar ek kas rait.

Azadi Id adae korar niom-kanun

43 Mabude Musa ar Harunre koila, “Azadi Idor kurbanir niom-kanun
ami tumrare hikai diar. Huno, oinno kunu zatir manshore er gust kaite
dibae na. 44 Oile korida gulame mosolmani koranir bade ita kaito farbo.
45 Oinno zekunu zatir musafir ba betondari kamlareo ita kaoaio na.
46 Tumra zar barit foshu zobo korbae hou baritu er gust kaite oibo; barir
bare kuntau nibae na, foshur kunu addi bangibae na. 47 Tamam Boni
Israile ou id adae korbae. 48 Tumrar loge rora kunu abadire zudi Mabudor
namor i id manto sae, te foela tar foribaror hokol betaintor mosolmani
korani lagho. Bade he Boni Israilor lakan id adae korto farbo. Oile

mosolmani korani sara keu i gust kaito farto nae. 4° Boni Israilor lagi
ar abadir lagio ek homan ain zari oilo.”

50 Mabude Musa ar Harunre zela hukum disla, Boni Israile hasaror oulau
amol korla. 51 Mabude hou dinu sifai dolor lakan kori, Boni Israil okolre
Mishor desh taki bar kori anla.

13

Boro fuare Allar name shofia dibar hukum

1 Mabude Musare hukum dila, 2 “Tumi Boni Israilor hokkol foribaror
boro fuainre amar name alog koria shofia deo. Ita kunu manshor fua ouk
ba foshur baichcha ouk. Hokoltar boro fuain amaru.”

3Teu Musae manshore koila, “I dinkanre tumra iad rakio, ou dinu tumra
Mishoror gulami taki azad oiso. Mabude tan kudroti at dia tumrare hon
taki bar korsoin. I din kunu zator kamirala kana kaio na. 4 Abib sandor
ou tariko tumra baroilae. 5 Mabude tumrar baf-dadar gese oada korsoin,
Kenani, Hitti, Amuri, Hibbi ar Zibuzi okolor desho tumrare nibagi. I desh
dud ar mour bandarala desh. Te hono gia harleo tumra fortek bosor Abib
sandor ou id adae korio.

6 “Tumra shat din forzonto kamir sara ruti kaio, bade shat nombor dino
Mabudor name id adae korio. 71 shato din kamir sara ruti kaoa lagbo,
tumrar gese kamirala kunu zator kana zate na deki, tumrar asta deshor
bitreo zanu kunu kamir na mile. 81 din tumra hokole zarzir fuaintore
koio, ‘Amra zebla Mishor taki baroia aislam, ou shomoe Mabude amrare
zela rohom korsla, otar iadgarir lagi amio okon ola korram.’ 9 Ou lakan
tumra zarzir aolad okolre Mabudor hukum talim dio, zate tumrar mono
roe, Mabude tan kudroti at dia tumrare Mishor desh taki bar kori anchoin.
Tumrar ator ba kofalor tabiz-kobozor lakan, ou talimreo hamesha sokur
samne rakio. 10 Erlagi fortek boros ou okt aileu tumra i niom adae korio.

11 “Mabude tumrar gese ar tumrar baf-dadaintor gese zela oada korsoin,
ou oada mafik tain tumrare Kenani okolor desh dan korsoin. Te Mabude
hono nia harle, 12 tumra zarzir boro fuare Mabudor name shofia dilaio;
erloge tumrar hokol foshuintor foela meda baichchareo Mabudor name
dilaio, ita to Mabudoru. 13 Oile hokol gadintor foela meda baichchar
bodola, tumra egu merar baichcha dia kalas koraio. Kalas na koraile
gada baichchar gordona bangi dio. Mono rakio, tumrar hokkol foribaror
boro fuainre kalas korani lagbo.

14 “Tumrar fuainte zebla zikaiba, ita kitar lagi kora lage? Tumra zuaf
dio, ‘Mabude tan kudroti at dia amrare Mishoror gulami taki azad kori
anchoin. 15 Feraune na-humari koria zebla amrare aite dilo na, ou shomoe
Mabude Mishor deshor hokol foribaror boro fuaintore, manshor fuain
ar foshuintor foela meda baichchainre marilla. Ou karone amrar boro
fuainre Mabudor ges taki kalas korai, ar foshur foela meda baichchare
kurbani dei. 16 Ita omon ek iadgarir id, at ba kofalo banda tabiz-kobozor
lakan zanu hamesha sokur samne roe, ar Mabude tan kudroti at dia
amrare Mishor taki bar kori anchoin, okan mono roe.” ”

Allar kudroti hazira megor ar agunir saka

17 Feraune Boni Israilre sarar bade, Filistini okolor deshor mazdi shida
fot takleo Allae tarare hi fotedi nila na. Allae koila, heshe zudi kunu
zuddor mukabila kora lage, te manshe zuddor dore hirbar Mishoro firizito
fare. 18 Erlagi tain manshore Nil doriar faredi morubumi bae neoaila;
tamam Boni Israile sifai dolor lakan hazi-fari Mishor desh taki roana oila.
19 Zaoar bala Musa nobie Hozrot Iusufor koebor taki tan addi-guddi loge
kori nila. Iusufe Boni Israilre mozbut kori kosom korai koisla, “Allae
nichoe tumrare hefazot korba, te tumra zaoar bala amar addiguin tulia
loge kori niogi.”

20 Bade tara Shukkot taun taki roana oia morubumir kinarao Etom
namor zagat aia tambu garila. 21 Ar Mabude tarare fot sinanir lagi dinor
bala megor sakar surote roita, ar raitor balae for dekanir lagi agunir
sakar surote tarar age-age zaita, erlagi tara rait-din homane solta farta.

22 Manshor samne hamesha dinor bala megor saka ar raitor bala agunir
saka roito.

14

Feraune Boni Israilre dorat ailo

1 Mabude Musare koila, 2 “Tumi Boni Israilre ko, tara guria aia Fama-
Hirut namor zagar kandat Migdul ar doriar mazamazi, Bal-Safon elakar
samne doriar soro tambu garita. 3 Ita dekle Feraune mono korbo, Boni
Israile kunubae fot na faia guraguri korte korte morubumit atki gesoin.
4 Ami Feraunor dilre fashan banaimu, he tumrar kore kore kedanit aibo.
Teu Feraun ar tar sifai okoloredi amar nam uzila oibo; ita dekia Mishori
1(21,(01160 buziliba, amiu Mabud.” Mabudor hukum mafik Boni Israile oula

orla.

5 Hasau Mishoror bashsha Feraune zebla kobor failo, Boni Israil okol
bagi gesoin, huniau Feraun ar tar uzir-naziror dil firigelo. Tara koila,
“Hae, hae! Amra ita kita korsi? Itare amrar gulami taki kene sarlam?”
6 Okan koiau Feraune tar zuddor rot hazanir hukum dia, tar sifai okolre
zuit korailo. 7 He tar kas shoktiman soe-sho rot, Mishoror hokkol rotain
ar erar salokdar sifaireo loge loilo. 8 Mabude Mishoror bashsha Feraunor
dilre fashan korilla, he Boni Israilor kore kore kedanit ailo. Era zebla
himmot kori atia zaira, ou shomoe he erare dorat ailo. 9 He Mishor deshor
hokol gur soar sifai, rotala sifai shoho asta armi dol loia erare dorar lagi
erar kandat aillo. Ou shomoe Boni Israil okol doriar faro Bal-Safonor
samne Fama-Hirutor kandat asla.

10 Tara kandat ateu Boni Israile saia dekla, tarar kore oia Mishori sifai
aira; dekiau zanor dore Mabudor dorbaro kandon lagaila. 11 Tara Musare
koila, “Mishoro koebor dibar zaga nai dekia, amrare martae kori ou
morubumit loia aiso ni? Tumi ita kita korlae? Kene amrare Mishor taki
bar korlae? 12 Mishoror bitre amra tumare koisi na ni, amrare ono roite
deo, amra Mishorintor gulami kori? I morubumit morar saite Mishorintor
gulami korau to amrar lagi bala asil.”

13 Musae tarare koila, “Tumra doraio na. Hokole nirai oia deko, Mabude
aiz kila basain. Ou zeta Mishorintore okon dekrae, itare ar kunudinu
dektae nae. 14 Tumra okon shanti o, deko, Mabudeu tumrar fokko oia
zuddo korba.”

Allar kudrote Nil doria hukai gelo

15 Bade Mabude Musare koila, “Tumi kene amar gese kandirae? Boni
Israilre ko na samnedi aguaita. 16 Ar tumar ator latire baraia doriar ufre
usa kori doro, doriare dui bag korilao. Teu tamam Boni Israil hukna
bae atia doria far oiba. 17 Kial rakio, ami Mishori okolor dil ola fashan
banaimu, tara erare dorar niote doriat hamaiba. Erbade Feraun, tar sifai,
tar rotain, tar gur soar okolor mazdi amar zalal-shan zair oibo. 18 Feraunor
hal-hokikot dekia baki Mishori okoleo buziliba, amiu Mabud.”

19Ermaze Allar ze firista Boni Israilor age oia zaoat asla, ein zaga bodlaia
Boni Israilor kore gelagi. En loge oia kudroti hou megor sakao samne taki
horia kore aillo. 20 Kore aia Mishori ar Israili duio dolor mazkano ubailo.
Erlagi ou megor sakar andaire Mishori okol andairt forigela, tara raitor
bala Boni Israilor kanda loita farla na. Oile Boni Israilor samne raitor
balao megor sakar forsha roilo.

21 Bade Musae doriar ufre tan at baraila, ar Mabude hara rait kub zure
fubali haoa dia doriar fani horaia dui bat korilla, doria hukaia mazedi

hukna fot baroilo. 22 Boni Israil okole hukna fae doriar mazdi roana dila,
doriar fani tarar daine-baue oalor lakan ubai roilo.

23 Tta dekia Mishori okole tarare kedaia doriar hou hukna fotedi gela.
Feraunor hokkol rot, gura, ar gur-soar okol kedai kedai doriar hou foto
gia hamaila. 24 Ar fotabala Mabude hou kudroti aguin ar megor saka taki
Mishori sifair bae lannoti nozore saila, teu tara bedisha lagigela. 25 Tain
erar rotor sakka nosto kori dila, erlagi tarar kub kosto oile rot salanit roilo;
ermaze tara eke-oinnore koilo, “Oise, ar bad deo, amra Boni Israilor kor
tone hori zai. Mabude nize tarar fokko oia, amrar loge zuddo korra.”

26 Ou shomoe Mabude Musare koila, “Tumi doriar ufre hirbar at barao.
Tumar at baraile fani hirbar Mishorintor ufre, tarar rot ar gur soaror ufre
aibbo.” 27 Musae doriar ufre at baraila, ar bian oar ageu doriar fani hirbar
homan oigelo; Mishorinte daine-baue doura-douri lagaila, oile Mabude
tarare doriar fanidi baoai dila. 28 Fani hirbar zagat aillo, tarar rotain,
sifain, ar gur soar okol, mani Boni Israilor kore oia kedanit aora hokkolta
fanie buri gelo, eguo zita roila na. 29 Oile Boni Israil okole hukna fote
doriar mazdi gela, tarar daine-baue fani oalor lakan ubai roilo.

30 Ou nomunae Mabude hi din Mishori okolor at taki Boni Israilre
basaila, tara nizor souke dekla, Mishorintor mora lash doriar soro bashi
roise. 31 Mishorintor ufre Mabudor kudroti lila-kela dekia, Boni Israileo
Mabudre doraigela. Tara Mabudor ufre ar tan gulam Hozrot Musar ufre
furafur iman anla.

15

Hozrot Musar (a:) shukurana gozol
1 Allar kudrote Nil doria far oia aia harle Hozrot Musa ar tamam Boni
Israile Mabudor name ou shukurana gozol gaila,

“Ami Mabudor name gozol gaimu,
hokolor samne tan kudroti mohima barise,
gur soar shudda gurainre tainu doriar fanit falaisoin.
2 Mabudu to amar bol, tainu amar gozol,
amare basanir kol-kobza tan ato ase.
Ou Mabudu amar Alla, amar baf-dadar Alla,
ami tan hamd gaimu, tan lila-kela boean kormu.
3 Mabud oila foeluan sifai, tan namu Mabud.
4 Feraunor rotre ar sifaire tain fanit falaila,
tar namkora subedar okol Nil doriat buria morla.
5 Goin fanie tarare gilillo,
ar bari fattoror lakan tara doriar tole gelagi.
6 0 Mabud, tumar dain atkan kudroti lilae bora,
tumar ate nichchoe dushmonre surmar korse.

7Tumar birudde zetae lagsila, kudroti bole tarare goin gato falailae.
Tumar fatail gozobi aguine, hukna ker-nerar lakan tarare zalaililo.
8 Tumar nakor dome hokol fani dola oigelo,
fanir fut okol zagat ubai roilo,
doriar goin fani saka bonigelo.
9 Dushmone koisil, ‘Ami itare kedaia nimu,
douraia nia dormu, tarar hokolta karia ania batimu.
Tarar maldi ami maldar oimu, itadi amar monor kaish furaimu.

Amar toluardi maria tarar nam mitailimu.’
10 Oijle tumi fu dia batash dilae,
ar doriae tarare gurililo,
tara shishar lakan goin fanit tolaigelo.
11 0 Mabud, kun deb-debi tumar homan?
Ke tumar lakan oto fobitro mohan,
ar tumar moto boeonkor kudroti mohima kar ase?

12 Tumar bolala dain atkan barailae,
ar duniae tarare gilililo.
13 Tumar kas maeae zerare basaiso,
tarare to tumiu salairae,
tumar afon kudroti bole tumar fobitro boshot kanat nirae.
14 Tta hunia hokkol zatie kafira,
Filistini bedin okolor mon sotfot korer.
15 Jdumor shordar okol doraia bedisha lagigela,
Muabor neta okole tor-toraia kafila,
Kenani okol doraia horigela.
16 Tarar bitre dor-kof aia hamaise,
tumar ator telae fattoror lakan nirai oigese.
O Mabud, tumar proza okol, tumar korida gulam okol,
furafur far na oa forzonto tumi oula rakso.
17 Tumi erare nia gasor serar lakan,
tumar nizor faro ruibae.
O Mabud, hokanu tumar boshot kana,
tumar afon ator gora fobitro ebadot kana.
18 0 Mabud, zug zug dori tumiu kali bashshai korbae.”

19 Feraunor gurain, tar rot ar gur soar okol zebla doriar maze hamaigelo,
Mabude tarar ufre doriar fani firai anla, oile Boni Israil hokol to hukna
fote doriar mazedi age atia geslagi.

20 Harunor boin Hozrot Moriomo nobi asla, tain dugi ato loia bazaila,
ar baki hokol betinteo tan koredi dugi loia nasi-nasi baroi aila. 2! Ar
Moriomeo manshor samne oula gaila:

“Tumra Mabudor name gozol gao,
hokolor samne tan kudroti mohima barise, o
gur soar shudda gurainre tainu doriar fanit falaisoin.”

Morubumit Boni Israilor sofor (15:22-18:27)

Hozrot Musae titta fanire mita banaila

22 Musae Boni Israilre Nil doria taki samnedi loia roana oila, ar Shur
namor morubumit gela. Tarar zaoar foto tin din dori kunu fani faila na.
23 Bade tara Marua namor ek zagat aila, oile hinor fanio kaita farla na,
hinor fani kub titta. Erlagi ou zagar nam laglo Marua [mani, titta]. 24 Ar
manshe Musar birudde kana-kani kori koila, “Amra okon fani kaitam
kila?” 25 Musae Mabudor gese foriad korla, Mabude tanre egu gas dekai
dila, tain hou gasre nia fanit falaila, ar fani mita oigelo.

Mabude hou zagat Boni Israilor forikka loila, ar tarar lagi niom-kanun
batai dila. 26 Tain koila, “Tumra zudi kial koria tumrar Alla Mabudor
kalam huno ar ou lakan amol koro, ami zeta fosond kori ota koro, amar

hukum mano, te ami Mabude Mishori okolre zeta bemar-azar disi, ita
kunu bemar tumrar ufre ditam nae; zano to, ami Mabud tumrar shifa
korneala.”

27 Heshe tara Elimo gia fousla, hino barogu fanir indara ar shottoirgu
kezur gas asil. Tara ou fanir kandat tambu garila.

16

Boni Israilor lagi behesti kani

1 Bade tamam Boni Israile Elim taki roana dilaila. Mishor desh taki
baronir bador sandor fonro tariko tara Sin namor morubumit aia azila.
Sin oilo Tur Far ar Elimor mazkano. 2 Ou shomoe tamam Boni Israile
Musa ar Harunor birudde kana-kani lagaila. 3 Era duiozonor birudde Boni
Israile koila, “Haere hae, itar kotae amra kene ailam, Mabude kene nizor
ate amrare Mishor desho marla na? Hi shomoe amra gustor degor kandat
boitam, fet boria gust-ruti kaitam, oile itae amrare ufashe ar fetor buke
marta kori ono anchoin.”

4 Tkan hunia Mabude Musare koila, “Ami tarare forikka koria dekmu,
tara amar niom-kanun manoin ki na. Ami tumrar lagi megor nomunae
behesti kani zomino sarimu. Manshe baire aia haftar fortek dinor kani
forti din tulia niba. 5 Kali haftar soe nombor dino tara zeta tulia anba, ita
toiar korar bade oinno dinor kani taki dabul oizibo.”

6 Bade Musa ar Harune hokkol Boni Israilre koila, “Mabudor birudde
tumra zebla kana-kani lagaiso, te aiz hainja balau buzbae, ou Mabudeu
tumrare Mishor taki bar kori anchoin. 7 Bian oileu tumra Mabudor kudroti
nur dekbae, tain to hunchoin, tumra kita kana-kani korso. Te amra ar kita
zen, tumra amrar birudde otota matirae?” 8 Musae tarare koila, “Mabude
hainja bala tumrare gust diba, ar biane fet bora rutio diba. Mabudor
birudde tumra zeta kana-kani korso, ita tain hunchoin. Ashole amra
duizon kita zen, tumra amrar birudde otota matirae? I mat to amrar
birudde nae, tumra Mabudor biruddeu matirae.”

9 Erbade Musae Harunre koila, “Tumi hokkol Boni Israilre zanai deo,
tumra Mabudor birudde zeta matiso, ita tain hunchoin. Okon tumra aia
Mabudor samne azir 0.” 10 Teu Harune tarare ou shongbad zanaira, ou
shomoe morubumir bae tarar souk forteu dekoin, megor sakar maze
Mabudor kudroti nur zair oise.

11 Ermaze Mabude Musare koila, 12 “Ami Boni Israilor hokkol mat-kota
hunchi. Okon tumi zanai deo, tara fortek din hainja bala kaiba gust ar
biane kaiba fet bora ruti. Teu tara buzba, ami Allau tarar Mabud.”

13 Hasau hainja bala kuel fakir fal aia tarar asta kempo zam oigela, bador
din biane kua foria kempor sairobae bizigelo. 14 Beil oar bade ou kua
hukaile deka gelo, shagur danar lakan ek zator fatla zinish matir ufre fori
roise. 15 Ita dekia Boni Israile eke-oinne zikaila, “Oba, ita kita? Ita kita
forse, amra keu to sinram na.”

Teu Musae koila, “Ita to behesti kani, tumra kaitae kori Mabude dan
korsoin. 16 Ou kanir kotau Mabude hukum disoin, fortek zone zarzir
foribaror lagi kani tukaia neo. Goror hokolor lagi zon-mate ek fetu kori
tukaio.” 17 Teu tara oula korla, manush onumane keu besh kori nila, keu
kom nila. 18 Bade fetudi mafia dekla, zein beshi tukaisla, tano beshi oise
na, ar zein tura tukaisla, tano kom oise na; hokoleu zarzir foribaror kanir
onumane tukaisoin.

19 Musae tarare koila, “Tumra kail biankur kanir lagi ita muteu zomai
toio na.” 20 Ta-o keu keu Musar kota na mania bador dinor lagio tura toilo.



Hizrot 16:21 21 Hizrot 17:6

Erlagi ita fosia kira-fuk zonmia gondo baroilo; ita dekia Musa tarar ufre
kub gusa oila. 21 Ola fortek din fozore tara zarzir kanir onumane tukaito,
oile roid gorom oileu ita golizito.

22 Bade soe nombor dino tarar kanir lagi dabul kani, mani dui fetu
kori tukailo, ar gustir murobbi okole aia Musare zanaila. 23 Musae tarare
koila, “Ita tik ase, Mabudeu oula hukum disoin; kail to haftar shesh din,
Zummabar; Mabudor fak-fobitro din. Te tumrar zeta randar dorkar ase ita
aiz randilao, ar biran korar zorur oile biran koro, baki hokolta bador din
biankur lagi toi deo.” 24 Ou Musar hukum mafik tara bador din forzonto
ita goro toilo, itar maze kunu gondo-o baroilo na, kiraeo dorlo na.

25 Bade Musae tarare koila, “Aiz tumra ita kao, karon aiz Mabudor fak-
fobitro din, Zummabar. Aiz tumra bondor maze i kani faitae nae. 26 Tumra
haftat soe din i kani tukaio, oile shat nombor din to Zummabar, i din ita
faitae nae.”

27 Ta-o kunu kunu zone shat nombor dino ou kani tukaibar lagi bare
gelo, gia kunta failo na. 28 Teu Mabude Musare koila, “Tumra ar kotodin
amar hukum ar niom-kanun bangitae? 29 Huno, tumrar ziranir lagi i
Zummabar to Mabudeu tumrare disoin, erlagi tain haftar soe nombor
dino tumrare dui dinor kani dein; okon taki ou shat nombor din, mani
Zummabare tumra hokole zarzir goro roia ziraio, keu goror bare zaio
na.” 30 Er bad taki haftar shat nombor dino manshe ziraito.

31 Boni Israile i kanir nam toilo, manna; ita dekte dola dula bisir lakan,
ar kaite mou makail fitar lakan moza.

32 Bade Musae tarare koila, “Mabude ou hukum disoin, tumra ek fetu
foriman manna tulia tumrar bador bongshodor okolor lagi zoma kori to,
teu tarao dekba, Mishor desh taki tumrare bar kori neoar kalo morubumir
maze tain kita kaoaisoin.”

33 Musae Harunre koila, “Tumi egu boeamor maze ek fetu foriman
manna tulia Mabudor samne to, ita tumrar oarishor for oarish dori zoma
roibo.” 34 Mabude Musare zela hukum korsla, ou lakan Harune ou manna
boeamo borla. Bade tain fobitro shondukor maze shahadot pattoror
samne toila. 35 Boni Israile sallish boros dori i manna kailo, tara zotodin
forzonto manush boshot korar zaga, mani Kenan deshor shimanat aia na
1f)ousilo, otodin ou kaniu kaila. 36 Ek fetu oilogi, ek furaror dosh bator ek

at.

17

Boni Israilor kaijja, fattor taki kudroti fani

1 Bade Mabudor hukume tamam Boni Israil Sin morubumi taki roana
dia, ek zaga taki arok zagat gia gia heshe Rofidimo aia tambu garila, oile
hino manshor kaoar fani asil na. 2 Erlagi manshe Musar loge kaijja kori
koila, “Amrare kaoar fani deukka.”

Musae tarare koila, “Tumra kene amar loge kaijja korrae? Kene
Mabudre forikka korrae?”

3 Manshe fanir fiase kahil oia Musar birudde gali-galaz kori koila,
“Tumi amrare martae kori Mishor desh taki ancho ni? Amrare, amrar
huruttaintore, amrar foshur falre anafanie martae kori ono ancho ni?”

4 Teu Musae Mabudor gese foriad kori koila, “Ami i manshore kita
kortam? Ar tura deri oileu to tara kankordi itaia amare mariliba.”

5 Mabude zuaf dila, “Tumi ze latidi Nil nodo bari marslae, hou lati ato
lo, ar Boni Israilor koezon murobbire loge loia manshor age age zao. 6 Gia
harle ami Tur faror kandat ek fattoror ufre azir oimu, tumi ou fattoro

bari marle ogu taki fani baroibo, teu manshe kaita farba.” Hasau Musae
Israilor murobbi okolor samne oula korla.

7 Ou Rofidimo aia manshe kaijja kori koisla, “Mabud kita amrar loge
asoin ni, na hori gesoin?” Oula koia tara Mabudre forikka korsla kori, i
zagar nam oilo Masa [mani, forikka] ar Mariba [mani, kaijjal.

Amaleki okolor loge Boni Israilor zuddo

8 Ou shomoe Boni Israilor loge zuddo korar lagi Amaleki sifai okol
Rofidimo aila. 9 Teu Musae tan kadim Hozrot Iusare koila, “Tumi amrar
manush taki larai korra zon basia nia, Amaleki okolor loge zuddo korat
zao. Amio kail Allai kudroti lati ato loia faror ufre ubaimu.”

10 Tusaeo Musar hukum mafik kam korla. Amaleki okolor loge zuddo
korla, Musa, Harun, ar Hur, ou tino zon gia faror tillar ufre utla. 11 Bade
deka gelo, Musae zoto shomoe at usa kori rakoin, oto shomoe Boni Israilor
dol zitoin, oile Musae at lamaileu Amaleki dol zitoin. 12 Aste aste Musar
at bar oa dorlo. Ou tara ekan fattor ania Musare boibar bebosta dila. Ou
fattoror ufre Musa boila, Harun ar Hur duiozone Musar dui galat ubaia tan
at usa kori dorla. Teu shuruz dubar ag forzonto tan at usa roilo. 13 Erlagi
Amaleki sifair loge zuddo koria Iusa zitigela.

14Bade Mabude Musare koila, “Ita iad rakar lagi tumi ekan kitabor maze
lekia to ar Iusareo zanao. Mono rakio, ami duniar buk taki Amaleki okolor
nam mitailimu.” 15 Musae ekan kurbani kana banaia er nam toila, Mabud
namu amar zuddor zanda. 16 Tain koila, “Mabudor namor zuddor zanda
amra ato loi, teu Mabudeo oarishor for oarish dori Amaleki okolor loge
zuddo korba.”

18

Hozrot Shuaib nobir loge Musar (a:) mulakat

1 Allae Hozrot Musare ar tan bonda Boni Israilre zoto lakan rohom
korsoin, ita hokolta Musar hour Madian deshor imam Shuaibor kano gelo.
Mabude Boni Israilre Mishor desh taki kila bar kori anchoin, eota tain
hunla. 2Musae age tan bibi Sofurare hour barit fatai disla, erlagi tan houre
Musar bibire ar duio fuare nizor gese rakla. 31 duio fuar mazor ekzonor
nam asil Zarsum [mani, boitol]. Musae koila, “Ami bin desho boitolor
lakan roiram.” 4 Ar dusra zonor nam asil Eliezer [mani, Alla shohae].
Tain koila, “Amar bafor Alla amar shohae oia amare Feraunor toluar taki
hefazot korsoin.”

5 Musar hour Shuaibe Musar bibi ar tan duio fuare loia Musar gese aila.
Ou shomoe Boni Israil ar Musar tambu asil Allar far Turor kandat. 6 Tan
hour ono aia Musare kobor dila, “Ami tumar hour Shuaib. Te ami tumar
bibi ar duio fuare loia ono aisi.” 7 Kobor faia Musae tan houror loge deka
korat baroila. Tain matit shoizda koria tan hourre salam korla ar maear
hunga dila. Bade duiozone bala-bura zikaia hari tambur bitre hamaila.
8 Mabude Boni Israilor fokko loia Feraun ar Mishori okolor loge zeta zeta
korsoin, ita hokkolta tan hourre hunaila. Mishor taki zaoar bala tarar
koto kosto oisil ar Allae kila tarare basaisoin eotao tanre zanaila. 9 Ar
Mabude Mishori okolor at taki Boni Israilre azad koria tarare zoto lakan
asan korsoin, ita hunia tan hour kub kushi oila.

10 Tain koila, “Hokol tarif Mabudor, zein Feraun ar Mishori okolor
at taki tumrare azad korsoin. 1! Okon ami nizeo buziar, hokol devtar
saite Mabudu mohan. Karon Mishorinte zeta befar loia tumrar birudde
bahaduri korta, itar kobza taki tainu tumrare basaisoin.” 12 Bade Musar

hour Shuaibe Allar name Zalail Kurbani ar hokol zator kurbani zuit kori
loia aila. Heshe Harun ar Boni Israilor murobbi okol aia, Musar houror
loge boia Allar samne kana-fina kaila.

Hozrot Shuaibe (a:) daman Musare foramish dila

13 Bador din Musae manshor bisar-shalish korat boila. Bisaror lagi
manush aia bian taki hainja forzonto hara din tan samne ubai roila.
14 Musae ola korra dekia tan houre koila, “Tumi manshore loia ita kita
korrae? Kitar lagi tumi ekla ono bisaro boiso, ar bian taki hainja forzonto
hokol manush tumar gese ubai roise?”

15 Musae zuaf dila, “Bisaror befare Allai foesala hunar lagi manush amar
éese ain. 16 Tara kunu kaijja-fosad korle amar kasat ain, aile ami duio

olor bisar kori, ar Allai hukum-ahkam tarare batai.”

17 Teu Musar houre koila, “Tumi zelakan ita korrae, ita to bala nae. 181la
korle tumi ar tumar hokol manusho kahil oizibae. I kam tumar takkot
taki beshi, tumi ekla ita kulaitae fartae nae. 19 Te ami tumare koiar, tumi
amar foramish huno, ete Allao tumar loge roiba. Tumi manshor bisar-
asar foesala korar niote, tarar imam hishabe hokol befar Allar samne azir
korio. 20 Ar manshoreo Allar hukum-ahkam talim dio. Tara kila solta,
kita korta na korta, ota tarare buzaio. 2! Ar tumi erar maz taki basia
oula joiggo manush bar koro, zera Allare dorain, hok fote soloin, ar gush
kaoare gin koroin. Erare tumi manshor bisar-asaror daeitto deo. Era
kunu zonre azar zonor ufre, keurore sho zon, keurore fonchash zon, ar
keurore dosh zonor ufre bisar-asaror bar deo. 22 Erau hamesha manshor
bisar-insaf korba. Huru-muru hokol bisar tara korba, kali boro boro bisar
tumar gese anba. Teu tumar bar kisu kombo, tarao tumar loge kisu bar
boukka. 23 Allar hukum faia tumi zudi oula koro, te tumi kulaitae farbae,
ar mansheo arame zarzir zagat zaita farba.”

24 Musae tan houror foramish manla, tain zela koila, Musae oula korla.
25 Musae tamam Boni Israil taki basia ufozukto manush tukaia, tara
keurore azar zon, keurore sho zon, keurore fonchash ar keurore dosh
zonor ufre neta banaila. 26 Era hamesha manshor bisar-asar korta. Kali
boro boro gotona okol Musar kasat anta, ar huru huru hokolta tara
mitaita.

27 Heshe Musae tan hourre bidae dile, tain nizor desho toshrif nilagi.

Mabudor loge tan bondar milonor usilla
(19:1-24:18)

19

Boni Israile Tur faro Alla Pakor aoaz hunla

1-2 Mishor desh taki Boni Israil okol baronir bade, tin nombor sandor
foela dinu tara Rofidim oia Sinai morubumit fousila. Ono aia tara
morubumir Tur faror samne tambu garila.

3 Ermaze Hozrot Musa Tur faror ufre Allar dorbaro gela. Mabude faror
ufre taki tanre dakia koila, “O Musa, tumi Iakubor aolad okolre ko, Boni
Israilre zanai deo, 4 Ami Mabude Mishori okolor dosha kita gotaisi, ita
to tarar nizor souke deksoin. Sile zela tar baichchare daknadi boia ney,
amio ou nomunae tumrare amar gese boia anchi. 3 Okon tumra zudi amar
tamam hukum-ahkam mano, ar amar logor oada adae koro, te duniar
hokkol zatir maz taki tumrau oibae amar kas shompod. Mono rakio, hara
duniar hokoltau amar ektiaro. 6 Tumrare diau kaim oibo amar imam

okolor bashshai, tumrau oibae amar fobitro zati. Te amar ou bulikanain
tumi Boni Israilre zanao.”

7 0u Musae aia Boni Israilor murobbi okolre dola koraila. Dola koraia
koila, Mabude tanre kita kita hukum disoin. 8 Teu hokol manshe ekloge
koila, “Mabude zela bataisoin, amra ola hokkolta kormu.” Manshe
zemone zuaf dila, Musae gia Mabudor dorbaro ola zanaila. ® Ar Mabude
Musare koila, “Ami zebla tumar loge batchit kormu, ou batchit zate
manshe nizor kane hunto fare, erlagi ami gono ek megor sakar maze roia
batchit kormu. Teu manshe ita hunba, ar tumar ufre hor-hamesha furafur
ekin rakba.”

Bade Musa gia tararo hokol kota Mabudre zanaila. 10 Ikan hunia
Mabude Musare koila, “Tumi aiz ar kail duio din manshor kasat gia tarare
fak-saf koro. Tara zarzir kafor-sufor doia deuk. 11 Tara forshu dinor lagi
toiar ouk, ou din ami Mabud Tur faror ufre lamia aia tara hokolre didar
dimu. 12 Te tumi faror sairobae ekta shimana tik koria dilao. Dia tarare
hushiar kori ko, tara zanu i faro na ute ar faror shimanat na soe. Keu zudi
i faro soe, te tar shaza oilo mout. 13 Marar bala tar gotoro at na dia, tare
fattor ba tir maria marbae. He manush ouk ba zanuar ouk tare marilibae.
Kali ekloge bout shomoe shinga bazanir aoaz hunle, tara ou faror kandat
aita farba.”

14 Teu Musae faro taki lamia aia manshore fak-saf korla, manshe tarar
kafor-sufor doia dilo. 15 Musae tarare koila, “Tumra forshu dinor lagi zuit
o, ermaze keu bibir loge milamisha korio na.” 16 Hasau hou forshu din
aile bianku bala faror ufre Allar kudroti megor saka deka gelo, kub beshi
megor dak-zilkani shuru oilo. Zure zure shingar aoaz huna gelo, teu Boni
Israilor kempor bitoror hokol manush doraia kafa dorla. 17 Ou shomoe
Musae manshore Allar samne neoar lagi kemp taki bar korla. Tara hokol
gia faror lamat ubaila. 18 Ar asta Tur Far dumae bori gelo, Mabud-Moulae
agunir lakan nuror surote faror ufre toshrif anla. It-battar dumar lakan
duma ura shuru oilo ar asta far zuri bezuita kaf shuru oilo. 19 Shingar
aoaz aro zure zure bazilo. Ou shomoe Musae Allar loge matila, ar Allaeo
nizor aoazdi Musar mator zuaf dila.

20 Mabud nize Tur faror matat lamia aia Musare dakila, teu Musa utia
faror ufre gela. 2! Gia harle Mabude tanre koila, “Tumi lamat zao, gia
manshore kora kori koia ao, arnae amare dekar lagi tara shimana far oia
ufre aibba. Aile bout manush mara zaiba. 22 Ar ze imam okol hamesha
amar samne azir oin, ashole tarar kamu amar samne azir oa, tarao nize
nizore fak-saf korba. Arnae ami tarar ufreo gozob dalimu.”

23 Musae Mabudre zuaf dila, “Tara to emneu Tur faro aita nae, afne ageu
amrare kora hushiari disoin. Amra-o faror sairobae dag dia afnar lagi fak
shimana algaisi.”

24 Oile Mabude tanre koila, “Na, tumi lamat zao. Bade tumi ar Harun
duiozone milia ufre aio. Kial rakio, kunu imam ba dusra kunu manush
éatle shimana saria amar kasat na ain, aile ami tarar ufre lannoti gozob

almu.”

25 Jkan hunia Musa lamat gela, gia manshore hokolta zanaila.

20

Allar sirokalin kas dosh hukum
1Bade Mabude formaila, 2 “O Boni Israil okol, ami Allau tumrar Mabud.
Mishor deshor gulami taki amiu tumrare bar kori anchi.

3 “Amar bodola tumra dusra kunu devta manio na.

4 “Tumra fuza korar niote kunu devta banaio na. Asmanor kuntar lakan,
zominor kuntar lakan ba fanir mazor kuntar lakan kunu devta banaio
na. 5> Mono rakio, kali ami Allau tumrar Mabud. Amar faona ebadot ami
sai. Erlagi tumra itar fuza korio na, kezmoto korio na. Huno, zera amar
birudde guna kore, ami tarar gunar fol tarar tin sair kandan forzonto
bortai. ¢ Oile zera amar ashik bonia amar hukum-ahkam amol kore, ami
tarar azar azar oarish forzonto amar obiram maea-mohobbot dekaimu.

7 “Bekama kunu karone tumrar Alla Mabudor nam muko loio na. Keu
zudi kamoka Mabudor nam loe, te kunumonteu amar shaza taki rehai
faito nae.

8 “Tad koria Zummabarre fobitro din manio. 9 Tumra haftat soe din
kam korio, zarzir hokol kam adae korio, 10 oile shat nombor din oilo
Zummabar, tumar Alla Mabudor name ziraibar din. I din tumi, tumar
fua-furin, tumar gulam-bandin, tumar goru-gadain, tumar gaut ba tauno
rora musafir ba bin-deshi, keu kunu zator kam-kaz korio na. 1! Zano
to, Mabude soe dine asman-zomin, doria ar erar mazor hokolta foeda
korsoin, bade shat nombor din ziraisoin, kunu kam korsoin na. Ou dinre
Mabude rohomot dia pakdin korsoin.

12 “Tumrar ma-bafore ijjot korio. Teu tumrar Alla Mabude ze desh diba,
hou desho tumrar haeati baribo.

13 “Kun korio na.

14 “Zina korio na.

15 “Suri korio na.

16 “Keuror birudde misa shakki dio na.

17 “Oinno manshor gor-duaror bae lalos korio na, tarar bou, gulam-
bandi, goru-gada, ba kunu kichchur bae 1lalos korio a.”

18 Boni Israile zebla far taki megor dak, zilkani, shingar aoaz, ar duma
baronit dekla, dekia tara duroi takiu doraia kafa dorla. 19 Tara Musare
koila, “Afneu amrar loge matoukka, amra hunmu; oile Allae amrar loge
batchit korle to amra morizimu.”

20 Musae tarare koila, “Tumra doraio na. Allae tumrare forikkat
falaisoin, zate tumrar zano Allar dor hamae, doraia tumra guna taki basia
ro. Erlagiu tain nize didar disoin.”

21 Hokol manush duroi ubai roila, ar Musa Allai hou megor kalnir
andarir maze hamaila.

Allar loge milonor usillar shorto

(1) Kurbani kana banani

22 Mabude Musare koila, “Tumi Boni Israilre ko, tumra nizeu to deklae,
ami Mabude asman taki tumrar loge batchit korlam. 23 Erlagi ebadot
korar niote, amar bodola dusra kunuzat devta banaio na. Tumra shuna
ba rufadio nizor kunu deb-debi banaio na.

24 “Amar lagi kali mati dia kurbani kana banaio. Er ufre tumrar Zalail
Kurbani ar Salamoti Kurbanir goru-sagol ania kurbani dio. Zeta zagainto
ami amar nam iad korai dimu, hou zagainto ami nize azir oia tumrare
dua dimu. 25 Tumra amar lagi fattordi kunu kurbani kana bananit lagle,
hi fattorguin katio na. Er ufre atiar salaile tumra itare nafak banailibae.
26 Amar kurbani kana oula kori banaio, zate er ufre utte kunu moi ba siri
na lage. Karon siri bae utat gele kiba tumrar lemta deka zaibo.”

21
Allar loge milonor usillar shorto

(2) Korida bandi-gulamor befare

1 Mabude Musare aro koila, “Tumi Boni Israilre amar ou niom-kanun
okol zanao.

2 “Tumra zudi kunu Ibrani betare korid koria gulam banao, te ou gulame
soe bosor tumrar gulami korbo, bade shat bosoror bala tar ges taki kunta
na nia, tare emneu azad kori dibae. 3 He zudi ekla tumrar gese ae te eklau
zaibo; ar zudi boure loge loia ae, te bou loia zaibo. 4 Oile tar munibe
zudi tare bia korai take, ar tar kunu huruta-muruta oin, taile i beti ar
huruttain munibor geseu roiba; he kali ekla azad oibo. 3 Ar hi gulame
zudi saf kori koe zen, he tar munib, ar tar bou-baichchar maeae, erare
saria zaito nae, 6 te i malike tare loia Allar dorbaro azir oibo. Tare duaror
kopat ba soukator loge uba koria munibe shik dia tar kano fur korbo. Teu
he hara zindegi bor munibor gulamit roibo.

7 “Kunu manshe zudi bandigirit dibar lagi tar nizor furire besilae, te
gulam okol zela soe bosor bade munibor bari taki emneu azad oizain, ou
furi to ila azad oito nae. 8 Tair munib zudi tair ufre kushi na oin, te teka-
foeshar bodola taire azad kori dite oibo. Taire dusra kunu zatir manshor
gese besibar ektiar nai, karon munibe to tan nizor daeitto adae korsoin na.
9 Oile munibe zudi tan nizor fuar lagi taire fosond koria nein, te taire afon
furir lakan hokol kemota dite oibo. 10 Munibe zudi ou bandire bia korar
bade, dusra kunu koinnare bia kore, ta-o i bandir kuraki, kafor-sufor ar
shorilor faona hok taire deoa lagho. 11 He zudi ou tino hok furafur adae
na kore, te i furire ekdom bina foeshae azad kori dite oibo.

Allar loge milonor usillar shorto

(3) Mara-marir shaza

12 “Mair kaia zudi kunu manush morizae, te zegie tare marse, tareo
katol korte oibo. 13 Oile he nize zudi kun na korar niote mare, akta kunu
karone gotizae ba ami Allar morzie ita oe, te ou kuni zon gia ola kunu
zagat baﬁito farbo, ze zagar kota ami tumrare koimu. 14 Ar keu zudi zania-
hunia ichcha kori keurore kun koria, bade aia amar kurbani kanar geseo
ashroe loe, ta-o0 hon taki dori nia tare katol korte oibo.

;5 “Ze manshe tar afon ma ba bafor ufre at tule, tare nichoe katol korte
oibo.

16 “Keu zudi kunu manshore suri koria ania besilae, ba ou manshore
tar gese faoa zae, te tare nichoe katol korte oibo.

17 “Ze manshe afon ma ba bafore gali-galaz kore, tareo nichoe katol
korte oibo.

18 “Kunu manshe kaijjat lagia zudi logor zonre tushi ba fattordi mare,
i mair kaia ou zon na morleo bisnat hutia forono take, 19 heshe utia lati
bor dia sola-fira korar zorur oe, te zegie tare marse tare katol korio na.
Kali hou zonor kam-kazor keti ar tar shullo-ana daoai koros dite oibo.

20 “Keu zudi tar korida gulam-bandire lati dia mare ar mair kaia ogu
morizae, te ere shaza dite oibo. 2! Oile mair kaoar dui-ekdin bade zudi
basia roe, te kunu shaza deoa lagto nae, karon ou gulam to tar nizor
samana asil.

22 “Maramari korat lagia zudi akta keu kunu betire ma’re ar tair fetor
baichcha nosto oizae, oile ar kunu keti na oe, te ou betir zamair dabi ar
bisari-shalishor bibesona mafik ere keti-furon dite oibo. 23 Oile zudi tair

aro kunu keti oe, taile ere ou lakan shaza dibae; 24 Zanor bodola zan,
soukor bodola souk, dator bodola dat, ator bodola at, faor bodola fao,
25 bzalanir bodola zalani, zokomor bodola zokom, dagor bodola dag dite
oibo.

26 “Keu zudi tar korida gulam ba bandir kunu sokut marae souk nosto
oizae, te ou soukor bodola he i gulamre azad kori dite oibo. 27 Zudi maria
er dat falai dey, ta-o ere azad kori deoa lagho.

28 “Kunu gorue %utaia zudi kunu beta ba betire marilae, te gorur malikre
kunu shaza deoa lagto nae. Kali hi gorure kankordi itaia marilite oibo, i

orur gust keu kaito farto nae. 29 Oile i gorur zudi hamesha oula gutanir
kaichchot take, ar hi malikre hushiar korar badeo he itare atkae na,
ermaze i gorue kunu beta ba betire marilae, te i gorure kankor maria
marilite oibo, ar tar malikreo marilite oibo. 30 Zudi i malikor gese kunu
keti-furon saoa oe, taile he ou zorimana dia nizor zan basaito farbo. 311
gorue zudi kunu huruttare gutaia marilae, taile erlagio ou homan niom
oibo. 32 Kunu gorue zudi keuror gulam ba bandire gutaia marilae, taile
gorur malike hi gulamor malikre tish tola foriman rufa dite oibo ar hi
gorureo kankor mari marilite oibo.

33 “Keu zudi kunu gator muk kulia toe ba gat kudia igur muk guria na
toe, ar i gator bitre kunu goru ba gada forizae, 34 taile gator malike foshur
malikre keti-furon dite oibo. Oile i mora foshu faibo gator malike.

35 “Keuror gorue zudi arokzonor gorure gutaia marilae, te hou zita
gorure besia, er dam ar mora gorur damo era duiozone homan-homan
kori batia niba. 36 Oile ag taki zudi zanahuna take zen, i gorue ola gutae,
ar tar malike tare na atkae, te gorur bodola goru dite oibo, bodola deora
zone ou mora goruta faibo.

22
Allar loge milonor usillar shorto

(4) Keti-furonor niom

1 “Keu kunu manshor goru ba mera-sagol suri koria ania zudi besilae
ba zobo korilae, te ek gorur bodola fasgu, ek mera ba sagolor bodola
sairgu firot dite oibo. 24 Sure tar surir malor keti-furon dite oibo, oile tar
zudi keti-furon dibar kunu takkot na take, te tare besia er keti-furon adae
korte oibo. Suri kora goru-gada ba mera-sagol zudi suror gese zita faoa
zae, taile he ita egur bodola dugu firot dite oibo.

“Kunu sure zudi surit gia goro hamaibar bala dora kailae ar zokom oia
morizae, taile tare marar lagi marra zon daei oito nae. Oile shuruz utar
bade zudi dinor bala ila oe, te i kunor lagi he daei oibo.

5 “Keu zudi tar goru-sagol nizor bagano ba ketor maze rakat gia sari dey,
ar itae gia manshor ketor foshol kailae, te tar nizor ketor hokol taki bala
ongsho bodola dia keti-furon dite oibo.

6 “Kunu zaga taki aguin lagia zudi zuf-zongol zole, ar bade ou aguin gia
keuror ketor maze banda muit, teki ba asta ket zolizae, te aguin zegie
zalaisil, he itar keti-furon dibo.

7 “Keu zudi arokzonor gese mal-samana ba teka-foesha amanot toe, ar
amanotdaror gor taki ita suri oizae, te ou sur dora forle, sure er dabul
firot dibo. 8 Qile sur dora na forle, hi goror malike nizeu ita lukaise ni,
okan zanar lagi tare Allar dorbaro azir korbae.

9 “Arokzonor dokolo ase, oula kunu goru-gada, mera-sagol, finnor kafor
ba zekunu arail samana dekia keu zudi mono kore ita tar mal, taile itar
salishir lagi tara duiozon gia Allar dorbaro azir oibo. Allae zare dushi
shaibosto korba, he tar birudi zonre er dabul firot dibo.

10 “Keu zudi tar goru-gada, sagol-mera ba oinno kunu foshure kunu
girostor gese rakat dey, ar ogu morizae, zokom oizae ba araizae, oile er
kunu shakki na mile, 11 te ou giroste nizeu zen ita korse na, ita he Mabudor
samne gia kosom koria mitmat korbo. I foshur malikeo ikan mante oibo,
tain kunu keti-furon faita nae. 12 Qile i girostor ges taki zudi ita suri
oizae, te malike keti-furon faibo. 13 Zudi kunu zongli zanuare dori igure
marilae, taile er formanor lagi ogur fara-sira tukrain ania dekani lagbo.
Teu er kunu keti-furon lagto nae.

14 “Keuror ges taki kuzia ana kunu foshu zudi malikor aforke zokom oe
ba morizae, te zein kuzia anchoin, ein er keti-furon diba. 15 Oile malikor
samneu zudi oula oe, te keti-furon lagto nae. I foshu zudi teka dia bara
kori ana oe, te ou barar tekau oibo er keti-furon.

Allar loge milonor usillar shorto

(5) Shomazor befare

16 “Biar akt oise na oula kunu shoti furire keu zudi misa matia ania
tair loge zina korilae, taile hou betae furir bafore zorimana dia ou furire
bia korte oibo. 17 Oile furir bafe zudi tar furire i fuar gese bia dite kunu
monteu razi na oe, ta-o i zorimana dite oibo.

18 “Kunu zadugir betire tumi zita rakio na.

19 “Kunu foshur loge keu zina korle, tare nichoe katol korte oibo.

20 “Kali Mabud sara dusra kuntar name zudi keu kunu boli-foshad dey,
te tareo shesh korilte oibo.

21 “Kunu bin-deshi manshor loge bad bebohar korio na, tare zulum korio
na. Mono rakio, tumrao ek shomoe Mishor desho musafir aslae.

22 “Kunu rari betire ba kunu etim huruttare duk dio na. 23 Tarare duk
dile tara zudi kande, te i kandon nichoe ami kobul kormu. 24 Ete amar
gusa oibo aguin borabor. Tumra zuddot foria morbae, tumrar bouo rari
oibo, tumrar huruttaino oula etim oiba.

25 “Tumra zudi amar kunu obabi bondare koroz deo, taile shudkuror
lakan tar ges taki shud nio na. 26 Keuror gotoror saddor bondok rakle,
shuruz dubar ageu tar saddor firot dilaio. 27 Karon uribar lagi otau tar
ekmatro shombol. Ikan nilegi he kita uria hutibo? Huno, he zudi amar
gese kande, te ami to rohmanur rohim, ami tar kandon hunmuu.

a 28 “Tumi Allar birudde matio na, tumar kunu bisarok-shalishreo boddua
io na.

29 “Tumrar ketor foshol ba anguror shorbotor ze bat amare dibar kota,
amar i bat dite deri korio na. Tumra hokolor boro fuain amare dilaibae.
30 Tumrar goru-basur ar sagol-merar lagio ou ek shoman hukum. Itar
hokol boro meda baichchain shatdin forzonto tarar ma’r gese roiba, at
dinor din amare dilaibae.

31 “Tumrau oibae amar fak-fobitro bonda. Zongli zanuare maria falaise,
ila kunu zandaror gust tumra kaio na; ita kukurre kaoaio.

23

Allar loge milonor usillar shorto
(6) Hok bisar kora

1 “Tumra misa kunu bodnam bar korio na. Fokkofati kori misa shakki
dia kunu kobis manshore shaijjo korio na. 2 Shomazor doshzone oinnae
korer dekia tumio oula korio na. Kunu mamla-mokoddomar shakki deoat
gia, shoktiala dolor fokko loia oinnae kam korio na. 3 Ar kunu goribor
bisaro gia, he gorib gotikeu tar fokko loio na.

4 “Tumar dushmonor kunu goru-gadare be-fote zaoat dekle, ita firaia
ania tar gese dio. 5 Tumare ingshae ila kunu manshor gadare baror tole
1f{orilg;ese dekle, tare ila falaia zaio na. Tare tulat tumi oboshshoi shaijjo

orbae.

6 “Kunu goribor mamla-mokoddomat oinnae salishi korio na. 7 Hazail
misa mamla taki horia roio. Kunu be-kosur ba ni-oforadi manshore
moutor shaza dio na. Zegie ila oinnae korbo, tare ami sartam nae.
8 Gush kaio na, karon gushe soukala manshoreo anda korilae. Gushe
bala manshor mator mazeo fes lagai dey.

9 “Kunu bin-deshi manshor ufre zulum korio na. Musafiror hal-hokikot
to tumra zano, karon tumrao Mishor desho musafir aslae.

Allar loge milonor usillar shorto

(7) Zummabar ar aram korar niom

10 “Tumra ek lagare soe boros zomino ket korio ar foshol katio, 11 bade
shat nombor boroso zomino kunu ket na koria fotit rakio, zominre aram
dio. Ete zomino emneu zeta folibo, ota tumrar gorib okole kaia basiba.
Tara neoar bade zeta fori roibo, ita zongli foshu-fakinte kaiba. Tumrar
anguror bagan ba zoetun baganor lagio ou hukum manio.

12 “Tumra haftat soe din kam korio, oile shat nombor din to Zummabar,
idin kunta korio na. Teu tumrar goru-gadae ziraiba, ar tumrar barit
zonmise i gulam ar musafir okolor zaneo aram faibo.

13 “Ami tumrare zeta hukum dilam, ita kub hushiar oia amol korio.
Kunu devtar nam muko loio na, itar nam zanu tumrar muko na huna
zae.

Allar loge milonor usillar shorto

(8) Idor befare

14 “Tumra fortek boros tinbar amar name id adae korio. 15 Foela, Kamir
sara Rutir Id adae korio. Ami zela hukum korsi, ekkere ou lakan Abib
sandor shatdin kamir sara ruti kaio, karon ou sando tumra Mishor taki
baroia aislae. Idor shomoe lilla-sodga sara tumrar keu zanu kali ate amar
gese na ae. 16 Dusra, tumra Foshol Daoar Id manio. Ketor maze tumra
zeta ruiso, ita daoar bade foela foshol diau id korio. Tisra id, bosoror
hesh sando baganor fakna fol barit anar bade Dera-goror Id korio. 17 Ou
tino idor shomoe, bosoro tinbar tumrar hokol betain aia hoj korar niote
ami Alla malikor samne azir oio.

18 “Tumra zebla amar name foshu kurbani deo, ou shomoe kamirala
kunuzat ruti itar loge furaia lilla dio na. Idor shomoe amar name
zeta foshu kurbani dibae, itar sorbiala tukrain bian forzonto rakio na.
19 Tumrar ketor hokol taki bala foshol, tumrar Alla Mabudor goro anio.

“Ar huno, kunu sagolor baichchar gust tar ma’r dud dia randio na.

Allar hukum ar oada
20 “Ami tumrar lagi ze zaga zuit kori raksi, hono tumrare hefazote
fousanir lagi, ami tumrar age age ekzon firista fataimu. 21 Tumra en kota
mon dia hunio ar manio, en loge to amio asi. Hushiar roio, en birudde



Hizrot 23:22 30 Hizrot 24:11

zaio na. Arnae ein tumrar oforad maf korta nae. 22 Oile tumra zudi en
hukum mano, ar ami zela koisi oula solo, taile tumrar dushmonor loge ami
dushmoni kormu, zera tumrar birudde lagbo, ami tarar birudde lagmu.
23 Amuri, Hitti, Farizi, Kenani, Hibbi ar Zibuzi okolor desho amar firistae
tumrare nia haraiba. Ami tara hokoltire binash korilimu. 24 Tumra tarar
devtare fuza korio na, kezmoto korio na, ar hinor manshe zeta koroin
tumra ita korio na. Tumra tarar deb-debir murtin ar tarar fuzar mondop
okol bangia surmar korilio. 25 Tumra kali tumrar Alla Mabud, mani amar
ebadot korio. Teu tumrar rizekor maze rohomot dimu, ar tumrar hokkol
bemar-azar dur kormu. 26 Tumrar deshor kunu betir fetor hurutta nosto
oito nae, keu atkura roito nae. Ami tumrare furafur haeati forzonto
basaia rakmu. 27 Tumra zoto zatir kasat zaibae, tarar dilor maze ag taki
amar dor-kof foeda kormu, tarare bedisha banailimu. Tumrar hokkol
dushmon koredi bagiba. 28 Hibbi, Kenani ar Hitti okolre tumrar shamna
taki kedaibar lagi, ami tumrar age kori bingulor fal fataimu. 29 Oile ami
tara hokkolre ekoi bosoror bitre kedaitam nae, arnae asta desh fotit roia
zongli zanuare boriziba, bade itae tumrare sataiba. 30 Ami aste aste tarare
kedaimu, ar tumrar manush baria asta desh abad korbae. 31 Ami Nil
doria taki Filistini deshor shagor forzonto, ar douknor morubumi taki
Furat gang forzonto tumrar deshor shimana garmu. I desho zera boshot
korer tarare tumrar ato shofimu, ar tumra tarare i desh taki kedai dibae.
32 Tarar loge ba tarar devta okolor loge tumra kunu chukti korio na.
33 Tumrar deshor bitre tarare roibar dio na. Arnae tara tumrare amar
ges taki horaia gunar fote tania nibogi. Tumra zudi tarar deb-debir fuza
koro, taile nichchit tumrao tarar fando hamaibae.”

24

Allar loge milonor usilla faka-fukto

1Mabude Musare koila, “Tumi ar Harun, Harunor fuain Nadab ar Abihu,
ar Boni Israilor shottoir zon murobbi neta amar gese utia ao. Aibar bala
tumra duroi taki amare shoizda korio. 2 Oile kali tumi ekla amar kasat
ufre aibae, ar keu nae. Erar loge ar kunu Boni Israil zanu na ute.”

3 Musae manshor gese aia Mabudor hokkol kalam ar ain-kanun hunaila,
ita hunia hokol manshe ekloge koila, “Mabude zotota bataisoin ita
hokkolta amra manmu.” 4 Mabudor batail hokol kalam Musae lekia toila.
Bador din fozore utia faror lamat ekan kurbani kana banaila, ar Boni
Israilor baro gustire iad rakar lagi barogu kuta banaila. 5> Bade tain Boni
Israilor zuan okolre fataila ar tara Mabudor name bout Zalail Kurbani
dila, ar bout bisal zobo koria Salamoti Kurbanio dila. 6 Musae kurbanir
lour ordek nia koeta batit toila, ar baki ordek nia kurbani kanar ufre sitai
dila. 7Bade tain Allar loge milonor usillar niom-kanun leka kitabkan tilaot
kori manshore hunaila. Ita hunia manshe zuaf dila, “Amra Mabudor hokol
hukum hunmu, tain zotota koisoin hokolta manmu.” 8 Okan hunia Musae
lou loia manshor ufre sitaia koila, “I lou oilo Allai milonor hou usillar lou,
ze usilla Mabude tan hokol shorto mafik tumrar loge boail korsoin.”

9 Teu Musa, Harun, Nadab, Abihu ar Boni Israilor shottoir zon murobbi
neta faror ufre utla. 10 Tara nizor souke Boni Israilor Alla Pakor didar
dekla. Tara dekla, Allar fao mubarokor tole ase, soksoka lil moni fattoror
toiari sator lakan, asmanor nomunae saf. 11 Boni Israilor murobbi okole
Allare dekleo tain erare marar lagi at tulla na. Tara tan didar faila ar
kaoa-daoa korla.

Hozrot Musa ekla Allar dorbaro roila

12 Bade Mabude Musare koila, “Tumi ou faror ufre amar kandat ao, aia
koe din ro. Manshore talim dibar lagi amar ze hukum-ahkam fattoror ufre
leksi, ota ami tumare dimu.” 13 Teu Musae tan kadim Iusare loge loia faro
utla, ar Musa Allar faro gela. 14 Tain murobbi okolre koia gela, “Amra firot
aibar ag forzonto afnara amrar lagi ono bar saiba. Harun ar Hur afnarar
kasat asoin, kunu kaijja-fosad lagle erar gese zaiba.” 15 Musa faro utteu
asta far megor sakae guri gelo, 16 ar Tur faror ufre Mabudor nuror tozolli
zair oilo. Soe din asta far megor sakae gura roilo. Shat nombor din ou
megor saka taki Mabude Musare dakila. 17 Boni Israile Mabudor nuror
tozolli dekla, tara dekla faror ufre agunir lakan zoler. 18 Far baia uti-uti
Mt.llsa hou megor bitre hamai gela. Tain sallish din, sallish rait hou faro
roila.

Allar fobitro gor bananir hukum (25:1-31:18)
25

Goror mal-samana zuganir hukum
1 Mabude Musare koila, 2 “Tumi Boni Israilre ko, tara amar gese dan-
koerat loia azir ouk. Tarar nizor kushie zeta dan korba, ota tumi shomzia
rakio. 3 Tarar ges taki ou lakan mal shomzio;

shuna, rufa, fitol;

4 Lil, baingoni, lal rongor suta;

dami lilen kafor ar sagolor ruma;

5 Lal rong lagail merar samra, fur samra;

babla lakri;

6 Lem zalanir lagi zoetunor tel;

kelafoti bokshibar telor moshla ar agor-kushboe bananir moshla;

7Imamor lebasor efron ar bukor uforor tolit laganir akik moni ar baki
hokol zator dami fattor.

8 “Amar roar lagi tumi Boni Israil okolredi fak-fobitro ekan zaga toiar
koraibae. Teu ami tarar loge boshot kormu. % Amar roar gor ar mal-

samanar befare ami tumare zela nomuna dekaimu, ekkere ou lakan kori
hokolta tiar koraio.

Shahadot shonduk bananir niom

10 “Tara babla lakri dia egu shonduk banaiba. Ita lambae arai at, der at
fash ar der at usa. 11 Er bare-bitre kati shunadi lefia dio, ar sairo kinarao
shunar noksha lagaio. 12 Hunaror aguindi furia sairta shunar kora er
sairo kunat lagaio, o galat duita ar ho galat duita lagaio. 13 Babla lakridi
dugu benda banaia shunadi lefia dite oibo. 14 Shondukre boia near lagi
duio galar korar mazedi, ou duio benda harani lagbho. 15 Benda duiota
shondukor korar bitre harail roibo, iguin kulio na. 16 Ami amar hukum-
%hkam leka ze fobitro shahadot fattor tumare dimu, tumi ita ou shondukor

itre toio.

17 “Kati shunadi shondukor ekan sani banaio, okanor ufre gunar kofora
adae kora oibo. I sani lambae arai at ar fashe der at oibo. 1819 Tumi
hou sanir kinarao shuna fitaia dugu karubi banaio. Ou karubi dekte
Duldul gurar lakan dakna-ala. Banaia shondukor dui galat lagaio, o galat
ekta, ar ho galat ekta. Duio karubi sanir loge ou lakan kori shunadi

banani lagho, zeta astata kali ek siz oe. 20 Er dakna duiokan ufredi melail
roibo, ar er saear tole takbo shondukor sani. Duio karubi mukamuki uba
takbo, ar tarar souk roibo sanir bae. 211 sanire shondukor ufre lagaio, ar
amar hukum-ahkam leka ze shahadot fattor tumare dimu, ou fattor tumi
shondukor bitre toio. 221 shahadot shondukor sanir ufre duio karubir
mazkano, ami tumare didar dimu. Ou didaror shomoe Boni Israilor lagi
amar hokol ain-kanun zanaimu.

Fobitro ruti toibar tebul banaio

23 “Babla lakri dia dui at lamba, ek at fash ar der at usa kori ekan
tebul banaio. 24 Okanre kati shunadi lefia sairo kinarao noksha lagaio.
25 Tebulor sairo kinarao sair angul usa kori ek haz dibae, hazor maze
shunadi noksha korbae. 26 Tebulor sairo kunat sairo faear ufre shunar
sairta kora lagaibae. 271 sairo korain tebulor kunar hou usa hazor tole
lagaio, zate tebul boia neoar bala korar bitre benda harail zae. 28 Benda
duiota babla lakridi banaia shunadi lefibae, ou bendadi tebul boia nibae.
29 Tebulor uforor tal-bashon, Allar name Shorbot-Fanir Kurbanir zog ar
mog, hokolta kati shunadi banani lagbo. 30 Ou tebulor ufre amar samne
hamesha fobitro ruti toibae, i ruti zanu shob shomoe toa oe.”

Fobitro seragdani bananir niom

31 Mabude Musare koila, “Tumi kati shunadi ekan seragdani banaibae,
seragdanir tola ar uforor dandi kati shuna fitaia goraibae. Er dandi,
fulor lakan fiala, kuri ar fafri okol seragdanir loge ekano lagail roibo.
32 Seragdanir dandir dui galat tinta kori mut soeta dal takbo. 33 Fortek
dalor maze zobafulor lakan tingu kori fiala takbo. Seragdanir soeo
dalo eklakan kam kora oibo. 34 Seragdanir mul dandir mazeo zobafulor
lakan sairta fiala takbo. 35 Ou mul dandi taki baroil soeta dalor maze,
foela duio dalor zurat egu kuri, dusra duio dalor zurat arok kuri, ar
heshor duio dalor zurato kuri dio. 36 Kuri ar dal hokolta seragdani taki
baroibo, hokolta milia ek chiz oibo. Astatau kati shuna fitaia banani lagbo.
37Erbade shatta lem banaia ou seragdanir ufre ou lakan kori lagani lagbo,
zate lem zalanir bade seragdanir samna for oe. 38 Lemor fita saf korar
simta ar zalail fitar sali toar lagi koegu bati, kati shunadi banani lagbo.
39 Seragdanir hokolta bananir lagi ek mon kati shuna lagbo.

40 “Huno, ou faror ufre tumare zela noksha dekail oilo, ekkere ou lakan
kori hokolta banaio.”

26

Allar gor bananir terfal

1 Mabude Musare koila, “Tumi dosh tukra fesail sutardami lilen kafordi
amar goror bitoror forda banaio. Ar lil, baingoni, lal sutadi bala ustadredi
ermaze karubi okolor sobi bain koraio. 2 Hokol tukrain ek mafor oibo,
lambae ataish at ar fashe sair at. 31 tukraintor faskan faskan kori ekano
zura dia, dukan boro terfal banaite oibo. 4 Boro terfalor foela tukrar
fashor ek kinarao lil sutadi hukor fur banaite oibo. Dusra tukrato oula
korte oibo. 3 Foela terfalor kinarao fonchashgu hukor fur ar dusra terfalo
oula fonchashgu fur dite oibo. Duio boro terfalor hukor fur egu aregur
ultamuka takbo. 6 Bade shunadi fonchashgu huk banaia hou furor mazedi
haraia, boro duio terfalre atkai dio. Teu i duio tukradi ekan gor tiar oibo.

7 “Amar goror ufor gurar lagi sagolor ruma dia terfalor lakan egarokan
tukra banani lagbo. 8 Hokol tukrain ek mafor oibo, tish at lamba ar sair
at fash. 9 On taki fas tukra ekloge zura dia boro ek terfal banaite oibo. Ar
baki soe tukra zura dia, boro arok terfal banaia harle, ou dusra terfalor
ze tukra baroti roibo, okanre tambur samnor bae dui bainj kori dite oibo.
10 Foela boro terfalor fashor ek kinarao fonchashgu hukor fur banaite oibo,
ar dusra terfalo-o oula oibo. 11 Bade fitol dia fonchashgu huk banaia hou
hukor furor maze haraia, ou boro duio terfal ekano zura dite oibo. Teu
i duio terfal milia ekan sani oibo. 12 Sagolor rumar boro terfalor ze ada
tukra baroti oibo, ikan koredi lotkail roibo. 131 terfalkan tolor kafor taki
ek at boro oae ikan duio galabae lotkail roia hara gorre gurilibo. 14 Er
ufor gurar lagi lal rong kora merar samradi arokan terfal banaia guri dite
oibo. Bade er ufre fu’r samradi sani toiar kori guri dite oibo.”

Allar goror freim bananir lakri-tokta

15 Mabude Musare koila, “Amar goror lagi babla lakridi koekan freim
banani lagbo. 16 Fortek freim banaibae dosh at lamba ar der at far. 17 Ou
freimo dugu kori faea takbo. Hokol freim eklakan banaite oibo. 18 Dokkin
galar lagi bishkan freim banani lagho. 191 freimor faear tole deoar lagi
sallishgu rufar bura banani lagbo, fortek freimor dui faear lagi dugu bura
lagbo. 20 Amar goror uttor galar lagiao bishkan freim lagbo, 21 ar fortek
freimor faear lagi dugu kori sallishgu rufar bura banani lagbo. 22 Foismor
galar lagi, mani kor galar lagi soekan freim, 23 ar koror duio kunar lagi
aro dukan freim lagho. 241 dui freimre dui kunar duio freimor loge tole-
ufre ekano zura dite oibo. Fortek kunar dui freim daror freimor loge batti
maria ekloge zura dite oibo. Duio kuna eklakan oibo. 25 Teu koredi atkan
1fre%am oibo, ar fortek freimor tole deoar lagi dugu kori shulogu rufar bura

agbo.

26 “Tumi freimre zura dibar lagi babla lakridi koegu lamba batti banaio.
27 Er maze fasgu batti goror ek galar lagi, ar baki fasgu arok galar lagi, ar
fasgu lagbo kor gala, mani fosim galar freimor lagi. 28 Freimor mazkano
lagail ou battidi hokol freimor ek mata taki arok mata forzonto atkaibae.
29 Freimkanain shunadi lefte oibo, ar batti haranir lagi shunar kora banaia
freimo lagaite oibo. I batti okolo shunadi lefte oibo. 30 Amar goror ze
noksha tumare ou Tur faror ufre dekailam, tumi ekkere ou lakan kori ita
toiar koraio.”

Allar goror lagi forda

31 Mabude Musare koila, “Tumi lil, lal, baingoni suta ar fesail dami lilen
kafordi ekan forda banaio. Bala kunu ustadredi er ufre karubi okolor
sobi bain koraio. 321 fordakan babla lakridi sairta kutir loge lagaia shunar
koradilotkai dibae, kutir matat shunar kora lagaibae. Ar kutiguin shunadi
lefaibae, kutir tolat rufar bura lagaibae. 33 Fordar uforor lilen kaforo lagail
hukor loge fordakan lotkail roibo. I fordar kore shahadot shonduk toibae.
Fordadi amar goror herem shorif, mani kas fak zaga ar fak zagar mazkano
bera dio. 34 Ou herem shorifor bitre shahadot shondukor ufre er sani
lagaio. 351 fordar bare fak za%ar uttor galat fobitro ruti toibar tebulkan
toio, ar er ultamuka dokkin galat toio seragdani.

36 “Amar goror duaror lagi ekan forda banaio, ikan dami lilen kafordi
banaia hari, 1il, baingoni, lal rongor sutadi noksha korio. 371 fordar lagi

shunar kora ar babla lakrir fasta kuti banaio. Kutiguin shunadi lefaio,
kutir tolat fitolor fasgu bura lagaio.”

27

Zalail Kurbani kana banaio

1 Mabude Musare koila, “Tumi babla lakridi fas at lamba, fas at fash
ar tin at ubi dia sairkuni kori ekan kurbani kana toiar koraio. 2 Er sairo
kunar ufre lakridi sairta hing dio. Ou hing kunar lakri kudia banani lagbo,
i astakan ek siz oibo. Bade fura kurbani kana fitoldi lefaio. 3 Kurbani
kanar sali tular boro samos ar gamla, lou toar bati, gust tular simta, angra
toar fatil, hokolta fitoldi banaio. 4 Fitoldi ekan zali banaibae. Er sair kunat
sairta fitolor kora lagaio. 5 Kurbani kanar tola taki uforor mazamazi zagar
tariar tole ou zali boaio. 6 Kurbani kana boia nibar lagi babla lakridi dugu
benda banaio, banaia duiogu fitoldi lefio. 7I bendain korar bitredi harani
lagbo. Teu kurbani kana boia neoar bala duio bendain kurbani kanar dui
galabae takbo. 8 Kurbani kana toktadi banaia er bitre pak rakio. Ami ou
faror ufre tumare zela noksha dekailam, ekkere olakan kori banani loaio.

Allar goror utanor nomuna

9 “Amar goror sairobae utan takbo. Er dokkin galabae ek-sho at rakio,
i muka dibae dami lilen kaforor forda. 101 forda tananir lagi bishgu kuti
dibae. Kutir tolat dibae ekta kori fitolor bura, forda tananir lagi rufar kora
ar bandibar tar lagaibae. 11 Uttor galabae ek-sho at utan rakbae. Hono-o
forda dio, bishgu kuti, bishgu fitolor bura, kutir loge lagaio rufar kora ar
tar. 12 Foisme fonchash at utan rakio, hono-o koekan forda, doshgu kuti,
fortek kutir tolat ekta kori bura dio. 13 Fubedio fonchash at utan rakio;
14 Geitor ek galat fonro at lamba forda, tinta kuti ar tinta bura lagaibae,
15 ola dusra galato fonro at forda, tinta kuti ar tinta bura dio. 16 Utanor
geitor lagi sairta kuti, sairta bura ar bish at lamba ekan forda. Fordakan
dami lilen kafordi banaia lil, baingoni, lal sutadi noksha koraio. 17 Utanor
sairo galar hokkol kutire bandibar tar ar kora oibo rufar, er tole fitolor
bura takbo. 18 Utankan lambae ek-sho at ar fashe fonchash at oibo. Er
sairobae fas at ubi forda dio, forda oibo dami lilen kaforor, ar kutintor
tole dio fitolor bura. 19 Amar goror kamor hokol siz fitoldi banaibae, mul
tambu ar utanor berar tanar rosir tolor fereg okol fitolor oibo.

20 “Tumi Boni Israil okolre hukum dio, tara zoetun sesia tel banaia
tumar gese anto, zate lem hamesha zalail roe. 21 Milon-tambur shahadot
shondukor samne ze fordakan takbo, ou fordar bare Harun ar tar fuainte
hainja taki fozor forzonto, Mabudor samne lemguin deka-huna korba.
Amar ou hukum zanu Boni Israile oarishor for oarish dori hor-hamesha
amol kore.”

28

Imam okolor lebas
1 Mabude Musare koila, “O Musa, Boni Israilor maze imamoti korar lagi
tumar bai Harun, tar fua Nadab, Abihu, Ali-Azor ar Isamarre tumar samne
anao.
2 “Tumar bai Harunor ijjot ar shundor baranir lagi fobitro lebas toiar
korao. 3 Ami fak ruhu dia zeta ustad okolre karigori kamor akol-hekmot
disi, tumi hou karigor okolre hukum deo, tara Harunor lagi oula fobitro

lebas banaukka, ze lebas kali amar imamotir kamo lage. 41 lebasor maze
bukor uforor toli, efron, alkella, chegor kaforor fainjabi, faugri ar komoro
bandar kafor banaio. Tumar bai Harun ar tar fuainte zate amar imamoti
kam korta faroin, erlagi tarar fak-fobitro lebas banaio. 5 Lebas banaite
tara lil, baingoni, lal suta, ar dami lilen kafor, erloge shunao lagaiba.

Fordan imamor efron bananir niom

6 “Fordan imamor efron banaibae lil, baingoni, lal suta, dami lilen kafor,
ar shunadi. Ita bala kunu ustadredi banaio. 7 Efronor kandor dui gala zura
dibar lagi dukan fotti banaia, efronor uforor kunat lagaio. 8 Efronor loge
zura lagail fetor uforor beltkano efronor lakan lil, baingoni, lal suta, dami
lilen kafor, ar shunadi banaio.

9 “Tumi duita akik fattor ania er ufre Israil, mani Iakubor fuaintor nam
kudaia lekaio. 10 Foela fattoror ufre, tarar zonmor hishabe boro taki huru
muka soe zonor nam, ar dusra fattoror ufreo baki soe zonor nam kudaia
lekaio. 11 Hunar okole dami fattoror ufre kudia zela shil banain, ekkere
ou lakan kori dugu fattoror ufre Israilor fuaintor nam kudaio. 12 Fattor
duiogu shunar zazoiror maze lagaia efronor kandor fottir loge lagaio.
Israilor fuaintor bae Mabudor nozor rakar lagi, i fattor Harune Mabudor
samne tar kandor maze lagaibo. 13-14 Duio zazoiror loge shunadi banail
guksa chein lagaio. Ou duio chein kati shunadi rosir nomunae fesaia

anaio.

Bukor uforor toli bananir niom

15 “Amar rae-foesala zanar lagi bukur uforor toli banaio. Bala ustad
kunu dorziredi banaio. Efronor kamor lakan itao lil, baingoni, lal suta,
dami lilen kafor, ar shunadi banaio. 16 Ita oibo lambae ada at, fashe ada
at, sairkuna-ala dui bainj kora ekan kafor. 17 Er ufre hair doraia sair
hair fattor lagaibae. Foela harit iakut, fit, ar fanna moni. 18 Dusra harit
lal-moni, lil-moni ar hira; 19 Tin nombor harit firuz, gumed ar foddorag
moni. 20 Sair nombor hairo fukraz, boidurjo ar shuruz moni. I fattor okol
shunar zazoirdi lagaio. 21 Israilor baro fuar lagi barota fattor lagbo. Ita
eko fattoro ek ek fuar nam kudia lekaio, zela kudia shil banail oe.

22 “Bukor uforor tolir lagi kati shunadi rosir lakan fesaia duksa chein
banaio. 23 Shunar duita kora banaia bukor ou tolir uforor kunat lagaio.
24 Ar chein duiogesa duio korar loge atkaio. 25 Duio kandor efronor
samnor fitat shunar zazoiror loge cheinor ek mata bandio. 26 Aro duita
shunar kora banaia bukor uforor tolir dui kunat lagaio. I duiota efronor
loge bukor tolir tole roibo. 27 Bade aro duita shunar kora banaia, efronor
kandor fottir shoi toledi, fetor uforor beltor uforor silair kasat lagaio.
28 Bade bukor uforor tolir tolor korar loge fetor uforor noksha kora beltor
kora lil sutadi bandio. Teu ou toli efronor ufre taki horto nae.

29 “Fak zagat hamaibar bala Harune amar rae-foesala hunar lagi, bukor
uforor tolir ufre leka Israilor baro fuar nam lagaite oibo, i tolitae tarare
hor-hamesha Mabudor samne rakbo. 39 Amar rae-foesalar ou tolir bitre
Urim ar Tummim rakio. Harun zebla Mabudor samne azir oibo, ou
shomoe ita tar bukor ufre roibo. Harune Boni Israilor lagi amar rae-
foesala zanar upae hishabe hor-hamesha tar bukor ufre Mabudor deoa
ou siz rakbo.”

Imam sabor aro lebas

31 Mabude Musare koila, “Efronor tole lamba ze alkella roibo, ikta
furatau lil rongor sutadi banaio. 32 Mata haraibar lagi er mazkano pak
rakio. I pak zaga zate na sire, erlagi er sairo gala dor kori bain korte oibo.
33 Lil, baingoni, lal rongor sutadi anuar folor lakan banaia, ou alkellar
tolor murir sairobae lagaio. Ar itar maze maze dio shunar gungur. 341
murit dibae egu kori anuar ar egu gungur. 35 Imamoti korar bala Harune
ilebas findibo. He zebla fak zagat Mabudor samne azir oibo, ar hon taki
bare baroibo, ou shomoe ou gungur okolor aoaz huna zaibo, teu he morto
nae.

36 “Kati shunadi ekan fat banaia er ufre shilor lakan kudia ou aeat lekaio,
‘Mabudor name fak-fobitro.” 37 I fatkan faugrir samnor galat lagaia lil
sutadi bandio. 38 Ita Harunor kofalor ufre roibo. Zoto fak-fobitro mal Boni
Israile dan-koerat loia aiba, itar hokol nomunar dush-tirutir bar Harune
boibo. Mabude zate tarare kobul koroin, erlagi Harune kofalor ufre i
shunar fatkan hamesha lagaia rakbo. 39 Imamor fainjabi ar faugri toiar
koraio chegor dami lilen kafordi. Komoro bandar kaforkan sui-sutadi
noksha kori banaio.

40 “Harunor fuaintor ijjot ar shundoror lagi fainjabi, toki ar komoro
bandar kafor toiar koraio. 4! Tumi tumar bai Harun ar tar fuaintore i
kafor findaio. Tarar matat fobitro tel dalia kelafoti dia imamoti kamo
lagaio. Tumi tarare fak-fobitro korio, zate tara amar imam oita faroin.
42 Komor taki urat forzonto shorom gurar lagi lilen kafordi haf-pent
banaio. 43 Harun ar tar fuain zebla milon-tambut hamaiba, ba kurbani
kanar gese fak zagat hamaia imamotir kamo lagha, ou shomoe tara ou
haf-pent finba. Teu tara ni-oforadi roiba, morta nae. Harun ar tar oarishor
silsilar lagi i ain hor-hamesha salu roibo.”

29

Imam hishabe boail korar niom

1 Mabude Musare koila, “Tumi imam okolre ou lakan fak-saf korio,
zate imam bonia tara amar ebadot kam salaita faroin. Tumi nikut egu
bisal ar dugu mera anaio. 2 Erloge nirek moedadi ruti, teldi baza fita, ar
tel makail safati banaio. Ita kuntatu kamir mishaio na. 3 Ota banaia ek
tukrit loio, erloge hou bisal ar duio mera loia amar samne aio. 4 Bade
Harun ar tar fuaintore amar goror duaror kasat ania, fanidi naoai dio.
5 Ar hou fobitro lebas okol ania Harunre findaio. Fainjabi, alkella, efron
ar bukor uforor toli hokolta findaio. Efronor loge ustadi ator banail hou
fetor uforor beltkano bandia dio. ¢ Tar matat faugri findaio ar shunar
fatdi banail fobitro tazkano lagaio. 7 Bade kelafotir tel tar matat dalia tare
kelafoti dio. 8 Tar fuaintoreo ania fainjabi findaio. 9 Harun ar tar fuaintore
komoror kafor bandia dio. Fuaintor matat dio toki. Ou lakan Harun ar tar
fuaintore imamor fodo boail korio, zate sirokalin niom hishabe imamotir
fod kali tarar bongshot take.

10 “Bade hou bisalre tumi milon-tambur samne anio, Harun ar tar
fuainte ogur kolla ataia diba. 11 Atanir bade ou bisalre milon-tambur
duaror kasat nia Mabudor samne zobo korio. 12 Zobo koria harle tura
lou tumar angulit lagaia kurbani kanar hingor maze lagaio, ar baki lou
kurbani kanar tole dali dio. 13 Bisalor fetor bitoror atboror sorbi, koiljar
uforor sorbi, duio kidni ar er sorbi, kurbani kanar ufre nia zalailio. 14 Er
gust, kal, atbor gufor shudda Boni Israilor kempor bare nia zalailio. Ita
oilo guna mafir kurbani.

15 “Bade hou duio mera taki egu mera anio, anle Harune ar tar fuainte
ogur kolla ataia diba. 16 Ar ou merare zobo koria er lou nia kurbani
kanar sairo galat sitai dio. 17 Merare katia tukraia tar teng ar fetor bitoror
hokolta doia, kolla ar baki tukraintor loge toio. 18 Heshe i astagu kurbani
kanar ufre nia zalailio. Ita oilo Mabudor name Zalail Kurbani, Mabudor
niote agunit deoa kushboeala sodga.

19 “Bade dusra merareo ania Harune ar tar fuainte kolla atai diba.
20 Atanir bade ogure zobo koria er tura lou nia Harun ar tar fuaintor
dain kanor lotit, dain ator ar dain faor buri angulor maze lagaio. Ar
baki lou nia kurbani kanar sairo galabae sitai dio. 21 Bade kelafotir tel
ar kurbani kana taki tura lou loia, Harun ar tar fuaintor gotoro ar lebasor
ufre sitai dio. Teu lebas shudda Harun ar tar fuain fak-saf oiba. 22 Tumi ou
merar sorbi, sorbiala lengur, fetor bitoror hokoltar uforor sorbi, koiljar
uforor sorbi, duio kidni, er sorbi, ar dainor ran nio, ita oilo imamoti kamo
boailor lagi bokshia dibar mera. 23 Bade Mabudor nozoro toa kamir sara
rutir tukri taki ekan ruti, teldi baza ekan fita ar tel makail safati ekan
loio. 24 Loia ita hokolta Harun ar tar fuaintor ato dia, Mabudor samne
rakar niote usa kori doria Dulona Kurbani hishabe dulaibae. 25 Ar ota
tarar at taki nia, Mabudor samne kurbani kanar ufre, hou Zalail Kurbanir
ufre zalailibae. Ita oilo Mabudor name agunit deoa sodga. Ou kushboeala
kurbanie Mabud kushi oin.”

26 Mabude Musare koila, “Tumi Harunre imamotir kamo boail korar
lagi, kelafoti bokshibar merar sinar tukra loia, Mabudor samne Dulona
Kurbani hishabe usa kori dulaibae. Ita oilo tumar bat. 27 Harun ar tar
fuaintore imamotir kamo boailor lagi Dulona Kurbanir merar sina ar ran
hokolta tumi fak-fobitro korio. 28 Ou lakan Boni Israilor deoa ou kurbanir
tukrain hor-hamesha Harun ar tar fuainte faiba. Ita oibo Mabudor name
Boni Israilor deoa Salamoti Kurbanir ekta ongsho.

29 “Harunor bebohar kora fobitro lebas okol tar oarish okole faiba. Ou
lebas findia tara kelafoti faiba ar imamotir kamo boail oiba. 30 Harunor
bade tar ze fua imam oia milon-tambur fak zagat kam korbo, he shatdin
forzonto i lebas tar gotro rakbo.

31 “Kelafoti bokshibar merar ou gustkanain nia kunu fobitro zagat
randibae. 32 Harun ar tar fuainte milon-tambur duaror kasat boia, tukrit
toa hou rutir loge ou gust kaiba. 33 Imamor kamo boail korar lagi, tarare
fak-saf korar lagi, kanir zeta siz okol gunar mafir lagi kurbani deoa oibo,
ita kali Harun ar tar fuainte kaiba. Ar keu ita kaito farto nae, karon ita
oilo fak-fobitro kana. 34 Ou boail korar kurbanir merar kunu gust ba ruti
zudi bian forzonto roizae, te ita zalailite oibo, keu kaito farto nae, ita to
fak-fobitro.

35 “Harun ar tar fuaintor lagi, ami tumare zotota korar hukum disi, tumi
oula korio. Boail korar ou kam tumi shatdin bora korio. 36 Guna mafir
kofora hishabe tumi fortek din egu kori bisal kurbani dibae. Ar kurbani
kanare fak-fobitro korar lagio ou lakan kurbani dio, ar fak-saf oar lagi
fobitro tel dalio. 37 Kurbani kanare fak-fobitro korar lagi shatdin bora
kurbani dia, guna mafir kofora adae koria fak-fobitro korio. Teu i kurbani
kana ek moha-fobitro zaga oibo. Zekunu zinish i kurbani kanat suaile, ita
fak-fobitro oizibo.

Fortek dinor kurbanir niom
38 “Er bad taki fortek din i kurbani kanar ufre, ek boros boeoshor dugu
merar baichcha kurbani dibae, 39 egu biane ar egu hainja bala. 40 Foela

merar baichchar loge ek sher nirek moeda ar ek sher zoetunor fisha tel
mishaite oibo. Ar Shorbot-Fanir Kurbanir lagi anguror ek sher shorboto

Allar name dibae. 41 Hainja bala ze mera kurbani dibae, erlogeo biankur
lakan Foshol Kurbani ar Shorbot-Fani Kurbanir hokolta dite oibo. Ita oilo
Mabudor niote agunit deoa kushboeala kurbani.

42 “Oarishor for oarish dori milon-tambur duaror gese, mani amar
samne fortek din i Zalail Kurbani dite oibo. Hono ami tumrare didar dimu,
tumar loge batchit kormu. 43 Boni Israilor gese ami hono didar dimu, ar
amar kudrote ou zaga fak-fobitro oibo. 44 Ami milon-tambu ar kurbani
kana fobitro kormu. Amar imamotir lagi Harun ar tar fuaintoreo ami
fobitro kormu. 45 Ami Boni Israilor Mabud oia tarar maze boshot kormu.
46 Teu tara zanba, ami Allau tarar Mabud. Ami tarar loge boshot korar
lagiu to tarare Mishor desh taki bar koria anchi. Ami Allau tarar Mabud.”

30

Agor-kushboe zalani kana

1 Mabude Musare koila, “Agor-kushboe zalaibar lagi tumi babla lakridi
ekan zalani kana banaio. 2 Igu oibo sairkuna-ala, ek at lamba, ek at fash,
dui at ubi. Astakanu hing shudda ekano lagail roibo. 3 Er uforor sani, sanir
sairo kinara ar hing, hokolta kati shunadi lefibae. Sairo kinarao shunar
noksha koraibae. 4 Er dui kinarar nokshar tole dugu kori shunarkora
lagaio. I korar bitre benda haraia ogu boia neoa oibo. 51 bendaguin
babla lakridi banaia shunadi lefaio. ¢ Shahadot shondukor sanir kasat
ze fordakan ase, ou zalani kana er samne rakio. Ou zagat ami tumare
didar dimu.

7 “Fortek din biane lemguin zuit-zait korar bala, Harune zalani kanar
ufre kushboeala agor zalaibo. 8 Hainja bala lem zalanir shomoe, he hirbar
agor-kushboe zalaibo. Tumrar oarishor for oarish dori Mabudor samne
hor-hamesha ou agor-kushboe zolbo. 91 agor-kushboe zalani kanar ufre
dusra kunu zator kushboe zalaio na. Kunu Zalail Kurbani, Foshol Kurbani,
ba dalibar zuka fani zatio kunta kurbani korio na. 10 Gunar mafir kofora
hishabe, Harune bosoro ekbar guna mafir kurbanir lou, zalani kanar
hingor ufre lagaite oibo. Teu ikan Mabudor name moha-fobitro oibo.
Oarishor for oarish dori fordan imame bosoro ekbar ou lakan korte oibo.”

Zanor bodola rufa

11 Bade Mabude Musare koila, 12 “Tumi zebla Boni Israilor manshor
foriman gonibae, ou shomoe tara hokoleu zarzir zanor bodola rufa dite
oibo, zate i gonar lagi tarar ufre kunu gozob na ae. 13 Tarare gonar bala
oula bodola loio, gona oise dolo zera hamaiba, era ebadot kanar mafe ada
tola rufa diba. I rufa oibo Mabudor. 14 Bish boros ba er beshi boeoshor
zekunu zon gona shesh oa dolo hamaile, en zanor bodola Mabudre ou
rufa diba. 15 Zanor bodola deoar shomoe doni okole ou ada tular beshi
dita farta nae, ar goribeo kom dile oito nae. 16 Tumi Boni Israilor ges taki
zanor bodola ou rufa nia, amar goror kamo lagaio. Tumrar zanor bodola
i rufae, Boni Israil okolre Mabudor dorbaro iad korai dibo.”

Ozur fanir gamla banaio
17 Mabude Musare koila, 18 “Ozu korar lagi tumi fitolor ekta gamla,
ar gamla toar lagi fitolor ekan soki-kat banaio. Milon-tambu ar kurbani
kanar mazkano fani boria ogu toio. 191 fanidi Harun ar tar fuainte ozu

korba. 20 Tara zate na moroin, erlagi fortekbar milon-tambut hamaibar
bala ou fanidi ozu korte oibo. Imam hishabe Mabudor name agunit
deoa zekunu kurbani adae korar shomoeo ozu korte oibo. 21 Tara zane
basia roar lagi ou ozu korba. I hukum tarar lagi hor-hamesha salu roibo,
oarishor for oarish dori boail roibo.”

Kelafoti bokshibar tel

22 Mabude Musare koila, 23 “Tumar nizor gese kushboedar bala bala
moshla okol dola koro. Tumi fas-sho tola mura-ator, arai-sho tola
kushboeala dailchini, ar arai-sho tola bos, 24 shadaron dailchini fas-sho
tola, ar zoetunor tel sair sher dola korio. I maf oilo ebadot kanar mafe.
25 Ou moshla okol dia agor-kushboe moshla bananir karigoror niome
tumi kelafoti bokshibar tel banaio, i tel to fobitro. 26 Ou tel dia tumi
milon-tambu, shahadot shonduk, 27 tebul, tebulor uforor hokol samana,
seragdanir hokolta, ar agor-kushboe zalanir tebul, 28 kurbani kana ar er
mazor hokol samana, ozur gamla ar er tolor soki-kat hokoltare fusia fak-
fobitro korio. 29 Teu i hokolta moha-fobitro samana oibo. Ita samana keu
soile, heo moha-fobitro oizibo.

30 “Tumi Harunre ar tar fuainre amar imamotir kamor lagi kelafotir tel
dia fak-fobitro korio. 31 Ar Boni Israilre zanai dio, oarishor for oarish dori
itau oibo amar kelafoti bokshibar fobitro tel. 321 tel manshor gotoro deoa
zaito nae. I niome tara zate ar kunu tel na banae. I tel to fobitro. Tumra
itare fak-fobitro mono koria ijjot korte oibo. 33 Keu zudi i lakan tel toiar
kore, ba imam sab sara ar keu i tel gotoro make, te tare nizor zati taki
fusilibae.

Agor-kushboe bananir niom

34 Mabude Musare koila, “Tumi nizor gese kisu kushboeala moshla:
guggulu, noki, kunduru ar kati loban dola korio. Dola koria ota homan
homan kori mishaio. 35 Ar zera agor-kushboe banain, tararedi ou kam
koraio. Itar loge nun mishaio, ita oibo nirbezal kati fak-fobitro agor. 36 Ou
agoror tura gura nia milon-tambur shahadot shondukor samne toio. Hono
ami tumare didar dimu. Tumra i agorre moha-fobitro samana mono korio.
37 Ou moshla dia i niome keu zate tar nizor lagi kunu agor-kushboe na
banae. Ita to Mabudor name fak-fobitro chiz, ikan kial rakio. 38 Kusboedar
siz mono koria keu zudi ita toiar korilae, te tare i zati taki fusilibae.”

31

Allar fosond kora karigor

1 Mabude Musare koila, 2 “Huno, ami Ehuda gustir Huror nati, Urir fua
Batselolre fosond korsi. 3 Ami tare Allai ruh dia kamil korsi. Hokol
lakan karigori kamor akol-buddi, biddae ustadi kamor kemota disi.
4Erlagi he shuna, rufa, fitolor ufre shundor shundor noksha banaito farbo.
5 Dami dami fattor katia moni-mukta lagani, lakrir ufre nokshar kam ar
hokol zator ator kam korto farbo. 6 Tar zugali hishabe ami Dan gustir
Ohisamakor fua Aholiabre fosond korsi. Ze ustad okole i kam korta
farba, ami tarare kamor akol disi, zate tumare batail amar hukum mafik,
ita hokolta tara banaita faroin. 7 Tara banaiba, milon-tambu, shahadot
shonduk, er uforor sani, tambur hokol mal-samana, 8 tebul, tebulor logor
siz okol, kati shunar seragdani, seragdanir logor hokolta ar agor-kushboe
zalani kana, 9 kurbani kana ar er hokol mal-samana, handi-bashon, ozu
korar gamla ar er soki-kat, 10 imamoti kamor lagi Harunor imamotir lebas

ar tar fuaintor lebas, 11 kelafotir tel, fak zagar lagi kushboeala agor. Ami
tumare zela hukum disi, ekkere ou lakan tara banaiba.”

Zummabaror niom

12 Mabude Musare koila, 13 “Tumi nize Boni Israilre ko, tumra amar
deoa fortek Zummabar manio. I Zummabar oarishor for oarish dori tumra
ar amar maze ek nishana oibo, zate tumra buzbae, amiu Mabud, ar ami
tumrare amar fobitro bonda oar lagi alada korsi.

14 “Tumra Zummabar manio, ou dinre tumrar lagi fak din kora oise.
Keu zudi i din na mane, te tare marilite oibo. Ze manshe idin kunuzat kam
korbo, tare tar zatir maz taki fusilibae. 15 Tumra haftar soe din kam korio,
oile shat nombor din Mabudor name aramor din, Zummabar. Shukrobar
shuruz duba taki Shonibar shuruz dubar ag forzonto Zummabar. I din
ze manshe kam korbo, tare marilibae. 16 Boni Israil okole amar deoa
sirokalin niom hishabe, oarishor for oarish dori hor-hamesha i Zummabar
mante oibo. 171 Zummabar to Boni Israil ar amar maze hameshakur lagi
sirokalin ek nishana. Karon soe dine Mabude asman-zomin hokolta foeda
korla, oile shat nombor din kunu kam na koria ziraila.”

18 Mabude Tur faror ufre Hozrot Musar loge ou batchit shesh koria harle,
Musar ato dui tukra shahadot fattor dila. Ou fattoror maze Alla Pake tan
nizor ate tan hukum-ahkam leksoin. .

Allar birudde Boni Israilor naformani (32:1-34:35)

32

Shunar murtifuzar shaza

1 Musa nobi far taki lamia aite deri or dekia, manshe aia Harunor
sairobae dola oia koila, “Amrare fot sinia neoar lagi, afne amrare devta
banai deukka. Karon, ze Musae amrare Mishor taki bar kori anche, tar
kita gotse amra to zani na.” 2Ikan hunia Harune tarare koila, “Tumra
zarzir bou ar fua-furintor kano taki shunar goena kulia amar gese ano.”
3 Teu hokole tarar kanor goena kulia Harunor gese ania dilo. 4 Manshe
zeta shuna ania dila, Harune ota nia aguindi golaia, hunaror atiardi ek
basuror murti banaila. Ogu dekia Boni Israile koila, “Bai okol, ou einu
tumrar devta, zein tumrare Mishor desh taki bar kori anchoin.” 51 halot
dekia Harune hou basuror samne ek boli kana banaia zanai dila, “Samnor
kail Mabudor name kushi-bashi kora oibo.” ¢ Teu bador din kub sobre utia
manshe devtar samne aia mongol boli ar foshu zalaia boli dila. Bade tara
kaoa-daoa koria hari, hoi-hulla kori nas-gan, furti-amud korat lagla.

7 Ou Mabude Musare koila, “Tumi faror lamat zao. Tumar ou zeta
manshore Mishor desh taki bar kori ancho, ita to naforman bonigese.
8 Ami tarare zela solar hukum dislam, tara ita bad dia nizor lagi ek basuror
murti banaia, matit foria ogure fornam korer. Ogur name tara foshu boli
der ar kor, bai okol, ou einu tumrar devta, zein tumrare Mishor desh taki
bar kori anchoin.”

9 Mabude Musare koila, “Ami ita manshore sini, ita to gartera-ekguia
zat. 10 Okon tumi amare bada dio na, itar ufre amar gusa aguinor lakan
dau dau kori zoler, ami itare sarkar korilimu. Bade ami tumar maz taki
ek moha zati foeda kormu.”

11 Teu Musae tan Alla Mabudre minot-kajji koria koila, “O Mabud, tumi
tumar kudroti at dia tumar moha kudroti bole zetare Mishor taki bar kori
ancho, tarar ufre tumi kene oto gusa oilae? 12 Mishori okole kene ikan
matar shuzug faita, faria elakat ania tarare kotom koria, dunia taki tarar

nam mitailibar lagi tumi tarare Mishor taki bar koria ancho? Mabud go,
tumar i betaea gusakan tumi tamailao. Meherbani kori, tumar bonda
okolor ufre i gozobkan anio na. 13 Tumar afon gulam Ibrahim, Is’hak ar
Iakubor kota 1ad koro. Tumi nizor name kosom kaia tarare koislae, tarar
oarish okolre tumi asmanor terar lakan baraibae, ar tumar oada kora ou
asta deshor malikanao tarare dibae, ar tara hor-hameshakur lagi er dokol
faiba.” 14 Ikan hunia Mabudor meherbani oilo. Tain tan bonda okolor
ufre ze gozob dalita saisla, ita bad dilaila.

15 Erbade Musae Allar deoa duiokan shahadot fattor loia lamat aila. I
fattoror ulta-batiol duio galat leka asil. 16 I duio fattor oilo Alla Pakor
nizor ator kam, ar i fattoror ufre kudia lekakano tan nizor ator leka.
17 Musar kadim Iusae manshorita hoi-hulla hunia Musare koila, “Sab,
amrar kempor maze zuddor aoaz huna zar.” 18 Musae koila, “Ita to kunu
1zuddor ara-zitar aoaz nae. Ami zeta huniar, ita to ganor aoazor lakan
ager.”

19 Bade Musae kempor kasat aia manshor nasa-nasi ar basuror murti
dekla. Dekiau tain gusae aguin oia, ator fattor duiokan ita mari falai dila.
Teu fattor duiokan faror tole foria surmar oigelo. 20 Ar Musae tarar banail
basuror murti nia agunit falaia zalailila. Bade ogure fishia gura banaia
fanit mishaia, Boni Israil okolre kaoai dila.

21 Tain Harunre koila, “Ita manshe tumar kun keti korsil, tumi kene
tararedi shiriki kam korailae?” 22 Harune zuaf dila, “Malik, afne gusa
koroin na zanu, afne to zanoinu, ita manush kali karaf kamor ashik.
23 Tara aia amare koila, amrare fot sinia loia zaoar lagi devta banai
deukka, karon ze Musae amrare Mishor taki bar kori anchoin, en kita
oise, amra to zaniar na. 24 Ikan hunia ami tarare koilam, tumrar gese zeta
shuna-dana ase, ota kulia amar gese ano. Tara ania amar ato dila, ar ami
oknain ita mari agunit falailam, teu ou basur ogu baroia ailo.”

25 Musae dekla, i manushguin beforua oigesoin. Tain buzla, Harune
tarare beforua oar shuzug disoin. Erlagi dushmon okole ashibar shuzug
faisoin. 26 Ou Musae kempor geitor gese ubaia koila, “Tumra zoto zon
Mabudor fokke aso, hokol amar kasat ao.” Teu Lebi gustir hokol manush
tan gese ailo. 27 Aia harle Musae tarare koila, “Mabud, zein Boni Israilor
Alla, tain nize hukum korsoin, tumra hokole zarzir komoro toluar bando,
ar kempor bitre zare samne fao katol koro. Asta kempor bitre bai-bondu,
ari-fori zare fao maro.” 28 Teu Lebi gustir manshe Musar hukum mafik
kam korla. Hi din onuman tin azar manush mara gela. 2% Bade Musae
koila, “Tumra aiz Mabudor name zarzir fua ar bai-biradoror ufre at tulte
koredi geso na, Mabudor kamor lagi tumra alada oiso, erlagi Mabude
tumrare rohomot disoin.”

30 Bador din Musae manshore koila, “Tumra to bezuita guna korso. Te
ami okon hirbar Tur faro Mabudor dorbaro zairam, farle tumrar guna
mafir koforar kunu fot bar kormu.” 31 Musae Mabudor dorbaro gia aroz
korla, “O Mabud, i manushguinte bezuita guna korilise. Tara nizor lagi
shunar murti banaise. 32 Te tumi meherbani koria tarar gunare okon maf
kori dilao, ar zudi maf na koro, taile tumar leka kata taki amar namkano
katilao.” 33 Mabude zuaf dila, “Huno, amar birudde zera guna korse, ami
kali tarar namreu amar kata taki fusilimu. 34 Te tumi okon zaogi, ar ami
ze deshor kota koisi, tumi tarare loia hou desho roana dilao. Amar firistae
tumrare fot dekaia niba. Bade zebla shaza deoar shomoe oibo, ou shomoe
ami tarar gunar shaza dimu.”

35 Harunor ate banail hou basuror murtir lagi manshe zeta korsila, otar
lagi Mabude tarar ufre gozob nazil korla.

33

Tur Far taki zaoar hukum

1 Mabude Musare koila, “Zao, tumi ou zerare Mishor taki ancho, erare
loia okonu i zaga saria zaogi. Amar oada kora hou desho zao. Ami
Ibrahim, Is’hak ar Iakubor gese oada korslam, tarar oarish okolre ou desh
okol dimu, te tumi tarare loia hono zaogi. 2 Ami tumrar age kori ekzon
firista fataimu. Ein gia honor Kenani, Amuri, Hitti, Farizi, Hibbi ar Zibuzi
okolre kedai diba. 3 Ita to dud ar mour bandarala desh. Oile ami tumrar
loge oia zaitam nae, karon tumra kub gartera-ekguia zat, kizanu ami fotor
mazeu tumrare nifat korilai.”

41 bifodor kota hunia manshe kanda-kati lagaila. Tara keu kunuzat
goena-gati finla na. 5 Karon Mabude Musare koisla, “Tumi Boni Israil
okolre ko, tumra oilae gartera zat. Ami ek folokor lagli geleo tumrare nifat
korilimu. Tumrar gotoro taki hokol goena-gati kulilao, teu ami buzmu,
tumrar lagi kita kortam.” ¢ Teu Boni Israile Tur farou tarar goena-gati
hokolta kulilila, ita ar finla na.

Hozrot Musar (a:) kaneka-tambu

7 Hozrot Musar ek tambu asil, tain Boni Israilor kempor bare duroi nia
ou tambu fatita, i tambure tain kaneka-tambu koia dakita. Mabudor
ges taki keu kunta zante saile tara ou kanekar gese zaita. & Musa zebla
hi kaneka shorifo roana dita, ou shomoe hokkol manush zarzir tambur
duaro ubaita ar Musa kanekat na hamani forzonto hokole tan bae sai
roito. 9 Tain hi kaneka shorifo hamanir badeu Allai megor saka kanekar
duaror muko lamia aito, ar Mabude zotoboil Musar loge batchit korta,
otoboil i saka ono roito. 10 Manshe zeblau i megor sakare kanekar
duaror gese dekto, ou shomoe tara zarzir duaror ges taki Mabudre shoizda
korto. 11 Kunu manshe tar dustor loge mukamuki boia zela batchit kore,
Mabudeo Musar loge oula mukamuki batchit korta. Bade Musa kempo
firia aita, oile tan kadim Nunor fua Iusa namor i zuan, Kaneka Shorif taki
baroita na.

Hozrot Musar gese Mabudor oada

12 Musae Mabudor dorbaro aroz korla, “Mabud, tumi to koirae ami
ota manshore loia zaitamgi, oile amar loge ar kare dirae, ikan to amare
zanailae na. Tumi kali koilae, tumi amare tumar nizor zon mono koro ar
amare tumar kas maear nozoro rakso. 13 Te hasau zudi ami tumar maear
nozoro taki, taile tumi kun kiale kita koro, ota amare zanao, zate ami
tumare furafur sini ar tumar rohomotor maze roi. Tumi to zano-u, i Israil
zati tumaru proza.” 14 Mabude zuaf dila, “Huno, ami nizeu tumar loge oia
zaimu ar tumare aram dimu.” 15 Ou tain koila, “Tumi zudi amrar loge na
zao, te amrare in taki bidae dio na. 16 Tumi na gele manshe kila buzba,
amar ufre ar tumar i bonda okolor ufre tumar rohomot ase? Amrau zen
duniar hokol zati taki alada, ikan kila buzba?” 17 Mabude Musare koila,
“Tik ase, tumi zela koilae, ami ola kormu. Tumi to amar maear nozoro
aso, tumare amar nizor afon mono kori.”

18 Teu Musae aroz korla, “Te tumar shan-tozolli amare dekao na.”
19 Mabude koila, “Ami zare kushi doya kormu, ar zare kushi rohom
kormu. Huno, tumar samnedi ami amar hokkol nek surot zair kormu.
‘Mabud, zein asoin’ tumar samne ami amar ou nam elan kormu. 20 Qile

amar muk dekar takkot tumar oito nae. Karon amare dekille kunu Adom
zat base na. 21 Te huno, tumi amar kasar ou zaga bae sao, dekrae ni,
fattoror ek tak ase, ou takor ufre tumi ubao. 22 Teu tumar samone dia
amar shan-tozolli zaoar bala, ami tumare ou fattoror fatar bitre haraimu.
Ami na zaoa forzonto, amar at dia tumare guria rakmu. 23 Bade amar at
horaile, tumi amar kor gala dektae farbae, oile keu amar mukor didar
faito nae.”

34

Noea shahadot fattor

1 Mabude Musare koila, “Agor fattoror lakan tumi noea dukan fattor
tiar koro. Tumi ze dukan bangislae, hi fattoror maze ze hukum leka asil,
ou hukum okol ami hirbar i duio fattoro lekia dimu. 2 Fozor badeu tumi
tiar oia Tur faror ufre utio. Utia faror matat amar samne azir oio. 3 Tumar
loge kunu manshore anio na, i faror kunukano zate kunu manush na ae.
Faror kandat kunu goru-sagol ba mera-merire rakte dio na.”

4 Teu Musae agor fattoror lakan dukan fattor banaila, ar Mabudor
hukum mafik fozore utia fattor duiokan ato loia Tur faror ufre utila. 5 Ar
Mabudo megor saka taki lamia aila. Tain Hozrot Musar daro ubaia tan
‘Mabud, zein asoin’ nam elan korla. 6 Tain Musar samna dia toshrif nila,
ar ou kalam elan kori kori gela,

“Mabud, zein asoin,

rohman ar rohim Alla,

tain gusa koroin dir gotie,

tan obiram maea-mohobbot ar hok-halalir kunu shima nai.

7 Tain azar azar oarish forzonto obiram maea-mohobbot koroin,
manshor oinnae-oforad, naformani ar gunar mafi dein,

oile dushi zonre shazao dein.

Baf-dadar naformanir shaza,

tarar nati-futi forzonto bortain.”

8 Ikan huniau Musa nobi loge loge shoizdat foria koila, 9 “O malik,
ami zudi tumar dorbaro rohomot fai, te meherbani kori tumio amrar
logkano solo. Ou zati zudio kub gartera-ekguia zat, ta-o tumi amrar guna
ia{r lglc)surire maf koria dilao. Amrare tumar afon proza hishabe kobul

orilao.”

10 Mabude koila, “Huno, ami ek usilla boail koriar, ami tumar hokol
manshor samne ou lakan keramoti kam dekaimu, zeta asta duniar kunu
zatir samne kunudino kora oise na. Tumi ou zeta manshor loge boshot
korrae, tara dekba, ami Mabude tumrar lagi kita koriar, ita dekia tarar
zano dor malum oibo. 1! Ami aiz tumrare zeta hukum dimu, ita kial
kori amol koro. Ami Amuri, Kenani, Hitti, Farizi, Hibbi ar Zibuzi okolre
tumrar samna taki kedai dimu. 12 Oile kobordar! Tumra ze desho
zairae, i deshor manshor loge kunuzat chukti korio na, arnae fando
hamaibae. 13 Tumra tarar fuza-mondop bangia tukra tukra korbae, tarar
boli kanain bangilibae, ar tarar Ashera-debir nishana kuti okol katia
falaibae. 14 Tumra kunu devtare fuza korio na. Karon Allar namu Mabud,
tain nizor nam mafik ebadot faoar zoiggo. Tain tan nizor faona ebadot
sain.

15 “Hou deshor manshor loge kunuzat chukti korio na, arnae tara zebla
shiriki kamor niote, tarar deb-debir samne nizore shofia diba, devtar

name boli diba, ou shomoe tara tumrareo daot diba ar tumra gia tarar ou
bolir gust kaibae. 16 Tumrar fuaintor loge tarar furintor bia-shadi dibae,
ar ou furinte tarar devtar gese gia shiriki kam korba, tarar loge tumrar
fuaintoreo tanba.

17 “Tumra nizor lagi kunu zator murti banaio na.

18 “Tumra Kamir Sara Rutir Id adae korio. Shat din kamir sara ruti
kaio. Abib sandor tik kora tariko tumrare zela hukum deoa oise, ou lakan
id adae korio. Mono rakio, ou sando tumra Mishor taki baroia aislae.

19 “Tumrar fetor foeda hokol foela fua amar oibo. Erloge tumrar goru-
sagol ba foshur foela meda baichchao amar oibo. 20 Kali gadintor foela
meda baichchar bodola, amare egu merar baichcha bodola dia ogure kalas
koria nio. Kalas na koraile ogur gordona bangilio. Tumrar hokkol boro
fuainre ola kalas korai nio.

“Huno, idor shomoe keu kali ate amar kasat aio na.

21 “Haftar soedin tumra kam korio, oile shat nombor din ziraio. Ket
kora ar foshol daoar balao ziraio.

22 “Dan-gom daoar bala foela daoa foshol dia, tumra Foshol Daoar Id
adae korio. Bosoror hesh masho ketor fakna fol barit anar bade Dera-
goror Id adae korio. 23 Bosoro tinbar tumrar hokol betain aia hoj korar
niote amar gese azir oio. Mono rakio, amiu Mabud, Boni Israilor Alla.
24 Ami hou deshor hokol zatire tumrar samon taki kedai dimu. Tumrar
deshor shimana baraia boro kormu. Tumra bosoro tinbar nizor Alla
Mabudor samne azir oio, teu tumrar zaga-zominor bae keu lalos korto
nae.

25 “Amar namor kurbanir foshur loge tumra kamirala kunta lilla-
kurbani dio na. Azadi Idor kurbanir kunuzat kani bian forzonto rakio
na.

26 “Tumrar ketor daoa foela fosholor hokol taki bala ongsho Alla
Mabudor goro loia aio.

“Ar huno, sagolor baichchar gust tar ma’r duddi randio na.”

27 Bade Mabude Musare koila, “Tumi i kalam okol lekia to. Ami ou
kalam mafik tumar loge ar Boni Israilor loge amar milonor usilla boail
korlam.” 28 Ou shomoe Musa nobi sallish din sallish rait Mabudor daro
faror ufre roila. Tain kunuzat dana-fani kaila na. Mabude hou duio
fattoror ufre tan loge milonor usillar ou aeat okol, mani shoriotor doshta
hukum-ahkam lekia dila.

Hozrot Musar (a:) nurani surot

29 Teu Musae shahadot fattor duiokan ato loia Tur Far taki lamia aila.
Mabudor loge batchit korae Musar mukor surot nurani oigelo, oile Musae
ikan ter faila na. 30 Ou shomoe Harun ar hokol Boni Israile Musar nurani
surot dekla, dekia tara kasat aite doraigela. 31 Oile Musae tarare dak dila,
teu Harun ar Boni Israilor murobbi okol tan gese aila, ar Musae tarar loge
mat-kota matila. 32 Bade hokol Boni Israil tan kasat aila. Aia harle tain
Tur faror ufre Mabudor deoa hokol hukum-ahkam tarare zanaila.

33 Tarar loge mat-kotar bade Musae tan nurani muk gurar lagi forda
lagai dila. 34 Oile Musae zebla Mabudor loge batchitor lagi kanekar bitre
tan samne zaita, ou shomoe i forda kulilita. Bade bare aia forda lagaita,
ar Allar deoa hukum okol Boni Israilre zanaita. 35 Hokol manshe dekta
Musar muk nurani oigese. Musae tan muk gurilita ar Mabudor samne
zaoar ag forzonto tan muk gura roito.

Allar fobitro gor banani (35:1-40:38)

35

Zummabaror hukum-ahkam
1 Musa nobie Boni Israilor hokol gustire dola koria koila, “Mabude
hukum disoin, tan ou hukum-ahkam amol korar lagi. 2 Tumra haftar
soedin kam korio, oile shat nombor din Mabudor name fak-fobitro din,
aramor din, Zummabar. I din ze manshe kam korbo, tare marilibae.
3 Zummabare tumrar keuror goro aguin zalaio na.”

Allar goror lagi lilla deo
4 Hozrot Musae Boni Israilre koila, “Mabude hukum disoin, 5 tumra
zarzir dilor kushi mafik Mabudor name lilla loia ao. Anar shomoe oula siz
okol lilla anio:

shuna, rufa, fitol;

61il, baingoni, lal rongor suta;

dami lilen kafor ar sagolor ruma;

71al rong lagail merar samra, fu'r samra;

babla lakri;

8lem zalanir lagi zoetunor tel;

kelafoti bokshibar telor moshla ar agor-kushboe bananir moshla;

9 imamor efron ar bukor uforor tolit laganir lagi akik moni ar hokol
nomunar dami fattor.

10 “Tumrar maze zara bala ustad karigor, tara aia ou hokolta banaiba,
zela Mabude hukum disoin:

11 Allar gor, goror sal, huk, freim, batti, kuti, kutir tolor bura;

12 shahadot shonduk, shondukor sani, shonduk boia neoar benda;
shondukre agla dibar forda;

13benda shudda tebul, tebulor uforor hokol siz, Mabudor namor fobitro

ruti;

14 foli* dibar lagi seragdani, er logor hokol siz ar lem okol, lem zalanir
tel;

15 agor-kushboe zalani kana, ikan boia neoar benda;

kelafotir tel, kushboeala agor, Allar goror duaror forda;

16 zalail Kurbani dibar kurbani kana;

er fitolor zali ar boia neoar benda;

kurbani kanar hokkol mal-samana;

ozur gamla ar gamla toar soki-kat;

17 utanor fordain, kutin ar kutir tolor bura;

utano hamanir geitor forda;

18 goror fereg ar dori, utanor fereg ar dori;

19 fak zagat imamoti kamor lagi, imam Harunor fobitro lebas, ar tan
fuaintoro imamotir lebas.”

20 Musa nobir boean bade Boni Israilor hokol gusti bidae oigela. 21 Gia
tarar dilor eshki mafik zarzir ichchae Allar gor bananir lagi, imam
Harunor fak-fobitro lebasor lagi ar ebadot kamor lagi hokol nomunar mal-
samana loia aila. Allar name lilla dibar lagi ota loia tara azir oila. 22 Betain
ba betintor maze zarar mone sailo, tara ita dila. Tara zarzir kaforor fing,
kanor iaring, angti, golar har, ar hokol zator shunar goena ania Mabudor

name Dulona Kurbani dila. 23 Ar zerar gese lil suta, baingoni, lal suta,

dami lilen kafor, sagolor ruma, lal rong kora merar samra, fu'r samra
asil, tara ita hokolta loia aila. 24 Zerar gese rufa ar fitol asil, tarao ita ania
Mabudor name lilla dila. Allar goror kamo laganir zuka babla lakri zerar
gese asil, tarao ita loia aila. 25 Zeta betinte suta bananit ustad, tara nizor
ate lil, baingoni, lal rongor suta, ar dami lilen kafor banaia anla. 26 Ar suta
banaora zeta betintor dilor maze eshki foeda oilo, tara sagolor ruma dia
suta banaila. 27 Murobbi okole efron ar bukor uforor tolit laganir lagi, akik
moni ar dami dami fattor loia aila. 28 Lem zalanir tel, kelafoti bokshibar
tel, agor-kushboe bananir moshla ar zoetunor telo anla. 29 Mabude Musar
mazdi zeta zeta korar hukum disla, ita fura korar lagi Boni Israilor hokol
betain-betinte, zarzir kushi mafik lilla loia azir oilo.

Batselol ar Aholiab Allar fosond kora karigor

30 Bade Musae hokol Boni Israilre koila, “Mabude Ehuda gustir Huror
nati, Urir fua Batselolre fosond korsoin. 3! Tain ere nizor ruh mubarok
dia kamil banaia, hokol lakan karigori kamor akol-buddi, biddae ustadi
kamor kemota disoin. 32 Erlagi ein karigori kam korar bala nizor akol
kataia shuna, rufa, fitolor ufre shundor shundor noksha banaita farba.
33 Dami dami fattor kata, lakrir ufre noksha, ar hokol nomunar ator kam
korta farba. 3¢ Ar oinno manshoreo ita kam hikanir lagi Batselol ar Dan
gustir Ohisamakor fua Aholiabor dilo Mabude akol disoin. 35 Tain erare
nanan zator nokshar kam, lil, baingoni, lal sutadi kafor bain kora, noksha
kora, silai kora, ar dami lilen kafor silai koraro akol disoin. Tara hokol
nomunar ator kam korta farba, ar nizor mon taki nanan nomunar noksha
banaita farba.”

1 Musa nobie eokan koila, “Mabude Batselol, Aholiab ar oinno karigor
okolre akol-buddi dan korla, zate tara fobitro ebadot kanar hokol kam-
kaz korta faroin. Mabude zela hukum korsoin, ou lakan tara zanu ebadot
kanar hokolta banain ar hazain.”

2 0u kam koranir lagi Musae Batselol ar Aholiabre anaila. Mabude zeta
ustad karigor okolre akol-hekmot disoin, ar i kam korar lagi zerar dilo
kaish foeda oise, Musae tarareo anaila. 3 Tara aia fobitro ebadot kana
bananir lagi, Boni Israilor deoa lillar hokol mal-samana Musar ges taki
shomzia nila. Manshe kushi oia nizor ichchae fortek din biane aro siz okol
ania ono lilla dita. 4 Ze ustad karigor okol ebadot kanar kamo asla, tara
ita dekia, nizor kam toia aia Musare koila, 5 “Mabude zeta zeta bananir
{u;kum disoin, ita bananir lagi manshe dorkar taki aro beshi mal-samana

oia aira.”

6 Teu Musar hukume manshe hokol Boni Israilre zanai dila, ebadot kana
bananir lagi, keu zanu ar kunu mal-samana lilla na dein. Ougi manshe
lilla deoa bond korla. 7 Karon ebadot kanar kamor lagi dorkar taki aro
beshi siz zugar oigesil.

Allar gor banail oilo

8 Bade kam korra ustad okole fesail sutar dami lilen kafor, lil, baingoni,
ar lal sutadi banail dosh tukra kafor dia Allar goror forda banaila. Ar ustad
okole er ufre karubi okolor sobi bain korla. 9 Fortek tukrain ek mafor asil,
lambae ataish at ar fashe sair at. 10 Bade faskan faskan kori ekano zura
dia boro kori dukan terfal banaila. 11 Ar duio terfalor fashor ek kinarao,
lil sutadi hukor fur deoa oilo. 12 Qula foela terfalor kinarao fonchashgu
hukor fur ar dusra terfalor kinarao fonchashgu hukor fur lagail oilo. I duio

hukor fur egu ar egur ultamuka kora oilo. 13 Bade shunadi fonchashgu
huk banaia hou hukor furor mazedi haraia, boro duio terfalre zura deoa
oilo. Teu ekan gor tiar oilo.

14 Allar goror salor lagi sagolor ruma dia terfalor lakan egarokan tukra
banail oilo. 15 Ita fortekkan ekoi mafor asil, tish at lamba ar sair at fash.
16 On taki fas tukra ekloge zura dia boro ek terfal banaila. Ar baki soe
tukra zura dia, arokan boro terfal banaila. 17 Foela boro terfalor fashor
ek kinarao fonchashgu hukor fur lagaila, ar dusra terfalo-o oula lagaila.
18 Bade fitol dia fonchashgu huk banaia hou hukor furor mazedi haraia,
ou boro duio terfal ekano zura dila. Teu i duio terfal milia ekan sani
oilo. 19 Lal rong kora merar samradi er uforor sani banail oilo, bade fu'r
samradi arokan sani toiar koria er ufre guri deoa oilo.

20 Bade babla lakridi koekan freim banail oilo. 21 Fortek freim asil
lambae dosh at ar fare der at. 22 Fortek freimo dugu kori faea lagaia
goror hokol freim eklakan anaila. 23 Ou goror dokkin galar lagi bishkan
freim zuit korla. 241 bisho freimor faear tole sallishgu rufar bura lagaila.
Fortek freimor dui faear tole dugu bura lagailo oilo. 25 Allar goror uttor
galar lagio bishkan freim zuit korla. 261 fortek freimor faear tole sallishgu
rufar bura lagaila. Eko freimor tole dugu kori bura lagail oilo. 27 Ar fosim
galar lagi, mani kor galar lagi soekan freim banaila. 28 Ar koror duio kunat
dukan freim lagaila. 291 duio kunar freimre kasar freimor loge tole-ufre
zura deoa oilo. Fortek kunar duio freimre daror freimor loge batti maria
zura deoa oilo. 30 Teu atkan freim ar shulogu rufar bura laglo, eko freimor
tole duita kori bura dila.

31Bade freimor zura dibar lagi babla lakridi koegu lamba batti banaila.
32 Goror ek galar lagi fasgu batti, arok galar lagi aro fasgu, ar fasgu batti kor
gala, mani fosim galar lagi banaila. 33 Freimor mazkano lagail ou battidi
hokol freimor ek mata taki arok mata atkai dila. 34 Bade i freimkanain
shunadi lefila. Ar batti laganir lagi shunar kora lagaia, battireo shunadi
lefila.

35 Ou ustad karigor okole dami lilen kafordi ekan forda banaila. Fordar
ufre lil, baingoni, lal suta dia karubi okolor sobi bain korla. 361 forda
tananir lagi babla lakridi sairta kuti banaila, banaia ou kutintoreo shunadi
lefila, kutintor matat shunar kora lagaila. Kutir tole bura dibar lagi rufar
sairta bura banail oilo.

37 Tambur duaror lagi lil, baingoni, lal suta ar dami lilen kafordi noksha
kori ekan forda banaila. 381 fordar lagi fasta kora ar fasta kuti banail oilo.
gutir_ 1mata ar tol shunadi lefa oilo, kutir tolor burar lagi fitolor fasgu bura

anaila.

37

Shahadot shonduk banaila

1 Batselole babla lakridi fobitro shahadot shonduk banaila. Ita arai at
lamba, der at fash ar der at usa. 2 Er bare-bitre kati shunadi lefila, er sairo
kinarao shunar noksha lagaila. 3 Hunaror aguindi furia sairta shunar kora
er sairo kunat lagaila, o galat duita ar ho galat duita lagaila. 4 Babla lakridi
dugu benda banaia shunadi lefila. 5 Shonduk boia neoar lagi i duio benda,
shondukor dui galar korar bitredi haraila.

6 Bade kati shunadi shondukor ekan sani banaila, okanor ufre gunar
kofora adae korar lagi. I sani lambae arai at, ar fashe der at. 7 Shuna fitaia

sanir duio galat duita karubi banaila. 8 Duio karubi shondukor sanir dui
kinarao roilo. I duio karubi sanir loge ekano kori banail oilo, i astata kali
ek siz oilo. 9 Karubi dekte Duldul gurar lakan dakna-ala, er duio dakna

ufredi melia deoae, ou daknar saear tole shondukor sani hamaigelo. Ita
mukamuki uba roilo. Ar tarar souk roilo sanir bae.

Fobitro ruti toibar tebul

10 Batselole bade babla lakridi dui at lamba, ek at fash ar der at usa kori
ekan tebul banaila. 11 Banaia harle kati shunadi lefia er sairo kinarao
noksha lagaila. 12 Ar er sanir sairo kinarao sair angul usa kori ek haz dila,
hazor maze shunadi noksha lagaila. 13 Tebulor sairo kunar faear ufre
shunar sairta kora lagaila. 141 sairo korain tebulor kunar hou usa hazor
tole lagani oilo, zate tebul boia neoar bala korar bitre benda harail zae.
15 Tebulre boia neoar lagi babla lakridi dugu benda banaia shunadi lefila.

16 Tebulor uforor tal-bashon, Allar name Shorbot-Fanir Kurbanir zog ar
mog, hokolta kati shunadi goraila.

Lem toar seragdani

17Bade kati shunadi ekan seragdani tiar korla. Seragdanir tola ar uforor
dandi kati shuna fitaia goraila. Er dandi, fulor lakan fiala, kuri ar fafri
okol seragdanir loge ekano kori banaila. 18 Seragdanir dandir dui galat
tinta kori mut soeta dal deoa oilo. 19 Fortek dalor maze zoba fulor lakan
tingu kori fiala tiar kora oilo. Seragdanir soeo dalo eklakan kam kora oilo.
20 Seragdanir mul dandir mazeo zoba fulor lakan sairta fiala deoa oilo.
21 Ou mul dandi taki baroilo soeta dalor maze, foela duio dalor zurat egu
kori kuri, dusra duio dalor zurat arok kuri, ar heshor duio dalor zurato
kuri lagail oilo. 22 Kuri ar dal hokolta seragdani taki baroilo, hokolta milia
ek siz oilo. Astatau kati shuna fitaia banani oilo. 23 Kati shunadi shatta
lem, lemor fita saf korar simta, zalail fitar sali toar lagi koegu bati banail
oilo. 24 Ek mon kati shunadi i seragdani, ar logor hokolta tiar kora oilo.

Agor-kushboe zalani kana

25 Bade babla lakridi sairkuna-ala agor-kushboe zalani kana banail oilo.
Ek at lamba, ek at fash, ar dui at ubi dia i zalani kana banaila. Er sanir
kunar hing okolo ekano kori banaila. 26 Sani, sanir sairo kinara ar hing,
hokolta kati shunadi lefia sairo kinarao shunar noksha lagaila. 27 Er dui
kinaror nokshar tole duigu kori shunar kora lagail oilo, zate er bitre benda
haraia boia neoa zae. 28 Babla lakridi boia neoar benda banaila, itareo
shunadi lefila.

29 Bade kushboeala moshla bananir karigoror niome kelafoti bokshibar
fobitro tel ar kushboeala kati agor tiar korla.

38

Zalail Kurbani kana ar ozur fanir gamla banaila

1Zalail Kurbanir lagi babla lakridi fas at lamba, fas at fash ar tin at ubi
dia sairkuni kori ekan kurbani kana banaila. 2 Er sairo kunar ufre lakridi
sairta hing dila. Ou hing banaila sanir uforor kunar lakri kudia, erlagi i
astakan ek siz oilo. Bade fura kurbani kana fitoldi lefaila. 3 Kurbani kanar
sali tular lagi boro samos ar sali toar gamla, lou toar bati, gust tular simta,
angra toar fatil, hokolta fitoldi banaila. 4 Kurbani kanar lagi fitoldi ekan
zall banaila, banaia i zalire kurbani kanar bitoror mazkanor sairo galar
tariar tole lagaila. 5 Ar benda haranir lagi zalir sairo kunat sairta kora

lagaila. 6 Boia neoar benda banaila babla lakridi, banaia duiogu fitoldi
lefaila. 7 Ar kurbani kanare boibar lagi er kunar korar bitre ou benda
haraila. Kurbani kana banaila toktadi, ar er bitre pak rakla.

8 Ozur fani toar lagi fitolor ek gamla banaila. Ebadoti kamor lagi zeta
betin tambur duaror kasat aita, tarar fitolor aenadi i gamla ar er soki-kat
toiar kora oilo.

Allar goror utan

9 Batselole Allar goror sairo galabae utanor zaga rakla. Utanor dokkin
galar ek-sho at zagar lagi dami lilen kafordi forda banaila. 101 forda
tananir lagi bishgu kuti banaila. Kutir tolat dibar lagi fitolor bishgu bura
banaila, ar forda tananir lagi rufar kora ar bandibar tar banaila. 11 Utanor
uttor galar ek-sho at zagar lagi bishgu kuti, kutir tole dibar lagi fitolor
bishgu bura, ar forda tananir lagi rufar kora ar bandibar tar banaila.
12 Fosim galar fonchash at utanor lagi forda, doshgu kuti, doshgu bura,
forda tananir lagi rufar kora ar bandibar tar banaila. 13 Fub galar utano
fonchash at asil. 14 Utanor geitor ek galar lagi fonro at lamba forda, tinta
kuti, kutir tolor tingu bura, 15 ar dusra galato ou lakan kori tinta kuti, tinta
bura ar fonro at forda banail oilo. 16 Utanor sairo galar hokkol fordain
dami lilen kafordi banail oilo. 17 Kutir tolor hokkol bura fitolor, forda
tananir kora ar bandibar tar oilo rufar, kutir matao rufadi fesail oilo.
Utanor sairo galar hokkol kutit rufar tardi banda oilo. 18 Utanor geitor
lagi dami lilen kafordi ekan forda banail oilo. Bade lil, baingoni, lal sutadi
noksha kora oilo. Fordakan bish at lamba, ar utanor baki fordar lakan
itao fas at usa deoa oilo. 19 Er sairo kuti ar bura fitolor, kutir kora ar
bandar tar rufar, kutir matao rufadi fesai deoa oilo. 20 Allar gor ar utanor
sairo galar kutir fereg okol fitoldi banail.

Allar goror mal-samanar hishab

21 Allar gor mani ou shahadot tambu banaite zeta mal-samana lagsil,
imam Harunor fua Isamaror zimmae Lebi kandanor manshe itar hishab
rakla. Musa nobie ou hishab rakar hukum disla. 22 Mabude Musare
zelakan hukum disla, i hukum mafik Ehuda gustir Urir fua Batselole ita
hokkolta banaila, tain asla Huror nati. 23 Dan gustir Ohisamakor fua
Aholiabe Batselolre shaijjo korla. Hokol zator ator kam ar noksha bananir
kamo tain ustad asla. Dami lilen kaforor maze lil, baingoni, lal sutadi
noksha korar kamo-o tain ustad asla.

24 Dulona Kurbani taki faoa untish mon shat-sho tish tola shuna ou
ebadot kana banaite lagse. I maf oilo ebadot kanar tular mafe.

25 Boni Israilor manush gonibar bala zerare gona oisil, tarar ges taki ek-
sho mon ek azar shat-sho fosottoir tola rufa faoa gesil, i maf oilo ebadot
kanar mafe. 26 Gona oise oula manush, mani bish boros ba er saite beshi
boeoshala, hou soe lak tin azar share fas-sho manshe ebadot kanar mafe
mata fisu ada tola kori rufa disil. 27 I rufa taki ek-sho mon rufa dia ebadot
kana ar fordar kutir tolor bura banail oisil. Ek ek burat ek mon rufa dia
mut ek-shogu bura banail oise. 28 Ar baki ek azar shat-sho fosottoir tola
rufa kutir kora, kutir mata fesani, ar bandibar tar bananit lagse.

29 Dulona Kurbani taki lillar fitol dola oisil shottoir mon dui azar sair-sho
tola. 30 Ita dia milon-tambur duaror bura, fitolor kurbani kana, er fitolor
zali ar kurbani kanar hokkol siz banail oise, 3! utanor sairo galar bura,
geitor bura, tambu ar utanor sairo galar kutir fereg banail oise.

Fordan imamor fobitro lebas

1 Allar goror fak zagat imamoti kamor shomoe findar lagi, tara lal,
baingoni ar lil sutadi shundor kori lebas banaila. Mabude Musare zela
gukurln disla, ekkere ou lakan kori imam Harunor lagi fobitro lebas

anaila.

2 Ou ustad karigor okole lil, baingoni, lal suta, dami lilen kafor ar
shunadi fordan imamor efron banaila. 3 Shuna fitaia fat banaia, sutar
lakan shunar tar tiar korla. Bade lil, baingoni, lal suta, dami lilen kafor
ar shunar tar ekloge milaia kafor banaila. 4 Efronor kandor gala zura
dibar lagi dukan fotti banaia, efronor uforor kunat lagaila. 5 Efronor loge
zura lagail fetor uforor beltkano efronor sutadi banaila. Tara lil, baingoni,
lal suta, dami lilen kafor ar shunar tar dia tik efronor nomunae banaila.
Mlabude Musare zela hukum disla, ekkere ou lakan kori hokkolta banail
oilo.

6 Bade tara duita akik fattor katia, er ufre shunar zazoir boaila. Hunar
okole dami fattor kudia zela shil banain, oula fattor kudia Israilor fuaintor
nam lekla. 7 Ar ou duio fattor shunar zazoiror maze lagaia, efronor kandor
fitar loge bandila. Israilor fuaintor bae Mabudor nozor rakar lagi ila korla.
Mabude Musare zela hukum disla, oula hokolta kora oilo.

8 Bade efronor lakan bala ustad dorziredi lil, baingoni, lal suta, dami

lilen kafor ar shunadi bukor uforor toli banail oilo. ° Ita oilo lambae ada
at, fashe ada at, sairkuni dui bainj kora kafor. 10 Er ufre tara sair hair kori

dami fattor lagaila. Foela harit iakut, fit ar fanna moni; 11 dusra harit lal-
moni, lil-moni ar hira; 12 Tin nombor harit firuz, gumed ar foddorag moni.
13 Sair nombor hairo fukraz, boidurjo ar shuruz moni. I fattor okol shunar
zazoiror ufre lagail oilo. 14 Israilor baro fuar lagi barota fattor lagaila. Ita
eko fattoro ek ek fuar nam kudia leka oilo, zela kudia shil banail oe.

15 Bukor uforor tolir lagi kati shunadi rosir lakan fesaia duksa chein

banaila. 16 Ar shunar dukan zazoir ar duita kora banaia, bukor ou tolir
uforor dui kunat lagaila. 17 Ar chein duiogesa duio korar loge atkaila.
18 Duio kandor efronor samonor fitat shunar zazoiror loge cheinor ek mata
bandila. 19 Aro duita shunar kora banaia bukor uforor tolir dui kunat
lagaila. I duiota efronor loge bukor tolir tole roilo. 20 Bade aro duita
shunar kora banaia, efronor kandor fottir shoi toledi, fetor uforor beltor
uforor silair kasat lagai dila. 21 Ar bukur uforor tolir tolor korar loge fetor
uforor noksha kora beltor kora bandila, ar ou tolie lora-sora na korar lagl
tolor korar loge lil sutadi bandi dila, zela Mabude Musare hukum korsla.

22 Bade tara efronor tolor alkella lil rongor sutadi bain korla, 23 ar mata
haraibar bala golar pak sirto na kori er sairo gala fotti dia dor kori bain
korla, golar ou pak rakla maz borabor. 24 Lil, baingoni, lal rongor fesail
sutadi anuar folor lakan banaila. Banaia oguinre alkellar tolor murir
sairobae lagaila. 25 Bade kati shunar gungur banaia ou anuaror fake fake
lagaila, 26 asta tolor murit ekgu kori anuar ar ekgu kori gungur lagail oilo.
Ebadoti kamor bala imam sabe ou alkella findita. Mabude Musare zela
hukum disla, ekkere oula kora oilo.

27Bade tara Harun ar tan fuaintor lagi dami lilen sutadi fainjabi banaila.
28 Matar faugri ar tokiguino dami lilen kafordi banaila, ar imamor haf-
pento banaila ou kafordi. 29 Komoro bandar lagi ekan kafor banaila, dami

lilen kafor, lil, baingoni ar lal sutadi noksha kori banaila. Mabude Musare
zela hukum disla, ekkere oula kora oilo.

30 Ar faugrir samne laganir lagi, kati shunar fatdi ekan fobitro taz tiar
korla. Shilor ufre zela kudia leka oe, ou fattor ufre ola kudia lekla,
‘Mabudor name fobitro.” 31 Mabude Musare zela hukum disla, ou hukum
mafiku i fatre lil sutadi faugrir samne bandi dila.

Musae (a:) hokolta shomzia nila
32 Ou lakan milon-tambu shoho Allar goror hokkol kam-kaz shesh oilo.
Mabude Musare zela hukum disla, Boni Israile ekkere ou lakan hokolta
korla. 313 Bade tara Allar goror lagi banail hokkolta Musar kasat loia aila.
Tara anla:

milon-tambu, tambur hokol mal-samana, huk, freim, batti, kuti, kutir
tolor bura;

34]al rong kora merar samrar sani, fur samrar sani, kas fak zagare bera
deoar forda;

35 shahadot shonduk, shonduk boia neoar benda, shondukor sani;

36 tebul, tebulor hokol siz, Mabudor namor fobitro ruti;

37 kati shunar seragdani, er logor hokol siz, zalanir tel;

38 shunar agor-kushboe zalani kana, kelafotir tel, kushboeala agor, Allar
goror duaror forda;
39 fitolor kurbani kana, fitolor zali, kurbani kana boia neoar benda,
kurbani kanar hokkol mal-samana, ozur gamla ar er tolor soki-kat;
40 ytanor fordain, kutin, kutir tolor bura, utano hamanir geitor forda,
utanor fereg ar dori;

ek kotae, milon-tambu shoho Allar goror hokkol mal-samana;

41 ar fak zagat imamoti kamor lagi imam Harunor fobitro lebas, ar tan
fuaintoro imamotir lebas.

42 Mabude Musare zela hukum disla, ou lakan Boni Israil okole hokol
kam korla. 43 Heshe Musae ita hokolta dekia buzla, Mabude zela hukum
disla, ou lakanu kora oise. Erlagi tain hokol Boni Israilre dua dila.

40

Allar gorre kara kora

1 Mabude Musa nobire koila, 2 “Tumi bosoror foela sandor foela tariko
milon-tambu shoho amar gorre kara korio. 3 Goror bitre shahadot
shondukre haraia, maze forda tanaia shondukre aore toio. 4 Tebulreo
bitre haraia, er uforor siz okol hazaio. Bade seragdani bitre ania tar
lem okol zalai dio. 5 Shunadi banail agor-kushboe zalani kana shahadot
shondukor samne toio, toia amar goror duaror forda lagaio. ¢ Amar goror
milon-tambur duaror samne Zalail Kurbani kana toio. 7 Kurbani kana ar
milon-tambur mazkano ozur gamla fanidi boria toio. 8 Bade utanor sairo
galabae forda tanaio, ar utanor geito-o forda lagaio.

9 “Bade tumi kelafotir tel dia amar gor ar amar goror hokol mal-
samanare fobitro korio. Teu ita hokolta moha fak-fobitro oibo. 10 Ar
Zalail Kurbani kanar ufreo kelafotir tel dia fobitro korio. Kurbani kanar
hokol mal-samanareo fobitro korio. Teu i kurbani kana moha-fobitro siz
l(iibq. 11 Ozu korar gamla ar er tolor soki-katreo kelafotir tel dia fobitro

orio.

12 “Bade Harun ar tar fuainre milon-tambur duaror samne ania fanidi
naoai dio. 13 Naoanir bade Harunre fak-fobitro lebas okol findaio, ar amar
imam oar lagi tare fobitro tel lagaia kelafoti dia fobitro korio. 14 Tar
fuaintore ania imamotir fainjabi findaio. 15 Tarar bafore zela fobitro teldi
imamoti kamor kelafoti diso, tarareo oula kelafoti dio. Zate tarao amar
imamoti kam korta faroin. I kelafotir mazdi imamotir ze niom salu oibo,
ita oarishor for oarish dori salu roibo.”

16 Mabudor hukum mafik Musae ita hokolta korla. 17 Dusra bosoror
foela sandor foela tariko Allar gor kara kora oilo. 18 Musae i gor kara
korla, foela er kutir tolor bura boaila, kutin uba korla, berar freim lagaila,
freimor bitredi batti dila. 19 Mabudor hukum mafik tain sagolor ruma dia
goror foela sani dila, er ufre dila aro duita sani.

20 Bade fobitro shahadot-fattor ania shondukor bitre haraila. Shonduk
boia neoar benda lagaila, shondukor uforor sanio lagaila. 21 Ar shondukre
nia Allar goror bitre haraila. Haraia forda tanaia shondukre aore rakla.
Zela Mabude Musare hukum disla.

22 Shondukor ou fordar bare uttor galabae, milon-tambur maze fobitro
rutir tebul rakla. 23 Tebulor ufre Mabudor namor fobitro ruti hazaia toila,
zela Mabude Musare hukum disla.

24 Tebulor samne tambur dokkin galat seragdani toila. 25 Bade Mabudor
samne lemguin zalaila, zela Mabude Musare hukum disla.

26 Milon-tambur mazkanor fordar samne shunadi banail agor-kushboe
zalani kana toila. 27 Okanor ufre kushboeala agor zalaila, zela Mabude
Musare hukum disla. 28 Bade Musae duaror forda tanaila.

29 Tain Allar goror milon-tambur duaror kandat Zalail Kurbani kana
toila. Toia er ufre zalail foshu kurbani ar Foshol Kurbani dila, zela Mabude
Musare hukum disla.

30 Bade milon-tambu ar kurbani kanar mazkano ozur gamla toila, toia
ozur fani boria dila. 3! Ou fani dia Musa, Harun ar Harunor fuainte
ozu korta. 32 Mabudor hukum mafik tara milon-tambut hamanir age, ba
kurbani kanar kandat zaoar age ozu korta. 33 Bade Musae Allar gor ar
kurbani kanar sairobae forda tanaia utan banaila. Utanor geitor forda
lagaila. Ou lakan Musae tan hokol kam shesh korla.

Allar mohima zair oilo
34 Kam shesh koria harle, gaibi megor saka aia ou milon-tambure
gurililo, Mabudor mohima ar kudrote asta gor bori gelo. 35 Erlagi Musa
ar milon-tambut hamaita farla na, karon er ufre hou megor saka asil, ar
Mabudor kudroti mohimae asta gor bori gesil.

36 Boni Israilor ou asta soforor maze, Allar goror ufre taki megor saka
horia harle tara atia roana dita. 37 Oile megor saka ufre taki na hora
forzonto tara baroita na, ou saka horar lagi bar saita. 38 Karon Boni
Israilor ou asta soforor mazeu, dinor bala tarar sokur samne Allar goror
ufre megor saka roito, ar raitor bala roito aguinor saka. Amin.



al-Tunus 1:1 53 al-Tunus 1:6

Asmani Kitab .
Hozrot Iunus nobir sohifa
Siloti bashae torjoma
Forisiti

Ou sohifat amra kub boro boro nanan kudroti gotonar kota faimu.
Foela, Alla Pakor ekzon nobie Allar hukum mante razi oila na. Dusra,
masor feto ek manush tin din, tin rait zinda roila. Tin nombor, ou nobi
zoto zagatu gela na kene, gia dekla, kafir-mushorik okole, murtifuzari
manshe, tan saiteo beshi Allare mane, ar Allar morzi-munsha tara aro
balamonte buze. Ou nobi oila Hozrot Iunus (a:). Ashole, tain Allar
hukum na manar fisone boro ek karono asil, karon oilo, Allae to tanre
Ninob tauno toblig korar lagi fataita saila, ar i Ninobor manush asla hou
zomanar hokol taki nistur ar zulumbaz zati. Kali ikan nae, tara hamesha
Iunus nobir nizor zati Boni Israilor loge larai-zuddo korta.

Asmani kitab fobitro Injil shorifo, Hozrot Isa al-Mosie tan nizor zatir
manshor dush dekaia koila, “Iunus nobi zela masor feto tin din, tin rait
asla, amio oula tin din, tin rait matir tole roimu. Kiamotor din hou Ninob
taunor murda okol utia hari, i zomanar manshor dush zair korba. Karon
Iunus nobir toblig hunia tara touba korsila. Oile okon to Iunus takio aro
mohan ekzon ino asoin, ta-o manshe touba korer na.”

Mul kota oilo, Hozrot Isa al-Mosir zomanar manshe ek Allare tiku
manta, tara kub alla-billa korta, oile tara guna-naformanir kam bad na
deoae, gunar lagi touba na korae Allar dorbaro dushi roila. Oile Ninob
taunor hou naforman zulumbaz ar murtifuzari manshe zebla touba korla,
tara loge loge Allar dorbaro doya-meherbani faila, ar nichchit gozob taki
basigela. Alla to rohmanur rohim, tain nizor bondar kas dushmonreo
maea koroin, oile Alla Pakor ou doya-maear lagi Iunus (a:) nobie foela
gusa korla, zudio heshe tain buz faila.

Hozrot Isa al-Mosir zonmor 750-800 bosor age ou sohifa leka oise.
Ermaze ase:

(1) Hozrot Iunus (a:) bagi zaoa (1 rukw)

(2) Masor feto Hozrot Iunusor touba (2 ruku)

(3) Ninob tauno toblig kora (3 ruku)

(4) Iunusor gusa ar Allar maea-momota (4 rukw)

Hozrot Iunus (a:) bagi zaoa

1 Mattar fua Iunusor gese Mabudor ou ohi nazil oilo, 2 “Tumi roana deo,
ar Ninob namor hou boro tauno zao, gia amar gozobor kota zanao. Tarar
naformani amar dorbaro zair oigese.” 3 Oile Iunuse Mabudor hukumor
borkelaf koria bagia Spen desho zaoar lagi roana oigela. Tain Zafa namor
zazor gato gia Spen desho zaura ekan zaz faia, zazor bara adae koria bitre
hamaia Mabudor samne tone bagita kori naiaintor loge oia roana dilaila.

4 0Oile Mabude doriar maze ek bezuita tufan sarila. Tufanor telae zazkan
bangi zaoar dosha oilo. 5 Naiainte doraia zarzir devtar gese kanda-kati
korat lagla. Ar zazor bar komanir lagi mal-samana doriat falai dilo. Oile
Iunus zazor tolor talat lamia huti roila, hutia bedum gumo forla. ¢ Ou
shomoe zazor sharong Iunusor gese gia koila, “Oi mia! Tumi kemne
gumairae? Kunta hunrae nae ni? Uto, tumar devtare dako. Oito fare
tain amrar bae kial korba, amrar zan binash oito nae.”

7 Bade naiainte eke-oinne koilo, “Ao amra lotari maria deki, kar dushe
i mosibot aise.” Teu tara lotari marlo ar lotarir maze Iunusor nam utlo.
8 Ou tara tanre zikaila, “Ko sain, kar dushe amrar ufre i mosibot aise?
Tumi kita kam koro? Kuai taki aiso? Kun deshor manush? Tumi kun
zator manush?” 9 Iunuse zuaf dila, “Baiainre, ami ekzon Ibrani, Israil
zatir manush. Ami behestor malik Alla Mabudor ebadot kori, tainu doria
ar zomin foeda korsoin.” 10 Tain aro koila, Mabudor samne tone bagibar
niote tain aia zazo utsoin. Ikan hunia tara kub doraia koila, “Hae, hae!
Tumi ita kun zator kam korlae?”

11 Doriar tufan zebla aro bezuita bab dorlo, ou shomoe tara tanre zikailo,
“Amra tumare kita korle doria tir oibo?” 12 Iunuse zuaf dila, “Amare
doria doriat falai deo, teu doria shanti oizibo. Ami to zani, amar dusheu
afnaintor ufre i gozobi tufan aise.” 13 Oile naiainte tane na falaia zazkan
kinaro biranir lagi zan-foran shofia dar baila, tufanor zur kali barteu
roilo, erdae tara zazkan kinaro nita farla na. 14 Teu tara Allar gese foriad
korlo, koilo “O Mabud, rohom koro, ou manshor zanor lagi tumi amrare
mario na, i ni-oforadir zanor karone amrare daei korio na. O Mabud, ita
hokoltau to tumar munsha.” 15 Bade tara Iunus nobire doria doriat falai
dilo, ar doriar tufanor deu dom loililo. 16 I halot dekia tara Mabudre kub
doraila. Tara Mabudor name foshu-kurbani dila ar mannot manla.

17 Mabude kub boro ek masre zugai toisla Iunusre gililibar lagi, tain tin
din, tin rait hou masor feto roila.

2

Masor feto Hozrot Iunusor (a:) touba
1Tunuse masor feto tone Mabud Allar dorbaro dua korla.

2 Mosiboto foira Moula dakilam tore,
rohom koria tui zuaf dile more.
Fatalor feto boia ami kandilam,
kobul korilae aroz rohim rohman.
3 Doriar muro bondu more falailae,
tumar fanir deue amae bashai loia zae.
4 Mile na didar tumar nai kandari,
tallashi koria mukam zikir kori.
5 Deuor mazete fori zan dorfor kore,
doriar lota-fatae fesililo more.
6 Fatalor tole gia miler na kinar,
koredi saia deki duar nai ar.
Bondi oia kandi ami nirash bodone,
azad korilae Moula goin gara tone.
7Zan amar zae zae oilo zokon,
kator oia go bondu korinu shoron.
Bikka mangilam kangal dorbare tumar,
arosho taki doyal dekailae didar.
8 Murtifuza kore zara na faibo rohomot,
elami koria tara arailo kudrot.
9 Shukur-guzar koro Iunus Mabud meherban,
tumar dorbare ami korimu kurban.
Lilla-sodga dan-koerat shofimu tore,
nazator Malik-Moulae basao amare.

10 Bade Mabude hou masre hukum dila, mase Iunusre nia hukna zominor
ufre bait kori falai dilo.

3

Ninob tauno toblig kora

1 Bade Iunusor ufre dusrabar Mabudor ou ohi nazil oilo. 2 Tain koila,
“Tumi roana deo, okon hou boro taun Ninob zao, ar ami tumare zeta batai
dimu tumi outa tarar gese elan koro.” 3 Mabudor hukum mafik Tunus
roana oia Ninob gela. Ninob oilo kub boro taun, i taunor ek mata taki
arok matat zaite tin din lagto. 4 Iunus hou tauno hamaia ekdinor fot gela,
gia elan korla, koila, “O Ninobor bashinda okol, ar sallish din bade Ninob
taun ulot-falot oizibo.”

5 Ikan hunia Ninobor manshe Allar ufre iman anla, tara ruza rakar lagi
elan korla, ar huru-boro hokole duk zair korar lagi solar sot findila. 61
kobor gia bashshar dorbaro azilo, taino bashshai godi saria finnor lebas
kulia, solar sot findia salir maze boila. 7 Ar tain asta Ninob tauno ou
elan koraila, “Bashsha ar tan uzir-nazir okolor hukum oilo: Manush ba
foshu, goru-sagol keu kunuzat dana-fani kuntau muko dio na. ® Manush
ar foshu, hokole milia solar sot findia dile-zane Allar nam lo, hokole zarzir
naformanir fot saro ar zur-zulum bad dia Allar bae firo. 9 Oito fare Allae
rohom korba, gozobor kial bodlailiba, tan dau dau kora gusa one tanda
oiziba, ar amra binash oitam nae.”

10 Allae tarar i halot dekla, tara zarzir naformanir fot bad dia touba
korsoin. Dekia taino tan irada bodlailila, tarare age binash korar kota
koileo okon ar binash korla na.

4

Hozrot Iunusor (a:) gusa ar Allar maea-momota

1 0ile Iunuse itar lagi tekto oia kub gusa korla. 2 Tain Mabudor dorbaro
foriad korla, “O Mabud, ami desho takteu to zantam ilakan oibo. Erdae
ami ageu Spen desho horia zaitamgi saislam. Ami to zani, tumi doya-
momotae bora Alla, gusa koro dir gotie, rohom koro behishab, ar gozob
nazilor befare tumar morzi bodlailao. 3 O Mabud, ami okon aroz korram,
tumi amar zankan neogi, amar to basa taki morau bala.” ¢ Mabude zuaf
dila, “Tumar gusa kora tik or ni?” 5 Bade Iunus taunor bara gela, gia
fubedi ek zagat dera tangaia, derar sebat boi roila. Ar taunor kita dosha
oe outa dekar lagi bar saoat roila.

6 Mabud Allae hono ek gas zugaila. I gasor lot baria lamba oia, Iunusor
koshto komanir lagi tan matar ufre aramor seba dilo. Ar Iunuseo i gasor
seba faia kub allade godgod korla. 7 Oile bador din fozor okto Allae egu
fuk zugaila. Fuke aia gasor guri katidilo, katar bade igu hukaigelo. 8 Bade
zebla shuruz utlo, ou shomoe Allae fubali gorom haoa zugaila. Roide
Iunusor matat kub gorom laglo, tain beush oizibar dosha. Teu Iunuse
moron mangila, koila, “Amar to basa taki moronu bala.”

9 Oile Allae Iunusre koila, “I gasor lagi tumar gusa kora kunu tik or ni?”
Tain koila, “Itar karon ase. Ami gusa koriau mormu.” 10 Mabude koila,
“Tumi to i gasor lagia kunu koshto korso na, ar igu boro-o korso na. Igu to
kali ek raite oise, ar ek raiteu morigese, tebou igur lagi tumar maea lagse.
11 Qile i Ninob tauno to ek lak bish azaroro beshi manush asoin, zera nizor
dain-bau kita sine na. Ar bout heman-zanuaro asoin, te oto boro taunor
bae ami kita maea-momota kortam na ni?”

Asmanj Kitab .
Hozrot Malaki Nobir Sohifa

Forisiti

Nazilor shomoe: Hozrot Isa al-Mosir zonmor 470-460 bosor age.

Hozrot Malaki (a:) asla ekzon nobi. Tan ufre nazil oa ou sohifa, fobitro
Kitabul Mukaddosor Injil shorif nazil oar ag forzonto, nobi okolor kitab-
sohifar akeri sohifa.

I sohifa nazil oar bout bosor age Babilor bashshae Zeruzalem taunre
dokol korsila. Tain Zeruzalemor bashinda Boni Israil okolre deshantori ar
bondi koria tan Babil desho nislagi. Ou shomoe fobitro Baetul-Mukaddosre
bangia binash korsila. Boni Israilor guna ar naformanir dae Allae tarare
ou shaza disla. Bade Iran deshor bashshae Babilor bashshare zuddot araia,
tarare bondi taki azad koria hirbar Zeruzalemo anchoin. Tain Baetul-
Mukaddosreo hirbar banaia, Allar goror lilla-sodga, kurbani, ebadot agor
nomunae salu koraisla.

Oile erbadeo allaoala ou Thudi zati aste aste hirbar Allar ebadot bondegi
taki duniar bae firigela, imanor komzuri foeda oilo. Ou boeani Hozrot
Malaki (a:) nobir sohifar lakan, Hozrot Nohimia (a:) nobir sohifar
mazeo mile. Tarar naformanir maze deka zae, kafir-mushrikor loge
bia-shadi, na-hok fote teka-foeshar len-den, zokator teka-foesha fobitro
Baetul-Mukaddoso na deoa ar ruhani amol-talimor befare kam-kiali kora.
Asmani sohifa okolor mazdi Mabude tan bonda okolre zela hushiar
korsoin, er akeri hushiari oilo ou Malaki (a:) sohifa. Hozrot Malakir (a:)
ufator bad taki, Hozrot Ehia (a:) ar Hozrot Isa al-Mosie toshrif anar ag
forzonto, onuman sair-sho bosor i duniat ar kunu nobir aoaz huna gese
na.

Ermaze ase,

(1) Boni Israilor bae Mabudor mohobbot. 1:1-5 aeat

(2) Imam okolor naformani. 1:6-2:9

(3) Am manshor naformani. 2:10-3:18

(4) Mabudor bodlair din. 4 ruku

1 Malaki nobir usillae Boni Israilor gese Mabudor ohi.

Boni Israilre Allar mohobbot
. 2 O Boni Israil, ami Mabude koiram, ami to hamesha tumrare mohobbot
ori.

Oile tumra koirae, “Tumi kila amrare mohobbot korlae?”

Te huno, Ish kita Iakubor bai asil na ni? Oile ami to tumrar kandanor
murobbi Iakubre mohobbot korsi, 3 ar Ishre horaia raksi. Ami tar far okol
binash korsi, tar bita-mati morubumir hialor akra banaisi.

4Ishor aolad Idumi okole koito fare, “Amrare surmar kora oileo amra i
surmar kora hokolta hirbar banailimu.”

Oile ami Alla Rabbul Alamine koiar, tara ita banaileo ami bangilimu,
ikanre koa oibo, ‘Naformanir desh, ze deshor manshor loge Mabude
hamesha gusa koroin.’

5T halot tumrar nizor souke dekia koibae, “Israil deshor shimanar bareo
Mabudor takkot kaim ase.”

Imam okolor gafloti
6 0 imam okol huno, ami Alla Rabbul Alamine koiar, fuainte tarar bafore
ijjot koroin, sakoreo tarar malikre dorain. Ou lakan ami ekzon malik

oile, amar bae dor-kof kuai? Ar ami ekzon baf oile amar faona ijjot kuai?
Tumrau to amare beijjot korso.

Oile tumra hirbar koirae, “Amra kila tumare beijjot korlam?”

7 Tumra to amar kurbani kanar ufre nafak kurbani dirae.

Dia koirae, “Amrar kurbani nafak oilo kila?”

Tumra buzairae Mabudor kurbani kana kuntau nae. 8 Ami Alla Rabbul
Alamine zikairam, kurbanir niote tumra zebla anda foshu loia ao, ita kunu
tik oe ni? Ar lula-lengra, bemari foshu kurbani deo, ita tik ni? Tumrar
deshor razare oula foshu ufohar dia deko sain, tain kushi oin ni? Ar
tumrar abdar rakoin ni?

9 Huno, Alla Rabbul Alamine koiram, tumra amar dorbaro rohomot
mangile kunu lab oibo ni? Tumra zebla nizor ateu olakan kurbani deo,
te ami ar tumrare rohom kormu kila? 10 Haere hae! Tumrar maze
ekzoneo zudi amar Baetul-Mukaddosor geit kanain bond korilto, tumra
amar kurbani kanar ufre bekamaea aguin na zalaitae, te ami kushi oilam
one. Okon to ami Mabud tumrar ufre kushi nae, ar tumrar at tone kunu
lilla-sodgao kobul kortam nae.

11 Huno, Alla Rabbul Alamine koiar, duniar ek mata taki arok mata
forzonto tamam zatir maze amar kudroti shan kaim or. Tamam zomino
amar name agor batti zalani or, manshe fak-saf lilla-sodga dira. Hokol
zatir mazeu to amar shan—shoukot kaim ase.

12 Oile tumra amar namre beijjot korrae. Tumra to koirae, “Mabudor
kurbani kana kuntau nae, i kurbanir kunu damu nai.” 13 Amare beijjotir
niote koirae, “Ita to kamoka koshto deoa!”

Te Alla Rabbul Alamine koiar, tumra dakati kora, ar lula-lengra, bemari
foshu ania kurbani dirae, ami kunu ota kurbani tumrar at tone kobul
kormu ni?

14 Ami Alla Rabbul Alamine koiar, keuror falor maze nikut meda foshu
ase, ogure kurbani korar lagi he nioto korse, oile bade togami kori kunu

kut-ala foshu Mabudor name kurbani dey, tar ufre lannot forouk! Ami to
mohan bashsha, tamam zatie amare tazim kore.

2

Imam okol hushiar

1 Ami Alla Rabbul Alamine imam okolre hushiar kori koiram, 2 tumra
zudi amar kota na huno ar amar ijjot-tazimor bae furafur kial na koro,
te ami tumrar ufre lannot falaimu. Tumrar hokol rohomotreo gozob
banailimu. Ashole tumra amar kota mancho na kori ou lakan gozob okono
dalia aiar. 3 Tumrar lagi tumrar aolad okolreo shaza dimu. Tumrar idor
kurbanir foshur gufor-sena ami tumrar muko makaimu, ota makail halote
manshe tumrare horaia falaiba.

4 Ami Alla Rabbul Alamine koiram, buzilao, ami tumrar gese ou hushiari
fatailam, zate tumrar kandanor murobbi Lebir loge amar kaim kora niom
zari roe. 5 Tan loge ami ze niom korslam, ikta oilo zindegi ar shantir niom.
Ermaze dor-kofor befaro asil, zate tain amare tazim koroin, asholeo tain
amare tazim korta.

6 Tan muko asil hok talim,
misa na-hok kunta koita na.
Shullo-ana kati roia amar ebadoti korta,
boutre naformani taki firaita.

7 Ashole imamor kam oilo pak kalam hefazote raka, zate manshe gia
tan ges taki ou kalam talim kore. Imam okol to Alla Rabbul Alaminor
foegambor.

8 Oile ami Alla Rabbul Alamine koiram, tumra to i fot saria, mongora talim
dia bout manshore asar kaoaiso. Ita koria tumra Lebir kandanor lagi
kaim kora amar niom borkelaf korso. 9 Tumra amar fote na solia manshor
muk saia bisar korso. Erdae amio tumrare tamam manshor samne nisa
ar beijjot korsi.

Hozrot Malaki nobir hushiari

Boni Israilor Ehuda gustir naformani

10 Amra hokol ek bafor aolad nae ni? Ek Allaeu amrare foeda korsoin
na ni? Te amra kene eke-oinor loge beimani koria, amrar moe-murobbir
ufre kaim kora niomor borkelaf kori? 11 Ehuda gustie to beimani korse.
Zeruzalem taun shoho asta Israil desho bezuita noforoti kam koraise.
Ehudar manshe murtifuza korra furintore bia koria, Mabudor maear
zagareo nafak banaise. 12 Zoto zone ita kam kore, tara Alla Rabbul
Alaminor name lilla-kurbani loia aileo, Mabude tan kas bonda okol kata
tone tarar nam mitailiba.

13 Ar tumra to arokta kam koro. Soukor fanie kali kurbani kanare
bizao, kanda-kati ar ahazari koro. Oile tumra zeta lilla-sodga deo, itar
bae Mabude to kial koroin na, kushi mone kobulo koroin na. 14 Erbadeo
tumra zikao, “Kene kobul koroin na?” Karon oilo, tumrar zuanki kalor
bibir biar akto Mabud to shakki oisla. Ou bibiu tumrar zindegir logi,
tumrar kabin kora bou. Otota badeo tumrar i bour loge beimani korso.
15 Mabude kita zamai-boure ek kaea banaisoin na ni? Ruhe ar kaeae
tara to tanu saman. Tarare kene ekkano kora oise? Tan kial asil, tarar
mazdi allaoala ek kandan kaim roito. Erdae tumrar dilor befare hushiar
0, zuankir bibir loge beimani korio na. 16 Boni Israilor Mabud Allae koira,
“Boure talak deoa ami gin kori.” Alla Rabbul Alamine aro koira, “Zulumre
finnor kaforor lakan findia, zalimi surote ze manush haze, tar kamreo ami

in kori. Erdae tumra tumrar dilor befare hushiar o, bour loge beimani
orio na.”

17 Tumra nizor zobandi Mabudre tekto koriliso. Erbadeo tumra zikairae,
“Amra kemne tanre tekto korsi?” Tumra to koiso, zetae naformani
koroin, ita hokkolti Mabudor nozoro bala manush, tain otar ufre kushi.
Arnae koiso, kuai hou Alla, zein hok insaf koroin?

3

Kiamotor lagi hushiari

1 Huno, ami Alla Rabbul Alamine oada koriar, ami amar foegamborre
bezimu, tain aiba, aia amar age gia fot tik-tak korba. Ar tumra ze malikor
lagi bar sairae, taino aktau tan goro toshrif anba. Ze zonor lagi tumra
ashik oigeso koirae, amar niomor hou foegambore toshrif anra.

2 Oile tan toshrif anar din, shoijjo korar himmot oibo kar? Tan shamne
ubanir kemota kar? Tain to hunaror agunir lakan, dufar sabonor lakan.
3 Hunare zela shuna-rufare zalaia kati banae, taino ou beshe boiba. Ar
shuna-rufar nomunae Lebir kandanre fak-saf korba, kati banaiba. Bade
oula manush takba, zara Mabudor name sohi niote fak-saf lilla-kurbani
adae korba. 4Teu agor amolor lakan Zeruzalem ar Ehuda deshor manshor
lilla-kurbani Mabude kushi oia kobul korba.

5 Ami Alla Rabbul Alamine koiar, hou shomoe ami bisar korar lagi
tumrar gese aimu. Aia zadugir, zinakur, misa shakki deora, kamlar beton
togra, rari betin ar etimor ufre zulum korra, musafiror bae hok insaf na
korra, mani zoto zone amare dorae na, tara hokolor bifokke shakki dite
ami kunu deri kortam nae.

Allar faona adae na korar shaza

6 0 Iakubor aolad okol, ami Mabud, amar zobanor kunu rod-bodol nai,
erdaeu tumra binash oirae na. 7 Tumrar baf-dadar zomana takiu amar
hukum-ahkam mancho na, ar amolo korso na. Tumra amar gese firia aio,
amio tumrar gese aimu.

Oile tumra koirae, “Amra kila firia aitam?”

8 Kunu manshe kita Allare togito fare ni? Oile tumra to amare togirae.

Togia hirbar koirae, “Amra kemne tumare togailam?”

Huno, tumra to zokat adae ar lilla-kurbanir befare amare togirae.

9 Tumrar asta zatie milia amare togirae, erdaeu tumra lannotor maze
gariroiso. 10 Tumrar hokol ruzir dosh bator ek bat amar bandaro deo, zate
amar goro kani-kuraki roe. I befare tumra amare forikka koria dekilao,
ami Alla Rabbul Alamine asmanor hokol duar kulia, tumrar dorkaror
saiteo beshi, behishab borokot dei ki na. 1! Ami keti korra fuk okolre
bada dimu, itae tumrar zominor foshol kaia binash korta nae. Ar tumrar
ketor angur folo zoria forto nae. 12 Ami Alla Rabbul Alamine koiar, ola
korle duniar hokol zatie tumrare mubarok koibo, tumrar desh oibo aram
ar kushi-bashir desh.

13 Oile ami Mabude koiar, tumra to amar bifokke kora-kori mat matiso.

Matia hirbar koirae, “Amra tumar bifokke kita matilam?”

14 Te huno, tumra koirae, “Allar ebadot kora to kamoka koshto kora.
Tan hukum-ahkam amol korle, Alla Rabbul Alaminor gese mata nuaia
solle amrar lab kita? 15 Te okon ao, amra betagiri dekaora manshore
doinno dei. Oe, oe, karaf mansheu to unnoti korra. Tara Allare forikka
koriao to rehai failira.”

16 Bade tarar maze zara Mabudre doraito, tara eke-oinnoe batchit korlo,
ar Mabude ita kial kori hunla. Mabudor dor-kof zerar bitre asil, zera kas
dile tan dian korto, tarar nam Mabudor samne ek katat leka oilo.

17 Ami Alla Rabbul Alamine tarar befare koiram, amar tik kori raka
din aile tara amar kas samana oiba, tara amaru bonda oiba. Bafe tar
kezmot korra fuare zela maea kore, ou lakan amio tarare maea kormu.
18 Hou shomoe arokbar tumra dekbae, forezgar ar naformanor maze,
amar ebadot korra, ar na korrar maze koto bebodan kori.

4

Mabude bodla dibar din

1 Huno, ami Alla Rabbul Alamine koiram, hou din aior, zedin domkar
agunir lakan dau dau kori zolbo. I din hokkol borai korra ar naforman
okol nerar lakan zolba, tarar zor ba dal-pala kuntau zolar baki roito nae.

2 Oile tumra zera amare dorao, tumrar ufre dindarir shuruz utibo,
i shuruzor tezor maze takbo shifa. Tumra guala tone sara faoa gorur
baichchar lakan nasibae. 3 Ami zedin ou kam kormu, i din tumra
naforman okolre faodi uribae, tara oiba tumrar faor tolor sali. Ikan ami
Alla Rabbul Alamine koilam.

4 Tumra amar bonda Musar shoriotor kota iad rako, ami Tur faror ufre
tamam Boni Israilor lagi ze hukum-ahkam tan gese dislam, ota mono rakio.

5 Huno, Mabudor hou mohan ar bezuita dor-kofor din aibar age, ami
Mabude Ilias nobire tumrar gese bezimu. 6 Tain aia ma-bafor dil tarar
fua-furintor bae, ar fua-furintor dil tarar ma-bafor bae firaiba, zate ami
aia;{ hari tarar deshre lannot dalia binash na kori.

otom.

Fobitro Injil Shorif foela sifara

.. ..al-Moti
Siloti bashae torjoma
Forisiti

al-Moti sifarar mul talim oilo, Hozrot Isa al-Mosi ekzon bashsha. Alla
Pakor boail kora bashsha. Tain i duniat toshrif ania manshore daot dila,
tan ufre iman anar lagi. Zera tan ufre iman anba, era oiba Allar noea
zati. Erar nam oibo, Allar proza ba behesti bashshair zon, ar Hozrot Isa
al-Mosiu oila ou bashshair malik. Alla Pake tanre boail korla, zate ruz
hashoror din tain duniar hokkol manshor bisar koroin.

Ou al-Moti sifara tilaot korle, amra Hozrot Isar talimor mulloban hokol
boeanir bistarito dekmu. Amra dekmu, Hozrot Isar zonom kila oisil, tan
duniabi baba mani Bibi Moriomor (a:) zamai Hozrot Iusufor zobanbondi
faimu. Ou sifarat amra faimu, Hozrot Isae kila kam-kaz korsoin, kemne
zindegi kataisoin, tain kuai taki bol-shokti faita. Amra aro dekmu, bout
zomana age Alla Pake Hozrot Musa (a:) ar Hozrot Daudor (a:) Fobitro
Tourat ar Zobur Shorifor maze, erloge bad-baki aro nobi-rosul okolor gese
zeta zeta bataisoin, Hozrot Isar zomanat aia tan ato ota hokolta folise.

al-Moti sifarar 5 ruku 17, 20 aeato ase, Hozrot Isae koira, “Tumra ikan
mono korio na, ami Tourat kitab ar nobi okolor sohifa batil korat aisi. Ami
to ita batil korat nae, borong fura korat aisi. Huno, ami tumrare koiram,
alim-ulamar amol takio tumrar amol zudi aro bala na oe, te kunumonteu
behesti bashshait hamaitae fartae nae.”

Ar 11 ruku 28-30 aeato ase, Hozrot Isae koira, “Bar-buza boite boite
tumra zera heran oigeso, tumra hokol amar gese ao, ami tumrare aram
dimu. Amar zual tumrar kando tulo ar amar ges taki talim lo, teu tumrar
aram oibo. Amar zual boia neoa shuza, amar deoa bar kub fatla. Amar
mizaz kub norom ar tanda.”

Lekok forisiti ar shomoe

Alla Pakor hukum mafik ou sifara leksoin, Hozrot Isa al-Mosir sahabi
Hozrot Moti (ra:). Hozrot Isar ufre iman anar age tan fesha asil kazna adae
kora. Tain manshor ges taki kazna tulia Ruman shorkaror ato shomzai
dita. Hozrot Isae tanre imanor daot dile tain iman ania Isa al-Mosir ummot
oila. Ar Hozrot Isae behesto toshrif neoar onuman 25-35 bosor bade ou
sifara kitab akare tain leksoin.
Ermaze ase,

(1) Hozrot Isar forisoe ar foela zindegi (1-2 ruku)

(2) Hozrot Isae kam shuru korla (3-4 ruku)

(3) Faror feto Hozrot Isar talim (5-7 ruku)

(4) Hozrot Isar dosh keramoti (8-9 ruku)

(5) Barozon sahabire fosond ar talim (10 ruku)

(6) Hozrot Isare shondoe ar birudita kora (11-12 ruku)

(7) Hozrot Isar batail shat kichcha (13:1-52 aeat)

(8) Hozrot Isae kene toshrif anchoin (13:53-17:27)

(9) Ummotor lagi Hozrot Isar zoruri talim (18 ruku)

(10) Shomazor manshor lagi Hozrot Isar talim (19-22 ruku)

(11) Neta okolre Hozrot Isar hushiari (23-25 ruku)

(12) Hozrot Isar ufat ar zinda oa (26-28 ruku)

Hozrot Isar forisoe ar foela zindegi (1:1-2:23)

Hozrot Isa al-Mosir kandan

1 Hozrot Isa al-Mosi oila Daud nobir bongshodor, ar Daud oila Hozrot
Ibrahimor bongshodor. Isa al-Mosir kandanor forisoe oilo,

2Hozrot Ibrahimor fua Hozrot Is’hak, Is’hakor fua Hozrot Iakub, Iakubor
fua Ehuda ar tan baiain, 3 Ehudar fuain Firuz ar Zarah, erar ma’r nam
Tamar. Firuzor fua Hasir, Hasiror fua Rayam, ¢ Rayamor fua Aminadab,
Aminadabor fua Nahish, Nahishor fua Selim, 5 Selimor fua Buaz, tan ma'’r
nam Rahba. Buazor fua Ubayed, tan ma oila Rut. Ubayedor fua Ias, ¢ Iasor
fua Bashsha Daud.

Daudor fua nobi Sulaiman, en ma asla Uriar rari bou Batseba.
7 Sulaimanor fua Rohbiam, Rohbiamor fua Abia, Abiar fua Asa, 8 Asar
fua Zihusafot, Zihusafotor fua Uram, Uramor fua Uzia, 9 Uziar fua Zutom,
Zutomor fua Ahaz, Ahazor fua Hizkia, 10 Hizkiar fua Manosha, Manoshar
fua Amon, Amonor fua Iushia, 11 Iushiar fua Iakunia ar tar baiain. Israil
zatire Babil desho bondi kori neoar bala erar zonom oisil.

12 Israil zatire Babil desho bondi kori neoar bade Iakuniar fua Saltielor
zonom oisil. Saltielor fua Zerbabil, 13 Zerbabilor fua Abihud, Abihudor
fua Iliakim, Iliakimor fua Azor, 14 Azoror fua Sadik, Sadikor fua Akim,
Akimor fua Elihud, 15 Elihudor fua Ali-Azor, Ali-Azoror fua Motin, Motinor
fua Iakub, 16 Iakubor fua Iusuf, ou Iusuf oila Bibi Moriomor zamai. Bibi
Moriomor feto Hozrot Isar zonom oisil, enre daka oe al-Mosi.

17 Ou lakan Hozrot Ibrahim taki Daud nobi forzonto souddo siri. Daud
nobi taki Babilo bondi kori neoa forzonto souddo siri. Babilo bondi oa
taki al-Mosi forzonto souddo siri.

Hozrot Isa al-Mosir zonom

18 Isa al-Mosir zonom oisil ou lakan. Iusuf namor ekzonor loge Bibi
Moriomor shadi tik oisil, oile tara ekloge mila-misha korar ageu Allar Pak
Ruhur kudroti bole Moriomor feto hurutta ailo. 19 Iusuf asla hok manush,
Moriomor feto hurutta ase, i kobor hunia tain Moriomre manshor samne
shorom dita saila na, erdae mone mone tik korla, lukaia i bia bangilita.

20 Tain zebla olakan sinta korra, ou shomoe Mabudor ek firistae kuabor
maze tanre doroshon dia koila, “O Iusuf bin Daud, tumi Moriomre shadi
korte doraio na. Tan feto ze hurutta aise, ita to Pak Ruhur kudroti boleu
oise. Tan goro ek fuae zonom loiba. 21 Tumi i fuar nam rakio Isa. Karon i
namor mani toraneala, ein nizor ummot okolre guna taki toraiba.”

22 Agor zomanar nobir mazdi Mabude zela bataisla, okan folibar lagiu
ita oibo. 23 Mabude bataisla, “Huno, ekzon abiati shoti narir feto hurutta
aibo, tain ek fuar zonom diba, i fuare daka oibo Immanuel.” I namor mani
oilo, Alla amrar loge asoin.

24 Bade gum taki utia Iusufe firistar hukum mafik Bibi Moriomre shadi
korla. 25 Oile ou fuar zonmor ag forzonto tain Moriomor loge kunu mila-
misha korla na. Shomoe moto ou fuar zonom oilo, tain ou fuar nam rakla

Isa.
2

Hozrot Isar tallashe gonok okol
1 Raza Herudor amolo Ehudia zilar Betelham gaut Hozrot Isar zonom
oisil. Zonmor bade fubor deshor koezon gonok Zeruzalem tauno aia
zikaila, 2 “Thudi zatir ze bashshar zonom oise, ein kuai? Amra asmanor
fubedi tan zonmor tera deksi, dekia tanre bokti deoat aisi.”
3 Noea bashshar kota hunia Raza Herud ar Zeruzalemor bad-baki hokol
manush kub sintat forigela. 4 Erlagi Herude deshor boro imam ar

moulana okolre ekano dola kori zikaila, “Afnara zanoin ni, al-Mosi kuai
zonom loiba?” 5 Era koila, “Tan zonom oibo Ehudia zilar Betelham gaut.
Agor zomanar ek nobir kitabo leka ase,

6 O Ehudia zilar Betelham,
Ehudiar nami-dami zagar maze
tumi kunumonteu huru nae,
tumar maz takiu to
ola ekzon bashsha foeda oiba,
zein amar Israil zatire salaiba.”

7Teu Herude hou gonok okolre niralae nia zikaia zanla, tik kun shomoe
hou zonmor tera deka gesil. 8 Tain ou gonok okolre koila, “Afnara
Betelham zaukka, gia bala kori ou huruttar tallash koroukka. Tan kunu
kobor faile amare zanaiba, teu amio gia tanre bokti dimu.”

9 Razar hukum faia gonok okol roana dila. Tara fubor asmano ze zonom
tera deksila, ou tera tarar age age gelo. Ar ou hurutta ze zagat asla, tik
ou zagat aia tera tami gelo. 10 Tera tami gese dekia gonok okolor bitre
kushir deu utlo, kushir maire tara goror bitre hamaila. 11 Goro hamaia
ou huruttare tan ma Moriomor kandat dekla. Dekia tara matit fori tanre
bokti dila, ar tarar beg kulia dami dami ufohar dila. Ou ufohar oilo shuna,
loban ar mura-ator. 12 Oile Allae kuabor maze tarare hushiar kori dila, tara
za{m Raza Herudor gese ar firia na zain. Teu tara dusra fote nizor desho
gelagi.

Hozrot Isa al-Mosir kuze Raza Herud

13 Gonok okol gia harle Allar ek firistae kuabor maze Iusufre doroshon
dia koila, “O Iusuf uto, fua ar tan ma’re loia Mishor desho bagia zaogi,
baliiq k:;1mi zotodin na koi, otodin honou roio. I fuare marilito kori Herude
tukaibo.”

14 Teu Iusuf utia ou raitu tarare loia Mishoro roana dila, 15 ar Raza Herud
morar ag forzonto hono roila. Ita gotisil, zate agor ek nobir mazdi Mabude
zeta zanaisla, ota fura oe. Mabude bataisla, “Ami amar futre Mishor taki
dakia anlam.”

16 Gonok okole Raza Herudre togisoin koria tain kub gusa korla. Erlagi
gonok okolor ges taki tain ze shomoeor kota hunsla, ou shomoe mafik
Betelham gau ar er ash-fash elakat dui bosor ba tar kom boeoshi zoto
fuain asla, ita hokolre marilibar hukum dila. 17 Ete nobi Iaromiar mazdi
Mabude zeta zanaisla, ota foligelo. Mabude bataisla,

18 Ramat kub kanda-katir aoaz huna zar,
Rahelae tair huruttaintor lagi kander,
kunumonteu shanti or na,
tair huruttain shesh oigesoin.

19 Bade Raza Herud moria harle Mabudor ek firista aia, Mishor desho
Iusufre kuabor maze koila, 20 “O Iusuf, uto, ou fua ar tan ma’re loia Israil
desho zaogi. Fuare zetae marilita saisla, ita to morigesoin.”

21 Teu Iusuf utia fua ar fuar ma’re loia Israil deshor shimanat aila. 22 Aia
hunla, hou Herudor fua Arkilaus okon Ehudia zilar raza oigese. Erlagi tain
hino zaite doraila. Bade kuabe hukum faia Galil zilat gelagi. 23 Galilo gia
Nasarot namor ek gaut boshot korla. Ita gotilo, zate agor nobi okolor

mazdi zeta zanail oisil, ota okon fura oe. Zanail oisil, “Tanre Nasaroti koia
daka oibo.”

Hozrot Isae kam shuru korla (3:1-4:25)
3

Hozrot Ehiar (a:) toblig
1 Ou shomoe Ehudia zilar morubumit aia Ehia nobie toblig korla,

2 “Touba koro, duniar maze behesti bashshai salu oite ar beshi deri nae.”
3 Ou Ehia nobir befareu Ishaea nobie age bataisla,

Morubumir maze ekzon manshe
zure zure elan korra,

Tumra malikor fot sohi koro,
tan solar rasta okol shida koro.

4 Ehia nobie to utor rumor kafor findita ar komro samrar belt bandita.

Tain faria mou ar foring kaita. 5 Tan toblig hunar lagi asta Ehudia zila,

Zeruzalem taun ar Zordan gangor sairobae taki bout manush tan gese aila.

f{Aial%arzir guna shikar korla, bade tain erare Zordan gango toubar gusol
oraila.

7 Tain dekla, toubar gusol korar lagi bout Forishi ar Siddekia mozobor
manusho tan gese aira. Ou tain koila, “O hafor baichchain, asmani gozob
aior dekia zan basanir fot tumrare kegie batai dilo? 8 Tumra zudi hasaror
touba koria tako, te er folo dekao. 9 Mone mone koio na, tumra Ibrahimor
aolad. Huno, ami koiram, Allae saile to ou fattor okol takiu Ibrahimor
aolad banaita farba. 10 Gasor gurit to kural lagailu ase. Ze gaso bala fol
dore na, i gas katia agunit falail oibo.

11 “Touba korso gotike ami tumrare fanidi gusol korailam, oile amar
bade aro ekzon aira, ein ama toneo himmotala, tan faor zuta boar lako
ami nae. Tain aia tumrare Pak Ruh ar aguindi gusol koraiba. 12 Tan kula
to tan atou ase, ikan dia tain dan uaia ugaro tulba, ar susare ou agunit
falaia zalaiba, ze aguin kunu shomoe nibto nae.”

Hozrot Isar pak gusol

13 Ou shomoe Galil zila taki Hozrot Isao pak gusol korar lagi, Zordan
gango Ehia nobir gese aila. 14 Oile Ehiae tanre okan koia na korla, “Afne
aisoin ni amar gese, amaru zorur asil afnar gese gia gusol kora!” 15 Isae
zuaf dila, “Aichcha, okon olau ouk, karon amrar usit oilo Allar morzi furon
kora.” Ikan hunia Ehia razi oigela.

16 Pak gusol koria fani taki utteu Isae dekla, asman dui bag oigese, ar
Allar ruh faror surot doria tan ufre lamia aira. 17 Ou shomoe asman tone
gaibi aoaz oilo, “Einu amar kas maear zon Ibnulla, en ufre ami kub kushi.”

4

Hozrot Isare Iblise forikka korlo
1 Pak gusol korar bade, Allar Pak Ruhur isharae Isare morubumit neoa
oilo, zate ou shomoe Iblise tane forikka korar shuzug fae. 2 Morubumir
maze tain eklagare sallish din sallish rait ruza asla, kunuzat kani kaisoin
na. Erbade tan kub feto buk laglo. 3 Ou shomoe Iblise aia tanre koilo,
“Tumi zudi Ibnulla, Allar kas maear zon o, te ota fattorre ko na ruti oizito.”

4Isae zuaf dila, “Allar kalamo leka ase, kali ruti kaileu manush base na,
borong Allar fortek kalameu manush base.”

5 Teu he Isare loia fobitro taun Zeruzalemo gelo, gia Baetul-Mukaddos
kaba goror minarar ufre tane uba koraia koilo, ¢ “Tumi zudi Allar kas
maear zon o, te deki sain, on taki fal dia lamat foro, kitabo to leka ase,

Allae tan firista okolre hukum diba;
ar tara nizor atdi tumare doriliba,
zate tumar fao-o kunu fattoror sut na lage.”

7Isae tare koila, “Kitabo ou kotao leka ase,
Tumi tumar Alla Mabudre forikka korat lagio na.”

8 Bade Iblise tanre kub usa ek faror ufre loia gelo, nia ek foloke duniar
tamam mulluk ar otar hokol zak-zomok dekailo ar koilo, 9 “Tumi zudi
amare soizda korilao, te i hokkolta ami tumare dilaimu.”

10 [sae zuaf dila, “Dur shoetan, bag! Allar kalamo ase, tumi kali tumar
Alla Mabudreu doraio, kali tan ebadot korio.”

11 Okan hunia Iblis tan ges taki horia gelogi, ar Allar firista okol aia tan
kezmot korla.

Hozrot Isa al-Mosir toblig
12 Bade Isae kobor faila, Ehia nobire atok koria zelo harail oise, okan
hunia tain Galil zilat gelagi. 13 Hono gia Nasarot gau saria Sobulon-Noftali
elakar aoror faror Kofornaum tauno gia roila. 14 Ita hokolta oilo, zate
ish_alea nobir mazdi Allae zeta bataisla, ota okon folizae. Ishaea nobie
oisla,

15 Bidormi manshor boshot kana Galil zilar
aoror faror Sobulon-Noftali elakar manush,
ar Zordan gangor dusra faror manshor gese
Allar nur zair oibo.
16 Zeta manush be-foti bonia andarir maze zindegi kataira,
tara Allar nuror moha rushni dekba.
Ar zera goin andarir maze boshot kore,
tarar geseo Allar nur zair oibo.

170u shomoe taki Isae toblig korla, koila, “Touba koro, karon duniar maze
behesti bashshai salu oite ar beshi deri oito nae.”

Hozrot Isar foela shagrid okol

18 Hozrot Isa Galil aoror faredi atia zaira, ou shomoe dekla, Saimon urfe
Fitor ar en bai Andriase aoro zal baira, era to zalua asla. 19 Isae erare
koila, “Amar loge ao, ami tumrare manush dorar zalua banaimu.” 20 Loge
loge era zal falaia Isar loge roana oigela.

210n tone tura age gia dekla, Iakub ar Hannan tara duio baie bafor loge
nao-o boia zal zuit-zait korra. Erar bafor nam Zibudia. Isae erare dekia
dak dila, 22 dak hunia erao tarar bafore nao-o toia Isar loge aila.

Hozrot Isae bout bemarire shifa korla
23 Bade Isa Galil zilar hokol zagat guri guri, honor nanan mosido gia
nosiot korla, ar behesti bashshair kush-kobri toblig korla. Erloge bout
nomunar bemarire bala korla. 24 Asta Shiria deshor maze tan kobor
roti gelo. Ete nanan nomunar bemar-azar ar zala-zontronae zeta manshe

koshto faisil, zerare zin-bute dorsil, mirgi ar ordong bemari zoto manush
asil, manshe otare Isar gese loia aila. Tain era hokolre bala korla. 25 Galil,
Dikafoli, Zeruzalem, Ehudia ar Zordanor oinno far taki bout manush Isar
kore kore roana oila.

Faror feto Hozrot Isar talim (5:1-7:29)
3

Kun kun manush nek-kofali
1 Bout manush aisoin dekia Isa gia ek faror ufre utila. Utia boar bade
{(ar}l shagrid okol kandat aila. 2 Shagrid okolre dekia tain ou talim dila,
koila,

3 “Nek-kofali ou manushu, zara dil taki nizore gorib mono kore,
behesti bashshai to tarau faiba.

4 Tarau kofali, zarar mono okon duk ase,
tarau to shuk faiba.

5 Tarau kofali, zarar sal-cholon norom,
i dunia to tararu oibo.

6 Tarau kofali, zera dile-zane pak-forezgarir lagi kande,
tarar ou asha fura oibo.

7 Tarau kofali, zara manshore doya kore,
tarau to doya faiba.

8 Tarau kofali, zarar dil kati,
karon tarau Allar didar faiba.

9 Tarau kofali, zara manshore shantie rakar lagi menot kore,
Allae tarare tan afon aolad koia dakiba.

10 Tarau kofali, zara Allar hukum mafik solat gia
zulum-mosibot shoijjo kore,
behesti bashshai to tarau faiba.

11 Ar tumrau kofali, zarare amar lagi manshe ginnae, manshe tumrare
zulum kore ar nanan nomunar misa bodnam gae. 12 Ila oile mono rakio,
tumrar age ze nobi okol aisla, ita manshe ou nobir ufreo ola zulum korta.
Te tumra kushi-bashi ar furti korio, karon tumrao ou nobi okolor lakan
behesto bout boro furushkar faibae.

Mumin okol duniar batti ar nun

13 “Tumra oilae duniar nun, oile nunor gun zudi nosto oizae, te ar nunta
kora zae ni? I nun to ar kunu kamo lage na. Manshe ita bare falai dein
ar itar ufredi atoin.

14 “Huno, tumra oilae duniar batti. Faror uforor kunu taun to lukail raka
zae na. 15 Ar kunu manshe lem zalaia tukrir tole toe na, ikta lem-danir
ufreu toe, zate goror hokole for dekoin. 16 Ou lakan tumrar foro manshor
samne zolouk, zate tumrar bala kam dekia manshe tumrar behesti baf,
Alla Pakor tarif koroin.

Shoriotor befare talim
17 “Tumra ikan mono korio na, ami Tourat kitab ar nobi okolor sohifa
batil korat aisi. Ami to ita batil korat nae, borong fura korat aisi. 18 Ami
hasa kota koiram, Tourat kitabor hokol kota zotodin na folise, oto din i
kitabor ekta horof ba zer-zoboro batil oito nae. Asman-zomin khoe na oa
forzonto, ikan batil oito nae. 19 Tourat kitabor kunu huru-muru hukumo

zudi keu na mane, ba i hukum na manar lagi manshore foramish dey, te
behesti bashshait tareo hokol taki huru koa oibo. Oile ze zone i hukum-
ahkam amol kore ar manshoreo hikae, behesti bashshait tare bout dam
deoa oibo. 20 Ami tumrare koiram, alim-ulama ar Forishi okolor amol
takio, tumrar amol zudi aro bala na oe, te kunumonteu behesti bashshait
hamaitae fartae nae.

Rag-gusar befare hushiari

21 “Tumra huncho, agor amolor manshor gese koa oise, ‘Kun korio na,
zegie kun korbo, he i kunor daro forbo.’ 22 Oile ami tumrare koiram, ze
manshe tar bai-biradoror loge rag-gusa kore, he bisaror daro forbo. He
zudi tar baire koe, ‘Tumi to be-akol’ te aro boro bisaror daro forbo. Ar ze
zone tar baire koe, ‘Tumi beokuf,” he duzokor aguino zolbo.

23 “Erdae kurbani kanat gia Allar name lilla-sodga dibar shomoe zudi
tumar mono oizae, tumar loge tumar kunu bair bibad ase, 24 te tumar
lilla-sodga ou zagat toia, age gia tumar bair loge mit-mat koro, bade gia
tumar kurbani deo.

25 “Keu tumar birudde kunu mamla korle adaloto zaoar ageu tar loge
zoldi mit-mat korilio. Ila na korle, he tumare hakimor ato dibo, hakime
tumare fulishor haola korba, ar fulishe tumare zelo haraiba. 26 Heshe tar
shullo-ana faona adae na kora forzonto, tumi kunumonteu sara faitae nae.
Ami tumrare ashol kota koilam.

Zina ar kosomor befare hushiari

27 “Tumra huncho, age batail oise, ‘Zina korio na.” 28 Oile ami tumrare
koiram, kunu betae zudi kunu beti manshor bae ku-nozore sae, te he ou
shomoe mone mone tair loge zina korlo.

29 “Tumar dain souke zudi tumare gunar fote tane, te i souk tulia falai
deo. Asta shoril loia duzoko zaoa taki, ekta ongo binash korilaoa tumar
lagi bala. 30 Tumar dain ate zudi tumare gunar fote tane, i at katia falai
deo. Asta shoril loia duzoko zaoa taki, ekta ongo binash korilaoa tumar
lagi bala.

31 “Aro koa oise, ‘Ze manshe tar boure talak dey, he boure talak nama
deuk.” 32 Qile ami tumrare koiram, ze manshe zina sara oinno kunu
karone nizor boure talak dey, he to tar boure zinakur banae. Ar talak
faoa betire zegie bia kore, he-o zinakur bone.

33 “Tumra to zano, agor zomanar manshor gese batail oise, ‘Misa kunu
kosom korio na, ar zekunu kosom korle ita Allar name adae korio.’ 34 Qile
ami tumrare koiram, kunuzat kosom korio na. Behestor name kosom
korio na, ikan to Allar arosh. 35 Duniar name korio na, ikan to Allar kodom
mubarok toar zaga. Zeruzalemor nameo kosom korio na, ikan oilo mohan
bashsha Allar taun. 36 Tumar nizor matar name kosom korio na, i matar
eksa sulre dola ba kala korar kemota to tumar nai. 37 Tumrar mator
oekan oe, ar nakan na ouk. Huno, itar bare ar zototau oe, ita Iblis taki oe.

Bodla loar befare talim
38 “Tumra to huncho, age batail oise, ze forimane keti oise, ou forimane
shaza dio, ‘Soukor bodla souk ar dator bodla dat.” 39 Oile ami koiram, keu
zudi tumrar loge karaf bebohar kore, te tumra er bodla loio na, borong

kunu manshe tumar dain galo sor marle, tare bau galo fatia dilaio. 40 Keu
zudi mamla-mokoddoma koria tumar kurta nitogi sae, te tumar saddoro

dilaio. 41 Keu zudi tumare koe, tar gait boia loia ek mail zaitae, te tumi tar

loge dui mail zaiogi. 42 Keu tumar gese kunta kuzile tare dio. Keu aolat
saile, tare firai dio na.

Dushmonre mohobbot koro

43 “Tumra zano, age to batail oisil, ‘Tumar ari-forire maea korio ar
dushmonre ginnaio.” 44 Oile ami tumrare koiram, tumrar dushmonreo
maea korio. Zera tumrare zulum kore, tarar lagi dua korio. 45 Ita dekia
manshe buzba, tumra hasau tumrar behesti baf Alla Pakor maear aolad
bonigeso. Tain to bala-bura hokolor ufre tan shuruz utain, dindar ar
naforman hokolor ufreu meg-fani dein. 46 Zara tumrare mohobbot kore,
tumra zudi kali tarareu mohobbot koro, te tumra kita furushkar faibae?
Gushkur toshildar okoleo ila kore na ni? 47 Tumra zudi kali nizor baire
salam deo, te oinno manush taki beshi ar kita korrae? Bidormi okoleo ila
koroin na ni? 48 Erlagi ami koiram, tumrar behesti baf Alla Pak zela kati,
tumrao ola kati o.

6

Dan-koerator befare talim

1 “Tumra hushiar roio, manshore dekanir lagi ebadot-bondegi korio na,
ila korle tumrar behesti baf Alla Pakor ges taki kunu furushkar faitae nae.

2 “Kunu manshore dan-koerat dile bondo okolor lakan dio na. Tara to
manshor ges taki tarif faita kori mosido-mondiro ar fote-gate, dul-dofki
bazaia lilla-zokat dein. Ami tumrare hasau koiram, tarar furushkar to
tara failise. 3 Oile tumi kunu dan-koerat dile, tumar dain ate bilaile bau
ate zanu na zane. 4 Oula lukaia dan korio. Teu tumar behesti baf Alla,
zein lukaia hokolta dekoin, tainu tumare furushkar diba.

Dua korar befare talim

5 “Tumra zebla dua koro, ou shomoe bondo okolor bab dorio na. Tara
manshore dekanir lagi mosido-mondiro ar fotor muko ubaia dua kore.
Ami tumrare hasau koiram, itae to tarar furushkar failise. 6 Oile tumi dua
korar bhala goror doroza-zanala lagaia dua korio, ar tumar nirakar baf,
zenre deka na geleo azir asoin, hou Allar gese saio. Tain to gufon hokolta
dekoin, tainu tumare fol diba.

7 “Tumra zebla dua koro, ou shomoe duniar manshor lakan kamoka
ber-beri korio na. Tara mono koroin, beshi beshi koile Allae tarar dua
kobul korba. 8 Tumra tarar lakan oio na, tumrar behesti baf Allar gese
iaoar ageu, tain zanoin tumrar kita dorkar. 9 Erlagi tumra olakan dua

orio,

O baba, amrar behesti baf,

tumar nam fak-fobitro mana ouk.
10 Duniait tumar bashshai zoldi auk,

shob tumar morzi mafik kora zauk,
behesto zela oula duniait,

behesto zela oula duniait.

11 O baba, aizkur kani aizku deo,
maf koro amrar hokol oforad,

12 zara amrar birudde korse faf,
amra to tarare dilaisi maf.

13 Falaio na amrare forikkat,
shoetanor kobza taki koro kalas.

14 Huno, tumra zudi arokzonor oforad maf koro, te tumrar behesti baf
Allaeo tumrar oforad maf kori diba. 15 Oile tumra zudi oinnore maf na
koro, te tumrar behesti bafe tumrareo maf korta nae.

Ruzar befare talim
16 “Tumra zebla ruza rako, ou shomoe bondo okolor lakan muk kala
korio na. Tara ruza raksoin, okan dekanir lagi souk-muk kala kori rakoin.
Ami tumrare hasau koiram, itae to tarar furushkar failise. 17 Oile tumi
ruza rakle muk-at doio, matat tel-fani dio, 18 zela manshe buzto na fare,
tumi ruza rakso. Teu tumar nirakar baf, zenre deka na geleo azir asoin,
hou Allaeu ita dekba. Tain to gufon hokolta dekoin, tainu tumare fol diba.

Akerator don kamao

19 “T zindegit tumra nizor lagi oto don-shompod zomaio na. Duniar
shompodor maze zongare dore, fuke kae ar hing kudia sure ney. 20 Oile
behestor maze nizor lagi samana zomao, hino zongare dore na, fukeo kae
na ar surio oe na. 21 Mono rakio, tumar don zeno, mon-o hono roe.

22 “Zano to, souk oilo shorilor batti. Tumar souk zudi bala oe, te tumar
asta shorilo soksoka for oibo. 23 Oile tumar souk zudi karaf oe, te asta
%horilu kala andair oizibo. Tumar dilor batti andair oile, i andair boro

ezuita.

24 “Zano ni, kunu gulameu dui munibor kezmot korto fare na, he
ekzonre ginnaibo arokzonre bala faibo. Arnae ekzonor bae kial korbo,
arokzonre elami korbo. Te tumrao Alla Pak ar don-samana, duiotar
kezmot ekloge kortae faro na.

25 “Erdae ami tumrare koiram, kila kaitam ar kila finditam, ita loia sinta
korio na. Kani taki zan boro, kafor-sufor taki shoril boro.

26 “Asmanor ou fakintor bae sao, tara zalao bain kore na, fosholo kate
na, ugaro kunta zomae na, kali tumrar behesti baf Allae tarar kurak dein.
Te tumra kunu ita taki aro dami nae ni? 27 Ko sain, tumrar maze keu
sinta-babna koria tar haeati ekan gonta baraito farbo ni?

28 “Finnor kaforor lagi sinta koro kene? Tumra ou zongli fulor bae saia
deko, ita koto beshi shundor! Itae to nizor shundoror lagi kuntau kore
na, kunu rongo silai kore na, baino kore na, emneu oe. 29 Te ami koiram,
Bashsha Sulaiman oto zak-zomokor maze roileo tan lebas to ota egu zongli
fulor lakano shundor asil na. 30 Dekrae ni, zongolor maze ou zeta shundor
ful okon ase, kail oileu manshe ita daru banaia aguindi zalaibo. Allae
zudi ou zongolre ola shundor kori hazaisoin, te 0 komzur imandar okol,
tumrareo tain shundor kori hazaita nae ni? 31 Erdae Kkita kaitae ar kita
finditae, ita loia sinta korio na. 32 I duniar manshe kali ota loiau danda
kore. Tumrar behesti baf Allae to zanoinu, ita hokolta tumrar zorur ase.
33 Erlagi tumra foelau Allar morzi zugaia solo, tan bashshair dandat ro.
Teu ita hokkoltao tumra faibae. 34 Kailkur sinta korio na, kailkur befar
kailkur ufre sari deo. Dinor azab dinor lagi zotesto.

7

Manshor dush tukaio na
1 “Tumra manshor dush tukanit roio na, teu tumrar dusho tukail oito
nae. 2 Tumra zela manshor dush tukao, Allaeo oula tumrar dush tukaiba.
Tumra zela falladi mafibae, tumrar lagio ola mafa oibo.
3 Tumar bair soukor bitre gura ase ikan dekrae, oile nizor souko gasor
seli ase ikan dekrae na kene? 4 Tumar sokut seli hamaise ikan zebla
dekrae na, te tumar baire kila koibae, bai, tumar sokut gura hamaise,

ao, bar koria dei? 5 Haere bondo, foela nizor souk taki seli bar koro, bade
tumar bair souk taki gura bar korat lagle bala kori dektae farbae.

6 “Huno, kuttar samne fak-fobitro kunu siz dio na. Shuoror samne moni-
mukta sitaio na. Arnae ou sizre tarar faodi uria, ulta aia tumrareo hamla
korta faroin.

Dua-munazator befare oada

7“Ami tumrare koiram, sao, tumrare deoa oibo. Talash koro, teu faibae.
Duaro tuka deo, teu duar kula oibo. 8 Zara sae, tarau to fae. Ze tallash kore
he fae. Ze duaro tukae, tar lagi duar kula oe. 9 Tumrar maze ila kunu ma-
baf ase ni, zar fute ruti saile mati dibo? 10 Mas saile haf dibo? 11 Tumra
karaf oiao zudi tumrar huruttainre bala bala siz ditae zano, te zara behesti
baf Alla Pakor gese saibo, tain to nichoe tarare bala bala siz dan korba,
ita to shababik. 12 Huno, tumra manshor ges taki zelakan bebohar faitae
sao, tumrao hokolor loge ou lakan bebohar koro. Otau oilo Tourat kitab
ar nobi okolor sohifar mul talim.

Kun fote soltae

13 “Huno, tumra sifa duaredi hamaio, karon ze fote binashor bae tane,
i fot muta, fotor duaro boro, bout manush ou duaredi hamain. 14 Oile ze
fote gele zindegi mile, i fotor duar sifa, foto huru-muru. Kub kom mansheu
i duaror kuz fain.

15 “Bondo nobi okol taki hushiar roio. Tara tumrar gese merar surote ae,
oile bitre bitre tara raikkosh bagor lakan. 16 Tarar zindegi dekiau sintae
farbae. Zano to, gosa-katar maze kunu angur dore ni ba bon-zonglar maze
dumur fol dore ni? 17 Tik ou lakan, bala gase to bala folu dore ar mondo
gase mondo folu dore. 18 Bala gase to mondo fol dore na, ar mondo gase
bala fol dore na. 19 Ze gase bala fol dore na, igure katia daru zalail oe.
20 Olau bondo nobi okolor zindegir fol dekleu itare sinbae.

Behesti bashshait ke hamaibo?

21 “Mono rakio, amare ‘Huzur, huzur!” koileu zen behesti bashshait
hamaizibae, ikan tik nae. Borong ze zone amar behesti baf Alla Pakor
morzi zugaia sole, kali he-u hamaito farbo. 22 Hou din aile boute koiba,
‘Munib, munib, amra tumar name gaibi kobor koisi na ni? Tumar name
zin-but saraisi na ni? Tumar name bout keramoti dekaisi na ni?’ 23 Qile
arﬂi i)arare zuaf dimu, ‘Dur, Iblisor dol! Ami to tumrare siniu na, amar ges
taki bago.’

Imanor dui nomuna

24 “Ze manshe amar ou talim hunia amol kore, he akoldar manshor
lakan mozbut kutir ufre tar gor banae. 25 Bade meg-tufan ar zuar aia
ou gorre tela dileo falaito fare na, karon ikan to mozbut kutir ufre banail
oise. 26 Oile ze amar talim huniao amol kore na, he be-akolor lakan norom
matir ufre gor banae. 27 Bade zebla meg-tufan ar zuar aia ou gorre tela
dey, ou shomoe ikan foria sefta oizae.”

28 Jsar ita talim hunia manush taijjub bonigela. 29 Karon tain to tarar
moulana okolor lakan talim na dia, kemotaban manshor lakan talim dita.

Hozrot Isar dosh keramoti (8:1-9:38)
8

Fosa-kushto bemarire bala kora

1 Hozrot Isa far taki lamia aile bout manush tan kore kore aila. 2 Ou
shomoe ek fosa-kushto bemarie tan kandat aia faot foria koilo, “Huzur,
afnar morzi oile amare ou nafak bemar taki bala korta faroin.” 3 Teu tain
at baraia tare soia koila, “Oe ami sairam, tumi pak-saf 0.” Koar loge logeu
tar bemar shifa oigelo. 4 Isae tare koila, “Huno, ita keurore hunaio na,
kali imam sabor gese gia dekao. Musa nobir shoriot mafik pak-saf oar
lagi zela kurbani kora zorur, ou kurbani dileu shomaze zaniliba tumi bala
oigeso.”

Ruman subedaror gulamre bala kora

5 Erbade Isa gia Kofornaum tauno hamaila. Hino Ruman sifair ek
subedare tan gese aia minot-kajji lagaila, ¢ “Huzur, amar gulamor obosh
bemar oia bisnat fori roise, he kub koshto korer.”

7Isae enre koila, “Aichcha, ami zaimune, gia tare bala kormu.”

8 Teu subedare koila, “Huzur, afnar moto zone amar barit toshrif nita,
ami to er lak nae. Afne kali mukkandi koileu he bala oizibo. 9 Afne to
buzra, amio amar kamandaror hukume soli, oula amar sifai okolo amar
hukume soloin. Ami era ekzonre ‘Ao!’ koile ae, ‘Zao!’ koile zae. Amar

ulamre zudi koi, ‘Okan koro!’ he ikan kore, te afneo ola mukdi hukum
ileu he bala oizibo.”

10 Tkan hunia Isa ekkere taijjub oigela, tan kore oia zoto manush aoat
asil, erare koila, “Ami tumrare hasau koiram, i subedar to bidormi Ruman
manush, oile amar Boni Israilor mazeo oto boro mozbut imandar ami ar
deksi na. 1! Huno, fub ar foismor desh taki bout zon aiba, tara Hozrot
Ibrahim, Is’hak ar Iakub nobir loge behesti bashshait kanit boiba. 12 Oile
behesti bashshait zara takar kota, tarare bare andair gato falai deoa oibo.
Hino tara kanda-kati korba ar zala-zontronae dat kirimiri kaiba.”

13 Bade Isae ou subedarre koila, “Tumi zaogi. Tumi zela ekin Kkorso,
olau ouk.” Hasau, loge logeu hou gulam bala oigelo.

Hozrot Fitoror horir shifa

14 Erbade Hozrot Isa Hozrot Fitoror barit gela, gia dekla, Fitoror horir
kub taf utse, tain bisnat forono. 15 Tane dekia Isae tan ato soila, ar loge
loge taf sari dilo. Betie utia Isar memandarit lagla.

16 Qu din hainjabala manshe zinor asorala bout zonre Isar gese loia aila.
Isae tan mukor kotaeu erar zin saraila, ar hokkol bemarire bala korla.
17 Tta gotlo, zate Ishaea nobir mazdi bout age zeta batail oisil, ota okon
fura oe. Hono batail oisil,

Amrar hokol komzuri tan kando nila,
amrar bemar-azar horaila.

Kati ummot oar tagid

18 Isar sairo galabae bir lagi gese dekia, tan shagrid okolre hukum dila
aoror hofaro zaitagi. 19 Ou shomoe ekzon moulana aia Isare koila, “Huzur,
afne zeno zaiba, amio hono zaimu.”

20 Tsae enre koila, “Hunoukka, hialor gat ase, fakiro bada ase, oile ami
Bin-Adomor mata toar tai nai.”

21 Arokzon shagride aia koila, “Huzur, amare barit zaite deukka, ami
foela gia amar babar dafon-kafon koria ai.” 22 Tain koila, “Mora okoleu
tarar morare mati deuk, tumi amar loge solo.”

Aoror tufan bondo kora



al-Moti 8:23 72 al-Moti 9:13

23 Isa aoror hofaro zaita kori, tan shagrid okolre loia ek nao-o utla.
24 Jsa naor maze gumaira, ou shomoe aktau aoror maze boro ek tufan
ailo, tufane naokan burizibar dosha oigelo. 251 dosha dekia shagrid okole
Isare hozag kori koila, “Huzur, amrare basaukka, amranu mori zairam.”

26 [sae zuaf dila, “O komzur imandar okol, tumra dorairae kene?” Okan
koia tain utia tufan ar aorore domok dila, teu hokkolta tir oigelo. 271
keramoti dekia tara taijjub oia koila, “Ein ashole ke? Tufan ar aoreo deki
tan hukum mane!”

Bute dora duizon manush

28 Erbade Isa aor fari dia Zerasini okolor desho aila. Ou shomoe bute
dora duizon manush kobrostan taki baroia tan gese ailo. Tara ola zonun
fagol asla zen, tarare doraia keu ou fotedi zaito farto na. 29 Tara sillaia
Isare koilo, “O Allar kas maear zon Ibnulla, amrar loge afnar kita dorkar?
Shomoe oar ageu afne amrare satanit aichchoin ni?”

30 Ou shomoe tarar ges taki tura duroi boro ek shuoror fale kaoat asla.
31 But okole Isare minot kori koilo, “Afne amrare kedaite saile, ou shuoror
falor maze fatai deukka.”

32Isae tarare izazot dia harle tara gia ou shuoror falor maze hamaigelo.
Ar s{luoror fale aoror kara soredi kub zure douraia gia fanir maze buria
morla.

331ta dekia shuoror rakal okole douraia gia gaur hokol manshore kobor
zanaila, erloge ou bute dora manshor kotao koila. 341 gotona hunia gaur
hokol manush Isar loge deka korat aila. Tan lo%f deka koria tara minot
kori koila, “Meherbani kori amrar desh taki zaukkagi.”

9

Obosh bemarire shifa kora

1 Bade Hozrot Isa nao-o kori aor fari dia nizor tauno aila. 2 Aia harle
koezon manshe ekzon obosh bemarire folodi boia loia tan gese ailo. Tarar
imanor bol dekia Isae ou bemarire koila, “Mono bol rako re fut, tumar
guna maf kora oise.”

3 Ikan hunia koezon moulanae mone mone koila, “I betae to shiriki
korer.” 4Isae tarar dilor bab buzia koila, “Afnara kene ila ku-sinta korra?
5 Amar lagi kunkan koa shuza, tumar guna maf kori dilailam, na uto,
tumar bisna loia barit zaogi? 6 Te okon afnara forman dekoukka, i duniat

una mafir kemota ami Bin-Adomor ase.” Okan koiau tain bemari betare
koila, “Oba uto, tumar keta-balish loia barit zaogi.”

7 Koiteu hi bemari beta utia tar barit gelogi. 8 Ita dekia manush taijjub
oigela, Allae manshore oto kemota disoin kori tara Allar tarif korla.

Hozrot Motire torikar daot

9 Isae fotedi atia zaira, ou shomoe dekla, Moti namor ekzon manush
kazna tular ofiso boiroisoin. Dekia tanre koila, “Ao, amar ummot o0.” Teu
Moti utia Isar kore kore gela.

10 Erbade Isae tan shagrid okolre loia Motir barit gia kaoat boila. Tan
loge bout kazna tulra ar naforman okolo kanit asla. 11 Ita dekia Forishi
mozobor manshe Isar shagrid okolre koila, “Tumrar murshide gushkur
kazna tulra ar kobis okolor loge kaoa-daoa koroin kene?”

12 Tkan hunia Isae koila, “Bala manshor lagi kobiraz lage na, oile
bemarir lagi to lage. 13 Allar kalamo batail oise, ‘Ami kunu foshu kurbani
nae, kali doya dektam sai.” Te ou aeator mani kita, okan tallash koroukka.

Mono rakba, ami kunu forezgarre daot deoat aisi na, kali gunagar okolreu
daot ditam aisi.”

Furan talim taki Hozrot Isar talim bala

14 Erbade Ehia nobir ummot okole aia Isare zikaila, “Huzur, amra ar
Forishi mozobor manshe hamesha ruza raki, oile afnar ummot okole ruza
rakoin na kene?” 15 Tain zuaf dila, “Nosha loge takle logor boiratire kunu
duk deoa zae ni? Dekbane, ila shomoe aibo, zebla noshare tarar ges taki
horail oizibo, hou shomoe tara ruza rakba.

16 “Ana-doa noea kaforor tukradi keu furan kurtat tali dey na. Ila korle
doia harle furan kafor taki noea tali kus oia sirizae, ar sirakan aro boro
oe. 17 Furan samrar tolit keu taza anguror rosh bore na. Borle ou taza
roshor fafe toli fatia rosh ar toli duiota borbad oe. Erlagi manshe taza
rosh noea tolit toin. Teu duiota base.”

Ek mora furi ar bemarti beti

18 Hozrot Isae zebla ota befare talim dira, ou shomoe ek neta aia tan
fao-o foria koila, “Huzur, amar furigu ou matro mara gese. Te afne
aia meherbani kori taire atai dileu furigu zinda oizibo.” 19 Teu Isae tan
shagrid okolre loia en loge roana dila.

20 Zaoar fote ek betie koredi aia Isar saddoror kunat soilo. Baro bosor
dori i betir betiara bemaror lou zaito. 21 Betir ekin asil, tai zudi kali tan
saddoror kunat soilito fare, te bemar bala oizibo. 22 Isae ter faia koredi
saia ou betire koila, “Doraio na go mai, tumar imanor boleu tumi bala
oilae.” Okan koar loge loge beti bala oigelo.

23Erbade Isa hou netar barit gela. Gia dekla, asta barir manshe hoi-hulla
korra, ar tarar shomazor reoaz mafik mora barit bashi-bazna bazaira.
24 Tain koila, “Tumra hokol gor taki bare zao. Furigu morse na, tai to
gumar.” Ikan hunia manshe tanre loia asha-ashi lagaila. 25 Manshore bar
koria harle, tain gia goror bitre hamaia furir ato dorla, dorteu tai utia
boigelo. 26 Ar i gotonar kota ou elakar hokolbae roti gelo.

Anda ar bubare bala kora

271sa ou netar bari taki bidae oia harle duizon anda beta tan kore kore
gelo. Tara zure zure koilo, “O Daudor aolad, amrare rohom koroukka.”
28 Bade tain aia goro hamaile, hou duio andao tan gese ailo. Tain zikaila,
“Tumra ekin korrae ni, ami tumrare bala kortam farmu?” Tara koilo,
“Ji-oe huzur, afneu farba.”

29 Teu tain erar souk atai dia koila, “Tumra zela ekin korso, olau ouk.”
30 Okan koiteu tarar souk bala oigelo. Bade Isae tarare kub doraia koila,
“Huno, ita keurore hunaio na.” 31 Oile tara baroia gia ash-fash hokol zagat
tan i kobor rotai dilo.

32Hou duio anda zebla bala oia zairagi, ou shomoe manshe bute dora ek
buba betare Isar gese loia ailo. 33 Tain i betar but saranir bade tar zoban
kuligelo, he mat-kota matilo. Ita dekia hokole taijjub oia koila, “Asta Israil
deshor maze ila kam to kunudin deksina.” 34 Qile Forishi okole koila, “Igie
to butor bashshar shaijjoe but sarae.”

Zomino foshol bout, kamla kom
35 Hozrot Isae gaue gaue ar taune taune gia tarar mosido hamaia talim
dila. Tain behesti bashshair kush-kobri toblig korla, ar hokol nomunar
bemarire bala korla. 36 Ou shomoe manshor bir dekia tan kub duk laglo,
ita manush to a-rakali merar lakan befana lagi gurira. 37 Teu Isae shagrid

okolre koila, “Zomino to foshol bout ase, oile kamla kub kom. 38 Erlagi
zominor malikor gese dua koro, tan foshol tular lagi tain kamla fataiba.”

Barozon sahabire fosond ar talim (10:1-42)
10

Barozon sahabire tobligo fatani

1 Bade Isae tan barozon sahabire dakaia anla, ania zin-but sarani, ar
hokol zator bemarire bala korar kemota dila. 2 Ou barozon sahabi oila,

Saimon urfe Fitor ar tan bai Andrias,
Zibudiar fuain Iakub ar Hannan,
Filif ar Bortolmoe,
3 Tumas ar kazna tulra Moti,
Alfir fua Iakub ar Toddey,
4 muktizudda Saimon ar Thuda Iskariat.
Ou Thudae bade beimani koria Isare dushmonor ato dorai disil.

5 Ou barozon sahabire Isae hukum dila, koila, “Tumitain tobligo zao,
oile kunu bidormir gese ba Shomoria zatir kunu gaut zaio na, ¢ kali Boni
Israilor arail mera okolor gese zao. 7 Zaoar fote toblig kori kori zaio,
koio, Behesti bashshai daro aichche. 8 Ar tumra bemari okolre bala korio,
morare zinda korio, fosa-kushto bemarire bala korio, ar zin-but saraio.
Tumra zela bina tekae faiso, oula bina tekaeu dio. 9 Zaoar shomoe loge
kori teka-foeshar toli, shuna-rufa ba ekta shikio nio na. 19 Tumra fotor lagi
lati, gait-buski, zuta, ba duita kurtao loge nio na. Ze zone kam kore, he
kaoa-finda faoar zuka. 1 Tumra ze gaut hamaibae, ou gaur ekzon zoiggio
manshore tukaia bar korio, i gau saria zaoar ag forzonto en baritu roio.
12 Barir bitre hamanir bala tarare salam dio. 131 bari zudi salam faoar
zuka oe, te tumrar deoa ou shanti tara faiba, ar zuka na oile tumrar shanti
tumrar geseu firia aibo. 141 zagar keu zudi tumrare kobul na kore, tumrar
kota na hune, te i bari ba gau taki baronir bala tumrar faor duil zaria falaia
aio. 15 Ami tumrare hasa kota koiram, hashoror din ou gaur dosha taki,
hou lannoti Sadum ar Amura taunor dosha bout bala oibo.

Sahabi okolre agam hushiari

16 “Huno, raikkosh bagor samne merar lakan ami tumrare fatairam.
Erlagi tumra hafor lakan salak-sotur ar faro fakir lakan shorol o.
17Hushiar roio, manshe tumrare doria adaloto shomzaiba, ar tarar mosido
nia tumrare singladi marba. 18 Amar nam loar lagi tumrare raza-bashshar
samne neoa oibo. Tumra erar samne ar bidormi okolor gese amar befare
shakki dibae. 19 Manshe zebla tumrare dorai dibo, ou shomoe kita mattae
ba kita koitae, ita loia kunu sinta korio na. Hou shomoe tumrare ita
hikai deoa oibo. 20 Ashole tumrar mukdi zen tumra nize matbae, ikan
g_ak;e, tumrar batuni bafor ze ruh tumrar bitre ase, hou ruheu itar zuaf

iba.

21 “Baie baire ar bafe fuare kun koranir lagi dorai dibo. Fua-furieo
tarar ma-bafor bifokke gia tarare kun koraibo. 22 Amar karone hokol
manshe tumrare ginnaibo, oile hesh forzonto ze tikia roibo, he-u rehai
faibo. 23 Kunu gaur manshe tumrare zulum korle, i gau saria oinno gaut
zaiogi. Huno, ami hasa kota koiram, Israil deshor hokkol taun ar gaut
tumrar toblig shesh oar ageu Bin-Adom hirbar aiba.

24 “Mono rakio, ustad taki shagrid boro nae, ar munib taki tar gulam
boro nae. 25 Te shagrid tar ustador shoman, ar gulam tar munibor shoman
oau zotesto. Hunrae ni, goror munibre zebla butor bashsha Bel-Sobul
koira, te goror baki hokolre tara aro kotota koiba!

26 “Oile tumra tarare doraio na, karon ila gufon kuntau nai zeta zair
oito nae. Ila lukailo kunta nai zeta keu hunto nae ba zanto nae. 27 Ami
andarir maze zeta tumrare koisi, tumra ita foror maze koio. Zeta kane
kane huncho, ita sator ufore taki zure zure elan korio. 28 Zara manshor
kaeare binash korto fare, oile ruhre kunta korto fare na, tarare doraio
na. Zein kaea ar ruh duiotare duzoko zalaita faroin, kali tanreu doraio.
29 Huno, duita sora faki kali dui tekae bike na ni? Oile tumrar batuni baf
Allar hukum na oile ota egu sora fakio matit fore na. 30 Zano to, tumrar
matar sulgesaino gona ase. 31 Erdae tumra doraio na. Tumrar dam to bout
sora takio beshi.

32 “Shomazor samne ze zone amare kobul kore, amio amar behesti baf
Alla Pakor samne tare kobul kormu. 33 QOile ze manshe shomazor samne
amare oshikar korbo, amio tare amar behesti baf Allar samne oshikar
kormu.

34 “Tumra mono korrae ni, ami duniat shanti ditam aisi? Na, muteu
nae, ami to duniat ek motobed laganit aisi. 35 Ami bafe-fuae, ma’e-furie,
ar horie-boue bibad laganit aisi. 36 Manshor nizor foribaror zoneu tar loge
dushmoni korbo.

37 “Ze manshe ama taki tar ma-bafore beshi maea kore, he amar ummot
oito farto nae. Ar ze zone ama taki tar fuare ba tar furire beshi maea kore,
he-o amar ummotor zuka nae. 38 Ze zone nizor duk-koshtor solib boia loia
amar kore na ae, he-o amar zuka nae. 39 Ze zone tar nizor zan basaito sae,
he tar ashol zindegi kuaibo. Oile ze zone amar lagi tar zan kurbani dilae,
he ashol zindegi faibo.

40 “Ze zone tumrare kobul kore, he amareu kobul kore, ar ze amare
kobul kore, he ashole hou Allareu kobul kore, zein amare fataisoin.
41 Keu zudi kunu nobire nobi koia kobul kore, te ou nobie ze furushkar
faiba, he-o ou furushkar faibo. Kunu allaraia manshore keu zudi allaraia
koia kobul kore, te ou allaraia manshe ze furushkar faiba, he-o ou
furushkar faibo. 42 Ar amar ummot zania keu zudi tumrar mazor ek
nogoinno zonreo ek gelas fani kaoae, te he kunumonteu er furushkar taki
bad forto nae.”

Hozrot Isare shondoe ar birudita kora (11:1-12:50)
11

Hozrot Isar dorbaro Ehia nobir shagrid okol

1 Hozrot Isae tan barozon sahabire ou talim dia harle, tain gaue gaue
gia toblig ar talim deoar lagi roana oigela.

2 Ehia nobie zelo taki zebla al-Mosir kamor kota hunla, ou shomoe tan
koezon shagridre fataila kobor zanar lagi. Era gia Isare zikaila, 3 “Huzure
koisoin, zein aibar kota asil, afneu hein ni? Na amra ar keuror lagi bar
saitam?”

4 Jsae koila, “Huno, ono aia tumrar nizor souke zeta dekso ar huncho,
ota gia Ehiare ko. 5 Tanre koio, anda manshe souke dekra, lengraeo atira,
fosa-kushto bemari bala oira, kalua okole hunra, mora manush zita oira,
ar gorib okolor gese Allai kush-kobri toblig kora or. 6 Huno, he-u nek-
kofali, zar dilo amar befare kunu bada ae na.”

Ehia nobi ashole ke

7Ehia nobir shagrid okol zairagi, ou shomoe Ehiar befare Isae manshore
koila, “Kita ba, morubumit kita dekat geslae? Batash aile zeta nol-kagrae
lore, ota dekat geslae ni? 8 Na, kita dekat geslae? Shundor kafor finno
kunu manshore ni? Ashole, zera dami dami kafor findoin, tara to razbarit
takoin. 9 Te tumra kita dekat geslae? Kunu nobire dekat ni? Huno, ami
koiram, Ehia to kali nobi nae, nobi takio boro. 10 Ein to hou zon, zen
befare asmani kitabo leka ase,

Huno, tumar age fataiar ami, amar fegambor,
ein gia tik-tak korba tumar solar fot.

11 Te ami tumrare hasa kota koiram, Ehia taki boro asta duniatu kunu
adom asla na. Oile behesti bashshair maze hokol taki huru zono, Ehia
taki mohan. 12 Ehia nobir amol taki okon forzonto behesti bashshai
kub mozbut oia aguar, ar zera imane mozbut, tara dile-zane aia er bitre
hamaira. 13 Huno, Ehia nobir amol forzonto Hozrot Musar Tourat kitab
ar shob nobir sohifar maze, Allar bashshai aoar kota zanail oise. 14 Okon
zudi afnara amar mat ekin koroin, te hunoukka, ze Ilias nobie hirbar aibar
kota asil, ou Ehiau oila hou Ilias. 15 Zar kan ase, he hunouk.

16 “I zomanar manshore ami kitar loge tulona kortam? Tara to omon
huruttar lakan, zetae bazaro boia eke-oinnore dakia koin, 17 ‘Hoi, amra
tumrar lagi bashi bazailam, tumra to naslae na, ahazarir gan gailam,
tumra to kanlae na.” 18 Tik olakan, Ehia nobie aia shomazor loge kaoa-
daoa na korae, manshe koira tane bute dorse. 19 Oile ami Bin-Adom aia
kaoa-daoa korae tumra koirae, ‘Dekoukka, i beta to fetua, modkur, he
gushkur kazna tulra ar naforman okolor loge dusti kore.” Te akol kataia
zera sole, tarar sal-cholon takiu forman mile, akolu oilo kati-nikut siz.”

Lannoti gau ar taun

20 Hozrot Isae zeta gauainto ar tauno beshir bag keramoti dekaisla, itar
manshe touba korsoin na. Erlagi tain i gau ar taunor ufre bezar oia koila,
21 “Haere Baet-Soeda ar Kurasin gau, tumra to lannoti. Tumrar maze zeta
kudroti kam dekail oise, ita zudi Shur ar Sidon elakat dekail oito, te bout
ageu tara kator oia touba korlo one. 22 Oile ami tumrare koiram, kiamotor
din Shur ar Sidon elakar dosha takio, tumrar dosha bout kotin oibo. 23 O
Kofornaum taun, huno, tumi bule usa oia asmano gia lagtae? Na, fartae
nae! Tumare fatalo lamani oibo. Tumar maze zeta kudroti muzeza dekail
oise, ita zudi Sadum tauno dekail oito, te i taun okono tikia roilo one.
24 Oile ami tumrare koiram, hashoror din Sadum taunor haloto tumrar
taki bout bala oibo.”

Hozrot Isar dua ar aramor daot

25 Erbade Isae koila, “O amar gaibi baf Alla, tumi to asman-zominor
malik. Ami tumar shukria zanairam, karon tumi akoldar ar buddiman
okolor gese ita zair na koria, bebuz huruttar lakan manshor gese zair
korso. 26 Baba, ashole ita hokoltau tumar morzi.

27 “Amar gaibi babae hokoltau amar ato shofi disoin. Baf sara dusra
keu ou futre sine na, ar fut sara dusra keu ou bafore sine na. Fute bafore
zar gese zair korar kial oe, kali he-u bafor forisoe fae.”

28 “Bar-buza boite boite tumra zera heran oigeso, tumra hokol amar gese
ao, ami tumrare aram dimu. 29-30 Amar zual tumrar kando tulo ar amar

ges taki talim lo, teu tumrar aram oibo. Amar zual boia neoa shuza, amar
deoa bar kub fatla. Amar mizaz kub norom ar tanda.”

12

Zummabaror befare talim
1 Ek Zummabare Hozrot Isa ketor ailedi atia zaoat asla. Tan shagrid
okolor feto buk lagae, tara danor sora siri siri kaoat lagla. 2 Ita dekia
Forishi mozobor manshe Isare koila, “Amrar shoriote koe, Zummabare
kunu kam kora zaiz nae, te afnar shagrid okole danor sora sirira kene?”
3 Isae zuaf dila, “Daud nobi ar tan logor manshe ekbar fetor buke zeta
korsla, ita afnara forsoin na ni? 4 Tain Allar kaba goro hamaia hou fobitro
ruti kaisla, i ruti kaoa to tain ar tan logor manshor lagi nazaiz, ita kali
imam sabor lagi zaiz asil. 3 Ar afnara Tourat Shorifo forsoin na ni, Baetul-
Mukaddosor imam okole Zummabare zummar dinor niom bangleo tarar
kunu guna oe na. 6 Oile ami afnarare koiram, Baetul-Mukaddos takio
dami ek manush ono asoin. 7 Allar kalamor ou aeator bed zudi afnara
buzta, ze aeato ase, ‘Ami doya dektam sai, foshu kurbani nae.” Te afnara
ni-oforadire oforadi banaila na one. 8 Hunoukka, Zummabaror tamam

ektiar ami Bin-Adomor ato.”

Hukna at-ala bemarir shifa

9 Bade Hozrot Isa in tone gia ou Forishi okolor mosido hamaila. 19 Hono
ola ek beta asil, tar ek at bemare hukai gese. Isar kunu kut bar koria
tanre dushi bananir niote, ou mosidor manshe tanre zikailo, “Sab, Musar
shoriot mafik Zummabare keuror bemar shifa kora zaiz ni?”

11Tsae zuaf dila, “Doroukka, afnara ekzonor egu mera zudi Zummabare
gator maze forizae, te ou din i merare gato taki tulta nae ni? 12 Ar manshor

am to mera taki bout beshi. Erlagi buza zae, Zummabareo nek kam kora
zaiz ase.” 13 Bade tain ou hukna at-ala betare koila, “Tumar atkan barao.”
He tar at baraiteu hukna at oinno ator lakan furafur bala oigelo. 14 Bade
hou Forishi okole bare gia foramish korla, Isare kila zane mara zae.

Hozrot Isau Allar kas maear zon
15 Tarar ou foramishor kobor Isae zanilila, erlagi tain hin tone hori gela.
Ou shomoe bout manush tan kore kore aila. Erar maze zoto bemari asla,
tain era hokolre bala korla. 16 Tain erare doraia koila, “Kobordar, tumra
amar forisoe zair korio na.” 17 Ita oisil zate agor amolor nobi Ishaear
mazdi zeta batail oisil, ota folizae. Tain koisla,

18 Huno, ami amar ou gulamre fosond korsi.
Einu amar maear zon, tan ufre ami kub kushi.
En ufre ami amar ruh dimu,
hokol zatir gese tain amar hok-bisaror kota zanaiba.
19 Tain kunu torka-torki ba silla-silli korta nae,
fote-gate kunu manshe tan aoaz hunto nae.
20 Hok bisar kaim oar ag forzonto,
tain sesa nol-kagra bangita nae,
ar mit mit kori zolra lemor fitao limaita nae.
21 Duniar hokol zatie tan ufreu borosha korba.

Hozrot Isa ar zinor bashsha
22 Bade manshe zinor asorala ek betare Isar gese loia ailo. I beta asil
anda ar buba. Tain ou betare bala korla. He bala oia mat-kota matilo

ar soukeo deklo. 23 Ita dekia hokol manush taijjub oia koila, “Daud nobir
kandano zein zonom oar kota, einu hein ni?” 24 Ikan hunia Forishi okole
koila, “Igie to zinor bashsha Bel-Sobulor bole zinnat sarae.”

25 Tarar monor sinta buzia Isae koila, “Kunu deshor bitre doladoli
lagigele, i desh to binash oizae. Ou lakan kunu foribaror maze ba kunu
tauno zebla doladoli lagizae, itao ar tike na. 26 Qula shoetane zudi
shoetanre kedai dey, te to tar nizor mazeu doladoli lagigelo. Tar razotto
ar kila tikbo? 27 Ami zudi Bel-Sobulor bole zinnat sarai, te tumrar manshe
kar bole sarae? Tumrar mator bisar tumrar mansheu korba. 28 Qile
a.rn}i1 Z}llldi Allar ruhur bole zinnat sarai, te to Allar bashshai tumrar daro
aichche.

29 “Kunu bolala manshor barit lut-toraz korat aia, foela bolala zonre
?a ];Jandile, kemne lut-toraz korbo? Oile tare bandia harle lut-fat korto

arbo.

30 “Keu zudi amar fokke na take, he to amar bifokke. Ze zone amar loge
tukae na, he to sitrae. 31 Ami tumrare koiram, manshor tamam nomunar
guna ar kufurir mafi ase, oile Pak Ruhur befare kufuri korle, i kufurir
kunu mafi milto nae. 32 Ami Bin-Adomor birudde keu kunta matileo he
mafi faibo, oile Pak Ruhur birudde matile tar kunu mafi nai, i zindegito
nai, akero-o nai.

Fol dekia gas sina zae

33 “Mono rakba, gas bala oile tar folo bala oe, ar gas bura oile tar folo
bura oe. Fol diau gas sina zae. 34 0 hafor bachchain, tumra nizeu to karaf,
te tumrar muk tone bala buli kemne baroibo? Manshor dil zetadi bora,
muk taki to otau baroe. 35 Bala manshor dilor bitoror balai tone bala buli
baroe, ar bad manshor dilor burai tone bad buli baroe. 36 Oile ami tumrare
koiram, ze manshe aze-baze ber-beri kore, hashoror moedano tar fortek
mator hishab dite oibo. 37 Tumar zobaneu tumare dushi banaibo, ar ou
zobaneu tumare nirdushio banaibo.”

38 Bade koezon moulana ar Forishie Isare koila, “Huzur, amra afnar
ekan keramoti dektam sai.” 39 Isae zuaf dila, “I zomanar naforman ar
beiman okole kali keramoti dekta sain, oile Iunus nobir keramoti sara
dusra kunu keramoti tarare dekail oito nae. 40 Iunus nobi zela masor
feto tin din, tin rait asla, ami Bin-Adomo oula tin din, tin rait matir tole
roimu. 4! Kiamotor din hou Ninob taunor murda okol utia hari, i zomanar
manshor dush zair korba. Karon Iunus nobir toblig hunia tara touba
korsila. Oile okon to Iunus takio aro mohan ekzon ino asoin, ta-o manshe
touba korer na. 42 Ruz kiamotor din douknor deshor rani utia aia ou
zomanar manshor dush zair korba. Karon bashsha Sulaimanor akolor
kota hunar kiale tain duniar hesh mata taki aisla. Oile okon to Sulaiman
takio aro mohan ekzon ono asoin.

43 “Huno, kunu bute zebla manshor log saria zaegi, ou shomoe he arame
takar kiale hokol hukna zagat ashroe tukae. Oile aramor zaga na faia bade
koe, 44 Dur, amar agor goru bala, zegur ges taki aisi, ogur geseu firia zaigi.
Firia aia deke i gorkan kali, saf-sofa ar hazail-farail. 45 Dekia he gia tar
tone aro karaf shatgu but loge loia ae, aia ou goro roe. Erdae ou manshor
dosha foela taki heshe aro beshi karaf oe. Te i zomanar naforman okolor
doshao olakan oibo.”

Hozrot Isar maear manush ke?
46 Jsae zebla manshor loge matira, ou shomoe tan ma ar baiain bare
aia, tan loge deka korar lagi bar saoat asla. 47 Teu ekzon manshe aia tanre
koilo, “Huzur, afnar ma ar baiain afnar loge matar lagi bare ubai roisoin.”

48 Jkan hunia Isae tare koila, “Amar ma ke, ar amar baiainu ba ke?”
49 Bade tan shagrid okolre dekaia koila, “Erau amar ma ar baiain. 50 Zara
amar behesti baf Alla Pakor morzi zugaia soloin, tarau amar ma ar bai-
boin.”

Hozrot Isar batail shat kichcha (13:1-52)
13

Ek girostor zala bain korar kichcha

1 Hozrot Isa ou din gor taki baroia aoror faro gia boila. 2 Boia harle bout
manush tan gese aia bir lagai dila, bir dekia tain gia ek nao-o utia boila
ar hokol manush faro ubai roila. 3 Ou shomoe tain kichcha hunai hunai
nanan nomunar talim dila.

Tain koila, “Mono koro, ek giroste zala bain korat gelo. 4 Gia bain korar
bala kisu zala ailor maze forlo, ar fakinte aia ita kaililo. S Tar kisu zala
hukna-shokto matir ufre forlo, i zala futia ali baroileo tole beshi mati na
takae, zoldi barilo. 6 Bade shuruz utia harle zoir kaililo, ar tolor zore rosh
na faoae hukaia morigelo. 7 Kisu zala bon-zonglar maze forlo, ar ou bon-
zongla baria itare zatia dorlo. 8 Oile kisu zala bala zomino forlo, i zalae
bala dan oilo, itar kunu sorae tish, kunu sorae shait, kunu sorae eksho
gun beshi dan dorlo.”

9 Ou kichcha hunanir bade Isae koila, “Zar kan ase, he hunouk.”

10 Bade tan shagrid okole koila, “Afne kali kichcha koia manshore talim
dira kene?”

11 Tain koila, “Behesti bashshair gufon rohoisho zanar shuzug tumrare
deoa oise, oile baki manshor gese ita batuni roise. 12 Huno, zar ase, tare
aro deoa oibo, tar aro baribo. Oile zar nai, tar zeta ase, otao karia neoa
oibo. 13 Erlagi ami kichchar mazdi erare talim diram, era to dekiao deke
na, huniao hune na ar kunta buzeo na. 14 Erar mazdiau Ishaea nobir batail
ou aeat fura oise, tain koisla,

Tumra kane hunleo kunta buztae nae,
souke dekleo kunta sintae nae.
15 Tta manshor dil oshar oigese,
tarar kano tala lagigese.
Tara zarzir souk muzi boiroise,
zate souke na deke,
kane na hune,
dil dia na buze.
Kizanu tara touba koria
amar bae firizain,
ar ami tarare bala korilai.

16 Oile nek-kofali to tumra, tumrar souke deke, ar kane hune. 17 Ami
tumrare hok kota koiram, tumrar souke zeta dekrae ar kane zeta hunrae,
ita bout nobi ar oli-auliae dekar asha korleo dekar kofal oise na, ar hunar
asha korleo hunar kofal oise na.

18 “Okon tumrare ou girostor kichchar mani buzai diram, 19 huno, ailor
maze fora zala dia olakan manshor befare buzail oise, ze manshe behesti
bashshair kota huniao buze na, erlagi Iblise aia ou zonor dilo Allar ze
kalam bain kora oisil, ota karia neygi. 20 Hukna-shokto matir ufre fora
zaladi buzail oise, zera i kalam hune ar kub kushi oia kobul kore, 21 oile
tarar dilo balamonte hamae na, erlagi ita tura koedin roe, bade i kalamor

lagi kunu zulum-mosibot aileu tara korlami zae. 22 Bon-zonglar maze fora
zaladi buzail oise, zera i kalam hune, oile duniabi sinta-babna ar don-
samanar maeae i kalamre zatia dorilae, erdae kalame kunu faeda oe na.
23 Ar bala zomino fora zaladi buzail oise, zera i kalam hune, hunia buze
ar amol kore. Keu zindegit tish gun, keu shait gun, keu eksho gun beshi
fol dey.”

Dan ar fufra gasor kichcha

24 Bade Isae talim dibar lagi arok kichcha hunaila. Koila, “Behesti
bashshai ola ek girostor lakan, zein nizor zomino bala danor zala bain
dila. 25 Bade rait oia harle zebla hokol manush gumai gesoin, ou shomoe
tan ek dushmone aia bain deoa ou zominor maze fufra gasor bisi sitaia
gelogi. 26 Heshe danor gas zebla boro oia sora sarlo, ou shomoe ermaze
fufra gaso deka gelo. 27 Ita dekia barir sakor okole tarar munibre koila,
‘Afne zomino kali bala dan bain disla na ni? Okon fufra gas oilo kuai taki?’

28 “Tain koila, ‘Kunu dushmone i kam korse.’ Sakor okole tanre zikailo,
‘Te amra gia ou fufra gas saf koriltam ni?’ 29 Munibe koila, ‘Na, na, tumra
fufra gas saf korat gia, danor gaso tulilibae. 30 Erlagi dan daoar ag forzonto
ita takouk. Bade daoar bala ami manshore koimu, foela hokol fufra gas
tulta, ar daru zalanir lagi ati bandita, bade dan daia amar ugaro tulba.” ”

Denga bisi ar kamiror kichcha

31 Hozrot Isae arok kichcha hunaila. Koila, “Behesti bashshai oilo egu
denga bisir lakan. Ekzon manshe egu dengar bisi tar zomino bain dilo.
327 bisi to hokol zator bisi taki huru. Oile bain deoar bade i gas hokkol
zator hag-torkari taki boro oe, ar fakinte aia tar dal-falat bada banae.”

33 Erbade arok kichchar maze koila, “Behesti bashshai oilo kamiror
lakan. Ekzon beti manshe tin bosta moedar maze tura kamir mishailo.
Kamiror fafe hokol moeda fulia utlo.”

34 Hozrot Isae kichcha hunai hunai hokol nomunar talim dila. Kichcha
sara tain kunu talim dila na. 35 Ita hokkolta oilo, zate nobir mazdi zeta
batail oisil, ota okon fura oe,

Talime bora kichcha hunai hunai
ami matimu,

duniar foela taki zotota batuni asil,
ota okon kulmu.

Dan ar fufra gasor kichchar orto

36 Bade Isae manshore bidae dia goro hamaila. Ou shomoe tan shagrid
81,(0%3( aia koila, “Huzur, fufra gasor kichchar manikan amrare buzai

eukka.”

37Tain koila, “Bala danor zala zein bain koroin, ein oilam ami Bin-Adom.
38 Zomin oilo ou zogot, ar behesti bashshair manush oila bala bis. Iblisor
kandan oilo ou fufra gas. 39 Ze dushmone fufra gas bain disil, he oilo Iblis.
Dan daoar shomoe oilo kiamot, ar daura okol oila Allar firista. 40 Fufra
gas ati bandia zela daru zalani oe, kiamotor shomoe tik olau oibo. 41 Bin-
Adome tan firista okol fataiba. Ze manshe nize guna kore ar arokzonre
gunar fote tane, tara hokolre firista okole Bin-Adomor bashshair maz taki
ekano dola koria, 42 duzokor agunit falaiba. Hino manshe kanda-kati
korba ar zala-zontronae dat kirimiri diba. 43 Hi shomoe allaraia manshe
tarar behesti baf Alla Pakor bashshait nurani surote shuruzor lakan jilmil
korba. Hunar lak kan zar ase, he hunouk.

Behesti bashshair aro tin kichcha

44 “Huno, behesti bashshai oilo, matir tole lukail kunu donor lakan.
Kunu manshe ou don tukaia failo, faia hirbar garia toi dilo. I don faia
kushi oia he tar hokol samana besia, ou zominkan korid korlo.

45 “Hirbar, behesti bashshai oilo ola ek shodagoror lakan, i shodagore
kati moni-mukta tukanit asil. 46 He ekta dami muktar kobor faia, tar
hokkolta besia ou mukta korid korlo.

47 “Ba behesti bashshai ola ek zalor lakan, i zaldi aoro tan dile er bitre
hokkol zator mas hamailo. 48 Mase zal borigele zalua okole ikanre tania
faro tullo. Bade tara bala bala mas basia sangat toilo ar badguin falai
dilo. 49 Te hashoror moedano ou halot oibo. Firista okole aia allaraia
manshor dol taki, naforman okolre algaia duzokor agunit falaiba. 50 Hino
tara kanda-kati korba ar zala-zontronae dat kirimiri diba.”

51 Erbade Isae tan shagrid okolre zikaila, “Tumra ita hokolta buzcho
ni?”

Tara koila, “Ji-oe, buzchi.”

52 Teu Isae tarare koila, “Ze moulana okole behesti bashshair talim
faisoin, tara ola ek girostor lakan, ze giroste tan shonduk taki noea ar
furana mal bar koroin.”

Hozrot Isae kene toshrif anchoin (13:53-17:27)

Nizor gaut Hozrot Isar oshomman

53 Hozrot Isae kichcha koia koia talim dia harle in tone gelagi. 54 Gia
tan nizor gaur mosido hamaia oaz-nosiot korla. Tan boean hunia manshe
taijjub oia koila, “I betae kemne oto ilim ar keramoti failo? 55 E kita hou
kat mestorir fua nae ni? Tar ma’r nam Moriom nae ni? He Iakub, Iusuf,
Saimon ar Ehudar bai nae ni? 56 Tar boinain to amrar gautu roira? Te he
ita ilim koi taki failo?” 57 Ou lakan Isare loia manshor dilo bitishona ailo.
Ou shomoe Isae tarare koila, “Nizor bari-gor ba gau-desh sara ar hokol
zagatu nobi okole shomman fain.”

58 Gaur manshor iman nai dekia, tain hikano beshi keramoti dekaila na.

14

Hozrot Ehia nobir mout

1 0u shomoe Galil zilar Raza Herude Isar befare hunla, 2 hunia tan uzir-
nazirre koila, “Ein to toubar gusol koraora Ehia. Ein mora taki zinda oia
utae ou keramoti dekaira.”

3 Ou Herude tar bai Filifor bou Herudiare hanga korsil. Tair mon
zuganir lagi he Ehia nobire zelo bondi koria toisil, 4 karon Ehiae Herudre
koita, “Taire hanga kora to tumar tik oise na.” 5 Erlagi he Ehia nobire
m.agjlito sailo, oile manshor dore marto farlo na, manshe zanta ein ekzon
nobi.

6 Bade Raza Herudor zonom dinor onustano Herudiar furie nasia razare
kushi korlo. 7 Erdae razae kosom kaia koilo, “Ou furie zeta saibo, ota
dimu.” & Furie tair ma’r loge foramish kori koilo, “Toubar gusol koraora
Ehiar kolla katia ekan talo kori, okon ania amare deukka.”

9 Ikan hunia razar mon kub bezar oigelo. Oile tar loge boa meman-
musafiror samne nize kosom korse, erlagi he ou kolla katibar hukum
dilo. 10 Tar zollad fataia zelor bitre Ehia nobir kolla katailo. 11 Bade ou
kolla ek talo kori ania ou furire deoa oilo, furie nia tair ma’r gese dilo.
12 Erbade Ehia nobir ummot okole tan lash nia dafon korla, ar Hozrot Isar
gese gia ou kobor zanaila.

Fas azar manshor gaibi kani

13 Ehiar moutor kobor hunia Isae ekan naot utia nirai ek zagat gelagi.
Tain gesoingi hunia, nanan zagar manush hukna bae ati ati tan kore
roana oila. 14 Tain nao tone lamar bade manshor bir dekia tan bitre doya
hamaigelo. Erdae tarar maze zoto bemari asla, tain erare bala korla.

15 Biali bala sahabi okol kandat aia koila, “Huzur, ikan to kub nirai
zaga, ar beilo zargi. Te ota manshore bidae dilaukka, era kanda-kasar
gauainto gia tarar kani-kuraki louk.” 16 [sae koila, “Na, tara zaoar dorkar
nai, tumrau erare kani deo.” 17 Sahabi okole koila, “Amrar gese to kali
faskan ruti ar duita biran mas sara ar kuntau nai.”

18 Tain koila, “Oknain amar gese ano.” 19 Bade tain manshore koila,
gashor ufre boizita. Tain hou faskan ruti ar duita biran mas ato loila, ar
asmanedi saia shukria adae korla. Bade ou ruti tukraia sahabi okolor
ato dile, era batia dilaila. 20 Otadi hokol manshe fet bori kaila. Kaia harle
barti zeta roilo, oknain dola korle baro tukri borigelo. 21 Onuman fas azar
beta manshe ou kana kaila, erar loge betin ar huruttaino asla.

Fanir uforedi ata

22 Kanir badeu tan sahabi okolre hukum dila, tain zaibar age tara nao-o
utia aoror hofaro zaitagi. Koia tain onor manshore bidae dilaila. 23 Era
gia harle tain dua korar lagi faror ufre utila. Hainja bad forzonto hono
ekla roila. 24 Ou shomoe sahabi okolor nao aoror mazkano gesegi, ar ufta
batashor deue nao kub ilkani dorlo. 25 Fotabala Hozrot Isa aoror fanir
uforedi atia sahabi okolor kandat aira. 26 Ou shomoe sahabi okole tanre
dekia kub doraila, tara but mono koria but, but koia sillaia utla.

27 Qu tain koila, “Doraio na, shaosh koro, i to ami.”

28 Teu sahabi Fitore koila, “Huzur, afneu zudi oin, te amare izazot
deukka, amio fanir uforedi atia afnar gese aitam.” 29 Isae koila, “Ao.”
Teu Fitor nao taki lamia fanir ufredi ata dorla. 30 Qile batashor zur dekia
tain doraigela, ar burizira dekia zure zure Isare dak dila, “Huzur, huzur,
amare basaukka.”

31 Loge loge Isae at baraia tanre doria koila, “Ouni tumar iman? Mono
shondoe anlae kene?” 32 Bade Isa ar Fitor nao-o utteu batash tamigelo.
33 Teu naor hokole tanre soizda koria koila, “Huzur, asholeu afne Alla
Pakor kas maear zon, Ibnulla.”

34 Aor fari dia tara Gineshorot elakat aia nao taki lamla. 35 Lamteu honor
manshe tanre dekia sairobae kobor fataila. Kobor faia manshe hokol
zator bemarire loia tan gese ailo, 36 tara minot kori koilo, ou bemari okole
zanu tan gotror saddoror kunakano soita faroin. Ar zoto manshe soila,
tara hokkolu bala oigela.

15

Manshor banail rosumot

1Zeruzalem taun taki koezon moulana ar Forishi mozobor kisu manush
Isar gese aila, aia tanre zikaila, 2 “Afnar ummot okole agor zomanar
moulana okolor batail rosumot manoin na kene? Tara to uzu na koriau
kani kailain.” 3 Isae zuaf dila, “Ou moulana okolor rosumot manar lagi
afnara kene Allar hukumor borkelaf korra? 4 Allae hukum disoin, ‘Ma-
bafore ijjjot korio, ar ze manshe tar ma-bafor bodnam gae, tare nichoe
marilite oibo.” 3 Oile afnara koin, kunu manshe zudi tar ma-bafore koilae,
‘Amar zeta samana dia afnaintor kezmot kortam asil, ita ami Allar name
lilla dilaisi,” ¢ te tar ma-bafore ar kunta kora lage na. Ou lakan afnarar

baf-dadar mongora niom dia Allar kalam batil korilisoin. 7 O bondo okol!
Hozrot Ishaea nobie tumrar befare tiku koisoin,

8 Ita manshe muk dia kali amare ijjot kore,
oile tarar dil ama taki bout duroi.
9 Tara hudar kamoka amar ebadot kore,
tarar talim okol to manshor banail mongora rosumot.”

Manush kila nafak oe

10 Bade Isae manshore dakia koila, “Amar talim kanain kial kori
hunoukka. 11 Baire taki zeta zinish manshor mukor bitre hamae, itae to
tare nafak banae na. Borong manshor muk taki zeta baroe, otaeu tare
nafak banae.”

12 Teu tan shagrid okole koila, “Huzur, afne buzchoin ni, Forishi okole
mono korra, ou talim dia afne tarare beijjot korsoin?” 13-14 Tain koila,
“Itar mat falao. Amar behesti baf Allae ze gas lagaisoin na, i gas tan bagan
taki huria falail oibo. Tarar daeitto asil anda manshore fot dekaito, oile
tara nizeu anda bonigese. Kunu andae arok andare fot dekanit gele, duio
andau gato fori morbo.”

15 Teu sahabi Fitore koila, “Afne zeta bataira, ota amrare buzai deukka.”
16 [sae koila, “Tumra okono bebuz roiso ni? 17 Tumra buzo na ni, baire taki
zeta zinish manshor muko hamae, ita to kali feto hamae, ar fet taki hirbar
baroizae. 18 Oile manshor muk taki zeta baroe, ita dilo taki ae, ar otaeu
manshore nafak banae. 19 Manshor dil takiu to hokol nomunar ku-sinta
baroe, zemon kun, zina, suri, misa shakki, ar ingsha-ninda baroe. 20 Otaeu
manshore nafak banae, oile uzu sara kani kaile keu nafak oe na.”

Bidormi betir imanor bol

21 Bade Hozrot Isa nizor desh saria Shur ar Sidon desho gelagi. 22 Hono
gia harle Kenani zatir ek bidormi beti tan gese aia zure zure koilo, “O
huzur, Daudor aolad, amare rohom koroin. Amar furigure zine dorae tai
boro koshto korer.”

23 Oile Isae kunta matila na. Teu tan sahabi okole tanre minot kori koila,
“Huzur, ou betigure bidae dilaukka, tai amrar kore oia sillar.” 24Isae koila,
“Amare to fatail oise, kali Boni Israilor arail mera okolor lagi.”

25 QOile ou beti tan kandat aia kodombusi koria koilo, “Huzur, amare
ou asankan koroukka.” 26 Tain koila, “Nizor huruttar rizek kuttar samne
deoa tik nae.” 27 Betie koilo, “Ji-oe huzur, afnar kotau tik, oile munibor
kani taki zeta gura-gara galabae fore, ita to kukre kae.” 28 Teu tain betire
koila, “Ashole go mai, tumar iman boro mozbut. Aichcha, tumi zela sairae,
olau ouk.” Okan koar loge logeu furi bala oigelo.

Sair azar manshor gaibi kani

29 Bade Isa hon tone Galil aoror faredi atia gela, gia ek faror ufre utia
boila. 30 Boia harle manshe lula-lengra, atur, anda, buba, olakan aro
bout zator bemarire dole dole tan gese loia ailo. Ania tan faor kandat
toilo, tain era hokolre bala korla. 31 Manshe zebla dekla, lula-lengra bala
oizira, buba okole matira, atur manshe atira, andae souke dekra, dekia
tara hokol taijjub oigela, ar Boni Israilor Alla Mabudor shukria adae korla.

32 Erbade Isae tan sahabi okolre kandat ania koila, “Ita manshor lagi
amar boro dorod lager, aiz tin din dori tara amar kore kore gurira, oile
tarar loge kanir kunta nai. Te ou halote erare bidae ditam sal na, arnae
ita fotou beush oiziba.”

33 Sahabi okole koila, “Huzur, i nirai morubumir maze oto manshore
kaoanir lagi ruti amra kuai faimu?” 34 Tain koila, “Tumrar gese koekan
ase?” Era koila, “Shatkan ruti ar biran kora koeta huru mas ase.” 35 Teu
Isae manshore matit boar lagi koila. 36 Koia tain ou shatokan ruti ar
biran mas ato loia, Allar shukria adae koria oknain tukraila, bade sahabi
okolredi bataila. 37 Hokkol manshe fet bori kaila. Kaia zeta roisil, sahabi
okole ota dola korar bade shat tukri borigelo. 38 Onuman sair azar beta
manshe ou kana kaila, erar loge betin ar huruttaino asla. 39 Bade tain
erare bidae dia nao-o utia Mogdon elakat gelagi.

16

Manshe kali keramoti dekta sain

1Bade Isare forikka korar lagi Forishi ar Siddekia mozobor kisu manush
aila, aia asmani kunu nishana dekta saila. 2Isae koila, “Biali bala asmanor
lal rong dekia afnara koin, kailkur din to bala oibo. 3 Ar biani bala asmano
kalni dekia koin, aiz meg-tufan oibo. Te asmanor halot afnara tiku buzoin,
oile zomanar halot afnara buzoin na. 4 Ou zomanar beiman ar naforman
okole kali keramoti dekta sain, oile [unus nobir nishana sara dusra kunu
nishana tarare dekail oito nae.” Okan koia tain erare toia hori gela.

5 Bade aor fari dia zaoar kalo sahabi okole loge kori ruti nita faurilila.
6 Isae tarare koila, “Tumra shabdan o, Forishi ar Siddekia dolor kamir taki
hushiar roio.”

7Tkan hunia sahabi okole kana-kani kori koila, “Amra ruti anchi na kori
mono loe tain okan koira.” 8Isae tarar bab buzilila, buzia koila, “Haere
komzur imandar okol, tumrar gese ruti nai, ikan koirae kene? 9 Tumra
okono kunta buzo na ni, kunta mono or na ni? Ami zebla faskan rutidi
fas azar manshore kaoaislam, kanir bade tumra koto tukri gura-gara dola
korslae? 10 Ar hou ze shatkan rutidi sair azar manshe kaisla, kaia harle
koto tukri dola korslae? 1! Te okon tumra buzo na kene, ami ou rutir
befare koiar na? Huno, Forishi ar Siddekia okolor kamir taki hushiar o.”
12 Teu sahabi okole buzla, tain ashole kaibar kamir taki hushiaror kota
koira na, borong Forishi ar Siddekia okolor talim taki hushiar oite koisoin.

Hozrot Isa ashole ke?

13 Bade tan sahabi okolre loia Koisoria-Filifi taunor kanda-kasat gela.
Foto sahabi okolre zikaila, “Ko sain, manshe kita mono koroin, ami Bin-
Adom ke?” 14 Era zuaf dila, “Kunu kunu manshe koin, afne Ehia nobi.
Kunu zone koin Ilias nobi. Keu keu koe Iaromia nobi, ba oinno kunu
nobi.” 15 Ou tain koila, “Oile tumra kita mono koro, ami ke?” 16 Sahabi
Saimon-Fitore zuaf dila, “Afne to Allar oada kora hou al-Mosi Ibnulla,
zinda Allar kas maear zon.” 17 Isae koila, “O Saimon bin Iunus, tumi boro
nek-kofali, karon, duniar kunu manshe tumare ita zanaise na, oile amar
behesti baf Allaeu zanai disoin. 18 Te ami tumare koiram, tumi to fattor,
erlagi tumar nam dislam Fitor, ar ou fattoror ufreu amar torikar tamam
zomat goria tulmu. Duzoki kunu shoktieu er loge farto nae. 19 Tumar ato
ami behesti bashshair sabi dimu, ou duniat tumi zetare nazaiz koibae, ita
Allar dorbaro nazaiz oizibo, ar tumi zetare zaiz koibae, Allar dorbaro-o
ita zaiz oizibo.”

20 Bade Isae tarare doraia koila, “Amiu zen hou al-Mosi, ita keurore
hunaio na.”

Foela bar nizor moutor agam kobor

21 Ou shomoe taki Isae tan sahabi okolre zanani dorla, tain Zeruzalemo
zaite oibo. Honor murobbi okole, boro imam okole ar moulana okole
tanre bout duk-mosiboto falaiba. Bade tanre katol kora oibo, oile moutor
tin dinor din hirbar zinda oia utba.

22 Tkan hunia sahabi Fitore tanre tura horaia nia koila, “Huzur,
oshombob, afnar ufre kunumonteu ita oite fare na.” 23 Isae Fitoror bae
firia koila, “Dur Iblis, amar ges taki bag! Tui amar fotor zoinjal. Tui Allai
munshare bad dia, manshor lakan sinta korre.”

24 Bade tain erare koila, “Keu zudi amar torikat aito sae, te he tar
nizor kushie sola bad deuk, tar afon duk-koshtor solib boia loia amar
kore auk. 25 Ze manshe tar nizor zan basaito sae, he tar ashol zindegi
kuaibo. Oile ze zone amar lagi tar zan kurbani dey, he ashol zindegi faibo.
26 Kunu manshe asta dunia faiao zudi tar ashol zindegi kuailae, te tar kunu
faeda oilo ni? Heshe ashol zindegi faoar lagi he kun don bilaibo? 27 Ami
Bin-Adome zebla amar firista okolre loge loia amar gaibi bafor kudroti
mohimae zogoto hirbar aimu, ou shomoe fortek manshore tar amol mafik
fol dimu. 28 Huno, ami tumrare hasa kota koiram, ono ilakan koezon azir
asoin, ami Bin-Adom bashsha halote na aoa forzonto, kunumonteu erar
mout oito nae.”

17

Hozrot Isa Ruhullar nurani surot

1 Er soedin bade Hozrot Isae kali Fitor, Iakub ar Iakubor bai Hannanre
loia usa ek faror ufre utla. 2 Utia harle erar soukor samne tan nizor surot
bodli gelo. Tan muk oigelo shuruzor lakan zolmol, ar finnor lebas oilo
dola soksoka. 3 Sahabi okole dekla, Hozrot Musa ar Ilias nobie aia tan
loge batchit korra.

4 Ou shomoe Fitore koila, “Huzur, amra to ono asi, kub bala oise. Afne
saile ami tinkan dera-gor banailai, ekan afnar, ekan Musa nobir ar ekan
Ilias nobir lagi.” 5 Tain Isar loge matira, aktau dola dobdoba megor ek
tukrae aia erare gurililo, ar ou tukra taki gaibi aoaz ailo, “Einu amar kas
maear zon Ibnulla, en ufre ami kub kushi, tumra en nosiot huno.”

6 Tkan hunia sahabi okol kub doraila, doraia matit forigela. 7 Ou
shomoe Isa aia tarare soia koila, “Uto, doraio na.” 8 Teu tara souk tuli
saila, saia kali Isa sara ar keurore ino dekla na.

9 Far taki lamia aoar bala Isae erare hukum dila, “Aiz zeta deklae, ami
Bin-Adom mora taki zinda oia utar ag forzonto ita ar keurore hunaio na.”
10 Sahabi okole Isare zikaila, “Huzur, moulana okole kene koin, al-Mosi
aibar age, foela Ilias nobir aoa zorur?” 11Tain koila, “TIkan hasa kota, foela
Hozrot Iliase aia hokkolta agor haloto firaia anba. 12 Oile ami tumrare
koiram, Ilias nobi tiku aisla. I duniar manshe tanre na sinae, tan loge
zeta mono loe ota korse. Ar ami Bin-Adomeo ou lakan duk-mosibot fuani
lagbo.” 13 Teu sahabi okole buzilila, tain okon Ehia nobir kota koira.

Zinor asor-ala mirki bemarir shifa

14 Bade tara far taki lamia aila. Ono manshor bir asil, ou biror maze
ek beta aia Isar samne atu galadi boia koilo, 13 “Huzur, amar fuagure
basaukka, he mirki bemare kub koshto korer. Ou bemar utle he hamesha
agunit ar fanit forizae. 16 Ami tare loia afnar sahabi okolor gese aislam,
oile tara bala korta farsoin na.”

17 Isae koila, “Haere beiman ar naformanor zat, ami ar kotodin tumrar
loge roimu, tumrar zala kotodin shoijjo kormu? Deki, tumar fuare ono



al-Moti 17:18 86 al-Moti 18:9

ano.” 18 Isae fuar logor hou zinnatre damki dila, damki kaia zine fuare
saria gelogi, loge loge he bala oigelo.

19 Bade sahabi okole niralae Isare zikaila, “Huzur, amra kene ou zinnat
saraitam farlam na?”

20 Tain koila, “Tumrar imanor komzurir lagiu farso na. Ami hasau
koiram, tumrar dilo zudi egu denga bisi foriman iman take, ar tumra
ou farore ko, ‘On taki dulia hono zaogi,’ te ou faro dulizibo. Tumrar
oshaiddo kuntau roito nae. 21 Huno, dua ar ruza raka sara i-zat zin sarail
zae na.”

Dusrabar nizor moutor agam kobor
22 Bade Galil zilat aia Isae tan sahabi okolre koila, “Ami Bin-Adomre
manshor ato dorai deoa oibo. 23 Tara amare zane mariliba, morar tin
dinor din ami hirbar zinda oia utmu.” Ikan hunia sahabi okol kub bezar
oigela.

Masor muko rufar teka

24 Erbade Isae sahabi okolre loia Kofornaum tauno gela, ou shomoe
Baetul-Mukaddosor kazna tulra okole sahabi Fitorre koila, “Afnarar
ustade Baetul-Mukaddos kaba shorifor sanda dein na ni?” 25 Fitore zuaf
dila, “Ji-oe, dein to.” Okan koia Fitor goro hamaia kunta matar ageu Isae
koila, “Fitor, tumi kita mono koro? Duniar bashsha okole kar ges taki
kakz.l'}a-sanda adae koroin? Nizor manshor ges taki, na bara manshor ges
taki?”

26 Fitore koila, “Bara manshor ges taki.” Teu Isae koila, “Te to nizor
manush ita taki basi gelo, ar amra-o Allar afon manush oae Allar goror
kazna taki basi gesi. 27 Oile amra erare bezar kortam nae, erlagi tumi
aoro zao, gia mas marar lagi bori falao, borit foela ze mas lagho, ogur
Er}ilkor bitre ekta rufar teka faibae. Ou teka nia tumar ar amar sanda

ilao.”

Ummotor lagi Hozrot Isar zoruri talim (18:1-35)

18

Behesti bashshait boro ke?

1 Ou shomoe sahabi okole Isar kandat aia zikaila, “Huzur, behesti
bashshair maze hokkol taki boro ke?”

2 Teu Isae ek huruttare dakia ania tarar maze uba korai koila, 3 “Ami
tumrare hasau koiram, tumra zudi mon firaia ou huruttar lakan na o, te
kunumonteu behesti bashshait hamaitae fartae nae. 4 Ze zone nizore ou
huruttar lakan huru mono kore, behesti bashshait he-u hokol taki dami.
5 Ar ze zone amar lagi ou huruttar lakan kunu sabalre kobul kore, he
amareu kobul kore.

Gunar kam taki hushiar roa

6 “Huno, amar torikar ou huru-muru ekzonre zegie gunar fote tania
ney, ogur lagi aro bala oilo one, ogur golat fattor bandia doriat falai deoa.
7Haere dunia, gunar fote neoar lagi tumar maze koto uskani ase! Uskani
to aibou aibo. Oile lannot hou zonor ufre, zegie guna koranir lagi uskani
dey. 8 Tumar at ba fao zudi tumare gunar fote tane, te i at-fao katia falai
deo. Duio at-fao loia duzoko zola taki, atur oiao behesto zaoa tumar lagi
bala. 9 Tumar souke zudi tumare gunar fote tane, te i souk tulia falai deo.
Duio souk loia duzoko zola taki, kana oiao aker faoa tumar lagi bala.

10 “Huno, ami koiram, tumra ou huruttar lakan kunu sabalreo elami
korio na. Tarar firista okole behestor maze hor-hamesha amar behesti
baf Alla Pakor muk dekra. 1! Zano ni, zera be-fote gesegi, erare basanir
lagiu ami Bin-Adom i duniat aisi.

12 “Mono koro, kunu manshor ek-shogu mera ase, er mazor egu mera
arai gele he baki nirannobboita bondo toia, hou arail ogu tukanit zae na ni?
13 Ami tumrare hasau koiram, he zudi ikta tukaia fae, te ze nirannobboigu
arsil na, oguin toia zegu ari gesil, ogur lagiu he kub kushi-bashi kore. 14 Tik
ou lakan, tumrar behesti baf Allaeo sain na, ou huruttaintor mazor egu
huruttao binash ouk.

Oforadire buzao

15 “Tumar kunu baie zudi tumar gese dush korilae, te he zebla niralae
take, ou shomoe tumi ekla gia tare buzaio. Tumar buz zudi manilae,
te ou bair loge tumar baiali basaililae. 16 Qile he zudi tumar buz na
mane, te aro dui-ekzon mazor manush loia zaio. Gia tarar samne tare
buzaio. Teu Musar shoriotor ou hukum fura oibo, ‘Dui-tinzon shakkir
kotae zekunu befar forman oe.” 17 Erar buzo zudi he na mane, te tar
befare zomato nalish deo. Zomator kota zudi manilae te bala, ar na manle
tare bidormi ba gushkur toshildar mono koria, tare tar fote sari deo. 18 Te
ami tumrare hasa kota koiram, ou duniait tumra zetare nazaiz koibae, ita
Allar dorbaro nazaiz oizibo, ar tumra zetare zaiz koibae, Allar dorbaro-o
ita zaiz oibo.

19 “Huno, ami tumrare aro koiram, tumrar mazor duizon zudi ekmot
oia kunu befare dua kore, te amar behesti baf Allae ou dua kobul korba.
20 Amar name ze zagat dui ba tin zon zoma oe, hou zagat amio azir taki.”

Maf korar befare talim

21 Qu shomoe Fitore aia Isare koila, “Huzur, amar baie zudi amar gese
bar bar dush kore, te ami kotobar tare maf kortam? Shatbar ni?” 22 Isae
koila, “Kali shatbar nae, ami koiram, tare shottoir gun shatbar maf korio.

23 “Huno, behesti bashshai ola ek bashshar lakan, zein tan uzir-naziror
gese hishab-nikash saila. 24 Bashshae hishab loat boile erar mazor ola
ekzonre tan samne ana oilo, bashshae er gese lak lak teka faona asla.
25 Ou faona firot dibar kemota er nai. Erdae bashshae hukum dila, he
shudda tar bou, fua-furin gulam hishabe biki kaia, hokol shoe-shompotti
besia tan faona adae korar lagi. 26 Ou hukum hunia he bashshar faot
doria kandia koilo, ‘Huzur, amare tura shuzug deukka, ami afnar hokol
gq?niel dilaimu.’ 27 Ou tain doya koria tare sari dila, ar hokol dena maf kori

ilaila.

28 “Bade he bare gia tar logor arok sakrianre failo. Ou zonor gese he
ek-sho teka faona asil. Faia tare golat tifa mari doria koilo, ‘Oi, tui amar
faona teka de.” 29 Hou zone tar fao-o fori minot kori koilo, ‘Amare tura
shuzug deo, ami tumar hokol faona dilaimu.” 30 Oile he er kota manlo na.
Tar teka na deoa forzonto tare zelo harai toilo.

31 “Ita dekia tar logor uzir-nazir okol kub bezar oila. Tara gia ita
bashshare zanaila. 32 Bashshae hou sakrianre anaia koila, ‘Haere
naforman, tumi amare minot korae ami tumar hokol dena maf kori
dilaislam. 33 Te ami zela tumare doya korslam, tumio oula tumar logor
sakrianre doya kora usit asil na ni?’ 34 Bade bashshae gusa koria tare zelo
haraila, tan faona adae oar ag forzonto zelor zollad sifaie tare korakori
shaza dila.

35 “Tik ou lakan, tumrao zudi tumrar baire dil taki maf kori na deo, te
amar behesti baf Allaeo tumrare oula shaza diba.”

Shomazor manshor lagi Hozrot Isar talim
(19:1-22:46)

19

Talakor musla

10u talimor bade Hozrot Isa Galil zila taki Zordan gangor hofaro Ehudia
zilar fub elakat aila. 2 Ou shomoe bout manush tan kore kore aila, tain
era hokolor bemar bala korla.

3 Ar Forishi mozobor koezon manush aia Isare forikka korar lagi zikaila,
“Koukka sain, Musa nobir shoriot mafik kunu manshe zekunu karone tar
boure talak deoa zaiz ni?” 4Isae koila, “Afnara Allar kalamo faisoin na ni,
Allae foela Adom ar Haoare beta ar beti banai foeda korsoin, tain koisoin,
5 ‘Erlagiu betainte tarar ma-bafore saria bour loge takba, tara duiozon ek
shoril oiba.” 6 Erdae tara dui roita nae, ek kaea oiba. Te Allae zerare zura
bandia disoin, manshe itare alog na korouk.”

7 Teu Forishi okole tanre koila, “Te Musa nobie kene bataisoin, talak-
nama lekia boure talak deoa zaiz?” 8 Tain koila, “Tumrar dil fashan
gotikeu Musae i onumoti disoin. Oile foela taki ila niom asil na. 9 Ami
tumrare koiram, ze manshe zinar dush sara oinno zekunu karone tar
boure talak dia arok betire hanga kore, he nizeu zina kore.”

10 Teu sahabi okole tanre koila, “Zamai-bour mazeo zudi ola gotona
gote, te to bia na korau bala.”

11Tsae tarare koila, “Hokol manush to ila roito fare na, kali Allae zerare
ikemota disoin, tarau fare. 12 Kunu kunu manush na-mord haloteu duniat
zonom loe, erlagi tara bia kore na. Ar kunu kunu zonre mansheu na-mord
banailae, erdae tarao bia kore na. Hirbar keu keu ase bia-shadi na koria,
kali behesti bashshair kezmoto zindegi katanir niot korilae. Te ikan zera
amol korto fare, tara amol korouk.”

Huru huruttaintor befare talim
13 Bade manshe huru huru huruttainre loia Isar gese aila, tara saila
tain zanu huruttaintor matagu atai dia dua koroin. Oile sahabi okole
erare boka-zoka korla. 14 Ita dekia tain koila, “Huruttainre atkaio na,
tarare amar gese aite deo. Allar bashshai to erar lakan manshor lagiu.”
15 Huruttaintor mata ataia dua koria harle, tain hin taki gelagi.

Gorib ar donir behest

16 Bade ek zuan betae aia tanre zikailo, “Huzur, akerat faoar lagi ami
kun hok kam kortam?” 17 Isae koila, “Hok kamor befare amare kene
zikairae? Hok to kali ekzonu asoin, tumi akerat faite saile, tan hokol
hukum-ahkam amol koro.” 18 Hou zuane koilo, “Huzur, kun kun hukum
mantam?”

Tain koila, “Kun korio na, zina korio na, suri korio na, misa shakki dio
na, 19 ma-bafore ijjot korio ar ari-forire nizor lakan maea korio.”

20 Betae koilo, “Sab, ita to ami emneu amol koriar, oile ar kita kortam
koukka?” 21 Teu Isae tare koila, “Tumi zudi shullo-ana kati oitae sao,
te tumar barit zao, gia tumar hokol don-samana besia gorib-dukire bilai
deo. Teu tumi behesto don-samana faibae. Erbade aia amar ummot oio.”
22 Tkan hunia beta bezar oia gelogi, tar to bout don-samana asil.

23 Teu Isae tan sahabi okolre koila, “Ami hasa kota koiram, doni
manush Allar bashshait hamani boro moshkil. 24 Huno, doni manush Allar
bashshait hamanir saite, suir furedi ut hamani aro shuza.” 25 Ikan hunia
sahabi okol taijjub oia koila, “Te kun manush nazat hasil korbo, ke rehai
faibo?” 26 Tain erar bae saia koila, “Manshor lagi oshombob oito fare, oile
Allar nozoro ita to mamuli. Tain hokoltau faroin.” 27 Qu shomoe Fitore
%ikailq), “Huzur, amra to hokkolta falai toia afnar kore aisi. Te amra Kkita

aimu?”

28 Isae koila, “Ami tumrare hasa kota koiram, tumra zara amar ummot
oiso, ami Bin-Adom zinda oia zebla Allar bashshair godit boimu, ou
shomoe tumrao amar loge oia barota tokto boibae, boia Boni Israilor baro
gustir bisar korbae. 29 Huno, ze manshe amar lagi nizor bari-gor, ma-baf,
bai-boin, fua-furi, ar zomi-mirash falaia aise, he ou duniat itar ek-sho gun
beshi faibo, erloge akero faibo. 30 Oile okon zera agor kataro ase, erar
bout zon kore forizibo, ar koror kataror bout zon age aibo.”

20

Angur baganor girostor kichcha

1 Hozrot Isae aro koila, “Behesti bashshai to ola ek girostor lakan. I
giroste tan ketor kamor lagi kub biane utia kamla tukanit gela. 2 Gia
kamla saia tarare ek-sho teka ruz furaia tan angur bagano kamo lagaila.
3 Kisu beil oia harle tain hirbar baroila, baroia dekla aro koezon kamla
bekar ubai roisoin. 4 Dekia koila, ‘Tumrao gia amar bagano kamo lago,
ami tumrare usit teka dimu.’ 5 Teu tara gia kamo lagla. Olakan beil duifori
bala ar zuhoror bade girost hirbar baroia gia aro kamlain ania kamo
lagaila. 6 Heshe biali bala tain bare gia, aro kamlain ubai roisoin dekia
koila, ‘Tumra haradin dori ino ubai roiso kene?’ 7 Era koila, ‘Sab, amra
kunu kam faisi na.” Giroste koila, ‘Tumrao gia amar bagano kamo lago.’

8 “Hainjabala giroste tan nizor sakorre koila, ‘Oba, baganor ou
kamlaintore ania, sheshor zon taki foela zon forzonto hokolor ruz dilao.’
9 Biali bala zera kamo lagsil, tara ek-sho kori failo. 10 Ita dekia foela zara
kamo lagsil, tara mono korlo tara aro beshi teka faibo, oile giroste era
hokolre ek homan ruz dila. 11 Erdae foela dol ou girostor ufre bezar oia
koila, 12 ‘Amra hara din dori roide zoli-furi kam koria ek-sho teka failam.
Oile tara heshe aia tura shomoe kam koraeo, afne tarare amrar homan
teka dila.’

13 “Teu giroste tarar ekzonre koila, ‘Oba, ami oinnae kunta korsi ni, tumi
nizeu to ek-sho tekae kam korte razi oiso na ni? 14 Okon tumar faona loia
tumi zao. Ami amar nizor ichchae hokolre ek homan disi. 15 Amar nizor
samana, nizor ichchamoto koros korar odikar nai ni? Ami tarare doya
korae tumar sokut zoler ni?’ ”

16 Qu kichcha hunanir bade Isae koila, “Buzcho ni, zera koror kataro
ase tara age aibo, ar agor kataror tara kore zaibo.”

Tisrabar nizor moutor agam kobor
17 Bade tain zebla Zeruzalem muka roana oizita, ou shomoe tan barozon
sahabire alga horaia nia koila, 18 “Huno, amra okon Zeruzalem zairam.
Hono ami Bin-Adomre doria boro imam ar moulana okolor ato shofi deoa
oibo. Tara bisar koria katol korar rae diba. 19 Amare bin-deshi okolor
ato shomzaiba. Tara amare tatta-moshkora koria, bezuita sabuk maria,



al-Moti 20:20 90 al-Moti 21:9

lakrir solibo lotkaia katol korba. Moutor tin dinor din ami hirbar zinda
oia utmu.”

Montri oar lagi onurud

20 Bade Zibudiar duio fuare loia tarar ma’e Isar gese aila. Aia kunta
saoar ashae tan fao-o forla. 21 Isae betire zikaila, “Afne kita sain?” Betie
koila, “Huzur, amar egu fuare afnar razottor dainor godi, ar arogure bauor
godikano boibar shuzug diba ni?”

22 Isae tarare zuaf dila, “Tumra to buzrae na, tumra kita sairae. Ami
ze duk-mosibotor fialadi kaimu, ita kunu tumra kaitae farbae ni?” Tara
koila, “Ji-oe, farmu.” 23 Tain koila, “Aichcha, ami ze fialadi kaimu tumrao
ou fialadi kaibae, oile amar daine ba baue boanir ektiar to amar ato nae.
Amar behesti baf Allae zarar lagi i godi tik korsoin, kali tarau faiba.”

24 Zibudiar duio fuar arzi hunia, baki doshozon sahabi erar ufre kub
birokto oila. 25 Teu Isae era hokolre kandat ania koila, “Tumra to zano,
bidormi zatir raza okol tarar prozar ufre hukum zari kore, ar tarar
zomidar okole gulamor ufre betagiri kore. 26 Oile tumrar maze to ila
oa tik nae. Tumrar keu dami bonte saile, he tumrar kezmot korouk. 27 Ar
keu boro oite saile, he hokolor gulami korouk. 28 Mono rakio, ami Bin-
Adomeo kezmot faoat aisi na, aisi to kezmot korat. Ar bout manshor zan
basanir lagi, nizor zan bilai deoat aisi.”

Hozrot Isae duizon andare bala korla

29 Hozrot Isae tan sahabi okolre loia Ziriho taun taki roana oigela, ou
shomoe bout manush tan kore kore gela. 30 Zaoar shomoe fotor kandat
dui anda beta boat asil. Tain ou fotedi zaira hunia tara zure zure sillaia
koilo, “O huzur, O Daud nobir aolad, amrare rohom koroin.” 3! Sillani
hunia onor manshe tarare domok dila. Oile tara aro zure zure sillaia koilo,
“0 huzur, O Daud nobir aolad, amrare rohom koroin.”

32 Frar sillani hunia tain ubai gela, ubaia ou duio andare kandat anaia
zikaila, “Kita ba, kita sao? Ami tumrare kita kortam?” 33 Tara koilo,
“Huzur, amrar soukguin bala kori deukka.” 34 Ikan hunia tan dorod
hamaigelo. Tain tarar souk atai dila, loge logeu tarar souk bala oigelo.
Bade tarao tan kore kore roana oilo.

21

Fobitro Zeruzalemo Hozrot Isa

1 Hozrot Isae tan sahabi okolre loia Zeruzalemor kasat, Zoetun faror
loge Baet-Faijja gaut aia azila. Ono aia tan duizon sahabire koila, 2 “Tumra
ou samnor gaut zao. Gaut hamaiteu dekbae egu gada banda ase, loge tar
baichchao banda. Oguintor golar dori kulia ono loia aio. 3 Keu kunta
zikgaki)le koio, huzuror dorkar ase, erdae niram. Teu he loge loge razi
oizibo.”

4Ita oilo zate agor zomanar hou nobir mazdi zeta batail oise, ota okon
folizae. 5 Tain koisla, “Sion-koina Zeruzalemre tumra koio, tumar bashsha
tumar gese aira. Tain kub norom mizazi. Tain gada soria, gadir baichcha
soria aira.

6 Teu Isae zela hikai disla, duio sahabie gia ola korla. 7 Ou gada ar tar
baichcha anar bade sahabi okole nizor gotror saddor kulia gadar fitit bisai
dila, teu Isa er ufre soar oila. 8 Aro bout manshe tarar gotror saddor kulia
fotor maze bisai dila, ar boute shundor shundor gasor fatain siria ania
foto bisaila. 9 Isar age kore aro bout manush zaoat asil, era zure zure
misil dila,

“Bashsha Daudor aolad, marhaba!
Mabudor name zein aira,

tan tarif ouk.
Behesto-o marhaba!”

10 Hozrot Isa Zeruzalem aia harle asta tauno uloistol lagigelo. Hokole
zikaila, “Oba, ein ke?” 11 Manshe koila, “Ein to hou Isa nobi, en bari
Galilor Nasarot gaut.”

Zeruzalem kaba shorifre pak-saf kora

12 Bade Zeruzalem aia tain fobitro Baetul-Mukaddoso hamaila. Hono
kaba goror shimanat zera korid-bikir karbari asil, itare kedai dila. Tain
tekar battar karbari okolor kesh baksho, ar faro besra okolor ashon ultaia
falai dila. 13 Tain koila, “Allar kalamo batail oise, amar gor oibo ebadotor
gor, oile tumra ikanre dakaitor addakana banailiso.”

14 Erbade anda, lula-lengra manush okol Isar gese Baetul-Mukaddoso
aila, tain era hokolre bala korla. 15 Hozrot Isae ze kudroti muzeza kam
korsla, boro imam ar moulana okole ita dekla. Tara hunla, Baetul-
Mukaddosor bitre huruttainte koira, “Marhaba, Daudor aolad, marhaba.”
Ikan hunia tara zoli-furi utla. 16 Tara Isare koila, “Ou huruttainte kita
sillaira, ita tumi hunrae na ni?” Tain koila, “Oe, huniar to. Allar kalamo
forsoin na ni,

Nabalik huruttaintor muk taki
tumi tumar tarif adae korso?”

17Bade Hozrot Isa tarar ges taki gelagi, gia taunor bare Baet-Ania gaut rait
roila.

Mozbut imanor munazat

18 Bador din biane Baet-Ania taki Zeruzalem tauno aoar shomoe tan feto
buk laglo. 19 Ou tain fotor kandat egu dumur gas dekia, ogur fol kaoar
kiale gasor daro gela. Gia dekla, gasor maze kali fata, kunu fol nai. Tain ou
gasre koila, “Tumar maze zanu ar kunudin fol na dore.” Okan koar loge
logeu gasta hukaia morigelo. 20 Sahabi okole ita dekia taijjub oia koila,
“Gasta oto zoldi hukai gelo kila?” 21 Isae zuaf dila, “Ami tumrare hasau
koiram, tumra zudi dilor maze shondoe na koria, furafur imane mozbut
tako, te ami ou dumur gasre zeta korsi, tumrao ola farbae. Kali ikan nae,
tumra zudi ou farore ko, ‘Uria gia doriat foro,’ te olau oibo. 22 Tumra zudi
kalis niote ekin koria dua koro, te tumra zeta saibae, otau faibae.”

Baetul-Mukaddoso Hozrot Isa al-Mosi

23 Bade Hozrot Isa hirbar Baetul-Mukaddoso aia oaz-nosiot korat asla.
Ou shomoe boro imam ar murobbi okol aia tanre zikaila, “Aichcha, ko
sain, tumi kun ektiare ita korrae? Ke tumare i kemota dise?” 24 Isae
zuaf dila, “Amio afnarare ekan soal koriar, afnara er zuaf dilaile amio
koimu, kun ektiare ami ita korram. 25 Afnara koukka sain, Hozrot Ehiae
torikar gusol deoar ektiar kar ges taki faisla? Manshor ges taki, na Allar
ges taki?” Ikan hunia tara kane-kane matila, “Amra zudi koi, Allar ges
taki, te he koibo, taile tumra tan ufre iman anlae na kene? 26 Ar zudi koi,
manshor ges taki, te manshe amrare marba, karon manshe to Ehiare nobi
koia manoin.” 27 Erlagiu tara zuaf dila, “Amra ikan zani na.” Isae koila,
“Te amio koitam nae, kun kemotae ami ita korram.”

28 Erbade Isae koila, “Aichcha, afnara kita mono koroin? Doroukka,
ek betar dui fua asil. Betae tar boro fuare koilo, ‘Tumi aiz anguror

bagano kamo zao.” 29 Fuae foela koilo, ‘Ami fartam nae.” Oile bade
tar mon bodlaia kamo gelo. 30 Bade betae tar huru fuar gese gelo, gia
ou kamor kota koilo. He zuaf dilo, ‘Aichcha ami zaimune,” oile bade
gelo na. 31 Te koukka sain, ou duio fuar maze ke bafor hukum manlo?”
Tara koila, “Boro fuae.” Teu Isae koila, “Ami afnaintore hasa kota
koiram, gushkur toshildar ar sinal betin afnaintor age oia Allar bashshait
hamaizira. 32 Karon Ehia nobie hok fot bataia deoat aisla, ta-o afnara tan
kotae iman anchoin na. Oile gushkur toshildar ar sinal betinte iman anla.
Ota dekar badeo afnara iman anchoin na, toubao korsoin na.”

Angur baganor girostor kichcha

33 Bade Hozrot Isae koila, “Afnara okon arok kichcha hunoukka. Ekzon
iroste anguror bagan koria sairobae bera dilo. Bade sokidaror lagi usa
kori ekan tong-gor banailo ar anguror rosh bar korar lagi gat kudilo.
Heshe ket bagi dia girost bidesh gelogi. 34 Angur fakia harle giroste tar
bat nibar lagi, bagidar okolor gese tar sakor okol fatailo. 35 Oile bagidare
girostor ek sakorre doria kub mair-doir korlo, dusra sakorre fattordi
maria zokom korlo ar arok sakorre zane marililo. 36 Bade tain aro besh
kori ek dol sakor fataila, oile bagidar okole tarar logeo oula bebohar korlo.
37 Hesh-mesh giroste tan nizor fuare tarar gese fataila, mono korla, tara
tan fuare dam dibo. 38 Oile bagidar okole fuare dekia, eke-oinne foramish
kori koilo, Ou fuau to bade i shompottir malik oibo. Te ao, ogure marilai,
teu amrau itar malik bonizimu. 39 Koiau tara fuare doria angur baganor
bare nia zane marililo. 40 Okon koukka sain, baganor malik zebla aiba, aia
ou bagidar okolre kita korba?” 4! Tara koila, “Tain aia to ou naforman
okolre kun korba ar shomoe moto zera fosholor bat dibo, tarar gese ket

bagi diba.” 42 Hozrot Isae koila, “Afnara Allar kalamo forsoin na ni,

Raz-mestoir okole ze fattorre bekama koia falai disil,
okta diau goror ian kuti oilo.

Mabude nizeu ita oaila,
ita dekia to amrar taijjubi lager.

43 Erlagi koiram, Allar bashshai afnarar ges taki karia neoa oibo. Ar
zerar zindegit ou bashshair fol deka zaibo, tarareu ou bashshai deoa oibo.
44 Huno, ou fattoror ufre ze zon forbo, he tukra tukra oizibo. Ar ou fattoro
zar ufre forbo, he-o surmar oizibo.”

45 Isar ou talim hunia boro imam ar Forishi okole buzilila, tain ita tarar
bifokkeu koira. 46 Erdae tara Isare dorilito sailo. Oile manshore doraia
tanre kunta korlo na. Manshe to Hozrot Isare nobi hishabe manta.

22

Bia barir daotor kichcha

1 Hozrot Isae hirbar tarare aro kichcha hunaila. Tain koila, 2 “Behesti
bashshai ola ek bashshar lakan, ze bashshae tan fuar biar kanir bebosta
korla. 3 Ar daoti meman okolre anar lagi tan koezon sakorre fataila, oile
tara keu ailo na. 4 Bade tan aro sakorre okan hikai dia fataila, koila,
‘Tumra gia meman okolre koio, ami amar taza bisal ar dekain zobo koria
kani zuit korsi. Okon kani tiar oigese, afnara aia kailaukka.’

5 “Daoti okole erar kotao na hunia, keu tar nizor kamaro ar keu tar
dukano gelogi. 6 Ar baki manshe ou sakor okolre doria beijjot koria kun

korillo. 7Bashshae ita hunia gusae aguin oigela. Tain nizor sifai dol fataia
hou kuni okolre binash korla, tarar asta taun aguindi zalailila. ® Bade tan
sakor okolre koila, ‘Kani to tiar oigese, oile zetare daot dislam, ita to i
daotor zuka nae. 9 Te huno, tumra okon rastar murae murae zao, gia zoto
manshore faibae, tara hokkolre biar ashoro loia ao.” 10 Bashshar hukum
faia tara baroia gia bad-bala zoto zonre failo, hokolre anlo. Erlagi memane
asta bia bari bori gelo.

11 “Erbade bashshae memanor loge deka korat aila, aia mozlisor bitre
hamaia dekoin, ek betae shadaron kafor findia kanit aichche. 12 Tain ere
zikaila, ‘Oba, bia barir zuka kafor na findia ino hamaile kila?’ Oile he kunu
zuaf dito farlo na. 13 Teu bashshae tan gulam okolre hukum dila, ‘Ogur
at-fao bandia bare nia andair gato falai deo.” Hono manshe kanda-kati
korba ar zala-zontronae dat kirimiri kaiba.”

14 Kichchar Bade Isae koila, “Erlagiu ami koiram, daot faisoin boute,
oile fosond oisoin kom.”

Kaznar befare dushmon okolor prosno

15 Okan hunia Forishi dolor manush Isar ges taki horia gelagi, gia
foramish korla tanre kila kotar fando falail zae. 16 Teu tara nizor koezon
shagrid ar Raza Herudor dolor kisu manshore Isar gese fataila. Otae aia
koila, “Huzur, amra to zani, afne ekzon hok manush. Hok-halal fote
manshore Allar rasta batai dira. Ke kita mono kore ba na kore, itae afnar
kuntau zae ae na, afne to muk saia kunta koroin na. 17 Te amrare batai
deukka, Hozrot Musar shoriot mafik Ruman bashshare kazna deoa zaiz
ni? Amra tanre kazna ditam ni, na ditam na?”

18 Ttar ku-foramish tain buzilila, buzia koila, “O bondo okol, tumra
kene amare forikka korrae? 19 Ze tekadi kazna dein, ota egu teka amare
dekao.” Ou tara ekta dinar ania Isar ato dila. 20 Tain zikaila, “I foeshar
ufre kar nam ar sobi?” 21 Tara koila, “Ruman bashshar.” Tain koila, “Te
huno, bashshar zeta ita bashshare deo, ar Allar zeta ita Allare deo.” 22Tkan
hunia tara taijjub bonia tan ges taki gelagi.

Moron bade zinda oar prosno

23 Ou din Siddekia mozobor koezon manush Isar kandat aila. Era ekin
koroin, moutor bade kunu manush ar zinda oia utoin na. Erdae tara Isare
fando falaibar lagi zikaila, 24 “Huzur, Hozrot Musae koisoin, keu zudi tar
boure niaoladi halote toia mara zae, te tar baie ou rari betire bia koria tar
bair bongsho basaite oibo. 25 Te amrar ono ek foribaro shat bai asil. Boro
zone bia koria niaoladi halote mara gelo. 26 Bade dusra baie tar ou rari
babire bia kori mara gelo. Ou nomunae tisra bai taki shuru koria shato
baie ou betire bia korlo. 27 Heshe ou betio mara gelo. 28 Te koukka sain,
moron bade zebla tara zinda oia utba, ou shomoe 1 beti, era kun bair bou
oibo? Tara hokoleu to i betire bia korsil.”

29 Tain zuaf dila, “Afnara to Allar kalam zanoin na, Allar kudroti befaro
buzoin na. Erdae afnara i bul korra. 30 Hunoukka, murda okol zebla
zinda oia utba, ou shomoe tara bia-shadi korta nae, keu tarare bia dito-o
nae. Era to firistar lakan boniziba. 31 Murda okol zinda oar befare Allae
kita bataisoin, ita afnara kitabo forsoin na ni? 32 Kitabo leka ase, ‘Ami
Ibrahimor Alla, Is’hakor Alla ar Iakubor Alla.” Okan taki buza zae, ou
nobi okolor ufat oileo era to Allar sokut okono zinda asoin. Alla to murda
o}gollor Mabud nae, tain zinda okolor Mabud.” 331 talim hunia tara taijjub
oigela.

Hokol taki boro hukum kita?

34 Forishi okole zebla hunla, Siddekia mozobor manshe Isar mator kunu
zuaf dita farsoin na, teu tara hokol ekano oila. 35 Tarar dolor ekzon
moulana aia Isare forikka korar lagi zikaila, 3¢ “Huzur, Musar shoriotor
maze hokol taki boro hukum kunta?”

37-38 [sae zuaf dila, “Hokol taki boro hukum oilo, ‘Tumrar asta dil, asta
zan, asta mon ar hokol shokti dia tumrar Alla Mabudre mohobbot korio.’
39 Dusra hukumo ou lakan, ‘Tumrar ari-forire nizor lakan maea korio.’
‘11(0 Ou duio hukumor ufre asta Tourat Shorif ar asmani kitab okol nirbor

ore.”

al-Mosi ke?

41 Forishi okol ekano dola roisoin, ou shomoe Isae tarare zikaila, 42 “Al-
Mosir befare afnara kita zanoin? Tain kar aolad?” Tara koilo, “Daud
nobir aolad.” 43 Teu Isae tarare koila, “Te Pak Ruhur bole Daud nobie kila
al-Mosire tan nizor munib koisoin? Daude to koisoin,

44 Mabude amar munibre koila,

ami zoto shomoe tumar dushmon okolre
tumar faor tolat na falai,

oto shomoe tumi amar dainor tokto bo.

45 Daude zebla nizeu al-Mosire tan munib koisoin, te al-Mosi kemne
Daudor aolad oiba?”

46 Tara er kunu zuaf dita farla na, ar ou din taki keu tanre kunta zikaniro
shaosh failo na.

Neta okolre Hozrot Isar hushiari (23:1-25:46)
23

Moulana okolor lagi afsus

1 Hozrot Isae tan logor manshore ar sahabi okolre koila, 2 “Musa nobir
shoriot talim dibar ektiar to moulana ar Forishi okolor ato. 3 Erlagi tara
zeta koin, ota manio, ar zeta amol korar hukum dein, ota amol korio. Oile
tara nize zeta koroin, tumra ita korio na. Karon, tara muk dia zela koin,
ila kam koroin na. 4 Tara am manshor kando boro boro gait tulia dein, oile
shaijjor lagi tara ekta angulo larain na. 5 Tara kali manshore dekanir lagi
hokolta koroin. Allar kalamor aeat dia boro boro tabiz bandoin ar nizor
forezgari dekanir lagi lamba lamba faugri bandoin. 6 Tara kanir mozliso
bala bala zaga tukain ar mosido hamaia samnor kataro boita sain. 7 Bazar-
ato gia salam faite kub fosond koroin, ar sain manshe tarare huzur huzur
korouk.

8 “Oile tumrare keu huzur huzur korouk, ita asha korio na. Tumrar
ashol huzur to kali ekzonu asoin, tumra kali bai bai roio. 91 duniat
keurore baba koia dakio na, karon tumrar batuni baf to ekzonu, tain
behesto asoin. 10 Keu tumrare neta koia dakouk, ita asha korio na.
Tumrar neta to ekzonu, tain oila al-Mosi.

11 “Tumrar maze zein hokol taki boro, ein tumrar kezmot korouk. 12 Ze
zone nizore boro mono kore, tare huru kora oibo. Ar ze nizore huru mono
kore, tare boro kora oibo.

13 “Haere moulana ar Forishir dol, afsus tumrar lagi, tumra bondo!
Tumra manshor samne behesti bashshair duar bond kori toiso. Tumra
nizeo ono hamairae na, manshoreo hamaite dirae na. 4 Haere bondo
moulana ar Forishir dol, manshore dekanir lagi tumra lamba lamba dua
koro, hirbar rari betintor zaga-mirasho dokol koro. Erlagi tumrar kotin

shaza oibo. 15 Haere bondo moulana ar Forishir dol! Ekzon manshore
tumrar dolo nibar lagi shat shomudro tero nodi faroia tumra dourao. Oile
he tumrar dolo hamaia harle, tare tumra taki aro boro duzoki banao.

16 “Haere anda fot dekaora! Tumra nize anda oia oinnore kila fot
dekao? Tumra to ko, Baetul-Mukaddosor name kosom kaile kunta oe na,
oile Baetul-Mukaddosor shunar name kosom kaile mante oibo. 17 Haere
anda be-akolor dol, kunkan boro? Baetul-Mukaddos, na shuna? Baetul-
Mukaddoseu to ou shunare fak-fobitro kore. 18 Hirbar tumra ko, kurbani
kanar name keu kosom korle kunta oe na, oile kurbanir sizor name
kosom korle mante oibo. 19 O anda okol, kunkan boro? Kurbani kana,
na kurbanir siz? Ou kurbani kanaeu ou sizre fak-fobitro kore na ni?
20 Erlagi ze zone kurbani kanar name kosom kore, he kurbani kana ar
kurbanir siz, i duiotar nameu kosom kore. 21 Olau Baetul-Mukaddosor
name ze zone kosom kore, he-o Baetul-Mukaddos ar er bitre zein takoin,
tan nameu kosom kore. 22 Ze zone behestor name kosom kore, he Allar
arosh ar arosho zein asoin, tan nameu kosom kore.

23 “Haere bondo moulana ar Forishir dol! Tumra guamuri, fodina fata,
ar zirar dosh bator ek bat Allar oaste zokat dirae, oile Musa nobir shoriotor
hukum mafik aro zoruri befar, mani hok insaf, doya ar Allar mohobbot
tumra bad dilaiso. Te foela hukum amol korar loge loge badortao amol
kora zorur. 24 Tumra nizeu anda, otoso arokzonre fot dekairae. Tumra
egu moshao sakia tulo, oile utre gililao.

25 “Haere bondo moulana ar Forishir dol! Tumra to bashon-bortonor
bargala bala kori saf koro, oile itar bitor gala zulum ar lub-lalose bora.
26 Haere anda Forishir dol, tumra foela otar bitor saf koro, teu bargala
emneu saf oibo.

27 “Haere bondo moulana ar Forishir dol! Tumra oilae sun-kam kora
koeboror lakan, er bargala soksoka oileo bitre to kali mora manshor addi-

uddi ar kasrae bora. 28 Tik ou lakan, manshe mone koroin tumra kub
orezgar, ashole tumrar dil to bondami ar naformanie bora.

29 “Haere bondo moulana ar Forishir dol! Tumra nobi okolor rouzare
shundor kori fakka koro, ar oli-auliar mazarre soksoka kori hazao. 30 Ar
tumra ko, ‘Ish, amra zudi amrar baf-dadar zomanat duniat aitam, te nobi
okolre katol korar bala baf-dadar loge gelam na one.” 31 Ou mate tumra
forman dirae, nobi okolre zetae katol korsla, otar bongshodoru tumra.
32 Te tumrar baf-dadainte zeta shuru koria gesoin, tumra otar baki gala
fura korrae.

33 “0 hafor baichchain, duzokor azab taki tumra kila bastae? 34 Erlagi
ami tumrar gese nobi-rosul, ar alim-ulama fataiar. Erar mazor koezonre
tumra katol korbae, koezonre duk-koshtor solibo lotkaia marbae. Ar
koezonre tumrar mosido haraia sabuk maria, ek gau taki arok gaut kedaia
nibae. 35 Erdaeu nirdushi hou Habilor lou taki Barakiar fut Zakariare
katol kora forzonto, duniat zoto kun-karafi oise, ita hokol kunor daei oibae
tumra. Ou Zakariare to Baetul-Mukaddosor bitoror kurbani kana ar kas
pak zagar mazkano katol kora oisil. 36 Ami tumrare hasa kota koiram, ou
tamam kunor daei oibae i zomanar manush.

Zeruzalemor lagi afsus
37 “Zeruzalem! Haere Zeruzalem taun! Tumi nobi okolre katol koro,
tumar gese zarare fatail oe, tumi tarare fattor maro. Murgie zela tair
baichchare daknar tole ashroe dey, amio oula tumar manshore ashroe
ditam saisi, oile tara hunla na. 38 O Zeruzalemor bashinda okol, tumrar
sokur samneu tumrar boshot kana kali bari oibo. 39 Ami tumrare koiram,

zotodin tumra ikan na koibae, ‘Mubarok tainu, Allar nam loia zein aira,’
oto din tumra ar amare dektae nae.”

24

Kiamotor alamot

1 Hozrot Isa Baetul-Mukaddos taki baroia zairagi, ou shomoe tan sahabi
okol tan gese aila, tanre Baetul-Mukaddosor shundor shundor dolan
dekanir lagi. 2 Tain koila, “Ami tumrare hok kota koiram, tumra ou
zeta boro boro dolan dekrae, itar dui it ekano roito nae, hokolta matit
mishizibo.”

3 Bade tain zebla Zoetun faror ufre boat asla, ou shomoe sahabi okole
aia tanre niralae zikaila, “Huzur, amrare koiba ni, ita kun shomoe oibo?
Kun alamot dekia amra buzmu, afnar aoar shomoe ar kiamotoro shomoe
aichche?” 4 Isae koila, “Dekio, keu zanu tumrare na toge. 5 Bout zone
amar nam doria aibo, aia koibo, amiu al-Mosi, koia boutre togibo. 6 Huno,
zuddor aoaz ar larair kobor tumra faibae, oile itae doraio na. Ita nichoe
gotbo, gotleo ita to shesh nae. 7 Ek zatie arok zatir loge, ek deshe arok
deshor loge larai korbo. Bout zagat boisal ar nidan deka dibo. 8 Oile ita
to kali mosibotor shuru.

9 “Ou shomoe aile manshe tumrare zulum korar lagi dorai dibo ar
kun koraibo. Amar lagi hokol zatie tumrare ginnaibo. 10 Teu bout zon
fislizibo, eke-oinnore ginnaibo ar dorai dibo. 1! Bout bondo nobi aia
manshore togiba. 12 Naformanir foriman barizibo, erlagi bout manshor
maea-momota komizibo. 13 Oile hesh forzonto zera tikia roiba, erau rehai
faiba. 14 Hokol zatir gese shakki hishabe behesti bashshair kush-kobri
toblig kora oibo, erbadeu kiamot aibo.

Akeri zomanar halot

15 “Hozrot Danial nobir muk taki ze bezuita noforoti zinishor kota zanail
oise, tumra ou pak zagat i zinish dekbae. Ze zone tilaot korer, he buzouk.
16 Ou shomoe zera Ehudia zilat takba, tara faredi gia bagouk. 17 Hidin
keu zudi goror salor ufre take, te tar goror mal-samana nibar lagi, lamat
lamia goror bitre na hamauk. 18 Zera bondor maze ase, tarar gotror saddor
nibar lagi barit na auk. 19 Ou shomoe zeta betintor feto hurutta, ar zera
huruttare bukor dud kaoaira, tarar boro mosibot oibo. 20 Tumra dua koro,
shitor dino ba Zummabare zanu tumrar bagia zaoa na lage. 21 Ou shomoe
oto bezuita koshto oibo, zeta duniar foela taki aiz forzonto kunudin oise
na, ar oito-o nae. 22 Mabude zudi i shomoere komaia na dita, te keu zinda
1(‘1(_)}210 na one. Oile Allae tan fosond kora bonda okolor lagi i shomoe komaia

iba.

23 “Hi shomoe keu zudi tumrare koe, ‘Huncho ni, al-Mosi bule ono
aisoin’ ba ‘Hono aisoin’ te tumra ekin korio na. 24 Karon al-Mosi nam
loia bout bondo aiba, nobi haziao bout bondo aiba. Itae bout boro boro
asanok keramoti kam dekaiba. Tara saiba, shuzug faile Allar fosond kora
bondare duka dia be-fote nitagi. 25 Dekio, ami ita hokkolta tumrare ageu
zanai dilam.

26 “Huno, keu zudi tumrare koe, ‘al-Mosi bule morubumit asoin,” te
tumra zaio na. Zudi koe, ‘Tain goror bitre asoin,’ te ekin korio na. 27 Megor
zilkir loge fube-foisme hokolbae zela for oizae, ami Bin-Adom aileo ola
oibo. 28 Huno, lash zeno take, hokun emneu hono dola oe.

29 “Ou mosibotor shomoe shesh oar badeu, ‘shuruz andair oizibo, sande
ar for dito nae. Tera okol asman taki forizibo, asmanor kunu shoktiala

sizu tik-tak roito nae.” 30 Ou shomoe asmanor maze ami Bin-Adomor
nishana deka zaibo. Duniar hokol manshe ahazari korba. Tara dekba,
Allar kudroti shokti ar nuror mohimae, ‘megor sakat oia Bin-Adom duniat
aira.” 31 Ou shomoe zure zure shingar aoaz oibo, er loge logeu duniar ek
mata taki arok matat tain firista okolre fataiba, era Allar fosond kora
bonda okolre sairobae tone dola korba.

32 “Ou dumur gasor bae saia talim lo. Gasor dal-fala norom oia zebla
noea kuri baroe, ou shomoe tumra buzilao gormor din aichche. 33 Te ou
lakan tumra zebla dekbae ita hokolta goter, dekia buzilio, Bin-Adomo daro
aichchoin. Kali daro nae, tain aia duaro tukaira. 34 Ami tumrare hasa kota
koiram, ita na gota forzonto i zomanar manush furaita nae. 35 Asman-
zomin hokolta binash oizibo, oile amar kalam hamesha zari roibo.

36 “Hou din ar hi shomoeor befare kali amar gaibi baf Alla sara ar keu
zanoin na. Asmani firista ba Ibnullaeo zanoin na. 37 Nuh nobir amolo
ze halot oisil, ami Bin-Adom dusrabar aoar shomoe tik olakan-u oibo.
38 Boinna shuru oar age Nuh nobi zazo utar ag forzonto manshe kaoa-
daoa korse, eke-oinnore bia-shadi korse. 39 Nuh nobir boinnar fanie itare
bashaia neoar ag forzonto tara kuntau ter faila na. Ami Bin-Adom aibar
shomoeo tik olakan oibo. 40 Ou shomoe duizon manush ekloge bondo
takle, ekzonre neoa oibo ar dusra zonre bad deoa oibo. 41 Dui betie ekloge
bara-banat takleo, erar ekzonre neoa oibo, arokzon bad forizibo. 42 Erlagi
koiram, tumra hushiar roio, tumrar malik kun din aiba, ita to tumra zano
na. 43 Oile ikan mono rakio, sur kun shomoe aibo, ikan zudi giroste zanto,
te to he hozag roilo one ar surre goro hamaite dilo na one. 44 Erlagi tumrao
hamesha tiar roio, ze shomoeor kota tumra sintao kortae nae, hou shomoe
Bin-Adom aiba.

45 “Tla hok-halali ar akoldar sakor ke ase, zar ato tar munibe daeitto dila
he oktor kalo oinno sakor okolre kani batia dibo. 46 Kofali to hou sakor,
zare tar munibe aia hok-halal faiba. 47 Ami tumrare hasa kota koiram,
munibe ou sakoror atou tan nizor hokol don-samanar bar diba. 48 Oile
doro, hou sakore mone mone koilo, amar munib aite to bout deri ase,
49 ar ou fake he hokkol sakor-bakorre mair-doir korlo, ar modkuror loge
kana-dana koria mod kailo. 50 Bade zedin ar ze oktor kota he sintau korto
nae, hou din ar hou okto tar munib aia azir oiba. 51 Tain aia tare katia
tukraia bondo okolor loge mishaiba. Hino manshe kanda-kati korba, ar
zala-zontronae dat kirimiri diba.”

25

Behesti bashsha kemne aiba

1 Erbade Isae koila, “Behesti bashshai oilo ola doshgu furir lakan, zeta
furinte biar damandre aguaia anar lagi lem-lemton loia baroilo. 2 Erar
maze fas zon asil akoldar ar fas zon asil be-akol. 3 Be-akol furinte kali
lem loia baroilo, lemor kunu tel nilo na. 4 Oile akoldar furinte lemor loge
fifat kori telo nilo. 3 Damand aite deri oae tara hokolu ungaite ungaite
gumai gelo.

6 “Bade ada-raitkur bala sillani huna gelo, ‘Damand aichchoin, damand
aichchoin, zoldi baro.” 7 Sillani hunia ou furin utia lem-lemton tik korat
lagla. & Hou be-akol furinte akoldar furinre koila, ‘Amrare tura tel deo
na, amrar lem limi zargi.’” 9 Tara koila, ‘Amrar gese zeta tel ase, ita to
amraru lagbo. Te tumra dukan taki tel anailao.” 10 Ou be-akol furin tel
anat gia harleu damand ailla. Ou shomoe akoldar ou furin zuit asla, tara

damandre loia bia barit hamailo. Tara hamanir badeu duar bond kora
oilo. 11 Bade ou be-akol furinte aia duar bond dekia koila, ‘Hunra ni,
duarkan kuloukka.” 12 Damande zuaf dila, ‘Ami hasau koiram, ami to
tumrare sini na.” ”

13 Qu kichchar bade Isae koila, “Erdae tumra hushiar roio, hidin ar hi
shomoeor kota to keuror zana nai.

Tin sakoror kichcha

14 “Behesti bashshai ola ekzon manshor lakan, ein bidesh zaoar bala tan
sakor okolor ato asta shompottir bar shomzai dila. 15 Erar zoiggota mafik
tain ekzonre fas azar teka, dusra zonre dui azar ar arokzonre ek azar
teka dila. 16 Fas azar teka ze faisil, he ou tekadi karbar koria aro fas azar
lab korlo. 17 Dui azar teka ze faisil, he-o aro dui azar lab korlo. 18 Oile ek
azlar telka ze faisil, he tar malikor i teka kamo na lagaia gat kudia matir
tole toilo.

19 “Bout din bade hou malik desho aia tarar hishab-nikash saila. 20 Teu
fas azar teka ze faisil, he aro fas azar loia aia malikre koilo, ‘Sab, afne
amare fas azar teka dlsla ou tekadi ami aro fas azar lab kor31 * 21 Tkan
hunia malike koila, ’Shabbash tumi kub hok-halali manush. Tumi huru-
muru befareu hok-halal roiso, erlagi ami tumare aro bout boro daeitto
dimu. Ao, amar kushir bagi 0.” 22 Bade dui azar teka ze faisil, he aia koilo,
‘Sab, afne amare dui azar teka disla. Ami to aro dui azar lab korsi.’ 23 Teu
malike koila, ‘Shabbash, tumi kub hok-halali manush. Tumi tura befareu
hok-halal roiso, erlagi ami tumare aro bout boro daeitto dimu. Ao, amar
kushir bagi 0.” 24 Oile ek azar teka zare disla, he aia koilo, ‘Sab, ami zani
afne kub kora manush. Afne ket na koriao dan katoin ar bain na dileo
ali huroin. 25 Erdae ami doraia afnar teka matir tole lukaia toislam. Ou
neukka afnar teka.’ 26 Malike koila, ‘Haere kobis, tuin to kuria. Tui zudi
ikan mono korle, ami ket na korleo dan kati ar bain na dileo ali huri, 27 te
amar teka tui befarir gese dile na kene? Te to ami aia mul tekar loge kisu
lab failam one.” 28 Bade tain oinno sakor okolre koila, ‘Tumra ogur ges
taki ou teka nia, dosh azar zar gese ase tare deo. 29 Huno, zar ase tare aro
deoa oibo, tar aro baribo. Oile zar nai, tar zeta ase otao karia neoa oibo.
30 Ou bojjat sakorre nia tumra andair gato falai deo. Hou gato manshe
kanda-kati korbo ar zala-zontronae dat kirimiri dibo.’

Akerator bisaror boean

31 “Bin-Adome zebla firista okolre loia nizor mohimae hirbar aiba, aia
nizor bashshair godit boiba. 32 Ou shomoe duniar tamam zatir manshore
tan samne ana oibo. Rakale zela mera ar sagolre alada kore, taino oula
hokol manshore al%)ala dui bag korba. 33 Tan dain galabae mera ar bau
galabae sagolre rak

34 “Erbade bashshae tan dain galar manshore koiba, ‘Tumra zara amar
batuni bafor rohom faiso, tumra ao. Ar duniar foela taki tumrar lagi ze
bashshai tiar kori raka oise, ou bashshair dokol shomzia neo. 35 Mono
ase ni, amar zebla feto buk lagsil, tumra amare kani dislae, fiasor shomoe
fani dislae, ar musafir halote amare ashroe dislae. 36 Ami zebla udla aslam,
tumra kafor dislae, bemaror shomoe kezmot korslae, ar zel kanat amare
dekat geslae.’

37“0Ou shomoe hou allaoala manshe koiba, ‘Malik, afnar buk lagae amra
kun shomoe afnare kaoailam? Kun shomoe afnare fani dilam? 38 Ar kun
shomoe musafir halote afnare ashroe dilam, kali ga dekia kun shomoe
kafor dilam? 39 Ar kun shomoeu ba bemari haloto afnar kezmot korlam,
ba zel kanat dekat gelam?’ 40 Ou shomoe bashshae tarare koiba, ‘Ami

hok kota koiram, amar ou huru-muru ekzon manshor lagi tumra zebla ita
korso, er mani amareu korso.’

41 Bade bashshae tan bau galar manshore koiba, ‘O lannotir dol, amar
samon taki bago. Iblis-shoetan ar tar samsa zinnat okolor lagi duzokor
ze aguin tiar kora oise, hono zao. 42 Amar feto bukor kalo tumra amare
kaoaiso na, fiasor shomoe fani diso na. 43 Amar musafir haloto roibar
ashroe diso na, ami zebla udla aslam, kafor diso na, bemaror shomoe
saiso na, amare dekar lagi zelkanato geso na.’

44 “Ou shomoe tara koiba, ‘Huzur, amra kun shomoe ita korlam? Afnare
bukashi, fiasi, musafir, udla gotor, bemari ar zel kanat dekiao shaijjo
korlam na?’ 45 Bashshae tarare koiba, ‘Ami hok kota koiram, amar
ou huru-muru ekzon manshor lagiu tumra zebla ita korso na, er mani
amareu korso na.” ”

46 Heshe Isae koila, “Ou naforman okole akerato sirokal shaza faiba,
oile allaoala manshe akeri zindegi faiba.”

Hozrot Isar ufat ar zinda oa (26:1-28:20)
26

Hozrot Isare katol korar foramish

1 0u boean shesh oia harle, Isae tan sahabi okolre koila, 2 “Tumrar to
zana ase, ar dui din badeu Azadi Id. Idor shomoe ami Bin-Adomre solibo
lotkaia marar lagi dorai deoa oibo.”

30u shomoe boro imam ar murobbi okol aia, tarar fordan imam Kaeafar
barit dola oila. 4 Dola oia ou foramish korla, Isare kila lukaia atok koria
katol kora zae. S Oile tara koila, “Idor shomoe tare dortam nae. Dorle
manshe gondogul lagai dito fare.”

Hozrot Isare hazanir bed

6 Isa zebla Baet-Ania gaur fosa-kushto bemari Saimonor barit asla, 7 ou
shomoe ek beti manush tan gese aila. Betie sinor ek boiamo kori kub dami
kati ator anchila. Isa kaoat boia harle betie hokol ator tan matat dali dila.
8 Ita dekia sahabi okol birokto oia koila, “Ou ator futain kene borbad kora
oilo? 91 futin besile to bout teka faia gorib okolre bilai deoa gelo one.”

10 Tkan buzia Isae koila, “Tumra i betigure duk dirae kene? Tain to
amar lagi tik kamu korsoin. 11 Gorib okol to hameshau tumrar loge roiba.
Oile amare to hamesha faitae nae. 12 Ein aia amar gotro ator makaia,
dafon-kafonor lagi amare zuit korsoin. 13 Ami tumrare hasa kota koiram,
duniar zekunu zagat Allar kush-kobri toblig korar shomoe, ou besarire
mono korar lagi, tan i nek kamor kotakano koa zaibo.”

Sahabi Thudar beimani
14 Bade tan barozon sahabir mazor ekzon, en nam Ihuda Iskariat, ein
boro imam okolor gese gia koila, 15 “Isare afnarar ato doraia dile amare
kita diba?” Teu boro imam okole tare rufar tish teka dila. 16 Erbad takiu
Thudae Isare doraia deoar shuzug tukanit roilo.

Hozrot Isar akeri id
17 Kamir sara ruti kaoar idor foela din, sahabi okole aia Isare zikaila,
“Huzur, amra kun zagat gia afnar lagi Azadi Idor kana tiar kortam?”
18 Tain zuaf dila, “Tumra tauno zao. Gia omuk manshore koio, ‘Huzure
koisoin, amar shomoe gonaia aichche, te ami amar sahabi okolre loia
tumar barit id kormu.” ” 19 Isar hukum mafik sahabi okole gia Azadi Idor
kani tiar korla.

20 Bade hainjabala Isae tan barozon sahabire loia kanit boila. 21 Boia
koila, “Ami tumrare hasa kota koiram, tumrar mazor ekzoneu to amare
dushmonor ato dorai dibo.” 22 Ikan hunia tara kub bezar oigela. Erlagi
tara ek ek kori zikaila, “Huzur, i zon kita ami ni?”

23 Tain koila, “Okon ze zone amar loge oia talo at harar, he-u amare
doraia dibo. 24 Ami Bin-Adomor moutor befare asmani kitabo zela leka
ase, amar mout to oulau oibo. Oile afsus hou zonor lagi, zegie amare
doraia dibo. Duniat tar zonom na oau, tar lagi bout bala asil.” 25 Ze Thudae
Isare dorai dito sar, he tanre zikailo, “Huzur, hi zon kita ami ni?” Isae tare
koila, “Tumi tiku koirae.”

al-Mosir mezbanir nomuna

26 Tara kana kaira, ou shomoe Isae ruti ato loia Allar shukria adae korla.
Tain ruti siria tukra tukra kori sahabi okolre dila. Dia koila, “Ou neo, kao,
mono koro ita amar kaea.”

27 Bade tain shorbotor fiala loia Allar shukria zanaila, ar erare dia koila,
“Tumra hokole ou fiala taki anguror shorbot kao. 28 Mono korio, ita amar
lou. Ou lour zoriae adom zatir boutor guna mafi oibo. Allar loge manshor
milonor usilla oilo ou lou. 29 Ami hasa kota koiar, ami amar gaibi bafor
bashshait dakil oia hari, tumrare loge loia zotodin noea halote anguror
shorbot na kaisi, oto din i shorbot ar kaitam nae.” 30 Heshe tara hokole
mili ek gozol gaia, gor taki baroia Zoetun faro gelagi.

Hozrot Fitore oshikar korar agam ishara

31 Bade Isae tan sahabi okolre koila, “Huno, aiz rait tumra hokoleu to
amare falaia bagibae. Allar kalamo ase, ‘Ami merar falor rakalre marmu,
teu falor merain sairobae sitriziba.’” 32 Oile amare murda taki zinda korar
bade, tumrar ageu ami Galil zilat zaimugi.”

33 Teu sahabi Fitore tanre koila, “Huzur, hokol bagi geleo ami bagitam
nae.” 34Isae koila, “Te huno, ami tumare hasa kota koiram, aiz fotabala
murgae bang dibar ageu, tumi tinbar koibae, tumi amare sino na.” 35 Oile
Fitore koila, “Huzur, ou kita koin, afnar loge zudi amar morono oe, ta-o
ﬁm% kunumonteu afnare oshikar kortam nae.” Hokol sahabie ou ek lakan

oila.

Getshimani bagano Hozrot Isa

36 Bade Hozrot Isae tan sahabi okolre loia Getshimani namor ek bagano
aila. Aia erare koila, “Tumra ono bo, ami hogalat gia dua kormu.” 37 Okan
koia tain Fitor ar Zibudiar dui fuare tan loge nila. Aste aste tan dilor maze
duk ar hae-hutash barilo. 38 Tain erare koila, “Baiainre, duke amar koilja
fatizar. Tumra ono boiro ar amar loge hozag roio.”

39 Okan koia tura horia gia tain matit soizdat foria koila, “O amar
behesti abba, amar ufre ou ze zulum-mosibot aior, dusra kunu ufae takle
ikanta horailao. Oile ita amar ichchae nae, tumar morzi mafiku ouk.”
40 Spizda taki utia tain sahabi okolor gese aia dekla, era gumai gesoin. Ou
tain Fitorre hozag kori koila, “Tumra ekan gontao hozag roitae farlae na
ni? 41 Hozag ro dua korar lagi, ar dua koro forikka taki basar lagi. Tumrar
dilor maze nichoe kial ase, oile kaea to komzur.”

42 Bade tain dusrabar gia dua korla, “O amar behesti abba, ou zulum-
mosibot ami shoijjo na korle, zudi dusra kunu fot na take, taile tumar
morzi mafiku ouk.” 43 Bade tain hirbar aia dekla, era gumai gesoin, gume
tarar souk falai der.

44 Dekia tarare toia tain tisra bar gia ekoi dua korla. 45 Erbade tain
sahabi okolor gese aia koila, “Tumra deki okono arame gumairae. Huno,
shomoe aichche, ami Bin-Adomre gunagar okolor ato shomzai deoa oibo.
46 Uto, amra roana dei. Amare zegie dushmonor ato dorai dibo, he aia
azigese.”

Hozrot Isa dushmonor ato bondi
47 Tain erar loge mato roisoin, ou shomoe Thuda hono ailo. He asil
barozon sahabir mazor ekzon. Tar loge oia aro boute lati-sota, toluar loia
ailo. Boro imam ar murobbi okole erare fataisoin. 48 Tanre zegie doraia
dito, ou Thudae tar logor erare age hikaia disil, “Ami gia zar galo hunga
dimu, he-u hou zon. Tumra ere atok korio.” 4% Erlagi Thudae shuza-shuzi
Isar gese gia koilo, “Huzur, assalamu alaikum.” Koia he tanre hunga dilo.
50 Isae tare koila, “Baire, zeta korat aiso, korilao.” Loge logeu tara aia
Isare dorililo.
51 Qu shomoe Isar logor ekzone nizor toluar bar koria fordan imamor
ulamre sed marla, sedor loge tar ek kan katia forigelo. 52 Teu Isae enre
koila, “Tumar toluar bego harailao. Toluardi zara kelae, toluaror toleu
tarar zan zae. 53 Tumi ikan sinta koro na ni, ami amar batuni bafor
dorbaro aroz korle, tain koyek azar firista fataita nae ni? 54 Oile ami
ila korle kitabor kota kila folibo? Kitabo zotota batail oise, ita to gotbou.”
55 Bade tain ota manshore koila, “Kita ba, ami kunu sur-dakait ni, tumra
deki lati-sota, toluar loia amare dorat aiso. Ami to fortek din Baetul-
Mukaddoso boia talim ditam. Ou shomoe to tumra amare dorlae na.
56 Ashole ita hokkolta goter, zate asmani kitabo nobi okole zela bataisoin,
ota fura oe.” Ou shomoe sahabi okole Isare toia bagi gela.

Deshor fotua komitir samne Hozrot Isa

57 Hozrot Isare doria hari ou manshe fordan imam Kaeafar gese loia

gelo. Hono moulana ar murobbi okol ekano dola oila. 58 Sahabi Fitor Isar

es tone duroi hori hori roia tan kore kore fordan imamor barir utanor
kandat gela. Gia hesh-mesh kita oe, okan dekar lagi utanor bitre hamaia,
honor faradar okolor loge boila.

59 Hozrot Isare katol korar lagi boro imam okole ar mozlisor hokol
manshe Isar bifokke kunu nalish tukaila, 60 oile faila na. Mozliso Isar
bifokke boute misa shakki dileo, tarar shakkir mil oilo na. Bade duizon
manshe aia tan birudde misa shakki dia koilo, 61 “Amra hunchi, he koise,
Allar kaba shorif, mani Baetul-Mukaddosre he bangilibo, ar tin dinor bitre
hirbar banaibo.” 62 Teu fordan imam ubaia hokolor samne Isare zikaila,
“Oba, tumi kunu mator zuaf ditae na ni? Ita manshe tumar befare kita
shakki dira, hunrae ni?” 63 Qile tain kunu zuaf na dia nirai roila. Fordan
imame tanre hirbar koila, “Tumi zinda Allar kosom kaia ko sain, tumi kita
Allar oada kora hou al-Mosi ni, tumiu Allar kas maear zon Ibnulla ni?”
64 Tain zuaf dila, “Afnarau to koira. Oile ami koiram, afnara dekbane,
ami Bin-Adom arshe-azimo Alla Rabbul Alaminor dainor tokto boat asi.
Aro dekba, ami behesti megor sakat oia duniat aiar.”

65 [kan huniau fordan imame nizor finnor kafor siria koila, “He to
shiriki korlo, te ar kunu shakkir zorur ase ni? Afnara nizor kaneu to
hunla, he shiriki korlo. 66 Te okon afnara kita rae diba?” Tara koila, “Ere
to marilaoa dorkar.” 67 Ou shomoe tara tan muko sef dilo, ar tanre sor-
tabor marlo. Keu keu gushi maria koilo, 68 “Hoi al-Mosi, gaibi ko sain,
tore kegie marlo?”

Hozrot Fitore tinbar oshikar korla

69 Fitor utano boat asla, ou shomoe ek bandi beti tan kandat aia koilo,
“Galilor ou Isar loge to afneo asla.” 70 Oile Fitore hokolor samne oshikar
koria koila, “Na go, tumi ita kita mato? Ita kuntau ami zani na.”

71 Okan koia Fitor geitor daro gelagi. Tanre dekia arok bandi betie koilo,
“Ou betao to Nasarot gaur Isar loge asil.” 72 Oile Fitore hirbar kosom kori
koila, “Na, na, ami tare siniu na.”

73 Qu shomoe tan kandat zera uba asil, tura bade tara koila, “Oba, tumio
nichchoe erar logor, tumar mat-kotaeu to buza zar.” 74 Teu Fitore koila,
“Allar gozob forouk, ami kosom kaia koiar, ami muteu tare sini na.”
75 Okan koiteu murgae bang dilailo. Bang hunteu Fitoror mono oigelo,
Isae age koisla, “Murgae bang dibar ageu tumi tinbar koibae, tumi amare
sino na.” Erlagi tain bare gia au au kori kandon dorla.

27

Hakim Filator samne Hozrot Isa
1 Biane utia boro imam ar murobbi okole Hozrot Isare katol korar
foramish korla. 2 Tara tanre bandia Ruman hakim Filator gese loia gela.

Thudar moron

3Ze zone Hozrot Isare dushmonor ato dorai disil, hou Thudae zebla deklo
bisaro tanre dushi shaibosto kora oise, ou tar bitre kub duk hamailo. He
boro imam ar murobbi okolor gese hou rufar tish teka loia aia koilo,
4 “Ami to ekzon ni-oforadi manshore katol korar lagi dorai dia guna
korsi.” Ikan hunia tara koila, “Teu amrar kita oilo? Ita to tumar befar.”
50u shomoe Thudae hou tish teka Baetul-Mukaddoso ita mari falaia gelogi,
gia nize nizeu fash lagia morigelo.

6 Boro imam okole i teka ato loia koila, “Iguin to Baetul-Mukaddosor
tohbilo raka tik nae, karon ita oilo lour dam.” 7 Bade tara foramish koria
ou tekadi musafir manshor kobrostanor lagi ek kumaror ges taki zaga
loila. 8 Erlagi ou zagare okono ‘lour zaga’ koa oe. 9 Ita oae, Iaromia nobir
mazdi zeta batail oisil, ota foligelo. Tain koisla, “Tara ze tish teka nilo,
ikta oilo tan dam. Boni Israile tan ou dam shaibosto korsil. 10 Allae amare
zela hukum disoin, olau tara kumaror zaga loar lagi tekaguin dilo.”

Hakim Filator adaloto Hozrot Isa

11 Hozrot Isare Ruman fordan hakim Filator adaloto azir kora oilo.
Hakime tanre zikaila, “Kita ba, tumi Ihudi okolor bashsha ni?” Tain koila,
“Ji-oe, afne tiku koira.” 12 Boro imam ar murobbi okole tan name bout
nalish dila. Oile Isae kunu zuaf dila na. 13 Ou shomoe Filate zikaila, “Tumi
kunu zuaf ditae na ni? Dekrae ni, tara tumar birudde koto nalish dira.”
14 Oile Isae itar ekano zuaf na deoae Filat kub taijjub oigela.

15 Deshor fordan hakimor niom asil, Azadi Idor shomoe manshor fosond
mafik ekzon azotire kalas dita. 16 Ou shomoe Isa-Barabba namor ek
namkora azoti zelo asil. 17 Hokol manush ekano dola oar bade hakim
Filate tarare zikaila, “Tumra kita ko? Ami kare sartam, Isa-Barabbare, na
hou Isare, zare al-Mosi koa oe?” 18 Filate zanta, boro imam okole ingsha
koria Hozrot Isare nia tan ato disoin. 19 Filat zebla hakimor ashono boat,
ou shomoe tan bibie kobor fataia zanaila, “Ou ni-oforad manshore tumi
kunta korio na, tan befare ami aiz ekta kuab dekia boro duk lagse.”

20 Oile boro imam ar murobbi okole manshore uskaia dila, tara zanu
Barabbar mukti sain ar Isare katol korar kota koin. 21 Bade fordan hakim
Filate onor manshore zikaila, “Ou duio zonor maze ami kare sartam?”

Tara koila, “Barabbare.” 22 Teu Filate tarare zikaila, “Te tumra zare al-
Mosi ko, hou Isare kita kortam?” Tara hokole sillani lagailo, “Tare solibo
gatia maro.” 23 Tain koila, “Kene, he kita dush korse?” Oile manshe aro
zure zure misil lagailo, “Solibo deo, solibo deo.”

24 Filate zebla dekla, tain kunumonteu Isare basaita farra na, borong
gondogul aro barer, ou tain fani dia hokolor samne tan at doia koila, “I
manshor lour daei ami nae, tumrau er zuaf dibae.” 25 Teu hokol manshe
koila, “Tik ase, amra ar amrar aolad okol i lour daei oimu.” 26 Teu Filate
tarare kushi korta kori Barabbare kalas dilaila. Ar Isare besh kori sabuk
maria, solibo deoar hukum dila. (Solib oilo lakridi banail manshore lotkaia
marar ek zinish.)

Sifai okolor tatta-moshkora

27 Bade Filator sifai okole Isare doria tarar kempor bitre loia gelo. Hono
asta sifai dol dia tanre ber kori raklo. 28 Tara tan finnor kafor-sufor kulia,
lal-baingoni rongor bashshai lebas findailo. 29 Ar gosa-kata dia raz-mukut
banaia tan matat dilo. Tan dain ato dilo ekta raz-lati. Tane ijjot dekanir
ban koria tan samne atu garia boia koilo, “Thudir bashsha, marhaba.”
30 Ou shomoe tara tan ufre sef dilo ar ou lati dia bare bare tan matat marlo.
31 Qu lakan tatta-moshkora ar bettomizi korar bade tan finnor baingoni
lebas kulia, tan nizor kafor findailo. Tanre solibo nia katol korar lagi
roana dilo.

Solibor ufre Hozrot Isa

32 Sifai dole Isare loia zaira, ou shomoe tara Kurini elakar Saimon namor
ekzon manshore deklo. Sifai okole zur koria enedi hou solib boaia neoailo.
33 Tara Isare loia Golgata, mani ‘kollar sar’ namor zagat gelo. 34 Hono nia
ﬂarli mura namor oshud furail anguror shorbot tan muko dilo, oile tain ita

aila na.

35 Bade tara Isare nia ou solibo gatilo. Sifai okole tan kafor-sufor batia
neoar lagi lotari maria baiggo forikka korlo. 36 Ar tara ono boia tanre
fara dilo. 37 Solibo tan matar ufre oforad-namar maze leklo, “En nam Isa,
Thudir bashsha.”

38 Duizon dakaitreo tan loge lotkail oilo, ekzon dain galat, oinnozon bau
galat. 39 Fotedi zera zaoat asil tara mata laraia Isare siraia koilo, 40 “Oi
mia, tumi bule Baetul-Mukaddos kaba gor bangia tin dinor maze hirbar
banailibae! Te okon nizor zan basao na. Tumi bule Allar kas maear zon
Ibnulla, te solib taki lamia ao na.”

41 Boro imam, moulana ar murobbi okoleo tanre siraia koila, 42 “He
bule manshor zan basaito, okon to nizor zanu basaito farer na. Hirbar
Boni Israilor bashshao bule he! Te okon farle solib taki lamia auk, teu
amra-o ota dekia tar ufre iman anmu. 43 He to Allar ufre borosha kore.
Okon Alla zudi tar ufre kushi takoin, te tare basaukka. He to dabi korto,
he Ibnulla, Alla Pakor kas maear zon.” 44 Tan daine-baue ze dui dakaitre
solibo lotkail oisil, tarao tanre ota koia sirailo.

Hozrot Isa al-Mosir ufat

45 Ou din duifor taki zuhoror bad forzonto tin gonta asta desh andair
oigelo. 46 Ar Isae kub zure zure koila, “Eloi, eloi, lama sabaktani?” Mani,
“O amar Alla, amar Moula, tumi kene amar log sari dilae?” 47 Ou shomoe
tan daro zara uba asil, tara ikan hunia koila, “Huno, huno, he Hozrot
Iliasre daker.” 48 Tara ekzone douraia gia ekan tena ania tenga anguror
shorbotor maze bizaia, ek latir matat bandia usa kori tanre kaite d110
49 Baki hokole koilo, “Aichcha, deki na, Ilias nobi tare basanit ain ni.”

50 Heshe Isae hirbar zure aoaz koria akeri dom falaia intekal korla.
51 Loge loge Baetul-Mukaddos mani kaba goror herem shorifor fordakan,
ufre taki tol forzonto siria dui tukra oigelo. Ar boisalor loge boro boro
fattor okol fatigelo. 52 Bout koeboror muk kuligelo, ar Allar maear ze
bonda okol mara gesla, era bout zon zinda oia utla. 53 Tara koebor taki
baroia aila. Isa murda taki zinda oia harle, tara fobitro tauno gia hamaila,
ar bout zonre deka dila. 54 Fordan sifair loge aro zeta sifai okole Isare fara
deoat asla, tara ou boisal ar hokol halot dekia kub doraia koila, “Nichchoe,
einu asla Allar kas maear zon, Ibnulla.”

55 Galil zila taki zeta betinte Isar kezmot korar lagi tan loge oia aisla,
tarao duroi ubaia ita dekla. 56 Erar maze asla Mogdilini Moriom, Iusi ar
Takubor ma Moriom, ar Zibudiar bou.

Hozrot Isar rouza mubarok

57 Ou din hainjabala Arimatia gaur Iusuf namor ekzon doni manush
hono aila. Tain Isar ek shagrid asla. 58 Tain hakim Filator gese aia, Hozrot
Isar lash nita saila. Teu Filate tanre lash neoar izazot dila. 59 Iusufe Isar
lash solib taki lamaia kafon findaila. 60 Tain far katia nizor lagi ze koebor
kudisla, ou koeboror maze Isare dafon korla. Bade boro ek fattor telia
ania koeboror muko dia gelagi. 61 Oile Mogdilini Moriom ar arok Moriom
ou koeboror daro boi roila.

62 Bador din Zummabare boro imam ar Forishi okol aia hakim Filator
gese koila, 63 “Huzur, amrar mono ase, ou toge zinda takte koisil, he bule
morar tin din bade hirbar zinda oia utbo. 64 Erlagi afne hukum deukka,
koeborta zanu tin din forzonto kora fara dia raka oe. Arnae tar ummot
okole tar lash suri kori nia manshore koito fare, tain to zinda oigesoin.
Taile age zeta koia duka dise, okon aro beshi duka dibo.” ©5 Filate koila,
“Tumra faradar okolre neo, nia zela faro, ola fara deoar bebosta koro.”
66 Ou tara gia koeboror muko ze fattor asil, ou fattoror ufre sil-sappor mari
toila ar korakori fara deoar bebosta korla.

28

Hozrot Isa moutor bade zinda oila

1Zummabar shesh oia haftar foela din fozor okto, Mogdilini Moriom ar
oinno Moriome Hozrot Isar koebor dekat gela. 2 Ou shomoe aktau boro
ek boisal oilo ar asman taki Allar ek firista lamia aila. Aia tain koeboror
mukor fattorta horaia, er ufre boila. 3 Tan surot asil kub nurani ar finnor
kafor asil dola soksoka. 4 Tanre dekia faradar okole doraia kafa dorla ar
tara beush oia fori roila.

5 Firistae ou betintore koila, “Doraio na go. Ami zani, solibo lotkaia
zare katol kora oise, tumra hou Isareu tukairae. 6 Oile tain to ino nae.
Tain zela koisla, olau zinda oia uti gesoin. Ao, tanre ze zagat hutaia raka
oisil, okan aia deko. 7 Ar tumra zoldi zao, gia tan sahabi okolre ko, tain
murda taki zinda oia tarar age oia Galilo zairagi. Honou tan loge tarar
deka oibo. Huno, ami ageu tumrare ikan zanai dilam.” 8 Betinte zudio
doraisla, tebou tara kushir sute tan sahabi okolre i kobor zananir lagi
douraia roana oila. 9 Ou shomoe aktau Hozrot Isa aia erare salam dila.
Loge loge tara tan samne aia faot doria kodombusi korla. 10 Isae tarare
koila, “Doraio na go. Tumra gia amar baiainre ko, tara Galilo zaitagi.
Hono tarar loge amar deka oibo.”

11 Isar logor batchit shesh koria tara zebla zairagi, ou shomoe hou
faradaror koezone tauno gia boro imam okolre ita hokkolta zanaila. 12 Teu

boro imam ar murobbi okol ekano dola oia foramish korla, ou faradar
sifai okolre bout teka dibar lagi. 13 Tara sifai okolre koila, “Tumra koio,
‘Amra zebla gumo aslam, ou shomoe shagrid okole aia tan lash suri kori
nisoingi.” 14 Tkan zudi deshor fordan hakim sabe hunilain, te amra tanre
buz dimu, tan at taki tumrare basaimu.” 15 Teu faradar okole ou teka
nila, ar tarare zela hikail oisil, ola koila. Okon forzonto i misa kota Ihudi
shomazo rotail ase.

Hozrot Isa al-Mosir akeri hukum

16 Isae tan sahabi okolre Galilor ze faro zaoar kota koisla, hou egaro zon
sahabi ou faro aila. 17 Aia Isare dekia tara soizda korla, ermaze koezonor
bitre shondoe asil. 18 Ou shomoe Isa tarar kandat aia koila, “Behest ar
duniar hokkol kemota amare deoa oise. 19 Erlagi tumra gia tamam zatir
manshore amar ummot banao. Behesti baba Alla Pak, tan kas maear
zon Ibnulla, ar Pak Ruhur name manshore torikar gusol korao. 20 Ami
tumrare zeta hukum disi, ota amol korar lagi tarare talim deo. Mono rakio,
kiamotor ag forzonto shob shomoe ami tumrar loge loge asi.” Amin.

Fobitro Injil Shorif dusra sifara

al-Markus

Forisiti
al-Markus sifarar mul talim oilo, Hozrot Isa al-Mosir kamor kemota.
Alla Pake tanre kemota disoin, Iblis-shoetanor hokol lakan kemota ar bol-
shoktir ufre. Tan kemota asil bemari okolor bemar bala kora, zin-but
kedani, prokriti mani haoa-batash ar foeda kora hokoltar ufre, ar haeat-
moutor ufreo. Allae tanre ou kemotao disoin, zera touba koria tan ufre

iman ane, tain erar guna maf korta faroin.
al-Markus sifarar 10 ruku 45 aeato Hozrot Isae koira, “Mono rakio, ami
Bin-Adom kezmot faoat aisi na, aisi to kezmot korat. Ar bout manshor

zan basanir lagi nizor zan bilai deoat aisi.”

Lekok forisiti ar shomoe

Alla Pakor hukume ou sifara leksoin, Hozrot Isa al-Mosir sahabi Hozrot
Fitoror (ra:) kadim Hozrot Markus (ro:). Itihash taki zanamote, Hozrot
Markuse Allar hukum faia tan ustad Hozrot Fitoror muk taki boeani hunia
ou sifara leksoin. Hozrot Isae behesto toshrif neoar onuman 20-30 bosor
bade ikan kitab akare leka oise.
Ermaze ase,

(1) Hozrot Isae kelafoti faila 1:1-13 aeat

(2) Galil zilat Hozrot Isar muzeza ar toblig 1:14-7:23

(3) Galil zilar bare Hozrot Isar muzeza 7:24-10:52

(4) Zeruzalem tauno Hozrot Isa 11-13 ruku

(5) Hozrot Isar duk-koshto ar mout 14-15 ruku

(6) Mout bade zinda oila Hozrot Isa 16 ruku

Hozrot Isae kelafoti faila (1:1-13)

Hozrot Ehiar (a:) toblig
1 Alla Pakor kas maear zon Ibnulla Hozrot Isa al-Mosir Injil, mani kush-
kobri boeanir shuru.
2 Bout din age, Hozrot Ishaea nobir kitabo Alla Pake bataisoin,

Huno, ami tumar age
amar fegamborre beziar,
ein tumar fot sohi korba.
3 Morubumir maze zure zure ekzone elan korra,
tumra malikor fot sohi koro,
tan solar rasta okol shida koro.

4 Ou aeat mafik Hozrot Ehia nobie morubumit gia toblig korta ar toubar
gusol koraita. Tain elan korta, gunar mafir lagi touba koro, torikabondi
lo. 5 Teu asta Ehudia zila ar Zeruzalem taunor hokol manush baroia Ehiar
gese aia, zarzir gunar lagi touba korla, ar Ehiae tarare Zordan gangor fanit
toubar gusol koraita.

6 Ehia nobie utor rumor kafor findita ar komoro samrar belt bandita.
Tain faria mou ar foring kaita. 7 Tain manshore koita, “Amar bade aro
ekzone toshrif anra, ein ama toneo himmotala. Unda oia tan faor zutar
fita kular lako ami nae. 8 Ami tumrare fanidi toubar gusol korailam, oile
tain tumrare Pak Ruhu dia gusol koraiba.”

Hozrot Isar pak gusol ar forikka

9 Ou shomoe Hozrot Isa Galil zilar Nasarot gau tone Ehiar gese aia,
Zordan gango torikabondi loila. 10 Ar fanit bur dia utteu Isae loge loge
dekla asman dui bag oigese, Allar ruh faror surot doria tan ufre lamia
aira. 11 Ou shomoe asman tone aoaz oilo, “O fut, tumiu amar kas maear
zon, tumar ufre ami kub kushi.”

12 Erbadeu Allai Pak Ruhur tagide tanre morubumit beza oilo. 13 Qu
morubumit shoetane sallish din dori Isare lalos dekaia guna koraito sailo.
Hino zongli zanuaror loge tain roila ar Allar firista okole tan kezmot korta.

Galil zilat Hozrot Isar muzeza ar toblig (1:14-7:23)

Hozrot Isar foela toblig kam

14 Hozrot Ehia zelkanat bondi oar bade Isa Galil zilat aia Allar batail
ou kush-kobri toblig korla, 15 “Shomoe fura oigese, Allar bashshai nozdik
aichche. Afnara touba koroukka ar ou kush-kobrir ufre iman anoukka.”

16 Bade tain Galil aoror faredi atia zaira, ou shomoe dekla, Saimon ar
tan bai Andriase aoro zal baira. Era to maimol asla. 17 Isae erare koila,
“Amar loge ao, ami tumrare manush dorar zalua banaimu.” 18 Loge loge
era zalor log saria Isar loge log dorla. 19 On tone tura age gia tain dekla,
Iakub ar Hannan duio baie nao-o boia zal zuit-zait korra, erar bafor nam
Zibudia. 20 Isae erare dekiau dak dila, dak hunia erao nizor baf Zibudiare
kamlaintor loge nao-o toia Isar log dorla.

Zinor asorala betare shifa kora

21 Bade era hokole milia Kofornaum tauno gela, ar Thudir Zummabare
tarar mosido hamaia Isae talim dila. Hozrot Musar reoaz mafik Thudir
Zummabar oilo Shukrobar shuruz duba taki Shonibaror shuruz duba
forzonto. I din kunuzat kam kora haram. 22 Tan talim hunia manush
taijjub bonigela, tain to tarar alim-ulamar lakan boean korra na, tain
kemota-ala manshor lakan talim dira.

23 Ou shomoe zinor asorala ek betao ou mosidor bitre asil. 24 He sillaia
koilo, “O Nasarotor Isa, amrar loge afnar kunu zae-zorur ase ni? Afne kita
amrare binash korat aisoin ni? Ami to afnare sini, afneu Allar hou pak
zon.” 25Tkan hunia Isae tare damki dila, “Chup, okonu ere saria za.” 26 Ou
hi zine betare murani maria zure sik dia saria gelogi. 27 Ita dekia hokole
taijjub oia eke-oinne koilo, “Dekrae ni! Asanok karbar! Ita kun zator noea
talim? Tan kemota kataia zinnatre hukum dein, ar tarao mane.” 28 Erdae
Isar nam asta Galil zilar sairobae kub zoldi uri gelo.

Saimonor horir barit Hozrot Isa

29 Mosid taki baroia tain tain Iakub ar Hannanor loge oia Saimon ar
Andriasor barit gela. 30 Saimonor horir kub taf oisil, tain bisnat forono
asla. Isae toshrif anteu tanre bemarir kota zanail oilo. 31 Bemar hunia
tain ou betir ato dori tulla, ar loge loge tafe sari dilo, beti utia gia erar
memandari korat lagla.

32 0u zummar din sheshe hainjabala, shuruz dubar bade manshe hokol
bemarire ar zinor asorala manshore Isar gese loia ailo. 33 Asta taunor
manush aia ou barir utano dola oigelo. 34 Teu Isae nanan nomunar bout
bemarir shifa korla ar boutor log tone zinnat saraila. Oile zinnate tan
forisoe zanai diba kori, tain itare kunu mat-matar shuzug dila na.

Galil zilat toblig

35 Bade fotabala utia tain nirai zagat gia dua korat boila. 36 Teu Saimon
ar tan logor hokole Isare tallash korat baroila. 37 Baroia tanre faia koila,
“Huzur, hokkol manshe afnar tallash korer.” 38 Isae koila, “Ao, amra ou
kanda-kasar gauainto gia toblig kori. Erlagiu to ami aisi.” 39 Bade tain
hara Galil zilar mosidainto gia toblig korla ar zinnat saraila.

Fosa-kushto bemarire shifa kora

40 Ekdin ek fosa-kushto bemarie Hozrot Isar kandat aia tan faot foria
minot koria koilo, “Huzur, afnar morzi oile amare shifa koria pak-saf
koroukka.” 41 Betar bae tan kub doya hamailo. Tain nizor at baraia tare
soia koila, “Oe ami sairam, tumi pak-saf 0.” 42 Koar loge loge tar bemar
bala oia he pak-saf oigelo. 43 Isae ou shomoeu tare bidae dila ar doraia
koila, 44 “Huno, ita kobor keurore hunaio na. Kali imam sabor gese gia
dekao ar pak-saf oar lagi Hozrot Musar kitabor hukum mafik, kurbani
adae koro. Teu shomazeo zanilibo, tumi bala oigeso.”

45 Oile he bare giau ita hokkol bae rotai dilo. Erdae Isa ar kula-mela kunu

gaut zaita farla na. Tain bara nirai zagat gia roa laglo, ono-o sairobae tone
manush tan gese aila.

2

Ordong bemarire shifa kora

1 Koedin bade Hozrot Isa hirbar Kofornaum tauno firia aile manshe
hunilila tain goro asoin. 2 Teu oto manush ino zoma oila, goro to duror
kota, goror bareo ar zaga roilo na. Tain era hokolor gese Allar kalam
toblig korat asla.

3 0u shomoe sairzon manshe ekzon ordong bemarire boia loia Isar gese
ailo, erar loge aro manush asla. 4 Oile biror lagi tare Isar gese loia zaita
farla na. Erdae tain ze zagat boat asla, tik tar uforor sal fur koria folo
shudda ou bemarire lamat lamai dilo. 5 Tarar imanor bol dekia tain ou
ordong bemarire koila, “Baba, tumar tamam guna maf kori dilailam.”

6 Qile hikano koezon moulana boat asla. Tain tain mone mone koila,
7“I manshe ilakan mater kene? He to shiriki korer. Ekmatro Alla sara ar
ke guna maf korto fare?”

8 Tanre loia moulana okole ze olakan sinta korra, Isae tan gaibi bole ikan
buzilila, buzia erare koila, “Afnara kene mone mone ila sinta korra? 91
ordong bemarire kunkan koa amar lagi shuza, tumar guna maf kora oilo,
na, uto tumar folo loia atia zaogi? 10 Te okon afnara forman dekoukka,
i duniat guna maf korar kemota ami Bin-Adomor ase,” okan koiau tain
bemari betare koila, 11 “Ami tumare koiar, uto, tumar folo loia tumar
barit zao.”

12 Teu loge loge ou bemari beta utia tar folo loia hokolor samneu baroia

elo. Tkan dekia hokole taijjub oia koila, “Subohan Alla, zindegie kunudin
ilakan kam deksi na.”

Hozrot Isa gunagaror kandari
13 Bade Hozrot Isa hirbar baroia Galil aoror daro gela, teu hokkol
manush tan kandat ailo, tain tarare talim deoat lagla. 14 Talim dia fotedi
zaite zaite dekla, Alfir fua Lebi kazna tular ofiso boi roisoin. Dekia tanre
koila, “Ao amar ummot o0.” Teu Lebi utia Isar loge loge gela.
15 Bade tain Lebir barit gia kaoat boila. Bout kazna tulra ar gunagar
manusho Isa ar tan ummot okolor loge kanit asla. Ou shomoe bout

manush tan kore kore gurat asil. 16 QOile tain gunagar okolor loge boia
kani kaira dekia Forishi mozobor moulana okole tan ummot okolre koila,
“Ein gushkur kazna tulra ar kobis okolor loge kaoa-daoa koroin kene?”
17Tkan hunia Isae ou moulana okolre koila, “Bala manshor kobiraz lage
na, oile bemarir to lage. Ami forezgaror gese aisi na, gunagar okolreu daot
ditam aisi.”
Furan talim taki Hozrot Isar noea talim bala

18 Ekbar Hozrot Ehiar ummot ar Forishi okol ruza asla, ita dekia kisu
manshe Isar gese aia koila, “Ehia nobir ummot ar Forishi okole ruza
rakoin, oile afnar ummot okole ruza rakoin na kene?”

19 Isae tarare koila, “Nosha loge takte kita boirati okole ruza rakto fare
ni? Na, keu ruza roe na, zotodin nosha loge takoin, oto din tara ruza rakto
fare na. 20 Oile ola okt aibo, zebla noshare tarar ges tone horail oizibo, ou
shomoe tara ruza rakba. 21 Furan kaforor maze keu noea kafor zura dey
na. Zura dile ou kafor doia harle kus oia siria i fur aro boro oizae. 22 Furan
samrar tolit keu taza anguror rosh bore na. Borle ou taza roshor fafe toli
fatia rosh ar toli duiota borbad oe. Taza rosh noea tolit toite oe.”

Zummabaror befare noea talim

23 Ek Zummabare Hozrot Isa ketor ailedi atia zaoat asla. Ati ati tan
ummot okole danor sora sirat lagla. 24 Ita dekia Forishi dole Isare koila,
“Amrar Musa nobir shoriot mafik to Zummabare kunuzat kam kora zaiz
nae, te tara i danor sora sirira kitar lagi?”

25 Jsae zuaf dila, “Daud nobi ar tan logor hokole ekbar fetor buke zeta
korsla, ita kita tumitain kunu shomoe forso na ni? 26 Tain to fordan
imam Abiatoror amolo Allar goro hamaia, ze fobitro ruti imam sab bade
ar keu kaoa zaiz nae, ou ruti kaisla ar tan logor manshoreo disla.” 27 Isae
tarare aro koila, “Zummabaror balair lagi to manshore banail oise na,
oile manshor balair lagiu Zummabar banail oise. 28 Huno, Zummabaror
tamam ektiar ami Bin-Adomor ato ase.”

3

At hukna bemarir shifa

1 Hozrot Isa hirbar mosido gia hamaila, hono ola ek beta asil, tar ek
at bemare hukai gese. 2 Tain Zummabare ou betare bala koroin ki na
dekar lagi Forishi mozobor koezon manshe tan bae kub kial rakla, tara
saila tan kunu kut bar koria fando falaita. 3 Isae ou hukna at-ala betare
koila, “Oba, hokolor samne aia ubao sain.” 4 Beta aia harle tain hokol
manshore zikaila, “Sab okol, Zummabare kita kora zorur, nek kam, na
bod kam? Zanor hefazot kora, na zane mara?” Ikan hunia tara muk
bond kori boiroila. S Tarar monor i fashan halot dekia, Isar dilo kub duk
hamailo. Tain tarar bae saia gusa kori hou bemari betare koila, “Tumar
atkan barao.” He tar at baraiteu agor lakan fura bala oigelo. 6 Ikan dekiau
Forishi okol loge loge baroigela, gia Raza Herudor manshor loge milia Isare
katol korar foramish korla.

78 Bade Isae tan shagrid okolre loia aoror faro gelagi, hono-o bout
manush tan kore kore gela. Tan nanan muzeza ar keramotir kobor faia,
Ehudia zila, Galil, Zeruzalem, Idum, Zordan gangor hofar, Shur ar Sidon
elaka taki ou manush okol aisla. ¥ Manshor bir dekia tain shagrid okolre
koila, “Tumra amar lagi ekan nao zuit koro, arnae manshe tela-dakka
kaia amar ufre aia foriziba.” 10 Tain bout bemarire shifa korae bemari

manshe tane soita kori telia dakkaia aia tan ufre forizita. 1! Ar zin-but
okole tane dekleu tan samne matit foria soizda koria sillaia koito, “Afneu
Allar kas maear zon Ibnulla.” 12 Qile Isae tarare kub korakori hukum dita,
“Kobordar! Tumra amar forisoe zair korio na.”

Barozon sahabi fosond kora

13 Bade Hozrot Isa faror ufre gelagi, gia tan fosond kora kisu shagridre
tan kandat dakaia nila. 1415 Era aia harle erar maz tone barozonre tain
alog korla, era zanu tan loge loge roin, ar zin-but saranir kemota dia erare
toblig kamo bezita faroin. Ou barozon oila tan sahabi. 16 Tain Saimonor
noea nam rakla Fitor. 17 Zibudiar dui fua Iakub ar Hannan, tain erar noea
nam dila Bunergosh, mani megor dakor fua. 18 Andrias, Filif, Bortolmoe,
Moti, Tumas, Alfir fua Iakub, Toddey, muktizudda Saimon, 19 ar Thuda
Iskariat, ou Thudae bade beimani koria Isare dushmonor ato doraia disil.

Hozrot Isa ar zinor bashsha

20 Hozrot Isa ek barit gela. Ono aiao oto beshi manshe bir bandila,
biror lagi Isae ar sahabi okoleo kana kaita farla na. 2! Tan bai-biradore
i kobor hunia tanre on taki bar kori neoat aila, era koila, “Tar to mata
karaf oigese.” 22 Zeruzalem taki koezon moulana aisla, tara koila, “Zinor
bashsha Bel-Sobule tare asor korse. Ou Bel-Sobulor bole he zin-but sarae.”
23 Tkan hunia Isae ou moulana okolre daro anaia kichcha dia koila,
“Shoetane kila shoetanre kedae? 24 Kunu deshor bitre doladoli lagi gele i
desh to ar tike na. 25 Oula kunu foribaror mazeo zebla doladoli lagi zae, ou
foribaro ar tike na. 26 Te shoetaneo zudi nizor maze doladoli lagai dey, he-o
to tikto nae, binash oizibo. 27 Ashol hasa kota oilo, kunu dakait dakatit aia
foela ou barir bolala mul girostre na bandile, he lut-toraz korto farto nae.
Oile tare bandia harle lut-toraz korto farbo. 28 Hunoukka, ami hasa kota
koiram, manshor tamam nomunar guna ar kufurir mafi ase, 29 oile Pak
Ruhur befare kufuri korle, kunumonteu i gunar mafi milto nae. I guna
ruz hashor forzonto zari roibo.” 30 Isar ufre zine asor korse, moulana
okole ou kota koae tain tarare oula zuaf dila.

Hozrot Isar afon manush ke?

31 Ou shomoe Hozrot Isar ma ar baiain aia bare tone tan gese kobor
fataila. 32 Oile sairo galabae manshor bir lagail asil, manshe tanre koila,
“Huzur, afnar amma ar baiain aia bare afnar tallash korra.” 33 Tain koila,
“Amar ma ar baiain ke?” 34 Koia tain sairo galar manshor bae saia koila,

“Huno, erau to amar ma ar baiain. 35 Zera Allar morzi zugaia soloin, tarau
to amar ma, ar bai-boin.”

4

Allar bashshait fol dorar nanan nomuna

1 Hozrot Isa hirbar Galil aoror faro aia manshore talim dita lagla. Tan
sairo galabae bout manshe bir bandilla, erdae tain ek naot utia boila, ar
manshe faro tone tan boean hunla. 2 Tain kichcha hunai hunai manshore
talim deoat asla, ermaze tain koila, 3 “Doroukka, ek giroste zala bain korat
gelo. 4 Gia bain korar shomoe kisu zala fotor kandat forlo, ar fakinte aia
ita kaililo. S Kisu zala fattorala matit forlo, itar tole beshi mati asil na,
erdae toledi bol na koriau zoldi kori futigelo. 6 Bade shuruz utia harle zoir
kaililo, ar tolor zore rosh na faoae hukaia morigelo. 7 Kisu zala zonglar
maze forlo, teu zongla boro oia itare zatia dorlo, erdae kunu sora sarlo

na. 8 Oile kisu zala bala zomino forlo, itae ali baroia boro oia sora sarlo,
kunu sorae tish, kunu sorae shait, kunu sorae eksho gun beshi dan dorlo.”
9 Heshe Isae koila, “Hunar lak kan zar ase, he hunouk.”

10 Bade bir komia harle tan logor manshe ar barozon sahabie tanre
zikaila, “Huzur, i kichchar mul mani kita?” 11 Isae zuaf dila, “Allar
bashshair gufon rohoisho zanar shuzug tumrare deoa oise, oile baira
manshor gese kichchar mazdi koa oise. 12 Er karon oilo, Allar kalamor
ou aeat folite oibo,

Tara saia takleo kuntau dekto nae,
hunleo kunta buzto nae.

Kizanu tara zudi Allar bae firizain,
ar mafi failain.”

13 Bade Isae tarare koila, “Tumra ou kichchar manikano buzlae na ni?
Te baki kichchar mani kila buzbae? 14 Huno, giroste ze zala bain korer, i
zala oilogi Allar kalam. 15 Fotor kandat fora zala dia tarar befare buzail
oise, zera i kalam hune, oile loge loge Iblis aia tarar dil taki i kalamre
karia neygi. 16 Fattoror ufre fora zaladi buzail oise, zera i kalam hune ar
kub kushi oia loge loge kobul korilae, 17 oile tarar dilo balamonte hamae
na koria, ita kali tura koedin kaim roe, bade i kalamor lagi kunu zulum-
mosibot azir oile tara fislai zae. 18 Zonglar maze fora zalar mani oilo, zera
i kalam hune, 19 oile zogotor sinta-babna, don-samanar maea ar duniabi
lalose i kalamre zatia dorilae, erdae kalame kunu amol kore na. 20 Ar bala
zomino fora zalar mani oilo, zera i kalam hune, kobul kore ar bala fol
dore, keu tish, keu shait, keu eksho gun fol dore.”

21Tsae aro koila, “Kunu manshe lem zalaia tukrir tole ba sokir tole toe
ni? Lem zalaia gasar ufre toin na ni? 22 Te ila lukail kuntau nai, zeta
baroito nae. Ar ila kunu batuni befaro nai, zeta zair oito nae. 23 Hunar
lak kan zar ase, he hunouk.” 24 Bade tain koila, “Tumra kial koria huno,
tumra zela mafia deo, tumrar lagi oula mafa oibo. Dorilao, tumrar lagi aro
besh kori mafa oibo. 25 Zar ase tare aro deoa oibo, oile zar nai, tar zeta
ase eota neoa oizibo.”

26 Tain arokbar koila, “Huno, Allar bashshai oilo ou lakan. Dorilao, ek
giroste tar zomino zala bain korlo. 27 Bade he rait oile gumailo ar dinor
bala gura-guri korlo. Oile zala futia kemne gas oilo, he to kunta zane na.
28 Zomine nize nizeu ita folailo, foela sera, bade sora ar sorar maze fusto
dan dorlo. 29 Dan fakia harle he buzilae daoar shomoe oigese, teu kasi
lagaia dae.”

Denga bisir kichcha
30 Hozrot Isae koila, “Allar bashshaire amra kitar loge tulona kortam?
Kitadi buzaitam? 31 Aichcha, mone koro Allar bashshai oilo egu denga
bisir lakan. I bisi bain korar bala deka zae, hokol zator bisi tone ita huru-
muru. 32 Oile bain korar bade ita hokkol zator hag toneo boro boro fata
ar gas oe. Ar muta muta dal baroe, i dalor saeat fakinte aia ashroe loin.”
33 Ou lakan bout nomunar kichcha koita, ar ze zela buzto fare, tar buz
mafik tare Allar kalam hunaita. 34 Kichcha sara tarare kunu talim dita na.
1gile kali sahabi okol zebla tan loge roita, ou shomoe tain hokol bed bangia
uzaita.

Aoror tufan bond kora

35 Ou din hainjabala Hozrot Isae tan sahabi okolre koila, “Ao, amra
aoror hofaro zaitam.” 36 Teu sahabi okole manshor ges taki bidae loia,
Isa ze nao-o boat asla ou nao-o utia roana dilaila, erloge aro naoaino asil.
37 Nao soler, ou shomoe aktau kub boro ek tufan ailo, tufanor dae afalor
fani hamaia nao burizibar dosha. 38 Isa naor kor galat ek balisho hitan
dia gumo asla. Sahabi okole tanre hozag koria koila, “Huzur, afne kial
korra na ni, amra to morizaiar.” 39 Tain utia tufanre domok dila ar aorore
koila, “Dom lo, tir 0.” Koar loge loge tufan bond oigelo, ar hokkolta tir oilo.
40 Bade tain sahabi okolre koila, “Tumra oto doraluk kene? Tumra okono
iman ancho na ni?” 4! Ita dekia sahabi okole kub doraila, ar eke-oinne
koila, “Ein ashole ke? Fanie ar batasheo deki tan hukum mane.”

)

Butor falre kedai deoa

1 Hozrot Isae tan sahabi okolre loia Galil aor fari dia Zerasini okolor
desho aila. 2 Tain nao taki lamteu bute dora ek beta, kobrostan taki baroia
tan samne ailo. 3 He koeboror maze roito, kunu manshe luar zinjurdi
bandiao tare atkaita farta na. 4 Tar at-fao bout bar zinjurdi bandileo he
ita siria, faor berio bangilito. Tare keu shamlaita farta na. 5 He faror tillae
tillae, koebore koebore hara din-rait gurto ar sillaito, fattor dia tar nizor
shorilo marto.

6 Isare he duroi taki dekiau douraia aia tan faot foria soizda korlo, 7 ar
sillaia koilo, “O Isa, Allatalar kas maear zon Ibnulla, afne kene amar gese
aisoin? Ami Allar kosom kaia koiar, afne amare satain na zanu.” 8 Isae
age ou butre koisla, “Tui ou betare saria baroia za,” erdae he Isare ou
minoti korlo. 9 Tain ou butre zikaila, “Tor nam kita?” He koilo, “Amar
nam fouz, karon amra bout zon asi.” 10 Okan koia he Isar gese bare bare
minot kori koilo, “Afne amrare i elaka taki kedain na zanu.”

11 Ou shomoe hono faror galat boro ek shuoror fale kaoat asil. 12 Butor
fale Isare minot kori koilo, “Huzur, amrare ou shuoror falor maze fatai
deukka, amra gia otar bitre hamai.” 13 Isae izazot dia harle tara gia ou
shuoror falor maze hamaigelo. Teu shuoror fale faror tillar fetedi kub
zure douraia gia aoror maze buria morla. I falo onuman dui azar shuor
asil. 14 Ita dekia shuoror rakal okole douraia gia gaut ar kanda-kasar
hokolre kobor zanaila. Kobor hunia manshe ita dekat aila. 15 Tara Isar
kandat aia dekla, butor fouze ze betare dorsil, i beta bala oia kafor-sufor
findia boiroise. Ita dekia tarar mono dor hamaigelo. 16 Teu zera ou gotona
deksil, tara ho